
ᖃᒪᓂᑦᑐᐊᖅ, ᓄᓇᕗᑦ 
ᓇᒃᑲᔾᔭᐅ, ᔫᓂ 2, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᖅ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, ᑕᐃᕕᑎ 
ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᒥᓂᔅᑕ ᑭᐅᓪᕙᓐ 
ᐃᖕ, ᔫᐱ ᓄᑕᕋᖅ, ᒥᓂᔅᑕ ᑭᐊᕙᓐ ᐆᐳᕋᐃᔭᓐ, ᒥᓂᔅᑕ ᐸᐅᓗᓯ ᐅᑲᓕᖅ, ᒥᓂᔅᑕ ᐄᑐᐊᖅ ᐲᑯ, ᔪᕋᐃᔭᔅ ᐳᑭᕐᓇᖅ, 
ᒥᓂᔅᑕ ᒪᓃᑦᑐᖅ ᑖᒻᓴᓐᑦ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ., 
 

ᖁᓪᓕᐅᑉ ᐃᑯᒻᒪᓴᖅᑕᐅᓂᖓ 
 
>>ᔩᓐ ᓯᒪᐃᓚᒃ ᐊᒻᒪ ᐅᐃᓂ ᐅᕕᖓᔪᖅ 
 
ᐅᖃᖅᑎ: ᐅᐃᓂ ᐊᒻᒪ ᔩᓐ, ᐸᒃᑕᖅᑐᒃᑲᓐᓂᓚᐅᕐᓚᕗᑦ ᖁᓪᓕᕐᒥᒃ ᐃᑯᒻᒪᒃᓴᕋᑖᕐᖓᑎᒃ. 
 
>>ᐸᒃᑕᑐᖅᑐᑦ 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐆᐳᕋᐃᔭᓐ): ᐱᔭᕆᐊᑭᑦᑐᑯᓘᓐᖏᑦᑐᖅ. ᑕᐃᒪᓕ ᓄᐊᒪᓐ ᐊᑕᖓᓛᖅ ᑐᒃᓯᐊᖁᔭᕋ. ᓄᐊᒪᓐ 
 
>>ᑐᒃᓯᐊᕐᓂᖅ 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᓇᖏᕐᓯᔪᐃᓐᓇᐅᕆᓯ ᐃᓐᖏᖅᑐᖃᕐᓂᐊᕐᒪᑦ ᐆ ᑲᓇᑕ ᐃᓕᓐᓂᐊᕐᕕᒻᒥ ᐃᓐᖏᖅᑎᓄᑦ ᑲᒪᒋᔭᐅᓪᓗᑎᒃ 
ᐄᑐᕈᕕ ᑐᓄᖅ ᐊᒻᒪ ᓲᓴᓐ ᓄᐊ. ᓇᖏᕐᓯᒋᒃᓯ. 
 
>>ᐆ ᑲᓇᑕᒥ ᐃᓐᖏᖅᑐᑦ 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᐃᓐᖏᖅᑎᐅᔪᑦ ᐃᓐᖏᑲᓐᓂᕐᓂᐊᖅᑐᑦ. 
 
>>ᐃᓐᖏᖅᑎᐅᔪᑦ ᐃᓐᖏᖅᑐᑦ 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᖃᐃᖁᓕᕐᒥᔭᒃᑲ ᓘᓯ ᖃᐅᓐᓇᖅ ᐊᒻᒪᓗ ᐃᒥᓕ ᐊᓕ ᑲᑕᔾᔭᕐᓗᑎᒃ ᑐᓴᕋᓐᓈᑎᑦᑎᓂᐊᕐᒪᑎᒃ. 
 
>>ᑲᑕᔾᔭᖅᑐᑦ 

>>ᐸᒃᑕᑐᖅᑐᑦ 
 
ᐅᖃᖅᑎ: ᑕᐃᒪᓕ ᔭᐃᑯ ᐊᒻᒪᓗ ᐅᐃᓂᖅ ᐃᑭᓐᓂᓕᒃ ᕿᓚᐅᔾᔭᕐᓗᑎᒃ ᑕᑯᓐᓈᑎᑦᑎᓂᐊᓕᕐᒥᔪᑦ. ᔭᐃᑯ 
 
>>ᕿᓚᐅᔾᔭᖅᑐᒃ 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᔭᐃᑯ ᐅᐃᓂᓗ, ᐃᓕᑕᕐᓯᔪᒪᔪᖓ ᐃᓚᖏᓐᓂᒃ ᐃᓄᓐᓂᒃ ᐅᕙᓂ ᑲᑎᒪᕕᒋᔭᑦᑎᓐᓂᒃ 
ᑕᑯᒥᓇᕐᓴᐃᔪᒥᓂᕐᓂᒃ ᑕᒪᐅᖓ ᐱᓇᓱᐊᕈᓯᕐᒧᑦ. ᑕᑯᓂᐊᖅᐳᓯ ᐅᕙᓂ ᕿᑎᖓᓂ ᑐᒃᑐᓐᖑᐊᖅ ᓴᓇᔭᐅᓚᐅᖅᑐᖅ 
ᐱᐊ ᖃᖅᑲᖅ ᐃᓕᓐᓂᐊᖅᑎᖏᓐᓄᓪᓗ ᒥᑭᓂᕐᓴᐅᔪᓄᑦ ᐃᓕᓐᓂᐊᕐᕝᐅᔪᒥ. ᑐᓄᓐᓂᓪᓗ, ᓴᓇᓐᖑᐊᕐᓯᒪᔪᑦ ᐊᕙᓗᒥ 
ᓴᓇᔭᐅᓚᐅᖅᑐᑦ ᐃᓕᓐᓂᐊᖅᑎᐅᔪᓄᑦ ᒥᑭᔪᑕᐅᓂᕐᓴᐅᔪᓄᑦ ᑲᒪᒋᔭᐅᓪᓗᑎᒃ ᓕᓐᓯ ᐸᐃᑯ ᐊᒻᒪ ᓲ ᒪᑲᐃᓴᓐ, ᑖᒃᑯᐊ 
ᖁᕕᐊᒋᓚᐅᕐᓚᕗᑦ ᐱᓕᕆᑦᑎᐊᓚᐅᕐᒪᑕ. 
 
>>ᐸᒃᑕᑐᖅᑯᑦ 
 
ᐅᖃᖅᑎ: ᑲᑎᒪᔾᔪᑎᒃᓴᓄᓚᐅᓐᖏᓐᓂᑦᑎᓐᓂ ᓯᕗᓪᓕᖅᐹᒥᒃ ᑐᓐᖓᓱᑦᑎᑦᑎᔪᒪᔪᖓ ᒪᓕᒐᓕᐅᖅᑎᑐᓂᒃ, ᓯᕗᓕᖅᑎ, 
ᐊᒻᒪ ᐱᓗᐊᖅᑐᒥᒃ ᐃᓐᓇᑐᖃᐃᑦ ᑕᕝᕙᓂ ᖃᒪᓂᑦᑐᐊᕐᒥ. ᖃᐅᔨᒪᔪᐃᓐᓇᕈᔪᒐᓯ ᑕᕝᕗᖓ 
ᒪᓕᒐᓕᐅᖅᑎᐅᖃᑦᑕᓚᐅᕐᓯᒪᔪᖓ 1995-ᒥ 1999-ᒧᑦ. ᐊᒥᓱᓂᒃ ᐃᓕᑕᕐᓯᔪᖓ, ᔭᐃᑯ, ᓄᐊᒪᓐ ᐊᒻᒪ ᐊᒥᓱᑦ 
ᐃᓐᓇᑐᖃᐃᑦ, ᐊᒥᓱᓪᓗ ᐃᓅᓱᓐᓂᕐᓴᐅᔪᑦ ᐃᓕᑕᕆᓐᖏᑕᒃᑲ ᑕᒫᓐᖓᑦ ᐊᐅᓪᓚᕋᒪ ᐅᑭᐅᓂᒃ ᑕᓪᓕᒪᓂ 6-ᓂ 
ᐃᓅᓱᒃᑲᓐᓂᓚᐅᕐᓯᒪᒐᓗᐊᕐᒪᑕ. 
 
ᓱᓕᒃᑲᓐᓂᖅ, ᑐᓐᖓᓱᒋᑦᓯ. ᖃᐅᔨᒪᓇᖅᑐᖅ ᑕᒫᓂ ᐱᓇᓱᐊᕈᓯᕐᒥ ᐱᓕᕆᐊᒃᓴᑎᓐᓂᒃ ᑲᒪᓂᐊᖅᑐᒍ ᐊᒻᒪ ᒫᓐᓇᐅᔪᖅ 
ᑲᑎᒪᔾᔪᑎᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃ ᐅᖃᐅᓯᖏᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 159–1(6): ᐃᔾᔪᐊᒐᒃᓴᑦᑎᐊᕙᐅᔪᑦ ᐊᕙᓗᒥᐅᑕᐅᔪᑦ ᐊᑭᓐᓇᕐᒥᐅᑕᐅᔪᑦ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᒪᑦᓇ, ᐅᖃᖅᑎ, ᑕᑯᔪᖓ ᑕᒫᓂ ᓄᓇᓕᐅᔪᓂ ᐊᒃᓱᐊᓗᒃ ᐱᓕᕆᓯᒪᔪᑦ ᑕᐃᒪᓐᖓᑦ 
ᒐᕙᒪᑖᓚᐅᕐᓯᒪᒐᑦ. ᒪᓕᒐᓕᐅᖅᑎᐅᓪᓗᑎᒃ ᑐᓱᒋᔭᐅᔭᕆᐊᖃᒻᒪᕆᒃᑐᖅ. 
 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᒃᑲ ᐃᓐᓇᑐᖃᐅᔪᑦ  ᖁᓪᓕᕐᒥᒃ ᐃᑯᒻᒪᓴᖅᑲᐅᔫᓪᓗ. 
ᐃᖅᑲᐅᒪᓇᑲᐃᓐᓇᖅᑐᖅ ᐅᐊᑦᑎᐊᕈᒧᑦ ᖁᓪᓕᕐᓂᒃ ᐊᑐᖃᑦᑕᑎᓪᓗᑕ ᓱᓕ. ᑕᐃᒃᑯᐊ ᕿᓚᐅᔾᔭᖅᑐᑦ ᐊᒃᓱᐊᓗᒃ 
ᑕᑯᕋᕐᓂᕋᑖᖅᑐᑦ ᐅᕕᒃᑲᐅᔪᑦ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᐅᖃᖅᑎ, ᖁᕕᐊᓱᒃᐳᖓ ᐅᖃᕆᐊᒃᓴᖅ ᐱᓕᕆᕕᒋᔭᕋ ᔪᐊᑕ ᑐᑐᒥ 
ᐊᑎᓕᐅᖃᑕᐅᑎᑦᑎᓚᐅᕐᒪᑕ. ᑕᐃᓐᓇ ᐃᓚᓕᐅᑎᕋᑖᓚᐅᖅᑐᖅ ᑕᒪᒃᑯᓄᖓ ᓄᓇᕗᒻᒥ 
ᐃᔾᔪᐊᒐᒃᓴᑦᑎᐊᕙᐅᖃᑕᐅᔪᓄᑦ… 
 
>>ᐸᒃᑕᑐᖅᑐᑦ 

..ᑕᑯᒃᓴᐅᑎᑕᐅᖃᑦᑕᖅᑐᑦ ᐊᔾᔨᓕᐅᕐᓯᒪᔪᑦ ᐊᑭᓐᓇᒥᐅᑕᐅᔪᓂᒃ ᐅᖃᐅᓯᕆᓚᐅᕐᓯᒪᔭᒃᑲᓐᓂ ᑕᖅᑮᑦ 
ᐊᒥᓱᑲᓪᓚᐅᓕᖅᑐᑦ. 
 
ᑕᐃᒃᑯᐊ ᐊᕙᓗᒥᐅᑕᐅᔪᑦ ᐊᑭᓐᓇᒥᐅᑕᐅᔪᑦ ᐱᖃᓯᐅᔾᔨᓯᒪᖃᑦᑕᓚᐅᖅᑐᑦ ᖃᐅᔨᒪᔭᐅᑦᑎᐊᖅᑐᒥᒃ ᓈᓚᐅᑎᑦᑎᐅᔪᒥᒃ 
ᒫᑕᓕ ᐊᓚᒃᑲᕆᐊᓚᒃ, ᑐᓴᕐᓴᐅᔾᔪᑎᓄᑦ ᓄᑭᓪᓚᐅᓯᕆᔨ ᔪᐊᔾ ᒥᑦᑐᒃ, ᐊᒻᒪᓗ ᐃᑲᔪᖅᑎᐅᔪᖅ ᒥᓂᔅᑕᐅᑉ 
ᑐᖏᓕᐊᓄᑦ. ᔪᐊᑕᓐ ᐊᔪᓐᖏᓐᓂᖏᑦ ᓯᑯᒥ ᐊᒻᒪᓗ ᓴᓐᖏᓂᕆᔭᖓ ᐊᒃᓱᐊᓗᒃ ᐃᓚᓕᐅᑎᑦᑎᐊᕈᓐᓇᕐᒪᑦ 
ᐃᓚᒋᔭᑦᑎᓐᓄᑦ. 
 
ᐊᓯᖏᑎᑐᑦ ᓄᓇᕗᒻᒥᐅᑎᑐᑦ, ᑕᓚᕕᓴᖃᑕᐅᖃᑦᑕᓕᕋᒪ ᐊᒻᒪᓗ ᑕᑯᔪᓐᓇᕐᓯᒪᓪᓗᒍ ᐱᓐᖑᐊᖃᑕᐅᑎᓪᓗᒍ, ᔪᐊᑕᓐ 
ᓴᖅᑭᔮᖅᑎᑦᑎᑎᓪᓗᒍ ᐊᔪᓐᖏᓐᓂᕐᒥᓂᒃ ᐊᒻᒪᓗ ᐊᒃᓱᕈᕐᓂᕐᒥᓂᒃ ᕼᐊᑭᕐᕕᐅᔪᓂᒃ ᑕᒫᓂ ᐅᖓᓯᑦᑐᓂᓗ. 
 
ᐃᔾᔪᐊᒐᒃᓴᑦᑎᐊᕙᐅᔪᑦ ᐊᒃᓱᐊᓗ ᑐᓱᒋᔭᐅᒻᒪᑦ ᐅᕕᒃᑲᕆᔭᑦᑎᓐᓄᑦ, ᐊᐱᕆᓪᓗᓂ ᑭᓇᑐᐃᓐᓇᕐᒥ ᐃᓅᓱᑦᑐᒥ 
ᓄᓇᕗᒻᒥᐅᑕᐅᔪᒥᒃ ᔪᐊᑕᓐ ᒥᒃᓵᓄᑦ ᖃᐅᔨᒪᓇᕆᖅᐳᖅ ᑕᐃᓐᓇ ᐃᔾᔪᐊᒐᒃᓴᑦᑎᐊᕙᐅᒻᒪᑦ ᓄᓇᕗᒻᒥ. 
 
(ᑐᓵᔨᑎᒍᑦ) ᔪᐊᑕᓐ ᑐᑐᓐᖑᐊᖅ ᐊᕙᓗᒥᐅᑕᐅᔪᖅ ᐊᑐᐃᓐᓇᐅᓕᓛᖅᑐᖅ ᐱᓇᓱᐊᕈᓯᕐᓂ ᐊᒥᓱᓗᐊᓐᖏᑦᑐᓂ 
ᐊᒡᒋᖅᑐᓂ ᐊᒻᒪᓗ ᑐᓂᐅᖅᑲᖅᑕᐅᓛᑦᑐᑦ ᐃᓕᓐᓂᐊᕐᕕᐅᔪᓄᑦ, ᐋᓐᓂᐊᕐᕕᐅᔪᓄᑦ, ᐸᓖᓯᒃᑯᑦ ᐊᓪᓚᕝᕕᖏᓐᓂᒃ, 
ᐃᖅᑲᖅᑐᐃᕕᓐᓂ ᐊᒻᒪᓗ ᒐᕙᒪᒃᑯᑦ ᐊᓪᓚᕝᕕᖏᓐᓂ, ᕼᐊᒻᓚᒃᑯᑦ ᐊᓪᓚᕝᕕᖏᓐᓂᒃ, ᒪᓕᒐᓕᐅᖅᑏᑦ ᐊᓪᓚᕝᕕᖏᓐᓂ 
ᑕᒫᓂ ᓄᓇᕗᓕᒫᒥ. 
 
ᖁᓚᓐᖏᑦᑐᖓ ᔪᐊᑕᓐ ᑐᑐᓐᖑᐊᖅ ᐊᕙᓗᒥᐅᑕᐅᔪᖅ ᐊᒃᓱᐊᓗ ᐱᐅᒋᔭᐅᓛᕐᒥᔪᑦ ᐊᓯᖏᑦ ᐊᕙᓗᒥᐅᑕᐅᔪᑦ 
ᑕᐃᒪᐃᑕᐅᖃᑦᑕᖅᒪᑕ. 
 
ᔪᐊᑕᓐ ᐅᓪᓗᒥᐅᔪᖅ ᐅᕙᓃᖃᑕᐅᒻᒪᑦ ᖃᒪᓂᑦᑐᐊᕐᒥ, ᐊᓈᓇᖓᓗ ᐊᑖᑕᖓᓗ ᐹᓂ ᐊᒻᒪᓗ ᕉᔅ, ᓇᔭᑯᓗᐊᓗ 
ᑯᕇᓐ; ᒫᓐᓇᐅᔪᖅ ᑭᒃᑯᑐᐃᓐᓇᕐᓄᑦ ᑐᓴᕐᓴᐅᓗᖓ ᖁᔭᓐᓇᒦᕈᒪᔭᕋ ᐊᖏᓚᐅᕐᒪᑦ ᐊᕙᓗᒥᐅᑕᒃᓴᔭᐅᔪᒥᒃ ᓴᖅᑭᓂᕐᒧᑦ 
ᒐᕙᒪᒃᑯᓐᓄᑦ ᐊᒻᒪᓗ ᑕᒪᓐᓇ ᐊᒃᓱᕈᐊᕆᓯᒪᒻᒪᒍ. ᐅᐱᒋᔪᒪᒻᒥᔭᕋ ᔪᐊᑕᓐ ᓯᕗᓪᓕᖅᐸᐅᓪᓗᓂ ᐃᓅᓪᓗᓂ 
ᐊᑎᓕᐅᓚᐅᕐᒪᑦ ᕼᐊᑭᖅᑎᒻᒪᕆᐅᔪᓄᑦ ᑳᓐᑐᕋᖑᔪᒥᒃ. ᐃᖃᓗᓐᓃᑎᓪᓗᒍ ᐱᓇᓱᐊᕈᓯᐅᓚᐅᖅᑐᒥ ᔪᐊᑕᓐ 
ᑐᓴᖅᑎᑕᐅᓚᐅᕐᒪᑦ ᐊᑎᓕᐅᕐᓂᐊᕐᓂᕋᖅᑕᐅᓪᓗᓂ ᐅᑭᐅᓄᑦ ᐱᖓᓱᓄᑦ ᑳᓐᑐᕌᖑᔪᒥᒃ ᑕᐃᒃᑯᓄᖓ ᓇᔅᕕᐅ 
ᕼᐊᑭᖅᑎᖁᑎᖏᓐᓄᑦ. ᑕᒪᓐᓇ ᐅᐱᒋᔭᐅᑐᐃᓐᓇᖏᒻᒪᑦ ᐃᒻᒥᓄᑦ ᐃᓚᖏᓐᓄᓪᓗ ᑭᓯᐊᓂᓕ ᓄᓇᕗᒻᒥᐅᑕᓕᒫᓄᑦ, 
ᐊᒃᓱᐊᓗᒃ ᐅᕙᑦᑎᓐᓂᒃ ᐅᐱᖃᖅᑎᑦᑎᒻᒪᑦ. ᑕᒪᓐᓇ ᑕᑯᒃᓴᐅᑎᑦᑎᕗᖅ ᑭᓱᑐᐃᓐᓇᕐᒥ ᐊᒃᓱᕈᐊᖃᑐᐊᕐᓗᓂ 
ᑭᓱᑐᐃᓐᓇᖅ ᐊᔪᕐᓇᖏᑦᑐᖅ. 
 
ᖁᓚᓐᖏᑦᑐᖓ ᖁᔭᓐᓇᒥᕋᒃᓯᐅᑦᑕᐅᖅ ᔪᐊᑕ ᑐᑐ ᑕᒪᒃᓱᒧᖓ ᐊᑑᑎᖃᑦᑎᐊᕐᓂᐊᖅᑐᒧᑦ ᐊᒻᒪᓗ 
ᐃᔾᔪᐊᒐᒃᓴᑦᑎᐊᕙᐅᓂᖓᓄᑦ ᓄᓇᕗᒻᒧᑦ. ᖁᔭᓐᓇᒦ, ᐅᖃᖅᑎ. 
 
>>ᐸᒃᑕᑐᖅᑐᑦ 
 
ᒥᓂᔅᑕᐃᑦ ᐅᖃᐅᓯᖏᑦ 160–1(6): ᐅᓇᑕᖅᑐᒃᓴᐃᑦ ᓄᓇᒥᓂᖏᑕ ᓴᓐᖏᖅᑕᐅᓂᖏᑦ 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᐅᓐᓄᓴᒃᑯᑦ. ᖁᔭᓐᓇᒦᒃ ᐊᒃᓱᐊᓗᒃ ᑐᓐᖓᓱᑦᑎᑕᐅᒐᑦᑕ. ᐅᖃᖅᑎ, 
ᐅᓪᓗᒥᒃᑲᓐᓂᐅᔪᖅ ᓴᖅᑭᓂᐊᖅᑐᖓ ᐅᓇᑕᖅᑐᒃᓴᐃᑦ ᓄᓇᒥᓂᖏᑕ ᓴᓐᖏᖅᑕᐅᓂᒃᓴᖏᓐᓄᒃ ᐋᖅᑭᒃᑕᐅᓯᒪᔪᓄᑦ 
ᓄᓇᕗᒻᒥ. 

31-ᖑᒻᒪᑕ ᐅᓇᑕᖅᑐᒃᓴᓄᑦ ᓄᓇᒋᔭᐅᕙᒃᑐᒥᓂᑦ ᑕᒫᓂ ᓄᓇᕗᒻᒥ. ᑕᒪᒃᑯᐊ ᑮᓇᐅᔭᑎᒍᑦ ᑲᒪᒋᔭᐅᓂᖏᑦ 
ᐊᕕᓪᓗᐊᖅᑕᐅᓯᒪᔪᑦ ᐃᓄᓕᕆᔨᑐᖃᒃᑯᓐᓂᑦ ᑲᒪᒋᔭᖃᖅᑐᑎᒃ 16-ᓂᒃ ᐊᒻᒪᓗ ᐅᓇᑕᖅᑐᒃᓴᓕᕆᔨᒃᑯᑦ ᑲᒪᓪᓗᑎᒃ 
15-ᖑᔪᓂᒃ. 
 
ᐃᓄᓕᕆᔨᑐᖃᒃᑯᑦ ᐊᒻᒪ ᐅᓇᑕᖅᑐᒃᓴᓕᕆᔨᒃᑯᑦ ᐊᔾᔨᒌᓐᖏᐊᔪᒃᑐᓂ ᑲᒪᒋᐊᕐᓯᒪᔪᑦ ᓴᓗᒻᒪᕐᓴᐃᓂᕐᒧᑦ 
ᓄᓇᒥᓂᐅᔪᓂᒃ ᑲᒪᒋᔭᖏᓐᓂᒃ. ᐃᓄᓕᕆᔨᑐᖃᒃᑯᑦ ᑳᓐᑐᕌᒃᑎᑦᑎᓯᒪᔪᑦ ᐊᔾᔨᒌᓐᖏᑦᑐᓂᒃ ᐊᕕᒃᑐᕐᓯᒪᔪᓂ ᐃᓄᐃᑦ 
ᑲᑐᑦᔨᖃᑎᒌᖏᓐᓂᒃ ᓴᓐᖏᖅᑐᒃᓴᐅᓪᓗᑎᒃ, ᑕᐃᒃᑯᐊ ᐅᓇᑕᖅᑐᒃᓴᓕᕆᔨᒃᑯᑦ ᐋᔩᖃᑎᖃᓚᐅᖅᑐᑦ ᓴᓐᖏᕐᓂᕐᒧᑦ 
ᐊᒻᒪᓗ ᐱᐅᓯᑎᑦᑎᒋᐊᕐᓂᕐᒧᑦ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓂᒃ ᑕᐃᒃᑯᓄᖓ 15-ᖑᔪᓂᒃ ᓄᓇᐅᔪᓂᒃ 
ᓄᓇᕗᒻᒥ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᓄᓇᕗᑦ ᒐᕙᒪᒃᑯᖏᑦ ᐃᓚᐅᖃᑕᐅᖃᑦᑕᕐᒥᔪᑦ ᐅᓇᑕᖅᑐᒃᓴᓄᑦ ᓄᓇᒥᓂᐅᔪᓂᒃ 
ᓴᓐᖏᖅᑕᐅᓂᖏᐃᓐᓄᑦ ᖃᐅᔨᒪᓗᐊᕋᓱᑐᐃᓐᓇᖅᑐᑎᒃ. ᑭᓯᐊᓂᓕ, ᑕᐃᒃᑯᐊ ᐱᓕᕆᖃᑎᒋᖃᑦᑕᕋᑦᑎᒍᑦ 
ᐃᓄᓕᕆᔨᑐᖃᒃᑯᑦ ᐊᒻᒪ ᐅᓇᑕᖅᑐᒃᓴᓕᕿᔨᒃᑯᑦ, ᐊᒻᒪᓗ ᑕᐃᒃᑯᐊ ᓴᖅᑭᔮᕐᕕᒋᒐᑦᒃᑎᒍᑦ ᓄᓇᓕᓐᓂ ᐊᑐᓂᑦ 
ᐊᖅᑯᑎᒋᓪᓗᒋᑦ ᐆᒪᔪᕐᓂᐊᖅᑎᒋᔭᕗᑦ, ᐃᑲᔪᕋᓱᐊᖅᐸᒻᒥᔪᒍᑦ ᐱᔪᓐᓇᖅᑕᑎᒍᑦ. 
 
ᑕᐃᒃᑯᐊ ᓴᓐᖏᖅᑕᐅᓂᖏᑦ ᐅᓇᑕᖅᑐᒃᓴᖃᕐᕕᒥᓂᐅᔪᑦ ᓯᕗᓪᓕᐅᑦᔭᐅᓇᓱᐊᕐᓯᒪᒻᓕᒪᑕ ᑕᒪᒃᑯᐊ 
ᓯᕗᓪᓕᐅᔾᔭᐅᒋᐊᓪᓗᐊᖅᑐᑎᒃ ᓄᓇᒥᓂᐅᔪᑦ ᓱᕈᕐᓇᖅᑐᓂᒃ ᐱᑕᖃᕐᓂᖏᑦ ᐃᒃᐱᓐᓇᑐᐃᓐᓇᕆᐊᖃᕐᓂᖏᓐᓄᒃ 
ᓄᓇᓕᐅᔪᑦ ᖃᓂᒋᔭᖏᓐᓄᑦ. 
 
ᐊᕙᑎᒧᑦ ᖃᐅᔨᓴᓂᐅᔪᑦ ᐱᔭᕇᑦᑕᐅᓯᒪᔪᐃᓐᓇᐸᓘᓕᖅᑐᑦ ᑕᒪᒃᑯᓄᖓ ᐅᓇᑕᖅᑐᒃᓴᖃᕐᕕᒥᓂᐅᔪᓄᑦ. ᑕᒪᒃᑭ 
ᐃᓄᓕᕆᔨᑐᖃᒃᑯᑦ ᐊᒻᒪ ᐅᓇᑕᖅᑐᒃᓴᓕᕆᔨᒃᑯᑦ ᐊᖏᕐᓯᒪᔪᑦ ᓴᓐᖏᕐᓂᕐᒧᑦ ᖃᓄᐃᓕᖓᓂᕆᓂᐊᖅᑕᖏᓐᓂᒃ 
ᓇᓗᓇᐃᔭᐃᓯᒪᔪᓂᒃ ᐊᕙᑎᓕᕆᓂᕐᒧᑦ ᒪᓕᒃᑕᐅᕙᒃᑐᓂᒃ ᐊᒻᒪᓗ ᒪᓕᒋᐊᖃᖅᑎᑕᐅᔪᓂᒃ. ᒪᕐᕉᔪᒃ, ᐃᖃᓗᑦᑐᑦᑎᐊᕐᒥ 
ᐊᒻᒪᓗ ᑲᐃᑉ ᕼᐅᐳ, ᑕᐃᒃᑯᐊ ᐱᔭᕇᖅᑕᐅᓯᒪᑦᑎᐊᓕᖅᑐᑦ. ᖁᔭᓐᓇᒦ, ᐅᖃᖅᑎ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑖᒻᓴᓐ. 
 
ᒥᓂᔅᑕᐃᑦ ᐅᖃᐅᓯᖏᑦ 161-1(6): ᐱᕙᓪᓕᐊᓂᕆᔭᖓ ᓄᓇᕗᒻᒥ ᐃᓐᓇᕐᓄᑦ ᐃᓕᓐᓂᐊᕐᕕᐅᔪᓄᑦ 
ᐸᕐᓇᒍᑕᐅᓂᖓ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ ᓇᓐᖏᕐᓯᒋᐅᕐᓂᐊᕋᒪ ᒥᓂᔅᑕᐅᓪᓗᖓ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐸᑦᑕᑐᖅᑕᐅᓚᖓ. 
 
ᐅᖃᖅᑎ, ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᒋᐊᖁᕙᒃᑲ ᒫᓐᓇᐅᔪᖅ ᐱᔭᐅᕙᓪᓕᐊᓇᓱᐊᖅᑐᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑕᒪᒃᑯᐊ ᐃᓱᒫᓗᒍᑕᐅᔪᑦ ᐊᒻᒪᓗ ᐱᔾᔪᑎᒋᔭᐅᔪᑦ ᐅᖃᐅᓯᕆᔭᐅᖃᑦᑕᕐᓯᒪᔪᑦ 
ᒪᓕᒐᓕᐅᕐᕕᒻᒥ ᐊᒻᒪᓗ ᑭᒃᑯᑐᐃᓐᓇᕐᓄᑦ, ᐱᔾᔪᑎᖃᖅᑐᑦ ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᐊᒻᒪᓗ ᐃᓕᓐᓂᐊᒐᒃᓴᐅᔪᓄᑦ. 
 
ᐅᖃᖅᑎ, ᖁᕕᐊᓱᒃᐳᖓ ᐅᖃᕆᐊᒃᓴᖅ ᐱᓕᕆᕕᒋᔭᕋ ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇᐅᔪᖅ ᐃᓚᐅᖃᑕᐅᒻᒪᖅ 
ᓄᓇᕗᒻᒥ ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᐸᕐᓇᒍᑕᐅᔪᒥᒃ. 
 
ᑕᒪᓐᓇ ᐱᔾᔪᑎᒋᔭᖓ ᐸᕐᓇᒍᑕᐅᔫᑉ ᐊᖅᑭᒃᓱᐃᓇᓱᐊᖅᑐ ᐅᑭᐅᓄᑦ ᐊᕙᑎᓄᑦ ᑕᐅᑐᓐᖑᐊᖅᑐᑎᒃ ᐃᓐᓇᕐᓄᑦ 
ᐃᓕᓐᓂᐊᕐᓂᕐᒧᑦ ᐊᒻᒪᓗ ᐃᓕᓐᓂᐊᖅᑕᐅᔭᕆᐊᖃᖅᑐᓂᒃ, ᐱᖃᓯᐅᔾᔨᓪᓗᑎᒃ ᐅᖃᓕᒫᕈᓐᓇᕐᓂᕐᒧᑦ  

ᑎᑎᕋᕈᓐᓇᕐᓂᕐᒧᑦ, ᐃᓐᓇᕐᓄᑦ ᐃᓕᓐᓂᐊᖅᑕᐅᖃᑦᑕᕆᐊᓕᓐᓂ, ᐱᓕᒻᒪᒃᓴᓂᕐᒧᑦ ᐊᒻᒪᓗ ᓇᓗᓇᐃᒃᑯᑕᖅᑖᓂᕐᒧᑦ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᑕᒪᓐᓇ ᑎᑎᖅᑲᐅᔪᖅ ᓴᖅᑮᓂᐊᖅᑐᖅ ᑐᓐᖓᕕᒋᓂᐊᖅᑕᖏᓐᓂᒃ ᐊᒻᒪᓗ ᓯᕗᓪᓕᖅᐹᒥᒃ 
ᓄᓇᕗᒻᒥ, ᐱᔪᒪᔭᐅᔪᓂᒃ, ᐱᓕᕆᐊᒃᓴᐅᔪᓂᒃ, ᐊᕝᕕᐊᕈᑕᐅᕙᒃᑐᓂᒃ ᐱᔭᐅᔪᓐᓇᖅᑐᓂᓪᓗ ᑲᑐᑦᔨᓗᑎᒃ 
ᑲᒪᔾᔪᑕᐅᓂᐊᖅᑐᓂᒃ ᐃᓐᓇᕐᓄᕐ ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪ ᐃᓕᓐᓂᐊᒐᒃᓴᐅᔪᓂᒃ. 
 
ᐅᖃᖅᑎ, ᑕᐃᒪᓕ ᐱᓇᓱᐊᕐᓂᐊᖅᐳᖓ ᑕᒪᒃᑯᐊ ᐸᕐᓇᒍᑕᐅᔪᑦ ᒪᓕᓐᓂᐊᕐᒪᑕ ᐱᔪᒪᔭᐅᔪᓂᒃ ᐊᒥᓱᓂᒃ 
ᑎᒍᒥᐊᖅᑎᐅᖃᑕᐅᔪᓂᒃ ᑕᒪᓐᓇ ᐃᓕᓐᓂᐊᕐᓂᐅᔪᖅ ᐃᓕᓐᓂᐊᑲᓐᓂᕐᓂᐅᔪᖅ ᐱᔭᐅᕙᒃᑐᖅ ᐊᑲᕐᕆᓂᐊᕐᒪᑦ, 
ᐊᑭᑐᓗᐊᖅᑕᐃᓕᒪᑎᓪᓗᒍ, ᐃᓕᖅᑯᓯᖏᑎᒍᑦ ᒪᓕᓪᓗᑎᒃ, ᒪᓕᓪᓗᒋᑦ ᓄᓇᓕᓐᓂ ᑭᓐᖑᒪᒋᔭᐅᔪᑦ, ᐊᒻᒪᓗ 
ᑮᓇᐅᔭᓕᐅᕈᑎᒃᓴᖃᒃᑲᓐᓂᕈᓐᓇᕐᓂᕐᒧᑦ ᓄᓇᕗᒻᒥ. 
 
ᑕᒪᓐᓇ ᑎᑎᖅᑲᐅᔪᖅ ᓴᖅᑭᕈᒫᕐᓂᐊᖅᑕᕋ ᐅᑭᐊᒃᓵᖅ, ᐊᒻᒪ ᑎᓕᐅᕆᒃᑲᓐᓂᖅᐳᖓ ᐃᑲᔪᖅᑐᖅᑕᐅᒃᑲᓂᕈᒪᓪᓗᖓ 
ᒪᓕᒐᓕᐅᖅᑎᐅᖃᑎᓐᓂᒃ ᐊᒻᒪ ᐃᓄᓐᓄᑦ. 
 
ᑕᐃᒪᐃᑎᓪᓗᒍ, ᑕᒪᒃᑯᐊ ᐅᖃᐅᑎᔪᓐᓇᖅᐸᕗᑦ ᓄᓇᕗᒻᒥ ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᐸᕐᓇᒍᑕᐅᔪᖅ ᒪᓕᓐᓂᐊᕐᒪᑦ 
ᑭᓐᖑᒪᔭᐅᔪᓂᒃ ᓄᓇᕗᒻᒥᐅᑕᐅᔪᓂᒃ. 
 
(ᑐᓵᔨᑎᒍᑦ) ᐅᖃᖅᑎ, ᓄᓇᕗᑦ ᐱᕙᓪᓕᐊᔪᒻᒪᕆᐅᒻᒪᑦ. ᐱᑕᖃᖅᐸᓪᓕᐊᔭᕆᐊᖃᓕᕐᒪᑦ ᐃᓕᓐᓂᐊᕐᓯᒪᑦᑎᐊᖅᑐᓂᒃ 
ᐊᒻᒪᓗ ᐅᐸᓗᖓᐃᕐᓯᒪᑦᑎᐊᖅᑐᓂᒃ ᐃᖅᑲᓇᐃᔭᖅᑎᐅᒐᔭᖅᑐᓂᒃ ᓄᓇᕗᒻᒥᐅᑕᐅᔪᓂᒃ ᐃᓚᒋᔭᐅᖃᑕᐅᑦᑎᐊᕐᓗᑎᒃ 
ᑮᓇᐅᔭᓕᐅᕈᑕᐅᓇᓱᐊᖅᑐᓄᑦ, ᑕᒪᒃᑯᐊ ᐃᑲᔪᕈᑕᐅᓂᐊᖅᑐᑦ ᓄᓇᕗᒻᒥ ᑕᒪᒃᑯᓇᓂ ᐃᓄᓐᓂᓂᐊᕐᒪᑕ. ᑕᒪᓐᓇ 
ᓱᓕᔪᖅ ᑮᓇᐅᔭᓕᐅᕈᑕᐅᔪᓐᓇᖅᑐᓂ, ᐃᒪᐃᑦᑑᑉᐸᑕ ᐅᔭᕋᓐᓂᐊᕐᓂᖅ, ᐳᓚᕋᑦᑐᓕᕆᓂᖅ, ᐃᒪᕐᒥᐅᑕᓕᕆᓂᖅ 
ᐃᖃᓗᓕᕆᓂᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃ ᐅᖃᐅᓯᖏᑦ. ᓱᓕ ᒥᓂᔅᑕᐃᑦ ᐅᖃᐅᓯᒃᓴᖃᒃᑲᓐᓂᖅᐸᑦ? ᒥᓂᔅᑕ ᐲᑯ. 
 
ᒥᓂᔅᑕᐃᑦ ᐅᖃᐅᓯᖏᑦ 162-1(6): ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐊᖏᖅᑕᐅᓯᒪᔪᓂᒃ ᐊᑭᓕᖁᔨᔾᔪᑎᓂᒃ 
 
ᒥᓂᔅᑕ ᐄᑐᐊᖅ ᐲᑯ: ᒪᑦᓇ. ᐅᖃᖅᑎ. ᓯᕗᓪᓕᖅᐹᒥᒃ ᒪᒥᐊᖅᑳᕈᒪᔪᖓ, ᑐᑐ ᐅᕙᓐᓄ ᑯᓂᒃᓯᖑᐊᖅᑐᒋᕙᖅᑲᐅᒐᒃᑯ 
ᐊᒻᒪ ᓄᓗᕋᖅᑐᓂ ᓱᓈᕝᕙ ᔭᐃᑕᒧᑦ ᑐᓂᓐᓂ ᐃᒃᓯᕚᖅᑎᓪᓗᒍ ᑕᒪᓐᓇ ᒪᒥᐊᒍᑎᒋᕙᕋ. 
 
ᐅᖃᖅᑎ, ᑐᓴᕈᒥᓇᑦᑎᐊᖅᑐᓂᒃ ᑐᓴᒐᒃᓴᖃᖅᑐᖓ ᖃᒪᓂᑦᑐᐊᕐᒥᐅᓄᑦ ᐊᒻᒪ ᓄᓇᕗᒻᒥᐅᓄᑦ ᐱᔾᔪᑎᖃᖅᑐᑦᒃ 
ᑐᓂᔭᐅᓂᖏᓐᓄᑦ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᑦ ᑮᓇᐅᔭᑎᒍᑦ ᖃᓄᐃᓕᖓᓂᖏᓐᓂ. 
 
ᐅᖃᖅᑎ, ᖁᕕᐊᓱᒃᐳᖓ ᐅᖃᕆᐊᒃᓴᖅ, ᐊᑐᓗᑕ ᓄᑖᖑᔪᓂ ᐊᑭᓖᖁᔨᔾᔪᑎᐅᔪᓂᒃ ᐊᒻᒪᓗ ᖃᐅᔨᓴᖅᑕᐅᓂᖏᓐᓄᑦ 
ᐊᑐᖅᑕᐅᖃᑦᑕᕐᓂᐊᓕᖅᑐᓂᒃ, ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑐᓂᓯᓯᒪᓕᕐᒪᑕ ᖃᐅᔨᓴᖅᑕᐅᓯᒪᔪᓂ 
ᐊᑭᓖᖁᔨᔾᔪᑕᐅᔪᓂᒃ ᐋᓐᓂᐊᕐᕕᐅᔪᒧᑦ ᓗᒃᑖᓄᓪᓗ ᑳᓐᑐᕋᖏᓐᓂᒃ ᐊᕐᕌᒍᒧᑦ 1999-2000 ᐊᒻᒪ 2000-2001. 
ᐱᐅᓂᕐᓴᑲᓐᓂᒻᒪᕆᒃ, ᑕᒪᒃᑯᐊ ᐊᑭᓖᖁᔨᔾᔪᑕᐅᔪᑦ ᐊᖏᖅᑕᐅᓯᒪᓕᕐᒪᑕ ᐃᓄᓕᕆᔨᑐᖃᒃᑯᓐᓂᑦ, ᐊᒻᒪᓗ ᑕᒪᒃᑯᐊ 
ᑮᓇᐅᔭᐃᑦ ᐊᑭᓕᐅᑕᐅᔪᑦ ᐱᔭᐅᕙᓪᓕᐊᓂᐊᓕᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ. 
 
ᖃᐅᔨᒪᒐᑦᓯ, ᐊᕐᕌᒍ ᐱᒋᐊᓕᖅᑎᓪᓗᒍ, ᑲᓇᑕᒥ ᑮᓇᐅᔭᓂᒃ ᖃᐅᔨᓴᖅᑎᒻᒪᕆᐅᔪᖅ ᐅᖃᐅᔾᔨᓚᐅᕐᒪᑦ ᓄᓇᕗᑦ 
ᒐᕙᒪᒃᑯᖏᑦ ᓱᓕ ᐱᓯᒪᓐᖏᑕᖏᓐᓂᒃ ᐊᑭᓕᖅᑕᐅᔭᕆᐊᖃᕐᒪᑕ ᒪᓕᓪᓗᒍ ᐋᓐᓂᐊᕐᕕᓐᓄᑦ ᐊᒻᒪᓗ ᓘᒃᑖᖑᔪᓂᒃ 
ᐱᔨᑦᑎᕐᓂᕐᒧᑦ ᐊᖏᖃᑎᒌᒍᑕᐅᔪᖅ. 

ᑕᒪᓐᓇ ᐋᖅᑭᒃᑕᐅᓯᒪᓕᖅᑐ, ᐋᖅᑭᒃᑕᐅᓯᒪᓕᖅᑐᓂᓗ 2001-2002 ᖃᐅᔨᓴᕐᓂᒃᓴᐅᔪᖅ ᐊᒻᒪᓗ 
ᐱᒋᐊᕈᒫᕐᓂᐊᖅᑐᓂ ᔪᓚᐃ ᕿᑎᐊᓂ. ᑕᐃᒪᓕ ᑲᒪᒋᔭᐅᓂᖏᓐᓄᑦ ᑮᓇᐅᔭᐃᑦ, ᑕᒪᓐᓇ ᑲᑐᔾᔭᐅᓚᐅᕐᒪᑦ 
ᑮᓇᐅᔭᓕᕆᔨᒃᑯᓐᓂᑦ ᐊᒻᒪᓗ ᐊᒃᓱᕈᑦᑎᐊᕐᓂᖏᓐᓄᒃ ᑕᒪᒃᑯᐊ ᐃᖅᑲᓇᐃᔭᖅᑐᑦ ᑮᓇᐅᔭᓕᕆᔨᒃᑯᓐᓂ ᐊᒻᒪᓗ 
ᑕᐃᓐᓇ ᓄᑖᖑᔪᖅ ᐃᖅᑲᓇᐃᔭᖅᑎᕗᑦ ᕕᒃᑕ ᑐᑐ, ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ  ᑮᓇᐅᔭᓕᕆᔨᒃᑯᖏᓐᓄᑦ 
ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᓂᒃ ᐱᕙᓪᓕᐊᓂᐊᓕᖅᑐᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐅᖓᑖᓂᑦᑐᓂᒃ $50 ᒥᓕᐊᓐ ᐊᕐᕌᒍ ᓄᖑᑉᐸᑦ. ᑕᒪᓐᓇ ᑐᓴᕈᒥᓇᖅᐳᖅ ᖃᐅᔨᒪᔪᓯ ᐅᖃᖅᑎ. 
 
ᑕᒪᓐᓇ ᐊᑐᖅᑕᐅᓂᖓ ᐱᓕᕆᔪᑦ ᐃᓚᐅᔪᓕᒫᓄᑦ ᓇᓗᓇᐃᖅᑕᐅᓯᒪᔪᑦ ᓯᕗᓂᑦᑎᓐᓄᒃ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᓐᓄᑦ ᐱᑕᖃᕐᒪᑕ ᑐᓴᖅᑕᐅᔭᕆᐊᖃᖅᑐᓂᒃ ᑕᒪᒃᑯᐊ ᐋᖅᑭᓱᑦᑎᐊᕐᓗᒍ ᐊᒻᒪᓗ ᐊᑭᓕᖁᔨᔾᔪᑕᐅᔪᑦ 
ᓯᕗᓂᒃᓴᒥ ᐊᕐᕌᒍᒥ. 
 
ᐅᖃᖅᑎ, ᓇᓗᓇᐃᕐᓯᕗᖓ ᑕᒪᓐᓇ ᐊᔪᕐᓇᕋᔭᓚᐅᕐᒪᑦ ᐊᒃᓱᕈᓚᐅᓐᖏᑉᐸᑕ ᐊᒥᓱᑦ ᑮᓇᐅᔭᓕᕆᓂᕐᒧᑦ ᐊᒻᒪᓗ 
ᐋᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᖏᓐᓄᑦ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑕᐃᒃᑯᐊ 
ᐃᖅᑲᓇᐃᔭᖃᑎᖏᑦ ᑮᓇᐅᔭᓕᕆᔨᒃᑯᓐᓂᑦ, ᐃᑲᕐᕋᒐᓴᓗᓐᓂᒃ ᐃᖅᑲᓇᐃᔭᓚᐅᖅᑐᑦ ᑕᒪᒃᑯᐊ ᐊᑭᓕᖁᔨᔾᔪᑕᐅᔪᑦ 
ᑲᒪᒋᔭᐅᓇᓱᐊᖅᑐᑎᒃ. ᑕᒪᒃᑯᐊ ᐱᓕᕆᑦᑎᐊᕐᓯᒪᓂᖏᓐᓄᑦ ᐱᐅᔪᒥᒃ ᓴᖅᑭᖅᑐᖃᕐᒪᑦ, ᑕᐃᒪᓕ ᐅᖃᕈᓐᓇᖅᐳᖓ, 
ᓯᕗᕋᓂᖃᓐᖏᓪᓗᖓ, ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᐃᓕᑕᕆᔭᐅᔭᕆᐊᖃᖅᑐᑦ ᐊᒻᒪᓗ ᐊᒃᓱᕈᕐᓂᕆᓚᐅᖅᑕᖏᑦ 
ᖁᕕᐊᒋᔭᐅᔭᕆᐊᖃᖅᑐᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᓱᓕ ᒥᓂᔅᑕᓄᑦ ᐅᖃᐅᓯᒃᓴᖅᑕᖃᒃᑲᓂᖅᐸ? 
ᐱᑕᖃᕈᓐᓃᖅᐸᑦ ᒪᓕᒐᓕᐅᖅᑏ ᐅᖃᐅᓯᖏᓐᓅᕐᓗᑕ. ᒪᓕᒐᓕᐅᖅᑎᓄᑦ ᐅᖃᐅᓯᒃᓴᖅᑕᖃᖅᐸ? ᒪᒃᓖᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 528-1(6): ᒪᓕᒐᓕᐅᖅᑏᑦ ᑲᑎᒪᓂᖓᑦ ᖃᒪᓂᑦᑐᐊᕐᒥ 
 
ᒪᒃᓖᓐ: ᒪᑦᓇ, ᐅᖃᖅᑎ. ᐅᖃᖅᑎ, ᐊᒃᓱᐊᓗᒃ ᐅᓪᓗᒥ ᐅᐱᖅᑲᕗᖓ ᑕᕝᕙᓂ ᓯᕗᓪᓕᖅᐹᒥᒃ ᑲᑎᒪᓂᖃᖅᑎᓪᓗᑕ 
ᖃᒪᓂᑦᑐᐊᕐᒥ. 
 
ᐅᖃᖅᑎ, ᐅᑭᐅᑦ 25-ᑲᓴᐅᔪᑦ ᐊᓂᒍᓕᖅᑐᑦ 1980-ᒥ ᔫᓂᒥ, ᖃᒪᓂᑦᑐᐊᕐᒥᐅᑕᐅᔪᑦ ᒪᓕᒐᓕᐅᖅᑎᓄᑦ 
ᑲᑎᒪᕕᐅᓚᐅᕐᓯᒪᕗᑦ ᐅᓪᓗᕐᒧᑦ ᑕᕝᕗᖓᒃᓴᐃᓐᓇᑲᓴᒃ. ᐅᑭᐅᑦ 23 ᐊᓂᒍᓕᖅᑐᑦ. ᓄᓇᕗᒻᒥ ᒪᓕᒐᓕᐅᖅᑎᐅᔪᑦ 
ᑕᕝᕗᖓ ᐅᑎᕆᕗᑦ. 
 
ᐅᖃᖅᑎ, ᑕᒪᓐᓇ ᐊᑯᓂᒋᓯᒪᔭᕗᑦ ᐊᒻᒪᓗ ᖁᔭᓐᓇᒦᕈᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᑐᐃᓂᖏᓐᓄᑦ ᐊᒻᒪᓗ 
ᑲᔪᖏᑦᑎᐊᕐᓂᖏᓐᓄᑦ ᑕᒪᒃᑯᐊ ᐃᓄᓐᓄᑦ ᒪᓕᒐᓕᐅᖅᑎᐅᔪᑦ ᓄᓇᑦᑎᐊᕙᓗᑦᑎᓐᓄᕈᓐᓇᖅᑎᑕᐅᒻᒪᑕ. 
 
ᐅᖃᖅᑎ, ᐅᖃᐅᓯᖃᕐᔪᑲᐃᓐᓇᕈᒪᔪᖓ ᐊᓯᑦᔨᕐᓂᐅᓯᒪᔪᒻᒪᕆᓐᓂᒃ ᐊᒻᒪᓗ ᐊᒃᓱᕈᓐᓇᖃᑦᑕᕐᓯᒪᔪᓂᒃ ᑲᑐᔾᔨᓪᓗᑕ 
ᖃᐅᔨᖃᑦᑕᖅᑕᑦᑎᓐᓂᒃ ᐅᑭᐅᓂᒃ ᐊᒥᓱᓂᒃ ᑕᒪᒃᑯᐊ ᓱᓕ ᓯᕗᓂᑦᑎᓐᓂ ᑕᐃᒪᐃᖃᑦᑕᕐᓂᐊᕐᒥᔪᓂᒃ. ᑭᓯᐊᓂᓕ, 
ᑕᒻᒪᕋᔭᖅᐳᖓ ᐅᖃᖅᑳᖏᒃᑯᒪ, ᒫᓐᓇᐅᔪᖅ ᐱᕕᖃᕐᓂᕐᓂ ᐅᐱᒋᔪᒪᓪᓗᒋᑦ ᐃᓄᖏᑦ ᖃᒪᓂᑦᑐᐊᕐᒥᐅᔪᑦ 
ᐱᓕᕆᓯᒪᔪᑦ ᐊᑯᓂᒃ ᐊᒻᒪᓗ ᐊᒃᓱᕈᑦᑎᐊᖅᑐᑎᒃ ᑕᒪᓐᓇ ᓄᓇᕗᒻᒥ ᐱᔪᒪᔭᐅᓯᒪᔪᖅ ᓴᖅᑭᕈᓐᓇᖁᓪᓗᒍ. 

ᐅᓪᓗᒥᒃᑲᓐᓂᐅᔪᖅ, ᓈᒻᓴᒃᓯᒃᐸᑦ ᐃᓕᑕᕐᓯᖃᑦᑕᕐᓂᐊᖅᑐᖓ ᐊᑐᓂ ᐊᒻᒪ ᐊᑕᖏᕐᓗᒋᑦ ᐊᑎᖏᑎᒍᑦ. 
 
ᐅᖃᖅᑎ, ᐃᓱᒪᓕᐅᕋᑦᑕ ᑲᑎᒪᓛᕐᓂᑦᑎᓐᓂᒃ ᖃᒪᓂᑦᑐᐊᕐᒥ ᐃᓱᒪᓚᐅᕐᒥᒐᒪ ᑕᒪᒃᑯᓂᖓ 
ᐱᓕᕆᐊᕆᔭᐅᖃᑦᑕᓚᐅᖅᑐᓂ ᓯᕗᓕᕆᓚᐅᖅᑕᑎᓐᓂᒃ ᒪᓕᒐᓕᐅᖅᑎᐅᔪᓂᒃ 1980-ᒥ. ᐅᖃᖅᑏ, 
ᖁᐊᖅ̀ᓵᒻᒪᕆᓚᐅᕋᒪ ᒫᓃᓐᓂᕆᓕᖅᑕᑎᓐᓄᑦ ᐊᒻᒪᓗ ᓱᓕ ᐱᓕᕆᓂᕆᔭᕆᐊᖃᑦᑕᕗᑦ. 
 
ᐅᖃᖅᑏ, ᑲᒥᓴᓇ ᐅᓂᒃᑲᓂᖃᑦᑎᓪᓗᒍ ᑲᑎᒪᕕᒻᒧᑦ ᐊᕐ̀ᕌᒍᐃᑦ 23 ᐊᓂᒍᓕᖅᑐᓂ, ᐅᖃᐅᓯᖃᓚᐅᖅᓯᒪᒻᒪᑦ ᒪᑐᒥᖓ 
ᐱᒻᒪᕆᐅᓂᖓᓂᒃ ᐃᓄᖏᓐᓂᒃ ᓄᓇᑦᑕ, ᐃᑉᐱᒋᔭᖃᑦᑐᓂᒃ ᐊᑦᑐᐊᖃᑎᒌᓐᓂᕐᒥᒃ ᓴᓐᖏᔪᒥᒃ ᒐᕙᒪᑉᐳᓪᓗ. 
 
ᐅᓪᓗᒥ, ᑕᑯᓕᕈᑦᑕ ᓄᓇᕗᑦᑎᓐᓂᒃ. ᑕᑯᓕᕋᔭᖅᑐᒍᑦ ᑐᓐᖓᓇᖏᑦᑐᒥᒃ ᓇᒥᑐᐃᓐᓈᓗᒃ. ᑕᑯᕙᑦᑐᒍᑦ ᐃᓄᓐᓂᒃ 
ᓇᓗᓕᐅᖅᑲᔪᓂᒃ ᐊᑦᑐᐊᓂᖃᑐᒋᒍᓐᓃᖅᑐᓂᒃ ᓯᕗᓕᖅᑎᒋᔭᒥᓂᑦ ᐊᒻᒪᓗ ᐱᓕᕆᕕᒋᔭᖓᓂᒃ ᓄᐃᑎᑕᐅᓚᐅᖅᑐᒥᒃ. 
 
ᐅᖃᖅᑏ, ᑕᑯᔪᒪᐃᓐᓇᕋᒃᑯᑦ ᓄᓇᕗᑦ ᐊᑦᔨᐅᖏᑦᑎᓪᓗᒍ. ᑕᐃᒪᓐᓇ ᑕᕝᕙ ᐅᑉᐱᕆᕙᕋ ᐃᒪᐃᓕᐅᕐᓂᐅᔪᑦ 
ᐊᑦᔨᐅᖏᒻᒪᑕ ᐊᒻᒪᓗ ᐱᒻᒪᕆᐅᓪᓗᑎᒃ. 
 
ᐅᕙᒍᑦ ᒐᕙᒪᓕᕆᔨᐅᔪᒍᑦ ᓄᓇᓕᓐᓅᕆᐊᖃᑦᑐᒍᑦ ᑕᑯᒍᓐᓇᕐᓂᐊᕋᑦᑕ ᓱᓇᓂᒃ ᐱᔭᕆᐊᖃᒻᒪᖔᑕ ᐊᒻᒪᓗ 
ᑐᓴᕈᓐᓇᕐᓗᑕ ᐅᓂᒃᑳᓂᑦ, ᐃᓱᒫᓘᑎᓂᒃ, ᐊᒻᒪᓗ ᐃᓄᐃᑦ ᖁᕕᐊᒋᔭᖏᑦ ᐃᑲᔪᕈᓐᓇᖃᑦᑕᖅᑕᑎᓐᓂᒃ. 
 
ᐅᖃᖅᑏ, ᐊᓂᒍᓕᖅᑐᓂ ᐊᕐᕌᒍᓂ ᑎᓴᒪᐅᔪᓂ ᐊᔪᓐᖏᑎᑕᐅᓯᒪᒐᒪ ᐃᑲᔪᖁᔭᐅᓪᓗᖓ ᐃᓄᓐᓂᒃ 
ᖃᒪᓂᖅᑐᐊᒥᐅᑕᓂᒃ ᐅᕙᖓ ᐱᔪᓐᓇᖅᑕᖓᒍᑦ ᒥᑭᔫᒐᓗᐊᖅᑐᒥᒃ. ᖁᔭᓖᓐᓇᕐᓂᐊᖅᑐᖓ ᐃᓄᖏᓐᓄᑦ ᓄᓇᓕᐅᔫᑉ 
ᐅᑉᐱᕈᓱᒍᓐᓇᕐᒪᑕ ᐅᕙᓐᓂᒃ ᓂᕈᐊᖅᑕᐅᓯᒪᓂᒃᑯᑦ. 
 
ᐅᖃᖅᑏ, ᖃᒪᓂᖅᑐᐊᖅ ᐊᒻᒪᓗ ᓄᓇᕗᑦ ᐃᓗᐃᑦᑑᓪᓗᓂ ᐊᓯᔾᔨᖅᓯᒪᓕᕐᒪᑦ ᐊᖏᔪᒥᒃ ᒪᕐᕉᒃ ᖁᓕᑦ ᐊᕐᕌᒍᐃᑦ 
ᐊᓂᒍᓕᖅᑐᓂᒃ. ᕿᒥᕐᕈᓕᕋᐃᒐᑦᑕ ᐱᓕᕆᐊᖑᓯᒪᔪᓂᒃ ᓯᕗᓕᐅᖅᑎᒋᓚᐅᖅᑕᑎᓐᓄᑦ, ᑕᑯᒍᓐᓇᖅᑯᒍᑦ ᐊᖏᔪᒥᒃ 
ᐱᓕᕆᖃᑦᑕᖅᓯᒪᓂᖏᓐᓂᒃ. 
 
ᐅᖃᖅᑏ, ᐅᐃᓕᐊᒻ ᓄᐊ ᐃᓕᕐᒪᑦ ᒪᓕᒐᓕᐅᖅᑎᓄᑦ ᖃᒪᓂᖅᑐᐊᒥ 1980-ᒥ ᓄᓇᓕᓐᓂ ᑲᑎᒪᔨᐅᖃᑕᐅᓪᓗᓂ 
ᒪᓕᒐᓕᐅᖅᑎᓄᑦ, ᓯᓚᖅᔪᐊᖅ ᐃᓕᑕᕐᓇᖅᓯᓚᐅᖅᓯᒪᔪᖅ ᐊᒻᒪᓗ ᐊᔾᔨᒋᔪᓐᓃᖅᑐᓂᐅᒃ. 
 
25-ᓂ ᐊᕐᕌᒍᐃ ᐊᑎᑦᑎᐊᑐᐃᓐᓇᖓᓂ, ᖃᒪᓂᖅᑐᐊᒥᐅᑦ ᐊᒥᓲᓂᖏᑦ ᐊᖏᓪᓕᕚᓪᓕᖅᓯᒪᒻᒪᕆᑉᐳᖅ 60-ᐳᓴᓐᒥᑦ. 
ᒪᑭᑕᓂᖃᑦᑎᐊᖅᑐᑕ ᓄᓇᓕᐅᔪᒍᑦ ᒪᑭᑕᑦᑎᐊᖅᑐᑎᒃ ᐃᓄᖏᑦ ᐊᒥᓱᑎᒍᑦ ᐃᓅᓱᒃᑐᐃᑦ ᐊᕙᑎᑦᑎᓐᓂ. ᐊᒃᓱᐊᓗᒃ 
ᖁᕕᐊᓱᒃᑐᒍᑦ ᐊᒻᒪᓗ ᐃᓱᒫᓗᒻᒪᕆᑦᑐᑕ ᓯᕗᓂᒃᓴᖓᓂᒃ ᓱᕈᓯᑦᑕ. ᐱᓕᕆᓂᕆᔭᕗᑦ ᑕᒪᐅᓇᑎᒍᑦ ᐃᓕᓐᓂᐊᕐᓂᒃᑯᑦ 
ᐊᑦᑐᐊᓂᖃᒻᒪᕆᑦᑐᖅ. 
 
ᐅᖃᖅᑏ, ᐊᕐᕌᒍᑉ 23 ᐊᓂᒍᑦᑐᓂ, ᐱᓕᕆᕕᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᒪᒋᔭᖃᕋᓱᓚᐅᖅᓯᒪᒻᒪᑕ 
ᐅᖃᐅᓯᓕᕆᓂᕐᒥᒃ ᐃᓕᓐᓂᐊᕐᕕᓐᓂ ᐊᒻᒪᓗ ᓴᖅᑮᓯᓇᓱᒃᑐᑎᒃ ᐊᑐᖅᑕᐅᓂᒃᓴᒥᒃ ᑕᒪᒃᑮᓐᓂ ᐅᖃᐅᓯᓕᓐᓄᑦ 
ᐃᓪᓗᕈᓯᕐᓂ. 23 ᐊᕐᕌᒍᐃ ᐊᓂᒍᑦᑐᓂ, ᒪᓕᒐᓕᐅᖅᑎᐅᔪᑦ ᐊᐃᕙᒍᑎᖃᓚᐅᖅᑐᑦ ᖃᒪᓂᖅᑐᐊᒥ ᒪᑯᓇᓂ 
ᐃᓕᓐᓂᐊᖅᑎᓄᑦ ᑮᓇᐅᔭᑦ ᐊᒻᒪᓗ ᒐᕙᒪᒃᑯ ᐅᖃᕈᑎᒋᔭᖏᑦ ᑕᒪᑐᒧᖓ ᐃᖅᑲᓇᐃᔭᕐᓂᕐᑯᑦ 
ᐃᓕᓐᓂᐊᕐᐸᓪᓕᐊᓂᐅᔪᑦ. 

ᐅᓪᓗᒥ, ᓱᓕ ᑕᒪᑐᒥᖓ ᐅᖃᐅᓯᖃᑉᐸᓪᓕᐊᓇᓱᐊᖅᑐᒍᑦ ᒐᕙᒪᒃᑯᓐᓄᑦ ᓄᓇᕗᒻᒥ ᐊᒻᒪᓗ 
ᐅᖃᕈᒪᖏᑦᑐᖓᐅᒐᓗᐊᖅ, ᐃᑉᐱᒍᓱᒍᓐᓇᖏᑦᑐᑦ ᐊᖓᔪᖅᑲᐅᑎᐅᔪᑦ ᓄᓇᓕᑦᑕ ᐱᔪᒪᔭᖏᓐᓂᒃ ᓱᕈᓯᑦᑕ 
ᐃᓕᓐᓂᐊᕐᕕᖏᓐᓄᑦ. 
 
ᓱᓕ ᑕᒪᑐᒥᖓ ᑐᓴᖅᑕᐅᑎᑦᑎᓇᓱᐊᖅᑐᒍᑦ ᐃᓕᓐᓂᐊᖅᑎᖁᑎᑦᑕ ᐱᓕᒻᒪᒃᓴᕆᐊᖃᕐᓂᖏᓐᓂᒃ ᐱᐊᓂᒍᓐᓇᖁᓪᓗᒋᑦ 
2000-ᖏᓃᓕᖅᑎᓪᓗᑕ. ᓱᓕ ᓴᖅᑮᓇᓱᐊᖅᑐᒍᑦ ᐃᓕᓐᓂᐊᕈᑎᒃᓴᓂᒃ ᑐᕌᖓᓪᓚᑖᖅᑐᓂᒃ ᐊᒻᒪᓗ ᐃᓕᓴᖅᓯᔪᒥᒃ 
ᐱᒻᒪᕆᐅᓂᕆᔭᖓᓂᒃ ᐃᓄᒃᑎᑐᑦ ᐃᓕᖅᑯᓯᕆᔭᖓᓂᒃ ᓄᓇᓕᑦᑕ. 
 
ᐅᖃᖅᑏ, ᑐᓴᖅᑕᐅᕙᓪᓕᐊᓕᑕᐃᓐᓇᖅᑐᒍᑦ ᐊᒻᒪᓗ ᖁᔭᓐᓇᒦᕈᒪᓪᓗᖓ ᓄᓇᖃᑦᑎᐅᔪᓂᒃ ᓄᓇᕗᒻᒥ 
ᓂᓪᓕᐊᒍᓐᓇᖃᑦᑕᓚᐅᖅᑐᓂᒃ ᑕᒪᑐᒥᖓ ᑕᐃᒃᑯᐊ ᑲᑎᒪᔨᑐᐃᓐᓇᐃᑦ ᒪᓕᒐᓕᐅᖅᕕᒻᒥ ᐊᐱᕆᔭᕋᐃᒻᒪᑕ ᐊᒻᒪᓗ 
ᐊᖓᔪᖅᑲᐅᑎᐅᖏᑦᑐᑦ ᐃᖃᓗᓐᓂ ᖃᓄᖅ ᑕᑯᔪᒪᒻᒪᖔᑕ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ. 
 
ᐅᖃᖅᑏ, ᐅᕙᓂ ᕿᒥᕐᕈᓪᓗᖓ, ᖃᒪᓂᖅᑐᐊᖅ, ᑕᑯᔪᓐᓇᓕᖅᑐᖓ ᐱᓇᓱᐊᖃᑦᑕᓚᐅᖅᑕᑎᓐᓂᒃ ᐸᕐᓇᑎᕆᓂᒃᑯᑦ 
ᓯᕗᓂᒃᓴᑎᓐᓄᑦ. ᑕᐃᓐᓇ ᓄᑖᖅ ᔫᓇ ᐊᒥᓐᓈᖅ ᐃᓕᓐᓂᐊᕐᕕᒃ ᒪᑐᐃᖅᑕᐅᓂᐊᓯᔪᖅ ᒫᓐᓇᕈᓗᒃ. 
ᐃᓪᓗᒃᑎᐊᕚᓗᓂᐊᖅᑐᖅ ᕿᑐᓐᖓᑎᓐᓄᑦ ᐱᕈᕝᕕᐅᑎᐊᕐᓗᓂ ᐊᒻᒪᓗ ᓯᕗᓕᖅᑎᐅᓛᕐᒪᑕ ᖃᐅᐸᒧᑦ. 
 
ᓄᑖᖅ ᓄᓇᕗᒻᒥ ᓯᓚᑦᑐᖅᓴᕐᕕᒃ, ᓄᓇᓕᓐᓂ ᐃᓕᓐᓂᐊᕐᕕᒃ ᐱᐊᓂᓐᓂᐊᓕᕐᒥᔪᖅ ᐊᒻᒪᓗ ᐃᖏᕐᕋᓕᕐᓗᓂ 
ᒫᓐᓇᕈᓗᒃᑕᐅᖅ. ᑖᓐᓇ ᐃᓕᓐᓂᐊᕐᕕᒃ ᐱᒻᒪᕆᐅᓂᖃᕐᓂᐊᕐᒥᔪᖅ ᐃᑲᔪᖅᑐᐃᓗᓂ ᐱᔪᒪᔭᐅᔪᓄᑦ ᐊᖅᑯᑎᒋᔭᐅᓗᓂ 
ᐃᓅᓯᕐᒧᑦ ᐃᓕᓐᓂᐊᕐᓂᕐᒧᑦ ᐱᓕᕆᒻᒪᒃᓴᐅᑎᑎᒍᑦ ᐊᒻᒪᓗ ᐃᓕᓐᓂᐊᕐᓂᒃᑯᑦ. 
 
ᐃᓂᒃᓴᖓ ᓂᕈᐊᖅᑕᐅᓯᒪᔪᖅ ᓄᑖᒧᑦ ᓄᓇᕗᒻᒥ ᕿᒥᕐᕈᐊᒐᖃᕕᒃᓴᐅᑉ ᐃᓗᖓ ᐊᒻᒪᓗ ᖁᕕᐊᑉᐳᖓ ᖃᒪᓂᖅᑐᐊᖅ 
ᐊᖏᕐᕋᐅᓂᐊᕐᒪᑦ ᐃᓪᓗᒧᑦ ᐃᑲᔪᕐᓂᐊᖅᑐᒧᑦ ᑐᓂᔭᐅᕙᓪᓕᐊᓂᖓᓄᑦ ᐅᖃᓕᒫᒐᐃᑦ ᐃᓅᓱᒃᑐᑎᓐᓄᑦ ᐊᒻᒪᓗ 
ᓄᓇᕗᒻᒥᐅᑕᓄᑦ. 
 
ᐅᖃᖅᑏ, ᐅᖃᖅᑲᐅᒐᒪᐃᓛᒃ ᑲᑎᒪᔨᐅᔪᑦ ᒪᓕᒐᓕᐅᖅᕕᒻᒧᑦ ᐅᐊᑦᑎᐊᕉᓚᐅᖅᓯᒪᔪᖅ ᓅᑉᐸᓪᓕᐊᓕᓚᐅᖅᓯᒪᒻᒪᑕ 
ᐃᖅᑲᓇᐃᔮᒧᑦ ᐃᓕᓐᓂᐊᕐᓂᕐᒥᒃ ᒪᐅᓇᑎᒍᑦ ᓄᓇᒦᖔᑦᑐᓄᑦ. 
 
ᐅᖃᖅᑏ, ᖃᐅᔨᒪᔭᐅᑦᑎᐊᕐᒪᑦ ᐊᑐᖅᑕᐅᕙᑦᑐᖅ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᓄᓇᕗᒻᒥ ᐊᒻᒪᓗ 
ᐃᖅᑲᓇᐃᔮᓄᑦ ᒪᓕᒐᓕᐅᖅᕕᒋᔭᑦᑎᓐᓂ ᒪᑐᐃᖅᓯᕙᓪᓕᐊᒪᑦ ᐊᒻᒪᓗ ᓇᓗᓇᐃᖅᑎᕆᓪᓗᓂ ᐊᒥᓱᐃᑦ ᓄᓇᒦᖔᑦᑐᖅ 
ᓄᓇᑦᑎᓐᓂᒃ. 
 
ᐅᖃᖅᑏ, ᐃᐳᕈ 1, 1999-ᒥᓂᑦ, ᐃᖅᑲᓇᐃᔭᖅᑎᒃᑲ ᐊᔭᐅᕆᓯᒪᕗᒍᑦ ᒐᕙᒪᒃᑯᓐᓂᑦ ᐱᕕᖁᓕᖅᑐᒋᑦ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓂᕐᒥᒃ ᐅᔭᕐᓂᐊᖅᕕᓂ. ᑎᓕᓯᓯᒪᓪᓚᕆᑦᑐᒍᑦ ᒐᕙᒪᒃᑯᑦ ᓴᖅᑮᓯᓗᑎᒃ ᐊᒻᒪᓗ 
ᐅᔭᕋᕐᓂᐊᕐᓂᕐᒧᑦ ᐸᕐᓇᒍᑎᓂᒃ. ᐅᖃᓪᓚᒃᓯᒪᔪᒎᒐᓗᐊᖅ ᐳᓚᕋᑦᑐᓕᕆᓂᒃᒧᑦ ᐸᕐᓇᒍᑎᖏᓐᓂᒃ ᐃᓕᓯᖃᑦᑕᖅᑐᑦ 
ᐱᖁᑎᖏᓐᓂᒃ ᓄᓇᐅᑉ ᑕᒪᒃᑯᓄᖓ ᒥᑭᔫᑎᓄᑦ ᓇᒻᒥᓂᖃᕐᑐᓄᑦ ᐊᒻᒪᓗ ᐊᐅᓚᑦᑎᔨᓄᑦ. ᐅᖃᖅᑏ, 
ᓄᖅᑲᐅᑎᔾᔮᖏᑕᕋ ᑕᑯᓚᐅᖏᓂᑦᑎᓐᓂᒃ ᖃᓄᐃᓕᐅᕈᑎᒥᓂᕐᓂᒃ. 
 
ᐅᖃᖅᑏ, 1980-ᖑᑎᓪᓗᒍ, ᑲᑎᒪᔨᐅᔪᑦ ᒪᓕᒐᓕᐅᖅᕕᒻᒧᑦ ᐅᖃᕈᑎᖃᓚᐅᖅᓯᒪᒻᒪᑕ ᐊᕕᑦᑕᐅᓂᖓ ᐊᒻᒪᓗ 
ᓅᑎᕆᓂᕐᒥᒃ ᑕᐃᒃᓱᒪᓂ. ᓄᓇᕗᒻ ᓯᓐᓇᑦᑐᑐᐃᓐᓇᐅᓚᐅᖅᓯᒪᔪᖅ ᐊᒻᒪᓗ ᑭᓯᐅᓂ 20 ᐊᕐᕌᒍᐃᑦ ᑭᖑᓂᐊᒍᑦ 
ᓄᓇᕗᑖᓚᐅᕋᑦᑕ. 
 
ᐅᖃᖅᑏ, ᐊᕐᕌᒍᑦ ᑎᓴᒪᓂᒃ ᐊᐱᕆᔭᕆᐊᖃᓚᐅᖅᓯᒪᖏᑦᑐᖓ ᐃᓘᓇᖏᓐᓄᑦ ᐊᖏᖅᑕᐅᔪᒪᓪᓗᖓ ᑲᔪᓯᒍᒪᓪᓗᖓ 
ᒪᓕᒐᓕᐅᖅᑏᑦ ᐅᖃᐅᓯᖏᒍᑦ, ᑕᐃᒪᓕ ᐊᐱᕆᓕᖅᐳᖓ. ᖁᔭᓐᓇᒦᒃ. 

ᐅᖃᖅᑏ: ᖁᔭᓐᓇᒦᒃ, ᒪᑲᓚᐃᓐ. ᐱᕕᖃᑦᑎᑦᑎᓚᐅᕋᑦᑕ ᐱᑦᔪᑎᒋᓪᓗᒍ ᒪᓕᒐᓕᐅᖅᑏᑦ ᑲᑎᒪᓂᖃᒻᒪᑕ 
ᓄᓇᒋᔭᑦᓯᓐᓂ. ᑲᑎᒪᔨ ᐊᖏᖅᑕᐅᔪᒪᔪᖅ ᐱᐊᓂᒍᒪᓪᓗᓂ ᐅᖃᐅᓯᕐᒥᓂᒃ. ᐋᒡᒑᖅᑐᖃᓐᖏᒻᒪᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐃᑉᐱᒍᓱᓐᖏᓐᓇᒪ ᖃᐅᔨᒪᖅᑲᐅᒐᒪ ᓄᖅᑲᑎᓐᓂᐊᕐᒥᒋᒐ. ᖁᔭᓐᓇᒦᒃ ᐊᒻᒪᓗ 
ᖁᔭᓐᓇᒦᕈᒪᓪᓗᒋᑦ ᐃᖅᑲᓇᐃᔭᖅᑎᒃᑲ ᐱᕕᖃᑦᑎᑕᐅᒃᑲᓂᐊᔾᔪᒍᓐᓇᕋᒪ. 
 
ᑕᐃᒪᖓᓂᒃ ᐊᒥᓱᐊᓗᓐᓂ ᐱᐊᓂᒃᓯᓯᒪᔪᒍᑦ ᑕᒪᑐᒧᖓ ᓅᑎᕆᓂᕐᒧᑦ ᒥᑭᔫᖏᑦᑐᒥᒃ, ᓯᕗᓕᖅᑎ 
ᖁᔭᓐᓇᒦᖅᑕᐅᔭᕆᐊᓕᒃ ᐊᒻᒪᓗ ᑐᓴᖅᓴᐅᓗᖓ ᖁᔭᓐᓇᒦᕈᒪᔭᕋ ᓯᕗᓕᖅᑎ ᐱᓕᕆᔪᒪᓂᖓᓄᑦ 
ᓄᑦᑎᕆᕙᓪᓕᐊᓂᕐᒧᑦ ᐱᔭᒃᓴᐃᑦ ᐊᕕᑦᑐᖅᑕᐅᓯᒪᓂᖏᓐᓄᑦ ᐱᔭᓐᓂᖏᒃᑲᓗᐊᖅᑎᓪᓗᒋ ᐃᓚᖓᒍᑦ ᓴᖅᑭᑕᐅᓯᒪᔪᖅ 
ᓂᕈᐊᖅᑕᐅᓯᒪᓇᑎᒃ ᒐᕙᒪᖏᑦ ᐊᐅᓚᑦᓯᔩᑦ. 
 
ᐅᖃᖅᑎ, ᖃᒪᓂᖅᑐᐊᖅ ᐊᒻᒪᓗ ᐊᓯᖏᑦ ᓄᓇᓕᐅᔪᑦ ᐃᑲᔪᑦᑕᐅᓯᒪᕗᑦ ᐃᖅᑲᓇᐃᔮᓄᑦ ᐊᒻᒪᓗ 
ᐱᕕᖃᕝᕕᐅᒍᓐᓇᖅᑐᐃᑦ ᐊᕕᑦᑐᖅᑕᐅᓯᒪᓂᖏᑦ ᐱᔭᒃᓴᑦ ᓅᑎᕆᓂᕐᑯᑦ. ᑕᑯᔪᒪᓚᐅᖅᑐᖓ, ᐅᖃᖅᑏ, 1980-
ᖑᑎᓪᓗᒍ ᒐᕙᒪᒃᑯᑦ ᓴᖅᑮᓯᓚᐅᕐᒪᑕ ᓄᑖᒥᒃ ᐅᖅᓱᐊᓗᓕᕆᓂᕐᒧᑦ ᐊᕕᒃᓯᒪᓂᖅ. 
 
ᐅᓪᓗᒥ ᒐᕙᒪᒃᑯᑦ ᓴᖅᑭᖅᓯᓯᒪᕗᑦ ᓄᑖᒥᒃ ᖁᓪᓕᖅ ᖃᐅᒪᖅᑯᑎᓕᕆᔨᒃᑯᑦ ᐊᒻᒪᓗ ᐃᓂᖃᑦᑐᓂᒃ ᐊᖓᔪᖅᑳᖃᕝᕕᖓ 
ᖃᒪᓂᖅᑐᐊᒥ. ᑖᓐᓇ ᓄᑕᖅ ᑲᓇᑕᒥ ᑯᐊᐳ `ᕆᓴᓐ ᐃᑲᔪᕐᓂᐊᖅᑐᑦ ᐅᕙᑦᑎᓐᓂᒃ ᐱᓕᕆᐊᖃᑦᑎᓪᓗᑕ ᐱᓕᕆᐊᕐᓴᓂᒃ 
ᐊᑦᑐᐊᔪᓂᒃ ᖃᐅᒪᓕᕆᓂᕐᒧᑦ ᐊᒻᒪᓗ ᑐᓂᐅᖅᑲᑦᑕᐅᓂᖓᓄᑦ ᓄᓇᕗᒻᒥ. 
 
ᐅᖃᖅᑏ, ᖃᓄᐃᖏᓐᓂᕆᔭᕆᐊᓕᖓ ᓄᓇᓕᐅᑉ ᐱᒻᒪᕆᐅᒻᒪᑦ. ᐊᕐᕌᒍᑦ 23 ᐊᓂᒍᓕᖅᑐᓂ ᐳᕙᓪᓗᖃᑦᑕᖅᑐᐃᒥ 
ᐊᒥᓵᓂᖏᑦ ᖁᑦᑎᑐᒻᒪᕆᐅᓚᐅᖅᓯᒪᕗᑦ ᐃᓄᐃᒃ ᓄᓇᖓᓂ ᑲᓇᑕᓕᒫᒥ. ᐅᓪᓗᒥ ᑕᐃᒪᐃᑦᑐᖅᓱᓕ ᐊᒻᒪᓗ 
ᑐᓴᓐᓇᖅᑐᓂ ᐅᖃᖅᑏ, ᑐᓴᕐᓇᓪᓚᕆᑦᑐᖅ ᐅᓪᓗᒥ. 
 
ᐅᖃᖅᑏ, ᐃᒻᒥᓃᖃᑦᑕᕐᓂᐅᔪᖅ ᓴᖅᑭᖅᓯᒪᑦᑎᐊᕐᒪᑦ ᓄᓇᓕᒋᔭᑦᑎᓐᓂ. ᐱᒋᐊᓕᕋᑖᖅᑎᓪᓗᒍ ᑲᑎᒪᓂᖅ, ᐅᕙᒍᑦ 
ᑲᑎᔨᐅᔪᒍᑦ ᒪᓕᒐᓕᐅᖅᕕᒻᒥ, ᐅᖃᖃᑎᒌᒍᑎᖃᓚᐅᖅᑐᒍᑦ ᒪᑐᐃᖓᑦᑎᐊᖅᑐᒥᒃ ᐱᒻᒪᕆᐅᔪᓂᓪᓗ ᑕᒪᑐᒧᖓ ᐊᒻᒪᓗ 
ᐱᖁᔨᕗᖔᕈᒻᒥᓪᓗ ᐊᖏᕈᑎᖃᑦᑐᑕ ᒐᕙᒪᒃᑯᑦ ᐋᖅᑭᒃᓯᕈᓪᓗᒋᑦ ᐱᓕᕆᔨᐅᓂᐊᖅᑐᓂᒃ ᐃᒻᒥᓃᖅᑕᐅᓕᒪᓂᕐᒧᑦ 
ᐊᒻᒪᓗ ᓄᓇᓕᓐᓂ ᒪᒥᓴᕐᓂᕐᒥᒃ. 
 
ᐃᓚᒌᑦ ᖃᓄᐃᖏᑦᑎᐊᕐᓂᖏᑦ ᐊᑦᑐᐊᓂᖃᒻᒪᑕ ᐃᓪᓗᖃᑦᑎᑕᐅᓂᖏᓐᓄᑦ ᐱᐅᔪᒥᒃ. ᑕᐃᒪᖓᓂᒃ 
ᓂᕈᐊᖅᑕᐅᓚᐅᖅᓯᒪᒐᑦᑕ ᒪᓕᒐᓕᐅᖅᕕᒻᒧᑦ, ᐊᕐᕌᒍᐃᑦ ᑎᓴᒪᐅᓕᖅᑐᓂ, ᑕᑯᓯᒪᔪᒍᑦ ᐊᒥᓱᓂᒃ ᐃᓪᓗᓕᐅᖅᑕᐅᔪᓂᒃ 
ᖃᒪᓂᖅᑐᐊᒥ ᐊᒻᒪᓗ ᐊᓯᖏᓐᓂ ᓄᓇᓕᐅᔪᓂ, ᑭᓯᐅᓂ ᓈᒻᒪᖏᓗᐊᖅᑐᖅ. ᐃᓪᓗᑭᔅᓴᕐᓂᐅᔪᖅ 
ᐊᑲᐅᖏᔾᔪᑎᒋᓛᕆᕗᖅ ᓄᓇᕗᒻᒥ ᐊᒻᒪᓗ ᓇᓗᓇᐃᖅᓯᑲᓐᓂᕈᓐᓇᖅᑑᔮᖏᒻᒪᕆᑦᑐᖓ 
ᑲᒪᒋᔭᐅᔭᕆᐊᖃᒃᑲᓂᕐᓂᖓᓂᒃ ᑕᒪᑐᒪ. 
 
ᐅᖃᖅᑏ, ᓄᖅᑲᕈᒪᔪᖓ ᖁᔭᓐᓇᒦᓪᓗᒋᑦ ᐃᖅᑲᓇᐃᔭᖅᑎᒃᑲ ᐅᑕᖅᑭᑎᐊᕐᓂᕆᔭᖏᓐᓂᒃ ᐅᕙᓐᓂ ᐅᓐᓄᓴ ᑕᒫᓂ. 
ᐅᖃᐅᑎᒍᒪᕙᒃᑲ ᑕᐅᒪᐃᒫᒃᓴᐃᓐᓇᖅ ᐃᓕᖅᑯᓯᖃᕋᔭᖅᑐᖓ ᑖᒃᑯᓄᖓᑦᑕᐅᖅ ᐃᒃᓯᕙᓕᕈᑦᑕ ᓄᓇᓕᖏᓐᓂ 
ᐊᒡᒋᖅᑐᓂ ᐊᕐᕌᒍᓂ. 
 
ᐅᖃᖅᑏ, ᖃᐅᔨᒪᔪᖓ ᐃᓕᑕᖅᓯᓂᖃᕐᓂᐊᕐᕋᕕᑦ ᐃᓅᓱᒃᑐᖁᑎᑦᑎᓐᓂᒃ ᐱᔨᑦᑎᕋᑦᑎᓂᒃ ᐊᑎᖏᑎᒍᑦ ᑕᒫᓂ 
ᐱᓇᓱᐊᕈᓯᕐᒥ ᐊᒻᒪᓗ ᐊᑎᖏᑦ ᑕᑯᓪᓗᒋᑦ ᐃᓅᓱᒃᑐᐃᑦ ᐅᕙᓂ ᓄᓇᓕᓐᓂ ᐱᔨᑦᑐᕋᑦᑎᐅᓚᐅᖅᓯᒪᔪᑦ 1980-ᒥ 
ᖃᒪᓂᖅᑐᐊᒥ ᐅᓪᓗᒥᒧᑦ ᑎᑭᐅᑎᓯᒪᓂᕆᓕᖅᑕᖏᓐᓄᑦ ᑕᑯᔪᓐᓇᖅᐳᖓ. 

ᐅᖃᖅᑏ, ᐃᓱᒪᓕᐅᖅᐸᑲᑦᑕ ᐅᕙᓂ ᑲᑎᒪᕕᒻᒥ, ᐊᐱᕆᖃᑦᑕᕆᐊᖃᑦᑕᒍᑦ ᐅᕙᑦᑎᓐᓂᒃ ᖃᓄᑎᒋ 
ᐊᑦᑐᐃᓂᖃᕐᓂᐊᕐᒪᖔᑕ ᑭᖑᕚᑦᑎᓐᓄᑦ. ᐊᕐᕌᒍᐃᑦ 23-ᓂ ᐃᓘᓇᑕᖃᐃ ᑕᕝᕙᓃᔮᖏᑦᑐᒍᑦ ᐊᓪᓚᒡᕕᑦᑎᓐᓂ 
ᑭᓯᐊᓂ ᐃᓱᒪᕗᖓ ᑭᖑᓪᓕᕐᒥ ᒪᓕᒐᓕᐅᖅᕕᒃ ᓄᓇᕗᒻᒥ ᑲᑎᒪᓕᕐᒥᑉᐸᑕ ᖃᒪᓂᖅᑐᐊᒥ ᒪᓕᒐᓕᐅᖅᑎᐅᔪᑦ 
ᒪᓕᒐᓕᐅᖅᕕᒻᒥ ᑕᐃᒃᑲᓂ ᓯᕗᓂᑦᑎᓐᓂ ᐅᕙᑦᑎᓐᓂᒃ ᕿᒥᕐᕈᓕᓛᕐᒥᔪᑦ ᐅᖃᓪᓗᑎᓪᓗ ᐃᓱᒪᓕᐅᕈᑎᖃᖃᑦᑲᕋᑦᑕ 
ᐱᐅᓂᖅᐹᖑᓱᒋᔭᑦᑎᓐᓂᒃ ᐃᓄᖏᓐᓄᑦ ᓄᓇᕗᒻᒥ. 
 
ᖁᔭᓐᓇᒦᒃ, ᐅᖃᖅᑏ. ᑕᒪᑐᒧᖓ ᐊᖏᕆᐊᖃᕋᒪ ᐅᑦᔨᓱᖅᑎᐊᕆᐊᖃᕋᒪ ᑭᓯᐊᓂ ᓵᓚᖃᓚᐅᖅᑐᖅ. 
ᐱᓇᓱᐊᕐᓂᐅᕆᔭᐅᔪᖅ ᓵᓚᖃᓚᐅᖅᑐᖅ ᐱᖃᕐᓂᕆᔭᕗᑦ ᐃᖃᓗᓐᓂ, ᐃᑐᐊ ᐲᑯ, ᑐᓂᓂᐊᖅᐸᕋᓗ 100.00-ᓚᒥᒃ 
ᐅᓐᓄᓴ ᓄᖅᑲᖓᓕᕈᑦᑕ ᑭᓯᐊᓂᓗ ᖁᕕᐊᒋᔭᖃᑦᑎᐊᖅᑐᖅ ᓵᓚᖃᕆᐊᖅᓴᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᐱᑕᖃᒃᑲᓂᖅᑳ ᑲᑎᒪᔩᑦ ᐅᖃᐅᓯᖏᓐᓂᒃ? ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 529-1(6): ᓱᕈᓯᐅᓪᓗᓂ ᐅᓂᒃᑳᖅᑐᐊᖑᕙᓚᐅᖅᑐᐃᑦ ᐊᒻᒪᓗ 
ᐃᓕᖅᑯᓯᑐᖃᐃᓐ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᖃᒪᓂᖅᑐᐊᒥᐅᑕᓄᑦ. ᐅᑎᑲᐃᓐᓇᕐᓂᐊᕋᒪ 
ᓱᕈᓯᐅᓂᕆᕙᓚᐅᖅᑕᓐᓄᑦ ᐊᖏᔪᖅᑳᒃᑲ ᐊᒻᒪᓗ ᐃᑦᑐᕋ ᐅᓂᒃᑳᑉᐸᓚᐅᖅᓯᒪᒻᒪᑦ ᐅᕙᓐᓄ. 
 
ᐅᖃᕈᒪᔪᖓ ᐅᖃᖅᑏ, ᐊᖓᔪᖅᑳᒃᑲ ᐅᓂᒃᑳᑉᐸᓚᐅᖅᓯᒪᒻᒪᑎ ᓄᓇᒦᓐᖔᖅᑐᑦ ᐃᒪᕐᒦᓐᖔᓐᖏᑦᑐᑦ 
ᐱᒻᒪᕆᐅᒋᔭᐅᓚᐅᖅᐳᑦ ᐊᒻᒪ ᑖᓐᓇ ᐅᓪᓗᖅ ᑭᖑᒧᑦ ᑕᑯᓐᓈᖅᑐᒍ ᑕᐃᒃᑯᐊ ᐃᒪᕐᒦᓐᖔᖏᑦᑐᑦ ᐅᕙᑦᑎᑐᑦ ᐃᓅᔪᒍᑦ 
ᐃᓄᑦᑎᐊᕙᒻᒪᕆᐅᕗᑦ. ᐊᒻᒪ ᐅᖃᐅᔾᔭᐅᕙᓚᐅᕋᒪ ᐊᑖᑖᑦᑎᐊᓐᓄᑦ ᐊᓈᓇᑦᑎᐊᓐᓄᑦ ᑭᓱᑐᐃᓐᓇᐃᑦ ᐊᑐᕐᓂᐊᖅᑕᕗᑦ 
ᓯᕗᓂᔅᓴᖅᑎᓐᓂᑦ ᐊᑐᓛᕋᑦᑕ ᖃᓪᓗᓈᑦ ᐃᓕᖅᑯᓯᖏᓐᓂᑦ ᐊᔾᔨᒌᓐᖏᑦᑑᑎᓂᒃ ᐃᓕᖅᑯᓯᖃᓛᕋᑦᑕ 
ᑲᑎᓐᖓᐅᖅᑐᓂᒃ ᐅᓪᓗᒥᐅᓕᖅᑐᖅ ᑕᐃᒪᐃᓕᖅᑐᓂ. 
 
ᐊᑐᓕᕋᑦᑕ ᖃᓪᓗᓈᑦ ᐃᓕᖅᑯᓯᖓᓐᓂᑦ ᐃᓪᓗᖃᓕᖅᑐᑕᓗ ᐊᒻᒪ ᐃᓕᓐᓂᐊᖃᑦᑕᓕᖅᑐᑕ ᐃᓕᓐᓂᐊᕐᕕᓐᓂᑦ ᐊᒻᒪ 
ᐊᓪᓚᕝᕕᒻᒥ ᐊᒃᓱᕈᕈᑎᒋᕙᑦᑕᑎᓐᓂᑦ ᐃᓗᒪᒋᓗᐊᕐᓇᑎᒍ ᐃᓕᖅᑯᓯᑐᖃᕗᑦ. ᐃᓕᖅᑯᓯᑐᖃᑦᑎᓐᓂᑦ 
ᖁᑭᐅᑎᖃᓚᐅᓐᖏᓚᒍᑦ; ᐊᑐᖅᐸᓚᐅᖅᐳᒍᑦ ᐱᓯᔅᓯᓐᓂᑦ, ᐅᓈᕐᓂᑦ ᐊᖑᓇᓱᑦᑐᑕ ᐃᓕᖅᑯᓯᑐᖃᖅᑎᒍᑦ 
ᖁᑭᐅᑎᖃᓚᐅᖅᑎᓐᓇᑕ. ᐅᖃᐅᓯᖃᑲᐃᓐᓇᕈᒪᕗᖓ ᐊᑖᑖᑦᑎᐊᕐᒪ ᐅᖃᐅᓯᕆᕙᓚᐅᖅᑕᖏᓐᓂᑦ ᐊᓈᓇᑦᑎᐊᕐᒪᓗ 
ᐅᓪᓗᒥᐅᓕᖅᑐᖅ ᓱᓕᔫᓕᕐᒪᑕ. 
 
ᐊᒻᒪ ᐅᖃᕈᓐᓇᖅᐳᖓᑦᑕᐅᖅ ᐅᐱᒍᓱᑦᑐᒻᒪᕆᐅᒐᒪ ᓄᓇᕗᒻᒥᐅᖑᓪᓗᖓ. ᔪᐊᑎᓐ ᑐᑐ ᑕᑯᓐᓇᒐᑦᑎᐊᕙᐅᒻᒪᑦ 
ᐊᓯᔾᔨᖅᐸᓪᓕᐊᓂᖏᓐᓄᑦ ᐃᓕᖅᑯᓯᑐᖃᕗᑦ. ᐱᓐᖑᐊᖅᑎᐅᓪᓗᓂ ᖁᕕᐊᓱᑦᑎᑦᑎᕙᑦᑐᓂ ᑕᒫᓂ ᓯᓚᕐᔪᐊᕐᒥ 
ᑕᐃᒃᑯᓂᖓᓗ ᖁᑭᐅᑎᖃᓚᐅᓐᖏᑎᓪᓗᑕ ᓱᓕ ᐆᒪᔪᓐᓇᕋᑦᑕ ᑕᒪᒃᑯᓂᖓ ᒫᓐᓇᓕᓴᕐᓂᒃ ᐱᖃᓐᖏᒃᑲᓗᐊᕈᑦᑕ.  
 
ᐅᕙᒍᑦ ᐊᖑᓇᓱᑦᑎᐅᔪᒍᑦ ᐱᕈᓚᐅᕋᑦᑕ ᓄᓇᒥ. ᖃᐅᔨᒪᔪᒻᒪᕆᐅᓚᐅᕋᑦᑕ ᑎᕐᓕᐊᖅᓯᔪᓐᓇᖅᑐᑕ 
ᐊᖑᓇᓱᒍᑎᑦᑎᓐᓂᑦ ᐊᖑᓇᓱᑦᑐᑎᒍ ᐆᒪᔪᐃᑦ ᖁᑭᐅᑎᖃᕐᓇᑕ ᐊᑐᖅᐸᑦᑐᑕ ᐱᓯᔅᓯᓂᑦ ᑕᒪᓐᓇᓗ 
ᐅᐱᓐᓇᖅᑐᒻᒪᕆᐅᕗᖅ. 

ᐅᓪᓗᒥᐅᔪᖅ ᑕᑯᓪᓗᒍ ᔪᐊᑎᓐ ᑐᑐ ᑕᒪᒃᑯᓂᐊ ᐊᑐᖅᐸᑦᑐᖅ ᖃᐅᔾᔨᑎᐅᔪᓂᑦ ᐊᖑᓇᓱᓐᓂᕐᒨᓐᖏᑦᑐᖅ ᑭᓯᐊᓂ 
ᕼᐋᑭᕐᓂᒃᑯᑦ ᐊᒻᒪ ᐊᑖᑖᑦᑎᐊᕋ ᐊᓈᓇᑦᑎᐊᕋᓗ ᐅᖃᖅᐸᓚᐅᖅᑕᖏᑦ ᐅᓪᓗᒥᐅᔪᖅ ᓱᓕᔫᓕᕐᒪᑕ. 
ᐃᓕᑕᕆᓚᐅᕐᓚᕗᑦ ᒪᒃᑯᑦᑐᖁᑎᕗᑦ ᐊᒻᒪ ᐊᑐᕋᔅᓴᖏᓐᓂᑦ ᑐᓂᓯᓗᒋᑦ ᒐᕙᒪᐅᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦᐃᒃᓯᕙᐅᑖᖅ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 530-1(6): ᐅᖅᓱᐊᓗᒻᒥ ᐋᖅᑮᒋᐊᕋᓱᐊᓂᕐᒧᑦ ᐊᑭᑦᑐᐃᒋᐊᕐᓂᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᑦᑐᒻᒪᕆᐅᕗᖓ ᑕᒫᓃᒋᐊᖓ ᖃᒪᓂᖅᑐᐊᕐᒥ ᑕᕝᕙᓂ 
ᐱᓇᓱᐊᕈᓯᕐᒥᑦ. ᖁᕕᐊᓱᑦᑎᒋᓪᓗᖓ ᒪᒃᓚᐃᓐ ᖁᕕᐊᓱᑉᐸᒻᒪᑦ ᐃᖃᓗᓐᓅᕋᐃᒻᒪᑦ ᑕᐃᒪᓐᖓᓕᒫᖅ, ᖃᐅᔨᒪᔪᖓ. 
ᑕᐅᕗᓐᖓᕆᐊᖓ ᖁᕕᐊᓱᑦᑐᒻᒪᕆᐅᕙᒻᒪᑦ. 
 
ᖃᐅᔨᒪᔪᐃᓐᓇᐅᒐᔅᓯ ᐃᓚᓕᒻᒪᕆᐅᒐᒪ ᐊᒻᒪ ᐱᖃᓐᓇᕆᔭᓕᒻᒪᕆᐅᓪᓗᖓ ᑕᒫᓂ ᖃᒪᓂᖅᑐᐊᕐᒥ 
ᐱᐅᔪᒻᒪᕆᐅᓯᒪᕗᕐᓗ ᐱᕕᔅᓴᖃᖅᑎᑕᐅᒋᐊᖓ ᐱᓇᓱᐊᕈᓯᐅᑉ ᓄᓐᖑᐊᓂ ᑕᑯᖃᑦᑕᐅᑎᒋᐊᖓ ᐊᒻᒪ 
ᑐᓴᖃᑦᑕᐅᑎᒋᐊᖓ ᑕᕝᕙᓂ ᐱᓇᓱᐊᕈᓯᐅᑉ ᓄᓐᖑᐊᓂ, ᐱᐅᔪᒻᒪᕆᐅᕗᖅ. 
 
ᖁᔭᓐᓇᒦᕈᒪᕙᒃᑲᑦᑕᐅᖅ ᐃᓄᐃᑦ, ᑐᑭᒧᐊᖅᑎᖓᑦ ᐊᒻᒪ ᐃᖅᑲᓇᐃᔭᖅᑎᖏᑦ ᐱᓐᖑᐊᖅᑐᓕᕆᔨᒃᑯᑦ ᓄᓇᕗᒻᒥ 
ᑕᒫᓃᑦᑐᖅ ᖃᒪᓂᖅᑐᐊᕐᒥ ᐃᑲᔪᖃᑦᑕᕐᒪᑕ ᒐᕙᒪᒃᑯᓐᓂᑦ ᐊᒻᒪ ᑎᑭᑎᑦᑎᔪᓐᓇᓚᐅᕐᒪᑕ ᔪᐊᑕᓐᒥ ᐃᓚᖏᓐᓂᓪᓗ 
ᑕᒪᐅᖓ ᐊᒻᒪ ᓂᕆᕕᔾᔪᐊᕐᓗᑎᒃ ᐊᒻᒪ ᒧᒥᕐᓗᑎᐅᓂᐊᕐᒪᑕ ᓯᕙᑖᕐᕕᒻᒥᑦ ᐅᓐᓄᒃᑯᑦ ᖃᐅᔨᓚᐅᕋᔅᓯ 
ᖁᕕᐊᓱᑦᑐᒻᒪᕆᐅᓚᐅᕐᒪᑕ ᓄᓇᓕᒻᒥᐅᑦ, ᒪᒃᑯᑦᑐᐃᓐᓇᐅᓐᖏᑦᑐᑦ, ᐃᓐᓇᑐᖃᐃᑦ, ᑭᒃᑯᓕᒫᑦ ᔪᐊᑕᓐ ᑕᕝᕙᓂ 
ᓄᓇᖓᓐᓃᑐᓪᓗᒍ. ᖁᔭᒋᔭᒻᒪᕆᒋᕙᒃᑲ ᑕᐃᒃᑯᐊ. 
 
ᐅᖃᖅᑏ, ᐅᓪᓕᒥ ᓇᖏᖅᓯᕗᖓ ᓄᐃᑎᑦᑎᔪᒪᓪᓗᖓ ᐊᐱᖅᑯᑎᑦᑎᐊᕙᒻᒪᕆᐅᔪᓂᑦ ᖃᓄᐃᑉᐸᓪᓕᐊᓕᓵᖅᑐᓂᑦ 
ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᓐᓂ ᐊᒻᒪ ᐅᖅᓱᐊᓘᑉ ᐊᑭᖓᓄᑦ ᐊᓯᔾᔨᓗᐊᖅᑕᐃᓕᒍᑎᓕᐊᕆᔪᒪᔭᒥᓄᑦ. 
 
ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ ᐆᒻᒪᖅᑯᑎᓕᕆᓂᖅ ᐊᒃᓱᕈᕐᓇᖅᑐᒻᒪᕆᐅᒻᒪᑦ ᐱᓗᐊᖅᑐᒥ ᑕᒫᓂ ᓄᓇᕗᒻᒥ. 
ᖃᐅᔨᒪᒐᑦᑕ ᓂᕈᐊᒐᖃᕋᑦᑕ ᐱᒡᒐᓇᖅᑑᓪᓗᑎᒃ ᐊᒻᒪ ᐊᓯᔾᔨᖅᑕᕋᕐᓂᕐᓂᕗᑦ ᐃᓱᓕᕝᕕᖃᕐᒪᑕ ᐅᖅᑰᓴᐅᑎᓕᕆᑎᓪᓗᑕ 
ᐊᒻᒪ ᐃᑯᒻᒪᖅᑯᑎᓄᑦ ᐃᓪᓗᑎᓐᓄᑦ, ᐃᓕᓐᓂᐊᕐᕕᑦᑎᓐᓄᑦ ᐊᒻᒪ ᐃᖅᑲᓇᐃᔭᕐᕕᑦᑎᓐᓂᑦ. 
 
ᑭᓯᐊᓂ ᓇᓗᓇᓐᖏᓚᖅ ᑐᑭᓯᒋᐊᖅᑎᑦᑎᒋᐊᖃᕋᑦᑕ ᒫᓐᓇᒫᖅ ᑐᒃᓯᕋᐅᑎᐅᓚᐅᖅᑐᒧᑦ ᓄᓇᕗᒻᒥ 
ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕋᐃᓴᒃᑯᓐᓄᑦ ᐊᖏᕈᑕᐅᖁᓪᓗᒍ ᐱᒋᐊᖅᑎᑕᐅᖁᓪᓗᒍ ᐅᖅᓱᐊᓗᒻᒧᑦ ᓇᓪᓕᐅᒃᑯᒫᓄᑦ 
ᐊᑭᑦᑐᕆᐊᖃᓪᓚᓂᖅᑲᑦ ᐊᖑᑎᒋᐊᕈᑦ ᖃᐅᒪᓄᑦ ᐊᑭᓕᖅᑕᐅᖃᑦᑕᖅᑐᓄᑦ ᑕᖅᑭᑕᒫᑦ ᐱᔭᐅᕙᑦᑐᑦ. 
 
ᐅᖃᖅᑏ, ᐊᒥᓲᒪᑕ ᑭᐅᔭᐅᓯᒪᖏᑦᑐᑦ ᐊᐱᖅᑯᑏᑦ ᑕᒪᑐᒧᖓ. ᒥᓂᔅᑕᖓ ᐆᒻᒪᖅᑯᑎᓕᕆᓂᕐᒧᑦ ᐊᒻᒪᓗ 
ᒥᓂᔅᑕᖃᕝᕕᒻᒥ ᐃᖅᑲᓇᐃᔭᖅᑎᑦ ᐃᓱᒪᓕᐅᖅᐸᒻᒪᑕ ᐊᖏᖅᑕᐅᔭᕆᐊᖃᒻᒪᖔᑕ ᐅᖅᓱᐊᓗᒻᒧᑦ ᓇᓪᓕᐅᒃᑯᒫᑦ 
ᐊᑭᑦᑐᕆᐊᖃᓪᓚᓂᒃᑲᑦ ᐊᖑᑎᒋᐊᕈᑦ, ᐊᑏᑐᖅᑕᐃᒪ ᐱᓯᒪᔭᐅᓂᐊᖅᐳᑦ ᖃᐅᔨᒪᔭᐅᒋᐊᓖᑦ. 
 
ᐅᖃᖅᑏ, ᖃᐅᔨᒪᔪᒍᑦ ᐆᒻᒪᖅᑯᑎᓕᕆᔨᒃᑯᑦ ᑭᖑᕙᑦᑐᒻᒪᕆᐅᕙᒻᒪᑕ ᐸᕐᓇᑎᕆᓪᓗᑎᒃ ᐊᕐᕌᒍᑕᒫᖅᓯᐅᑎᒥᓂᒃ 
ᐅᓂᒃᑳᓂᒃ ᐊᒻᒪᓗ ᑮᓇᐅᔭᖁᑎᖏᑕᒃ ᑎᑎᖅᑲᖏᓐᓂᒃ ᓴᖅᑭᑕᐅᓂᐊᖅᑐᓂᒃ ᒪᓕᒐᓕᐅᖅᕕᒻᒥ. ᑕᑯᔭᕆᐊᖃᑦᑐᒍᑦ 
ᑎᑎᖅᑲᓂᒃ ᑖᒃᑯᓂᖓ ᐊᒻᒪᓗ ᓱᓇᓂᒃ ᐃᓗᓕᖃᒻᒪᖔᑕ. ᑕᑯᔭᕆᐊᖃᑦᑐᒍᑦ ᖃᓄᖅ ᑯᐊᐳᕇᓴᓐ 
ᐱᓕᕆᖃᑦᑕᖅᓯᒪᒻᒪᖔᑕ ᑕᐃᒪᖓᓂᒃ ᓴᖅᑭᑕᐅᓚᐅᖅᓯᒪᒻᒪᑕ. 

ᐅᖃᖅᑏ, ᖃᐅᔨᒪᒐᑦᑕ ᒥᓂᔅᑕᖓᓐᓂᒃ ᑮᓇᐅᔭᓕᕆᓂᕐᒧᑦ ᑮᓇᐅᔭᖅᑑᑎᒃᓴᖏᑕ ᐅᖃᐅᓯᖏᒍᑦ ᒐᕙᒪᒃᑯᑦ 
ᓇᓚᐅᖅᑖᖅᑕᐅᓯᒪᔪᑦ $2 ᒥᓕᐊᓐᓂᑦ ᐊᒥᐅᒃᑯᖏᑦ ᐆᒪᖅᑯᑎᓕᕆᔨᒃᑯᓐᓂᑦ 2003-2004-ᒥ. ᐊᑐᖅᑕᐅᒍᓐᓇᖅᑳ 
ᐊᑭᖓᓂᒃ ᐃᑲᔪᕐᕈᑎᐅᓗᓂ ᓂᐅᕕᖃᑦᑕᖅᑐᓄᑦ? 
 
ᐅᖃᖅᑏ, ᖃᐅᔨᒪᒐᑦᑕ ᒐᕙᒪᒃᑯᑦ ᓄᓇᕗᒻᒥ 10 ᒥᓕᐊᓐᓂ ᐊᑐᖅᑐᐊᕋᒃᓴᓂᒃ ᐱᑕᖃᑦᑎᑦᑎᓯᒪᒻᒪᑕ 
ᐆᒻᒪᖁᑎᓕᕆᔨᒃᑯᓐᓄᑦ ᑮᓇᐅᔭᖃᑦᑎᑕᐅᓂᐊᕐᒪᑕ ᐊᑭᑐᔪᓄᑦ ᐱᓕᕆᐊᕆᔭᖏᑦ. ᑭᓇᓕ ᖃᐅᔨᓴᖅᐸᑉᐸᑦ 
ᐆᒻᒪᖅᑯᑎᓕᕆᔨᒃᑯᓐᓂ ᑮᓇᐅᔭᖅᑑᑎᖓᓂᒃ ᑲᒪᒋᔭᐅᑦᑎᐊᓂᒃᑯᑦ ᐊᒻᒪᓗ ᖃᓄᐃᖏᑦᑐᒃᑯᑦ? ᓇᐅᒃᑯᑦ 
ᐊᑑᑎᖃᑦᑎᐊᖅᑲᑦᑕᖅᐸᑦ? 
 
ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑲ ᒐᕙᒪᒃᑯᑦ ᐅᖃᕈᑎᖃᖃᑦᑕᖅᓯᒪᔪᑦ ᖃᓄᖅ ᑖᓐᓇ ᓄᑖᖅ ᐅᖅᓱᐊᓗᒃᑖᖃᑦᑕᕐᓂᕐᒧᑦ 
ᐱᓕᕆᓂᐅᔪᒧᑦ ᐊᖏᖃᑎᒌᒍᑦ ᑮᓇᐅᔭᖅᑐᖏᓐᓂᖅᓴᐅᓂᐊᖅᑐᖅ. ᖃᖓᒃᑯᓪᓕ ᑕᑯᓛᖅᑭᑕ ᑮᓇᐅᔭᓕᐊᖑᓂᑯᓂᑦ 
ᑐᓂᔭᐅᓗᑎᒃ ᓂᐅᕕᖃᑦᑕᖅᑐᓄᑦ? 
 
ᐅᖃᖅᑏ, ᖃᐅᔨᒪᔪᒍᑦ ᒥᓂᔅᑕᖓ ᐆᒻᒪᖅᑯᑎᓕᕆᔨᒃᑯᑦ ᐅᖃᐅᓯᐅᓯᒪᒻᒪᑦ ᐊᐃᕙᓂᕋᑦᑕᐅᓪᓗᓂ…ᓯᕙᓂᖅᑎᕆᒻᒪᑦ 
ᐊᒻᒪᓗ ᐱᕕᒃᓴᖃᕈᓐᓃᖅᑐᖓ, ᑕᐃᒪᓕ ᐊᖏᖅᑕᐅᔪᒪᓕᖅᑯᖓ ᐃᓘᓇᖏᓐᓄᑦ ᐱᐊᓂᒍᒪᓪᓗᖓ 
ᐅᖃᐅᓯᕆᐊᖓᑕᓐᓄᑦ, ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔨ ᐊᖏᖅᑕᐅᔪᒪᕗᖅ ᐱᐊᓂᒍᒪᓪᓗᓂ ᐅᖃᐅᓯᕆᐊᓐᖓᖅᑕᒥᓄᑦ, ᐋᒡᒑᖅᑐᖃᑉᐹ? ᐱᑕᖃᖏ. ᐊᑏ 
ᑲᔪᓯᒋᑦ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᖁᕕᐊᓇᖅᑐᖅ ᑐᓴᕆᐊᖓᓂᒃ ᓯᕙᓂᖅᑎᕈᑎᑯᓗᒃ ᓯᕿᖑᔭᖅ ᓯᕗᓂᑦᑎᓃᑦᑐᖅ 
ᑕᑯᒃᓴᐅᑎᑦᑎᒻᒪᑦ ᖃᓄᑎᒋ ᐱᕕᖃᒻᒪᖔᑦᑕ. ᐱᐊᓂᒐᓱᕋᑖᕋᒪ. 
 
ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᐃᕙᒍᑎᖃᖃᑦᑕᖅᓯᒪᒻᒪᑦ ᒐᕙᒪᒃᑰᒻᒪᑕ ᐊᒻᒪᓗ 
ᐃᓪᓗᖃᑦᑎᑐᐃᓐᓇᐅᖏᑦᑐᖅ ᐊᑭᓖᓗᓂ ᐆᒻᒪᖅᑯᑎᓕᕆᓂᕐᒧᑦ ᐅᖅᓱᐊᓗᒻᒧᑦ ᓇᓪᓕᐅᒃᑯᒫᑦ ᐊᑭᒃᑐᕆᐊᑳᓪᓚᓂᖅᑲᑦ 
ᐊᓐᖑᑎᒋᐊᕈᑕᐅᑲᐃᓐᓇᑦᑐᖅ, ᑭᓯᐊᓂ ᐅᖃᖅᑏ, ᑕᑯᓯᒪᖏᓇᑦᑕ ᑮᓇᐅᔭᖅᑑᑎᒃᓴᓂᒃ ᑐᒃᓯᕋᐅᑎᓂ ᓴᖅᑭᑕᐅᔪᓂᒃ 
ᒪᓕᒐᓕᐅᖅᕕᒻᒧᑦ ᑕᒪᒃᑯᓄᖓ ᐃᓚᓕᐅᑎᔪᓄᑦ ᒥᓕᐊᓐ ᑮᓇᐅᔭᓄᑦ. 
 
ᖃᐅᔨᒪᖏᑎᐊᖅᑐᒍᑦ ᒐᕙᒪᒃᑯᑦ ᓇᑲᑎᕆᓂᐊᕐᒪᖔᑕ ᐱᓕᕆᐊᖑᔪᓂᒃ ᐊᓯᖏᑎᒍᑦ ᐊᑭᓖᓂᐊᕐᓗᑎᒃ ᑕᒪᑐᒧᖓ, 
ᖃᐅᔨᒪᖏᑦᑐᒍᑦ ᓄᓇᓕᓐᓂ ᒐᕙᒪᕋᓛᖑᒧᑦ ᐊᑭᓖᒍᓐᓇᕐᓂᐊᕐᒪᖔᑕ ᐊᑭᑦᑐᕆᐊᕈᑎᒥᒃ. ᐅᖃᖅᑏ, ᖃᐅᔨᒪᔪᒍᑦ 
ᑐᓴᖅᑎᑕᐅᔭᕆᐊᖃᒻᒪᑕ ᒪᐃᔭᐅᔪᑦ ᐊᒻᒪᓗ ᑲᑎᒪᔨᐅᔪᑦ ᒪᓕᒐᓕᐅᖅᕕᒻᒧᑦ ᒐᕙᒪᒃᑯᑦ ᒪᓕᒐᒃᓴᖏᓐᓂᒃ ᐆᒻᒪᖅᑯᑎᓄᑦ 
ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐅᖃᐅᔾᔨᒋᐊᕐᓗᑎᒃ ᑐᒃᓯᕋᐅᑎᐅᔪᒧᑦ ᐊᑭᒃᓴᒥᒃ ᐅᕝᕙᓘᓐᓃᑦ ᑖᒃᓯᖓᓂᒃ. 
ᐱᓕᕆᐊᖑᓚᐅᖅᐹ? ᓇᐅᑕᐃᒪ ᓇᓗᓇᐃᔭᖅᑕᐅᓯᒪᓂᖓ? 
 
ᐅᖃᖅᑏ, ᖃᐅᔨᒪᒋᐊᖃᕋᑦᑕ ᖃᐅᔨᒪᑦᑎᐊᕋᓗᐊᕐᒪᖔᑦᑕ ᐱᑦᔪᑎᒋᔭᖓᓂᒃ. ᖃᐅᔨᓴᕈᒪᑦᑎᐊᖅᐳᖓ ᑕᒪᑐᒥᖓ 
ᓇᓗᓇᐃᖅᑎᔅᓯᒪᓂᔅᓴᒃᑯᑦ ᒥᓂᔅᑕᓗ ᐊᐱᖅᓱᕐᓂᖃᓕᕈᑦᑕ ᐅᓪᓗᒥ ᐊᒻᒪᓗ ᐱᓇᓱᐊᕈᓯᕆᓂᐊᖅᑕᑎᓐᓂ 
ᖃᒪᓂᖅᑐᐊᒦᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᑲᑎᒪᔩᑦ ᐅᖃᐅᓯᒃᓴᖏᑦ. ᕼᐊᕕᐅᔭ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 531-1(6): ᐃᓕᓐᓂᐊᖅᑐᓕᕆᓂᕐᒧᑦ ᑮᓇᐅᔭᖅᑖᕈᑎᑦ ᐃᓕᖅᑯᓯᖓ 
 
Hᐊᕕᐅᔭ (ᑐᓵᔨᑎᒍᑦ): ᒪᒥᐊᓇᖅ. ᖁᕕᐊᓱᑦᑎᐊᖅᑐᖓ ᖃᒪᓂᖅᑐᐊᒦᒋᐊᒃᓴᖅ. ᐊᒻᒪᓗ ᐃᒃᐸᒃᓴᖅ, ᐃᖃᓪᓕᐊᕋᑦᑕ, 
ᐃᖃᓗᒍᓐᓇᓚᐅᖏᓐᓇᒪ. ᐃᖃᓪᓕᐊᕋᓗᐊᕋᐃᒐᒪ ᐃᖃᓗᒍᓐᓇᖏᓐᓇᒪ. ᖁᕕᐊᓱᑉᐳᖓ ᐅᓪᓗᒥ 
ᖃᒪᓂᖅᑐᐊᒦᒍᓐᓇᕋᒪ. ᐃᓄᖏᑦ ᑐᓐᖓᓇᖅᑐᑎᒃ ᐊᒻᒪᓗ ᖃᐃᓯᒪᓕᕐᒪᑕ ᐃᓄᓕᒫᖏᑦ. 
 
ᐅᓪᓗᒥ, ᐅᖃᐅᓯᖃᕈᒪᔪᖓ ᐃᓱᒫᓘᑎᓐᓂᒃ. ᖃᒪᓂᖅᑐᐊᒦᓐᓂᑎᓐᓂ ᑕᒫᓐᓂ ᐱᓇᓱᐊᕈᓯᕐᒥ, ᐅᖃᕈᑎᖃᓚᐅᕋᑦᑕ 
ᐃᓕᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᖃᖓᓕᒫᖅ ᓯᓚᑖᓃᒐᐃᒐᑦᑕ ᐃᖃᓗᐃᑦ, ᑲᑎᒪᖃᑦᑕᕋᑦᑕ ᐃᓕᓐᓂᐊᖅᕕᖏᓐᓂ. 
 
(ᑐᓵᔨᒃᑰᕈᓐᓃᖅᑐᖅ) ᐃᓕᓐᓂᐊᕐᕕᓐᓂ ᑕᑯᕙᒃᑲᑦᑕ ᐱᓕᕆᐊᖑᓯᒪᔪᓂᒃ ᐊᒻᒪᓗ ᓴᓇᕈᓘᔭᕈᓐᓇᕐᓂᕆᔭᖏᓐᓂᒃ 
ᐃᓕᓐᓂᐊᖅᑏᑦ ᐊᒻᒪᓗ ᐃᓕᓴᐃᔩᑦ ᑐᓐᖓᓱᒃᑎᑦᑎᓇᓱᐊᖅᑐᑎᒃ ᐅᕙᑦᑎᓐᓂᒃ. 
 
ᐅᖃᖅᑏ, ᑕᐃᒫᖏᓐᓇ ᖁᕕᐊᓱᖏᔾᔪᑎᒋᕙᕋ ᖃᓄᐃᓕᐅᕐᓂᐅᔪᒥᒃ ᐃᓕᓐᓂᐊᕐᕕᑦᑎᓐᓂ ᐃᓕᓴᐃᔨᓄᑦ 
ᑮᓇᐅᔭᖃᑦᑎᑕᐅᓂᖅ. ᐅᖃᖅᑏ, ᖁᓪᓗᖅᑑᒥᐅᑦ ᐊᑦᑐᖅᑕᐅᓯᒪᒻᒪᕆᒻᒪᑕ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᖁᑦᑎᓂᖅᓴᒥ 
ᐃᓕᓐᓂᐊᖅᑐᐃᑦ ᔭᒐᐃᑐᐃᓐᓇᕆᐊᖃᒻᒪᑕ ᐃᓕᓴᐃᔨᖁᑎᒥᓂᒃ ᐱᑦᔪᑎᒋᓪᓗᒍ ᐱᔾᔪᑎᒋᓪᓗᒍ ᒐᕙᒪᒃᑯᑦ 
ᐱᑐᖃᐅᓕᕐᒪᑕ ᑮᓇᐅᔭᓕᕆᔾᔪᓯᖏᑦ. ᑕᒪᓐᓇ ᑐᓴᕋᒃᑯ ᐃᓱᒻᒫᓪᓚᓚᐅᖅᐳᖓ ᒐᕙᓚᒃᑯᑦ ᐱᒻᒪᕆᐅᑎᑦᑎᒐᓗᐊᕐᒪᖔᑕ 
ᐃᓕᓐᓂᐊᖅᑐᓕᕆᓂᕐᒥᑦ ᓯᕗᓪᓕᐅᔾᔭᐅᑎᑦᑎᓂᕐᒥᑦ. 
 
ᐅᖃᖅᑏ ᐊᒻᒪ ᑲᑎᒪᔩᑦ ᑕᕝᕙᓂ ᒪᓕᒐᓕᐅᕕᒻᒥ ᐃᖅᑲᐅᒪᓂᐊᕋᑦᑕ ᐱᒻᒪᕆᐅᔪᓂᑦ ᐅᖃᐅᓯᕆᓚᐅᖅᑕᑎᓐᓂᑦ 
ᐃᒻᒥᓃᖅᑐᓕᕆᓂᕐᒥᑦ. ᐃᓚᖏᑦ ᐅᖃᐅᓯᕆᓚᐅᖅᑕᕗᑦ ᒪᒃᑯᑦᑐᖁᑎᑦᑎᓐᓂᑦ ᑲᔪᓯᒋᐊᖅᑎᑦᑎᔪᒪᓪᓗᑕ ᐊᒻᒪ 
ᐃᓕᓐᓂᐊᖏᓐᓇᖅᑎᑦᑎᔪᒪᓪᓗᑕ. 
 
ᖁᕐᓗᖅᑐᕐᒥ ᐃᓕᓴᐃᔨᕗᑦ ᐃᓕᑕᕆᔭᐅᓯᒪᒻᒪᑕ ᐊᒃᓱᕈᑦᑎᐊᕐᓂᕆᓚᐅᖅᑕᖏᓐᓄᑦ ᐱᕙᓪᓕᐊᑎᑦᑎᑎᓪᓗᒋᑦ 
ᐊᑑᑎᖃᑦᑎᐊᖅᑐᓂᒃ ᐃᓕᓐᓂᐊᕋᔅᓴᓂᒃ. ᑕᒪᒃᑯᐊ ᐊᑦᑕᕐᓇᖅᑐᒦᓕᕐᒪᑕ. ᐅᖃᖅᑏ, ᑐᓴᖃᑦᑕᖅᓯᒪᓕᕋᑦᑕ 
ᐊᕐᕌᒎᓗᐊᓕᖅᑐᒥᑦ ᑮᓇᐅᔭᓕᕆᔾᔪᓯᖅ ᕿᒥᕐᕈᔭᐅᒻᒪᑦ. ᑐᓴᖃᑦᑕᕋᑦᑕ ᐱᓕᕆᐊᖑᓂᕋᖅᑕᐅᓪᓗᓂ 
ᖃᐅᔨᒪᒋᐊᖁᓪᓗᒋᑦ ᐃᓕᓐᓂᐊᖅᑎᕗᑦ ᐃᓕᓐᓂᐊᖅᑎᑕᐅᑦᑎᐊᕋᓗᐊᕐᒪᖔᑕ ᐊᑑᑎᖃᑦᑎᐊᖅᑐᓂᒃ, ᐱᒋᐊᕋᑖᓂᓂᑦ 
ᖁᑦᑎᓐᓂᓕᒻᒧᑦ 12. 
 
ᐅᖃᖅᑏ, ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕐᕕᓐᓄᑦ ᐅᐸᒍᑎᑦᑎᐊᖅᐸᒻᒪᑦ. ᐊᔭᐅᕆᐊᕈᒪᕙᕋ 
ᐱᓕᕆᖃᑕᐅᖁᓪᓗᒍ ᐱᓕᕆᐊᖑᕙᓪᓕᐊᔪᓂᑦ ᐅᖃᖃᑎᖃᖅᐸᓪᓗᓂ ᓄᓇᓕᓐᓂᑦ ᐃᓱᒫᓘᑎᒋᔭᖏᑕ ᒥᒃᓵᓄᑦ. 
ᐅᖃᖅᑏ, ᖁᕕᐊᓚᐅᖅᐳᖓ ᑐᓴᕆᐊᖓ ᒥᓂᔅᑕ ᐅᖃᖅᑎᓪᓗᒍ ᐃᓕᓴᐃᔨᓂᑦ ᓄᖅᑲᑎᑦᑎᔪᖃᔾᔮᓐᖏᒻᒪᑦ 
ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᑎᓪᓗᒋᑦ ᑮᓇᐅᔭᓕᕆᔾᔪᓯᕐᒥᑦ. 
 
ᑭᓯᐊᓂ, ᐅᖃᖅᑏ, ᐅᖃᐅᔾᔭᐅᔪᒪᕗᖓ ᒥᓂᔅᑕᒧᑦ ᐃᓕᓐᓂᐊᕆᐊᒃᑲᓐᓂᓕᕐᒥᑉᐸᑕ ᑕᕝᕙᓂ ᐊᕐᕌᒎ ᐃᓚᖓᓂ 
ᖃᑦᑏᓐᓇᐅᓂᖅᓴᐅᓂᐊᓐᖏᒻᒪᑕ ᐃᓕᓴᐃᔩᑦ. 
 
ᐊᐱᕆᔪᒪᕙᒃᑲ ᑲᑎᒪᔨᐅᖃᑎᒃᑲ ᐊᖏᖅᑕᐅᔪᒪᓪᓗᖓ ᑲᔪᓯᔪᒪᓪᓗᖓ ᐅᖃᐅᓯᕆᔭᓐᓂᑦ. 
  
ᐅᖃᖅᑎ: ᑲᑎᒪᔨ ᐊᐱᕆᕗᖅ ᐊᖏᖅᑕᐅᔪᒪᓪᓗᓂ ᑲᔪᓯᔪᒪᓪᓗᓂ ᐅᖃᐅᓯᕆᔭᕐᒥᓂᒃ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᓚᖅ. ᑲᔪᓯᔪᓐᓇᖅᐳᑎᑦ. 

Hᐊᕕᐅᔭᖅ (ᑐᓵᔨᑎᒍᑦ): ᒪᒥᐊᓇᖅ, ᑐᑭᓯᓂᕐᓗᖅᑰᖅᑲᐅᒐᒪ. (ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᒥᑦ ᑐᓴᕈᒪᒋᕗᖓ 
ᐃᓕᓐᓂᐊᕐᕖᑦ ᒪᑐᐃᒃᑲᓂᕐᒥᑉᐸᑕ ᑕᕝᕙᓂ ᐊᕐᕌᒎᑉ ᐃᓚᖓᓂ ᖃᑦᑏᓐᓇᐅᓂᖅᓴᐅᖁᓇᒋᑦ ᐃᓕᓴᐃᔩᑦ ᖁᕐᓗᖅᑐᕐᒥ 
ᑕᐃᒫᑎᑐᑦ ᐊᕐᕌᒎᓚᐅᖅᑐᒥ. 
 
ᑐᓴᕈᒪᕗᖓ ᐃᖅᑲᓇᐃᔮᔅᓴᐃᑦ ᐃᓐᓄᔅᓯᒪᔪᐃᓐᓇᐅᖁᓪᓗᒋᑦ. ᐅᖃᖅᑏ, ᒪᒃᑯᑦᑐᖁᑎᕗᑦ 
ᐊᑐᐃᓐᓇᐅᕕᐅᑦᑎᐊᕆᐊᖃᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔩᑦ, ᖃᐅᔨᒪᒐᓗᐊᖅᑐᖓ ᓯᕿᓐᖑᔭᖃᓐᖏᓇᔅᓯ ᓵᔅᓯᓐᓂᑦ ᑭᓯᐊᓂ ᐊᑐᕐᓂᐊᕋᒃᑯ ᐊᓕᒍᕋ 
ᖃᐅᔨᒃᑲᐃᖃᑦᑕᕐᓗᖓ ᐃᓱᓕᕝᕕᔅᓴᓯ ᓈᒻᒪᔅᓯᒐᐃᑉᐸᑦ. ᐊᒻᒪ ᐅᔭᕋᑦᑎᐊᓐᖑᐊᕋᓗ ᐱᓯᒪᓐᖏᓇᒃᑯ ᓯᕗᓕᖅᑏ, 
ᑭᓯᐊᓂ ᓇᓗᓇᓐᖏᑦᑐᖅ ᖃᐃᑦᑎᔭᐅᔪᓐᓇᓛᕋᑦᑕ ᖃᐅᑉᐸᑦ. ᑲᑎᒪᔩᑦ ᐅᖃᐅᓯᔅᓴᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 532-1(6): ᐃᑲᔪᕆᐊᖃᕐᓂᖅ ᓄᓇᓕᕋᓛᖑᓂᖅᓴᓂᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᑦᑐᒻᒪᕆᐅᕗᖓ ᐅᓪᓗᒥ ᓂᑯᕕᒋᐊᖓ ᖃᒪᓂᖅᑐᐊᕐᒥ 
ᐱᒋᐊᓕᖅᑎᓪᓗᑕ ᐅᐱᕐᖓᔅᓵᒥ ᑲᑎᒪᓂᖃᖅᑎᓪᓗᑕ. ᑕᒫᓂ ᑐᓐᖓᓇᖅᑐᒻᒪᕆᐅᒻᒪᑕ ᑎᑭᓚᐅᕋᒪᓂᑦ, 
ᖁᔭᓐᓇᒦᕈᒪᕗᖓ ᑭᒃᑯᓕᒫᓂᑦ ᑐᓐᖓᓇᑦᑎᐊᕐᒪᑕ ᐊᒻᒪ ᖁᔭᓐᓇᒦᖅᑕᐃᓐᓇᑦᑎᐊᕆᕙᒃᑲ. 
 
ᐅᖃᖅᑏ, ᓄᖅᑲᓚᐅᖅᑎᓪᓗᑕ ᑭᖑᓪᓕᖅᐹᒥ ᐅᐱᕐᖓᔅᓵᒃᑯᑦ ᓄᖅᑲᑲᐃᓐᓇᖅᑎᓪᓗᑕ, ᐊᐅᓪᓚᕈᓐᓇᖅᓯᓚᐅᕋᒪ 
ᓯᑭᑑᒃᑯᑦ ᐃᕐᓂᕋᓗ ᐊᒻᒪ ᐅᐃᒐ ᓂᕈᐊᖅᑎᒋᔭᕐᓂᑦ ᖁᑦᑎᑦᑐᒥᑦ. ᐊᐅᓱᐃᑦᑐᕐᒧᑦ ᐊᒻᒪ 
ᖃᐅᓱᐃᑦᑐᕐᒨᕈᓐᓇᖅᓯᓚᐅᕋᓐᓄᒃ. 
 
ᓯᓚᑖᓐᓂᑦ ᐃᖃᓗᐃᑦ ᑐᑦᑕᕐᕕᐅᑉ ᑲᑎᒪᓂᖃᕋᑦᑕ ᑕᕝᕙᓂ ᐱᓇᓱᐊᕈᓯᕐᒥᑦ, ᒫᓐᓇᐅᔪᖅ ᐱᕕᔅᓴᖃᑦᑎᐊᕋᑦᑕ 
ᐅᖃᐅᓯᖃᕆᐊᖓ ᐃᓱᒫᓘᑎᐅᔪᓂᑦ ᓄᓇᓕᕋᓛᖑᓂᖅᓴᓂᑦ ᓄᓇᕗᒻᒥ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑕᑯᒋᐊᕋᐃᒐᒪ ᓄᓇᓕᓐᓂᑦ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓯᐊᕐᒪᑎᕐᕕᐅᓯᒪᔪᓄᑦ 
ᓲᕐᓗ ᖃᒪᓂᖅᑐᐊᖅᑎᑐᑦ ᑕᑯᒍᓐᓇᖅᐳᖓ ᐃᓄᐃᑦ ᓄᓇᓕᒻᒥᐅᑦ ᐊᒃᓱᕈᖅᑐᒻᒪᕆᐅᒻᒪᑕ ᐱᖃᑕᐅᓇᓱᐊᖅᑐᑎᒃ 
ᓄᓇᕗᑖᕐᓂᕆᓚᐅᖅᑕᑎᓐᓂᑦ ᓴᖅᑭᐊᔪᓂᑦ. 
 
ᑭᓯᐊᓂᓕ ᐅᖃᖅᑏ, ᒫᓐᓇᐅᔪᖅ ᐅᖃᐅᓯᖃᕆᐊᖃᖅᑐᒋᓕᕋᒪ ᓴᖅᑭᑕᐅᓂᖓᓂᑦ ᓄᓇᕗᑦ. ᐅᖃᖅᑏ, ᑕᒪᓐᓇ 
ᑐᑭᖃᓚᐅᖅᐸ ᐃᓚᖏᓐᓄᑦ ᓄᓇᓕᕋᓛᖑᓂᖅᓴᓄᑦ. 
 
(ᑐᓵᔨᑎᒍᑦ) ᐅᖃᖅᑏ, ᐊᐅᓪᓚᕋᒪ ᐃᑉᐱᐊᕐᔪᒻᒧᑦ, ᖃᐅᓱᐃᑦᑐᕐᒧᑦ ᐊᒻᒪ ᐊᐅᓱᐃᑦᑐᕐᒧᑦ ᑕᖅᑭᐅᓚᐅᖅᑐᒥ ᐃᓄᐃᑦ 
ᐅᐱᒍᓱᓚᐅᖅᐳᑦ ᓄᓇᕗᑖᕐᓂᕐᒧᑦ ᐊᖏᕈᑦ ᐊᑎᓕᐅᖅᐅᓚᐅᕐᒪᑦ ᖁᓖᑦ ᐊᕐᕌᒍᐃᑦ ᓈᓕᖅᑐᑦ 1993-ᒥ. 
 
(ᑐᓵᔨᑎᒎᕈᓐᓃᖅᑐᖅ) ᐃᓄᐃᑦ ᐅᐱᒍᓱᑦᑐᒻᒪᕆᐅᓚᐅᕐᒪᑕ ᑕᒪᒃᑯᓂᖓ ᐱᓕᕆᐊᖃᖅᑎᓪᓗᑕ ᓲᕐᓗ 
ᐃᖅᑲᖅᑐᐃᕕᓕᕆᓂᕐᒥᑦ ᐊᒻᒪ ᐋᖅᑮᓪᓗᑕ ᓇᒻᒥᓂᖅ ᓄᓇᕗᒻᒥ ᐃᖅᑲᖅᑐᐃᕕᒻᒥᑦ. ᑭᓯᐊᓂᓕ ᐅᖃᖅᑏ, 
ᐊᒃᓱᕈᒃᑲᓐᓂᕆᐊᖃᕋᑦᑕ ᑕᒪᒃᑯᓄᖓ. ᐅᖃᐅᓯᖃᕆᐊᖃᕋᑦᑕ ᐊᒥᒐᖅᑐᒻᒪᕆᐅᓂᖏᓐᓂᑦ ᐃᓄᓕᕆᔨᓂᑦ 
ᓄᓇᓕᑦᑎᓐᓂᑦ, ᐊᒃᓱᕈᒃᑲᓐᓂᕆᐊᖃᕋᑦᑕ ᓄᖅᑲᖓᑎᑦᑎᓇᓱᐊᕐᓗᑕ ᓱᕐᕋᓇᖅᑐᓄᑦ ᐊᔪᓕᖅᐸᑦᑐᓄᑦ ᐊᒻᒪ 
ᐊᑦᑕᑎᑖᖅᐸᑦᑐᓄᑦ. ᐱᓕᕆᐊᖃᕆᐊᖃᕋᑦᑕ ᐊᑲᐅᓐᖏᓕᐅᕈᑎᓂᒃ ᓄᓇᓕᓐᓂᑦ ᑎᒍᔭᐅᒪᕕᓐᓂᑦ. 

(ᑐᓵᔨᑎᒍᑦ) ᐅᖃᖅᑏ, ᐊᖏᖅᑕᐅᔪᒪᕗᖓ ᐅᖃᐅᓯᔅᓴᕐᓂᒃ ᑲᔪᓯᔪᒪᓪᓗᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᑎᒪᔨ ᐊᖏᖅᑕᐅᔪᒪᕗᖅ ᑲᔪᓯᔪᒪᓪᓗᓂ ᐅᖃᐅᓯᔅᓴᖏᓐᓂᑦ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᓚᖅ. 
ᑲᔪᓯᔪᓐᓇᖅᐳᑎᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓕᒍᕐᕙᓗᒃ ᑐᓵᖔᕈᒪᕙᕋ. ᑐᓴᕈᓐᓇᕋᒃᑯ ᐊᓕᒍᕐᕙᓗᒃ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐊᖏᕈᑎᒋᔭᐃᓐᓇᕆᔪᓐᓇᖅᑰᖅᐸᕗᑦ ᓄᓇᓕᖓ ᖃᒪᓂᖅᑐᐊᖅ 
ᐱᓕᕆᐊᖃᑦᑎᐊᖅᓯᒪᔪᒻᒪᕆᐅᒻᒪᑦ ᓄᑖᓂᒃ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ. ᐱᐅᔪᒻᒪᕆᐅᕗᖅ 
ᑖᒃᓱᒧᖓ ᓄᓇᓕᒻᒧᑦ ᐊᒻᒪ ᐃᓄᓐᓄᑦ. ᐃᑲᔪᖃᑦᑕᕆᐊᖃᓕᕋᑦᑎᒃᑯ ᓄᓇᓕᕋᓛᖑᓂᖅᓴᐃᑦ ᐱᑕᖃᖁᔭᖏᓐᓄᑦ. 
 
ᐃᑉᐱᐊᕐᔪᒻᒥᑦ ᐆᑦᑑᑎᒋᓪᓗᒍ, ᐊᒥᓱᑦ ᐊᓪᓚᕝᕖᑦ, ᒐᕙᒪᒃᑯᑦ ᐊᓪᓚᕝᕕᖏᑦ ᓱᕋᖅᑎᑐᐃᓐᓇᓕᕐᒪᑕ. 
ᐃᖅᑲᓇᐃᔭᓕᖅᑎᑦᑎᓇᓱᐊᕐᓂᖅ ᐃᓕᓴᐃᔨᓂᑦ, ᐋᓐᓂᐊᓯᐅᖅᑎᓂᑦ ᐊᒻᒪ ᐃᓄᓕᕆᔨᓂᑦ ᐊᑦᑕᓇᖅᑐᒦᑉᐳᖅ 
ᐱᔾᔪᑎᒋᓪᓗᒍ ᐃᓪᓗᔅᓴᖃᑦᑎᐊᖏᓐᓂᖏᑦ. 
 
(ᑭᓇᑭᐊᖅ) ᐅᖃᖅᑏ, ᐅᖃᐅᓯᖃᑐᐃᓐᓇᕈᒪᓐᖏᓚᖓ ᐱᐅᓐᖏᑦᑐᐃᓐᓇᕐᓂᑦ. ᐱᓕᕆᐊᖃᖅᓯᒪᔪᒻᒪᕆᐳᒐᑦᑕ 
ᒪᓕᒐᓕᐅᖅᑎᕈᓚᐅᕋᑦᑕᓂᑦ. ᖃᐅᔨᒪᔭᐃᓐᓇᕆᕙᕗᑦ. ᐅᖃᐳᒪᕗᖓ ᐱᒋᐊᒃᑲᓂᕐᕕᔅᓴᖃᕋᑦᑕ, ᐃᑲᔪᕆᐊᖃᓕᕋᑦᑕ 
ᓄᓇᕗᒻᒥᐅᓂᒃ ᐊᒻᒪ ᓄᓇᓕᕋᓛᖑᓂᖅᓴᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᕕᓕᐊᒻᔅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 533-1(6): ᐊᖏᕈᑎᓕᐅᕐᓂᖅ ᐅᔭᕋᓐᓂᐊᖅᑏᑦ ᑲᒻᐸᓂᖏᑦ ᐊᒻᒪ ᒐᕙᒪᒃᑯᑦ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑭᕋᑖᕋᒪ ᓇᐅᔮᓂᑦ ᐊᒻᒪ ᐅᖃᓚᐅᕋᒪ ᖃᒪᓂᖅᑐᐊᕐᒨᕈᑦᑕ 
ᐅᖃᐅᓯᖃᕐᓂᐊᕐᓂᕋᖅᑐᖓ ᖃᐅᔾᔨᑎᐅᔪᓂᑦ ᐊᒻᒪ ᐱᓕᕆᐊᖑᒌᖅᓯᒪᔪᓂᑦ ᐃᓄᓐᓄᑦ ᐅᖃᐅᓯᖃᓚᕐᒪᑕᓗ 
ᖃᒪᓂᖅᑐᐊᕐᒥᐅᑦ ᐱᓕᕆᐊᖃᖅᓯᒪᔪᒻᒪᕆᐅᓂᖏᓐᓂᑦ. 
 
ᖃᐅᔮᓂᑦ ᐃᒪᕐᒥᐅᑕᓂᒃ ᐆᒪᔪᖅᑕᖃᐸᓗᐊᕐᒪᑦ ᐊᑐᖅᑕᐅᕙᑦᑐᑎᓪᓗ ᐃᒻᒥᓐᓄᑦ, ᑭᓯᐊᓂ ᑕᒫᓂ ᐊᑐᖃᑦᑕᕐᒪᑕ 
ᑐᓐᓄᒻᒥᑦ ᖁᓪᓕᕐᒥᓄᑦ. ᐅᐱᒋᔭᒻᒪᕆᒋᓚᐅᖅᐸᕋ ᔫ ᐊᖑᑎᓐᖑᐊᖅ, ᖃᖏᐊᕋ, ᐅᖃᖅᑐᓂ ᔪᐊᑎᓐ ᑐᑐ 
ᐊᑎᓕᐅᖅᑕᐅᒻᒪᑦ ᓈᔅᕕᐅᓪ ᐳᕋᑎᑐᓄᑦ, ᐅᐱᒍᓱᑦᑐᒻᒪᕆᐳᓚᐅᕐᒪᑦ ᐃᓚᖏᓐᓂᑦ ᐊᒻᒪ ᓇᔭᖓᓂᑦ. 
 
ᐅᖃᕈᒪᖅᑲᐅᕗᖓᓕ ᐅᖃᖅᑏ, ᐊᒥᓱᒻᒪᕆᐅᒻᒪᑕ ᐅᔭᕋᓐᓂᐊᖅᑏᑦ ᑲᒻᐸᓂᐅᔪᑦ ᑕᒫᓃᑦᑐᑦ ᓄᓇᕗᒻᒥ. 
ᐱᓕᕆᐊᖃᖅᓯᒪᔪᒻᒪᕆᐅᓪᓗᑎᒃ ᑭᕙᓪᓕᕐᒥ, ᐱᓗᐊᖅᑐᒥ ᖃᒪᓂᖅᑐᐊᑉ ᖃᓂᒋᔮᓂ ᓲᕐᓗ ᑲᖏᖅᖠᓂᕐᒥᑦ 
ᒎᓗᓯᐅᖅᑐᑎᒃ ᐊᒻᒪ ᓇᐅᔮᓂᑦ ᑕᐃᒪᓯᐅᖅᑐᑎᒃ ᕿᑭᖅᑖᓗᒻᒥᓪᓗ. 

ᑭᓯᐊᓂ ᒐᕙᒪᒃᑯᑦ ᐊᖏᖃᑎᖃᖅᓯᒪᓐᖏᓚᑦ ᒐᕙᒪᑐᖃᒃᑯᑦ ᐅᑯᑎᒎᓇ ᓂᖏᖅᑕᓂᒃᑯᑦ ᐊᕕᑦᑐᖅᑕᐅᓂᐊᖅᑐᑦ 
ᐅᑯᓄᖓ ᓄᓇᕗᒻᒥ ᐊᒻᒪᓗ ᒐᕙᒪᑐᑲᒃᑯᑦ. ᐊᖏᖃᑎᒌᔅᓯᒪᖏᑦᑐᑦ ᐅᖃᖅᑏ ᐊᒻᒪᓗ ᐃᓱᒪᒋᕙᕗᑦ ᑲᒪᒋᔭᐅᒋᐊᓕᒃ 
ᑕᒪᓐᓇ ᑮᓇᐅᔭᓕᐅᓂᐊᕈᑦᑕ ᓄᓇᕗᒻᒥ. 
 
ᒫᓐᓇᐅᔪᕐᓕ ᑮᓇᐅᔭᓕᐅᖏᓇᑦᑕ ᓂᖏᖅᑕᓂᒃᑯᑦ. ᐊᖏᖃᑎᒌᒍᑎᑕᖃᕆᐊᓕᒃ ᑖᒃᑯᑎᒎᓇ ᒐᕙᒪᑐᖃᒃᑯᑦ ᐊᒻᒪᓗ 
ᓄᓇᕗᒻᒥ ᒐᕙᒪᒃᑯᑦ ᑕᒪᑐᒧᖓ ᐅᔭᕋᕐᓂᐊᕐᓂᒃᑯ ᓂᖏᖅᑕᓂᒃᑯᑦ, ᐱᓗᐊᖅᑐᒥᒃ ᐅᔭᕋᓐᓂᐊᑎᓪᓗᒋᑦ ᓄᓇᕗᑦ 
ᓄᓇᖁᑎᖏᓐᓂᒃ. ᑕᐅᓇᑎᒍᑦ ᑮᓇᐅᔭᓕᐅᕈᑎᖃᕐᓂᖅᓴᐅᒐᔭᖅᑐᒍᑦ ᓄᓇᕗᑦᑎᓐᓄᑦ ᐊᒻᒪᓗ ᐊᐱᕆᓂᐊᕐᒥᔪᖓ 
ᒥᓂᔅᑕᖓᓂᒃ ᐃᑯᐱᑦᑐᓕᕆᔨᒃᑯᑦ ᐊᐱᖅᓱᕐᓇᐅᓕᖅᑲᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᓇᕈᐊᖅ. ᑲᑎᒪᔩᑦ ᐅᖃᐅᓯᒃᓴᖏ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 534–1(6): ᑭᖑᕝᕕᖅᑕᐅᓂᖓ ᓄᓇᓕᓐᓂ ᐱᓐᖑᐊᖅᕕᒃ ᐃᒡᓗᓕᒃᒥ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᓪᓗᖓ ᐃᓄᖏᓐᓂᒃ ᖃᒪᓂᖅᑐᐊᑉ ᑐᓐᖓᓱᑦᑎᑕᐅᒐᑦᑕ 
ᓄᓇᓕᖏᓐᓄᑦ ᐊᒻᒪᓗ ᐅᖃᖅᑏ, ᐊᑐᖅᐸᑦᑕᕗᑦ ᐊᓯᔾᔨᐸᓪᓕᐊᖏᓐᓇᕐᒪᑕ ᑲᑎᒪᕕᒻᒥ ᐊᒻᒪᓗ ᒥᓂᔅᑕᐃᑦ 
ᐊᓯᔾᔨᖅᑕᐅᖃᑦᑕᓂᖏᓐᓄᑦ. 
 
ᐃᖅᑲᐃᑎᑦᑎᔪᒪᔪᖓ ᒥᓂᔅᑕᒥᒃ ᑲᒪᒋᔭᖃᑦᑐᒥᒃ ᓄᓇᓕᓐᓂ ᒐᕙᒪᓕᕆᓂᕐᒥᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓪᓗ 
ᐊᖏᔪᒥᒃ ᐱᔪᒪᓂᖃᒻᒪᕆᒃᑲᑦᑕ, ᐱᓗᐊᖅᑐᒥᒃ ᖃᐅᔨᒪᑎᒍᒪᔭᕋ ᐱᑕᖃᒻᒪᑦ ᓴᓇᒋᐊᖅᑕᐅᓗᓂ ᐅᕝᕙ `ᓘᓐᓃᑦ 
ᐊᓯᔾᔨᖅᑕᐅᓗᓂ ᓄᓇᓕᓐᓂ ᐱᓐᖑᐊᖅᕕᖓ ᐃᒡᓗᓕᒥ. 
 
ᐃᓄᐃᑦ ᐊᒥᓲᓂᖃᓕᕐᒪᑕ 1,500-ᓂᑦ ᐃᒡᓗᓕᒥ ᐊᒻᒪᓗ ᖃᒪᓂᖅᑐᐊᒥ ᐃᓄᖏᑦ ᒪᑐᐃᖓᑦᑎᐊᖅᑐᑎᒃ ᐊᒻᒪᓗ 
ᑐᓱᒋᔭᕗᑦ ᐱᖃᒻᒪᑕᓕ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᐅᑎᓂᒃ ᐱᑕᖃᕆᐊᖃᕐᓂᕐᒥᒍᑦ ᓄᓇᓕᓐᓂ 
ᐱᓐᖑᐊᖅᕕᒻᒥᒃ ᐊᒻᒪᓗ ᕼᐊᑭᕝᕕᒻᒥᒃ. 
 
ᑲᑎᒪᔨᖃᑕᐅᓗᖓ ᒪᓕᒐᓕᐅᖅᕕᒻᒥ ᐊᐅᓚᕋᐃᒐᑦᑕ ᓄᓇᓕᓐᓄᑦ ᑐᓱᒋᕙᑦᑕᕗᑦ ᐃᓄᖏᑦ. ᐃᓚᖏᑦ ᓄᓇᓕᐅᔪᑦ 
ᐱᖃᑦᑐᑦ ᐃᑲᔫᑎᐅᔪᓂᒃ ᐅᖃᕈᒪᓪᓗᖓᓗ ᓯᕗᓪᓕᐅᔾᔭᐅᓗᓂ ᐃᓄᖏᑦ ᐃᒡᓗᓕᒥᑦᑕᐅᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᐊᕐᕚᓪᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 535-1(6): ᒐᕙᒪᑐᖃᒃᑯᑦ ᐊᖏᖃᑎ̀ᒋᒍᑎᖓ ᐃᖃᓗᒐᓱᐊᕐᓂᕐᒧᑦ ᐱᔪᓐᓇᐅᑎᑦ 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᖏᑦᑐᖓ ᖃᓄᓪᓚᑦᑖᖅ ᐱᒋᐊᕐᓂᐊᕐᒪᖔᒃᑯ ᐅᓇ ᑭᓯᐊᓂ 
ᐱᒋᐊᕐᓚᐅᖅᓯᒪᒐᒪ ᓂᕈᐊᖅᑕᐅᓇᓱᐊᖅᑐᖓ 1972-ᒥ ᖃᒪᓂᖅᑐᐊᒥ ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪᓗ 
ᓯᕗᓪᓕᖅᐹᑦᑎᐊᖑᓚᐅᖅᓯᒪᒻᒪᑦ ᐃᓄᓄᑦ ᓂᕈᐊᖅᑕᐅᓪᓗᖓ ᑕᐃᒃᓱᒪᓂ. 
 
ᐃᓛᖃᐃ ᐊᒥᓱᑎᒍᑦ ᓂᕈᐊᖅᑕᐅᓚᐅᖅᑐᒍᑦ ᐃᓄᐃᑦ ᑕᐱᕇᑦ ᑲᓇᑕᒥ ᐊᕐᕌᒍᖃᓚᐅᖅᑐᒍᑦ 26-ᒥ ᐊᒻᒪᓗ 
ᖃᐅᔨᒪᓪᓚᕆᓐᓇᑕ ᖃᓄᖅ ᐱᒋᐊᕆᐊᒃᓴᖅ ᐃᓅᓱᓗᐊᕐᓂᑯᒧᑦ. 

ᖁᔭᓐᓇᒦᕈᒪᔪᖓ ᐃᓄᖏᓐᓄᒃ ᖃᒪᓂᖅᑐᐊᑉ ᑐᓐᖓᓱᒃᑎᑕᐅᓂᑦᑎᓐᓄᑦ ᐋᓯᑦ ᐊᒻᒪᓗ ᖁᕕᐊᒋᔪᒪᓪᓗᒋᑦ 
ᐅᐱᒋᔪᒪᓪᓗᒋᓪᓗ ᓄᑖᒥᒃ ᐃᓕᓐᓂᐊᕐᕕᑦᑖᓂᖏᓐᓄᑦ. 
 
ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᐃᑲᔪᖅᑐᐃᔪᒪᓪᓗᖓ ᒐᕙᒪᒃᑯᑦ ᓄᓇᕗᒻᒥ ᖁᕕᐊᓱᓐᖏᓐᓂᕆᔭᖓᓄᑦ 
ᒐᕙᒪᑐᖃᒃᑯᓐᓂᑦ ᑕᒪᑐᒧᖓ ᐃᖃᓗᓕᕆᓂᕐᒧᑦ ᕿᑭᖅᑖᓘᑉ ᐊᑯᑭᑦᑐᐃᓪᓗ ᓄᓇᖓᑕ ᐃᑭᕋᓴᖓᓂ. ᒐᕙᒪᒃᑯᑦ 
ᐊᒻᒪᓗ ᓯᕗᓕᖅᑎ ᑎᑎᕋᖅᓯᒪᕗᑦ ᒐᕙᒪᑐᖃᒃᑯᓐᓄᑦ ᐅᖃᖅᑐᑎᒃ ᐃᓚᖓ 15.3.7 ᐃᓱᒪᒋᔭᓐᓂᖏᒻᒪᑦ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᐃᖃᓗᒐᓱᐊᕈᓐᓇᓂᕐᒧᑦ ᓄᓇᕗᒻᒥ ᑕᒪᒃᑯᓄᖓ ᑲᓇᑕᐅᑉ ᑲᓇᓐᓇᖓᓂᒥᐅᑕᐅᔪᓄᑦ ᐊᓯᖏᓐᓄᓪᓗ. 
ᖃᓄᖅ ᑕᒪᓐᓇ ᐅᕙᑦᑎᓐᓄᑦ ᐋᓐᓂᕈᑕᐅᕙ? ᑕᐃᒃᑯᐊ ᐊᖏᖃᑎᒌᓚᐅᖅᑐᑦ ᓄᓇᑖᕐᓂᕐᒧᑦ ᐅᒃᐱᕈᓱᓚᐅᕐᒪᑕ 
ᐊᔪᓐᖏᓐᓂᐊᕆᐊᒃᓴᖅ ᐱᔪᓐᓇᕐᓂᕐᒧᑦ ᐱᕈᒃᑲᓐᓂᕈᓐᓇᖅᑐᓄᑦ ᖃᓂᒋᔭᖏᓐᓂ. 
 
ᐃᕐᓂᖃᕋᒪ ᒪᕐᕈᓕᐊᒥᓃᓐᓂᒃ ᐃᓄᓚᐅᕐᓯᒪᔪᑦ 14 ᒥᓂᔅᒥ ᐊᑯᑦᑐᓂᖃᖅᑐᑎᒃ ᐊᒃᓱᐊᓗᓪᓗ ᓇᓪᓕᒋᓪᓗᒋ. ᐊᔾᔨᒌᒥᒃ 
ᓇᓪᓕᒋᔮᒃᑲ, ᐊᔾᔨᒌᑎᑦᑐᒋᒃ, ᑭᓯᐊᓂᓕ ᐃᓛᓐᓂᒃᑯᑦ ᐱᓐᖑᐊᒥ ᓂᐅᕕᐅᑎᔪᒪᓪᓗᒋᒃ, ᐊᒃᓱᐊᓗᒃ ᐊᑭᑐᕙᓕᕐᒪᑕ 
ᐱᖃᑕ ᑐᒃᑲᕆᐊᓕᒻᒥᒃ ᐱᔪᒪᑎᓪᓗᒍ ᑕᐃᓐᓇ ᐊᐃᒃᐸᖓ ᐅᖃᐅᑎᔭᕆᐊᖃᖅᑐᒍ ᐱᑎᒍᓐᓇᖏᓐᓂᕋᖅᑐᒍ 
ᒫᓐᓇᐅᔪᖅ, ᑮᓇᐅᔭᖃᓕᑐᐊᕈᒪ ᓂᐅᕕᐅᑎᓛᖅᐸᕋ. 
 
ᑕᐃᒪᓕ, ᓇᒻᒪᒃᓯᔭᕋᐃᒻᒪᑦ ᓂᐅᕕᐅᑎᕕᒋᓂᐊᓚᐅᖅᑕᕋ ᑐᒃᑲᕆᐊᓕᒻᒥᒃ, ᑕᐃᓐᓇ ᐃᕐᓂᖅ ᑐᒃᑲᕆᐊᓕᒻᒥᒃ 
ᐱᓚᐅᖅᑐᖅ ᑎᓪᓕᒐᐅᓐᓂᖅᑐᓂ. ᑕᐃᒪᓕ ᒪᒥᐊᒋᓕᖅᑐᒍ ᓯᕗᓪᓕᖅ ᐃᕐᓂᕋ ᓂᐅᕕᐅᑎᓯᒪᔭᕋ, ᓄᑖᒥᒃ 
ᓂᐅᕕᐅᑎᓕᖅᑐᒍ ᓄᑖᒥᒃ. ᑕᐃᓐᓇ ᑐᒃᑲᕆᐊᓕᑦᑕᕆᐊᖃᓚᐅᖅᑐᖅ ᓯᕗᓪᓕᕐᒥᒃ… 
 
ᐅᖃᖅᑎ: ᐊᕐᕚᕐᓗᒃ  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᖏᖅᑕᐅᔪᒪᔪᖓ ᒪᓕᒐᓕᐅᖅᑎᓕᒫᓄᑦ ᐅᖃᐅᓯᒃᓴᒃᑲ 
ᐱᔭᕇᕈᒪᓪᓗᒋᑦ. 
 
ᐅᖃᖅᑎ: ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᔪᖅ ᐱᔭᕇᕐᓂᐊᕐᓗᓂᐅᒃ ᐅᖃᐅᓯᕆᔭᓂ, ᐊᒃᑲᖅᑐᖃᖅᐸ? 
ᐊᒃᑲᖅᑐᖃᓐᖏᒻᒪᑦ, ᑲᔪᓯᒋᑦ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ. ᐊᐃᒃᐸᖓ ᐅᖃᐅᑎᓪᓗᓄᒍ, 
ᓄᑲᖅᐱᑦ ᑐᒃᑲᕆᐊᓕᖓ ᑎᓪᓕᒐᐅᓚᐅᕐᒪᑦ ᐅᑯᐊ ᑮᓇᐅᔭᐃᑦ ᐊᑐᕆᐊᖃᓕᖅᑐᑦ ᓂᐅᕕᐅᑎᒃᑲᓂᕐᓂᐊᕋᒃᑯᑦ 
ᐅᑕᖅᑭᔭᕆᐊᖃᒃᑲᓂᕐᓂᐊᕋᕕᑦ. ᐃᕐᓃᒃᑲ ᖃᐅᔨᒪᔪ ᐊᔾᔨᒌᒥᒃ ᓇᓪᓕᒋᔮᒃᑲ, ᑭᓯᐊᓂᓕ ᓄᑲᖅᑎᐅᔪᖅ ᐃᓱᒪᔪᒃᓴᐅᔪᖅ 
ᑕᒪᓐᓇ ᓇᒻᒪᓐᖏᓐᓂᕋᕐᓗᓂᐅᒃ. 
 
ᕿᑭᖅᑖᓗᒻᒥᐅᑕᐅᔪᑦ ᑲᓇᑕᐅ ᑲᓇᓐᓇᖓᓂᒥᐅᓪᓗ ᓄᕙᓐᓛᓐᒥᐅᓪᓗ ᐅᒐᕐᓂᐊᕐᓂᕆᔭᖓ ᓄᖅᑲᖅᑎᑕᐅᓚᐅᕐᒪᑦ 
ᐅᒐᕐᓂᒃ ᐊᒥᓱᕈᒃᑲᓐᓂᖁᔨᒧᑦ, ᑕᐃᒪᓕ ᑲᓇᑕᐅᑉ ᒐᕙᒪᒃᑯᖏᑦ ᓄᖅᑲᖅᑎᑦᑎᑲᐃᓐᓇᓚᐅᖅᐳᑦ ᐆᒐᕋᓱᐊᕐᓂᕐᒧᑦ, 
ᖃᓕᕋᓕᓐᓂᓪᓗ. ᓄᓇᕗᒻᒥᐅᑕᐅᔪᑦ ᖃᓕᕋᓕᒍᓐᓇᕐᓂᖏᑕ ᐊᒥᓱᓂᖏᑦ ᐱᔭᐅᓚᐅᖅᑐᑎᒃ ᑐᓂᔭᐅᓪᓗᑎᒃ ᑲᓇᑕᐅᑉ 
ᑲᓇᓐᓇᖓᓂᒥᐅᓄᑦ. ᑕᒪᓐᓇ ᐊᔾᔨᑐᐃᓐᓇᕆᔪᔭᕐᒪᒍ ᐅᓂᒃᑳᕆᕋᑖᖅᑕᒪ ᐃᕐᓂᒃᑲᓂᒃ. 
 
ᒪᓕᓪᓗᒍ 15.3.7 ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥᒃ, ᒐᕙᒪᒃᑯᑦ ᐊᖏᓚᐅᖅᑐᑦ ᐊᒻᒪᓗ ᐊᑎᓕᐅᓚᐅᖅᑐᑎᒃ 
ᐊᑐᓕᖅᑎᑕᐅᓚᐅᖅᑐᓂᓗ ᑲᓇᑕᒥ ᒪᓕᒐᓕᐅᕐᕕᔾᔪᐊᒥ. ᑭᖑᓂᐊᒍᑦ, ᑕᒪᒃᓱᒥᖓ ᒪᓕᒍᒪᒍᓐᓃᕆᓪᓗᑎᒃ, 
ᐊᑐᓕᖁᔨᔪᓐᓃᖅᑐᑎᒃ. 

ᑭᓯᐊᓂᓕ, ᓄᓇᕗᒻᒥ ᐃᓄᖏᑦ ᑲᓇᑕᒥᐅᑕᐅᒻᒥᒪᑕ ᐃᓱᒪᓪᓗᑕᓗ ᑲᓇᑕᐅᑉ ᒐᕙᒪᒃᑯᖏᑦ ᐊᕕᒃᑐᕐᓯᒪᔪᓪᓗ 
ᐊᖏᖃᑎᒌᒐᓱᒋᐊᖃᕐᓂᐊᖅᑐᑦ. ᑲᓇᑕᐅᑉ ᒐᕙᒪᒃᑯᖏᑦ ᑕᐃᒪᒃᓴᐃᓐᓇᖅ ᐊᔾᔨᒌᑎᑦᑎᖃᑦᑕᕐᓂᐊᖅᐸᑦ 
ᑲᓇᑕᒥᐅᑕᐅᔪᓂᒃ, ᐅᕝᕙᓗ ᐊᖏᕐᓂᕐᓴᐅᖃᑦᑕᓂᐊᖅᐸᑦ ᐊᕕᒃᑐᕐᓯᒪᔪᓂ ᑲᓇᑕᒥ ᐅᑭᐅᖅᑕᖅᑐᒥ 
ᐊᕕᒃᑐᕐᓯᒪᔪᓂᐅᓐᖏᑦᑐᖅ? ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 536-1(6): ᐱᕈᕐᓴᐃᓂᖅ ᓇᓪᓕᒍᓱᓐᓂᕐᓗ ᕿᑐᕐᖓᑎᓐᓂᒃ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᑭᒃᑯᓕᒫᓂᒃ ᖁᔭᓐᓇᒦᕈᒪᔪᖓ ᑕᒪᐅᖓ ᑐᓐᖓᓱᒃᑎᑕᐅᒐᒪ. 
ᐅᓪᓗᒥ ᓇᖏᕐᓯᕗᖓ, ᐃᓚᒋᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ ᖃᒪᓂᑦᑐᐊᕐᒥᐅᓪᓗ ᓄᓇᕗᒻᒥᐅᓪᓗ, ᐅᕕᒃᑲᐅᔪᑦ 
ᐃᓐᓇᑐᖃᐅᔪᓪᓗ. 
 
ᖁᔭᓕᔭᕆᐊᖃᕋᑦᑕ ᐊᖓᔪᖅᑳᑎᓐᓄᑦ ᐱᕈᖅᓴᐃᓚᐅᕐᒪᑕ ᐅᕙᑦᑎᓐᓂᑦ. ᐅᖃᕈᒪᕗᖓ ᒪᒃᑯᑦᑐᓄᑦ 
ᓇᓪᓕᒋᔭᐅᑦᑎᐊᕐᒪᑕ, ᐊᖏᔪᖅᑳᖏᓐᓄᑦ ᓇᓪᓕᒋᔭᐅᒻᒪᑕ, ᐊᖏᔪᖅᑳᖏᑦ ᓇᓪᓕᒍᓱᑉᐳᑦ ᐆᒻᒪᑎᓕᒫᒥᒍᑦ. ᐅᖃᖅᐳᖓ 
ᐅᕙᖓ ᖃᐅᔾᔨᑎᖓᓂᑦ. ᐱᕈᖅᓴᔭᐅᓚᐅᕋᑦᑕ ᑐᓵᑦᑎᐊᖃᑦᑕᖁᔭᐅᓪᓗᑕ ᐊᖏᔪᖅᑳᑎᓐᓂᑦ, ᑕᒪᓐᓇᓗ 
ᒪᓕᒋᐊᖃᖅᐸᕗᑦ. 
 
ᐅᕙᒍᑦ ᐃᓐᓇᐅᓂᖅᓴᐅᔪᒍᑦ, ᒪᒃᑯᓂᖅᓴᐅᑎᓪᓗᑕ ᐱᔪᓐᓇᖑᓐᓂᖅᓴᐅᓚᐅᕋᑦᑕ ᐃᓕᑦᑎᑐᑦ ᐅᓪᓗᒥᐅᓕᖅᑐᖅ, 
ᖃᐅᔾᔨᑎᑖᖅᐸᓪᓕᐊᓚᐅᕋᔅᓯᓗ ᐱᕈᖅᐸᓪᓕᐊᑎᓪᓗᓯ, ᐅᓪᓗᒥᐅᔪᖅ ᒪᒃᑯᑦᑐᐃᑦ ᐃᓅᑦᑎᐊᕐᓂᐊᕐᒪᑕ, 
ᑕᐃᒪᐃᓚᐅᕋᑦᑕ, ᐊᖏᔪᖅᑳᑦᑎᓐᓄᑦ ᓇᓪᓕᒋᔭᐅᓪᓗᑕ. ᐃᓱᒪᔅᓴᖅᓯᐅᕈᑎᖃᖅᑎᓪᓗᑕ ᑭᓱᑐᐃᓐᓇᕐᓂᑦ 
ᐊᔾᔨᒌᓐᖏᑦᑐᓂᑦ ᐃᓅᓪᓗᑕ, ᐅᖃᐅᑎᖃᑦᑕᓚᐅᕐᓚᕗᑦ ᒪᒃᑯᑦᑐᖁᑎᕗᑦ ᓯᕗᓂᔅᓴᕆᒐᑦᑎᒃᑯ ᐊᒻᒪ ᐅᕙᑦᑎᓐᓄᑦ 
ᐱᒻᒪᕆᐅᒻᒪᑕ ᓂᕆᐅᓐᓂᖃᑦᑎᐊᕐᓂᐊᕐᒪᑕ. ᑕᒪᔾᔭ ᑐᓴᖅᑕᐅᖁᔭᕋ ᒪᒃᑯᑦᑐᓄᑦ, ᐱᓪᓗᒍ ᐊᒥᓲᓂᖅᓴᐃᑦ ᐃᓄᐃᑦ 
ᒪᒃᑯᑦᑐᒻᒪᑕ. 
 
ᐊᒻᒪ ᖁᔭᓕᕗᖓ ᐅᓪᓗᒥ ᐃᓅᔪᓐᓇᕋᒪ, ᐃᓐᓇᑐᖃᐅᓪᓗᑕ ᐅᓪᓗᒥ ᐊᒻᒪ ᐃᑲᔪᖅᑕᐅᕙᑦᑐᑕ ᓄᓇᕗᒻᒥᐅᓄᑦ. 
ᐃᓅᓯᕆᒐᑦᑎᒃᑯ ᐃᑲᔪᖃᑦᑕᐅᑎᖃᑦᑕᕐᓂᖅ ᐃᓅᓪᓗᑕ, ᐃᓚᒌᑦᑐᑕ, ᓄᓇᓕᐅᓪᓗᑕ, ᑕᒪᓐᓇ ᑲᔪᓯᑎᓚᐅᕐᓚᕗᑦ. ᐊᒻᒪ 
ᐃᓐᓇᑐᖃᐅᓪᓗᑕ ᖁᔭᓕᕗᒍᑦ ᒪᒃᑯᑦᑐᑦ ᐱᔪᓐᓇᓱᐊᑦᑎᐊᕐᓂᖏᓐᓂᑦ ᐃᓅᓯᖃᑦᑎᐊᕋᓱᐊᕐᓂᕐᒧᑦ. 
 
ᖃᒪᓂᖅᑐᐊᕐᒥᐅᑦ ᑐᓐᖓᓇᖅᑐᒻᒪᕆᐅᒻᒪᑕ, ᐊᒻᒪ ᒪᓕᒐᓕᐅᖅᑎᓯ ᑐᓐᖓᓇᑦᑎᐊᖅᑐᓂ, ᐃᓕᔅᓯᓐᓄᑦ 
ᐊᒃᓱᕈᕈᑎᖃᑦᑎᐊᖅᐸᒻᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᑲᓐᓄᐊᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒥᓂᔅᑕ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 537-1(6): ᐃᖃᓪᓕᐊᖅᓯᒪᓂᖅ ᖃᒪᓂᖅᑐᐊᕐᒥ 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ ᖁᔭᓐᓇᒦᕈᒪᕗᖓ ᖃᒪᓂᖅᑐᐊᕐᒥᐅᓄᑦ, ᐊᒻᒪ 
ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅᑎᓯ ᒋᓕᓐ ᒪᒃᓚᐃᓐ, ᐃᖅᑲᓇᐃᔭᑦᑎᐊᒃᑲᒻᒪᕆᐅᒻᒪᑦ ᖃᒪᓂᖅᑐᐊᕐᒥᐅᓄᑦ ᐊᒥᓱᓂᑦ 
ᐊᔾᔨᒌᓐᖏᑦᑐᓂᑦ ᐱᓕᕆᐊᖃᖅᑐᓂ. 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐃᖃᓪᓕᐊᕈᓐᓇᖅᓯᓚᐅᕋᒪ, ᐅᖃᖅᑏ, ᖁᕐᓗᖅᑐᖅ ᑰᖓᓂ, ᕿᖓᐅᒻᒥᑦ ᑰᕌᓗᒻᒥᑦ, 
ᐱᐅᔪᒻᒪᕆᒻᒥᑦ ᓯᐅᓪᕕᐊ ᒍᕆᓈᓪ ᐃᖃᓗᐃᑦ ᑰᖓᓂ, ᐅᖃᖅᑏ, ᐃᖃᓪᓕᐊᖅᓯᒪᕗᖓ ᕼᐋᓪ ᑕᓯᕐᒥᑦ, ᐸᓐᓂᖅᑑᕐᒥ, 
ᖃᓂᒋᔭᖏᓐᓂᑦ ᑎᑭᕋᕐᔪᐊᑉ, ᐊᒻᒪ ᒥᐊᓱᒻᒪᕆᓐᓂᑦ ᑕᓯᕐᓂᑦ, ᑕᓯᑲᓪᓚᓐᓂᑦ, ᑰᓐᓂᑦ ᓇᒥᑐᐃᓐᓇᖅ ᓄᓇᕗᒻᒥ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᑎᑭᕋᕐᔪᐊᕐᒦᓚᐅᖅᓯᒪᓐᖏᒻᒪᕆᑦᑐᑎᑦ. 
 
ᒥᓂᔅᑕ ᐃᐊᑦ ᐲᑯ: ᑎᑭᕋᕐᔪᐊᒦᔅᓯᒪᔪᖓ ᐊᒥᓱᐊᖅᑎᖅᑐᖓ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖃᑦᑎᐊᑎᖅᑐᑎᑦ?  
 
ᒥᓂᔅᑕ ᐃᐊᑦ ᐲᑯ: ᐊᐱᕆᔪᓐᓇᖅᑕᐃᑦ ᐋᓇ ᑳᕗ, ᐱᑕᑎᒋᓚᐅᖅᑕᕋ. ᓄᓇᕗᓕᒫᕐᒥᑦ. ᐅᖃᖅᑏ, ᔮᒃ ᕕᔅᒥᑦ 
ᐃᖃᓗᔅᓯᒪᕗᖓ ᔭᓗᓇᐃᒥ. ᐅᖃᖅᑏ, ᑕᒪᒃᑮᒃ 35-ᐸᐅᖑᓗᐊᖅᑐᑎᒃ. ᐃᖅᑲᐅᒪᕕᒌᑦ ᐊᔾᔨᓐᖑᐊᖅ, ᓇᔅᓴᓚᐅᖅᐳᖓ 
ᐊᔾᔨᓐᖑᐊᓂᑦ ᐅᑉᐱᕆᔭᐅᓚᐅᓐᖏᓐᓇᒪ.  
 
ᐅᖃᖅᑏ, ᑭᓯᐊᓂ ᐱᐅᒋᓂᖅᐹᕆᕙᕋ ᐃᖃᓗᒐᓱᒋᐊᖓ ᖃᒪᓂᖅᑐᐊᕐᒥ. ᐊᒻᒪ ᐊᔾᔨᐅᓐᖏᓚᖅ, ᐅᖃᖅᑏ, 
ᐃᖃᓗᒐᓱᒍᓐᓇᕐᓂᕋ ᓴᖅᑭᔮᖅᑎᒋᐊᖓ ᐃᓕᓐᓄᑦ ᐊᒻᒪ ᒪᓕᒐᓕᐅᖅᑎᐅᖃᑎᓐᓄᑦ. ᒪᒃᓖᓐ ᐅᖃᓚᐅᕐᒪᑦ ᐃᑉᐸᔅᓴᖅ, 
ᐊᒻᒪ ᓄᓇᕗᒻᒥᐅᓕᒫᓄᑦ ᖃᐅᔨᒪᔭᐅᖅᑰᖅᑐᓂ, ᒪᒃᓖᓐ ᐅᖃᓚᐅᕐᒪᑦ ᐃᑉᐸᔅᓴᖅ ᐃᖃᓗᒐᓱᒍᓯᒐ ᕼᐋᑭᕐᓂᐅᓐᓂᖅᐸᑦ 
ᐃᓚᐅᖃᑕᐅᒐᔭᖅᐳᖓ ᔪᐊᑕᓐ ᑐᑐᒥᑦ ᕼᐋᑭᖅᑎᒻᒪᕆᓐᓂᓪᓗ. 
 
>>ᐃᓪᓚᖅᑐᑦ 
  
ᓱᓕᓪᓗᖓ, ᐅᖃᖅᑏ, ᓄᓇᕗᒻᒥ ᐅᐱᕐᖓᔅᓵᒃᑯᑦ ᐊᐅᓪᓚᖃᑦᑕᕐᓇᕐᒪᑦ ᐅᕙᒍᑦ ᐊᒥᓲᓪᓗᑕ ᐅᐱᕐᖏᔭᖅᑐᐸᑦᑐᑕ ᐊᒻᒪ 
ᐃᖃᓗᒐᓱᒋᐊᖅᐸᑦᑐᑕ. ᖁᔭᓐᓇᒦᕈᒪᕙᒃᑲ ᐃᓄᖏᑦ ᖃᒪᓂᖅᑐᐊᕐᒥᐅᑦ ᐃᖃᓪᓕᐊᕈᔾᔭᐅᓚᐅᕋᑦᑕ ᐃᑉᐸᔅᓴᖅ. ᐊᒻᒪ 
ᒪᒃᓖᓐ ᖁᔭᓐᓇᒦᕈᒪᕙᕋ ᑕᒪᑐᒥᖓ ᐋᖅᑮᓚᐅᕐᒪᑦ. ᑐᓂᓯᔪᒪᕙᕋ ᒪᒃᓖᓐ $100-ᑖᓚᓂᒃ ᑐᓐᖓᓇᑦᑎᐊᓚᐅᕐᒪᑦ 
ᐃᖏᕐᕋᔾᔪᑎᖓᓂᑦ ᐊᑐᖅᑎᑦᑎᓪᓗᓂ. 
 
ᐅᖃᖅᑏ, ᐱᓗᐊᖅᑐᒥᒃ, ᖁᔭᓐᓇᒦᕈᒪᒻᒥᔭᕋ ᐃᖅᑲᓇᐃᔭᖅᑎᒃᑲ ᐱᓂᖅᓴᐅᓇᓱᐊᓐᓂᕆᓚᐅᖅᑕᖏᓐᓄᑦ, ᐅᖃᖅᑏ, 
ᐃᖃᓗᓐᓂᖅᓴᐅᓇᓱᒃᑐᑎᒃ ᐊᒻᒪᓗ ᑭᖑᓪᓕᕐᒥ ᐱᔪᓐᓇᓂᖅᓴᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᓂᔅᑕ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 538-1(6): ᖁᔭᓕᓂᖅ ᖃᒪᓂᖅᑐᐊᕐᒥᐅᓂᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᒪᓂᖅᑐᐊᒦᓐᓂᑰᒐᒪ ᐊᒥᓱᐊᖅᑎ ᐊᒻᒪᓗ ᐅᓪᓗᒥ 
ᓂᑯᕕᒍᒪᕗᖓ ᐅᓪᓗᒥ ᐊᒥᓲᒻᒪᑕ ᐃᓕᑕᕆᔪᒪᔭᒃᑲ ᐊᒻᒪᓗ ᖁᕕᐊᓱᑦᑐᖓ ᑕᑯᒃᑲᓂᕐᒥᒐᒪ ᑐᓐᖓᓇᑦᑎᑎᐊᕐᒪᑕ 
ᐅᕙᑦᑎᓐᓂᒃ ᓄᓇᒥᓄᑦ ᐊᒻᒪᓗ ᖁᔭᓐᓇᒦᖅᐸᒃᑲ, ᑭᓯᐊᓂ ᐅᖃᐅᓯᖃᕈᒪᒻᒥᔪᖓ, ᐅᖃᖅᑎ. 

ᑕᒪᐅᖓᕋᒪ, ᓯᕗᓪᓕᖅᐹᑦᑎᐊᒥ, ᑕᑯᓚᐅᖅᓯᒪᒐᒪ ᖃᖅᑲᖃᖏᑦᑐᑦ ᓄᓇᖓᓂ. ᓯᕗᓪᓕᖅᐹᑦᑎᐊᕆᓪᓗᒍ 
ᑕᑯᓚᐅᖅᓯᒪᔭᕋ ᐸᖕᓂᖅᑑᒥᐅᑕᐅᒐᒪ ᓄᓇᕗᑦ ᖃᖃᓕᐊᓗᓪᓗᓂ. ᐊᒻᒪᓗ ᓱᓕ ᖃᐅᔨᓚᐅᕐᒥᔭᕋ ᑎᑎᓂᖃᖏᑦᑐᖅ 
ᑕᒫᓂ ᐅᓕᖃᑦᑕᕋᓂᓗ ᐃᖃᓗᓐᓂᓕ ᐊᒻᒪᓗ ᐸᖕᓂᖅᑑᒥ, ᐊᖏᓂᖅᐹᒥᒃ ᐅᓕᑦᑕᖅᑐᖃᕋᑦᑕ ᐊᒻᒪᓗ ᑎᓂᓲᖑᓪᓗᓂ, 
ᑕᒪᓐᓇ ᐊᖏᔪᒻᒪᕆᐊᓗᒻᒥ ᐊᑦᔨᒌᖏᓐᓂᕆᔭᖓ ᓄᓇᑦᑎᓐᓂ. 
 
ᐅᖃᑏ, ᐃᓕᑕᖅᓯᔪᒪᓪᓗᖓᓗ ᕿᒪᑦᑎᒋᓯᒪᔭᑦᑎᓐᓂᒃ ᐊᒻᒪᓗ ᖃᐅᔨᓕᓚᐅᖅᑐᖓ ᐊᒻᒪᓗ ᖁᔭᓕᓪᓗᖓ 
ᑐᓐᖓᓇᕐᓂᖏᓐᓂᒃ ᖃᒪᓂᖅᑐᐊᕐᒥᐅᑦ ᐊᒻᒪᓗ ᖁᔭᓐᓇᒦᕈᒪᓪᓗᖓᓗ ᑲᑎᒪᔨᐅᖃᑎᕗᑦ ᒋᓕᐊᓐ ᒪᑲᓚᐃᓐ ᐊᒻᒪᓗ 
ᐃᖃᓪᓕᐊᖅᓯᒪᑎᓪᓗᑕ ᐊᒻᒪᓗ ᒥᑭ ᐊᒻᒪᓗ ᕕᑭᑦᑕᐅᖅ, ᑲᑎᑎᑕᐅᕋᑖᓐᓂᑯ ᐊᒻᒪᓗ ᐊᖏᔪᖅᑳᖏᑦ 
ᑕᒫᓃᑦᑐᑎᒃᑕᐅᖅ, ᐊᑐᓚᐅᕐᒥᒐᒃᑯᑦ ᐃᖏᕐᕋᔾᔪᑎᖓ ᐃᒃᐸᒃᓴᖅ. 
 
ᐊᒻᒪᑕᐅᖅ, ᑭᐊᕙᓐᒐ, ᐃᕝᕕᐅᖏᑦᑐᖅ ᐅᖃᖅᑏ, ᐃᓕᑕᕆᔪᒪᔭᕋᑦᑕᐅᖅ, ᐊᖑᑎᒐ ᕿᑭᖅᑕᕐᔪᐊᕐᒥ ᐊᒻᒪᓗ ᐃᕐᓂᕋ 
ᔪᓯᐱ, ᐸᓂᒐ ᔨᐊᓇ ᐊᒻᒪᓗ ᓄᓕᐊᕋ ᕉᓯ ᐊᒻᒪᓗ ᓱᕈᓯᓕᒫᒃᑲ. ᑕᐃᒪ, ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᖏᑦ. ᐱᑕᖃᑉᐸ ᓱᓕ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ? ᐱᑕᖃᖏᑉᐸᑦ, 
ᑲᔪᓯᓂᐊᕋᑦᑕ. ᑲᑎᒪᒡᔪᑎᒃᓴᖅ 3. ᑲᑎᒪᒡᔪᑎᒃᓴᖅ 4. ᐅᑎᕐᓗᓂ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᒥᓂᔅᑕ ᑖᒻᓴᓐ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐊᐱᖅᑯᑎᒧᑦ 455-1(6): ᐅᖃᓘᑎᒃᑰᖃᑕᐅᓂᖓᑦ ᐃᖃᓗᓐᓂ ᐃᓕᓐᓂᐊᖅᑐᓕᕆᔩᑦ 
 
ᑭᐅᔾᔪᑎᒃ ᐊᐱᖅᑯᑎᒧᑦ 507-1(6): ᐸᕐᓇᐅᑎᑦ ᐊᓯᔾᔩᔪᒪᓂᕐᒧᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᒪᓕᒐᖓ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. (ᑐᓵᔨᒃᑰᕈᓐᓃᖅᐳᖅ) ᑭᐅᔪᒪᒐᒪ ᐅᖃᐅᓯᒃᑯᑦ 
ᐊᐱᖅᓱᓂᕐᒧᑦ ᐊᐱᖅᑯᑎᐅᔪᖅ ᑐᑐᒧᑦ ᒫᑦᓯ 20, 2003-ᖑᑎᓪᓗᒍ ᐊᒻᒪᓗ ᐊᓯᐊ ᐅᖃᐅᓯᒃᑯᑦ ᐊᐱᖅᑯᑎ ᕼᐊᓐᑐ 
ᑐᑐᒧᑦ ᓱᓕ, ᒫᑦᓯ 26, 2003-ᒥ. 
 
ᐅᖃᖅᑏ, ᓴᖅᑮᓯᓂᐊᖅᑐᖓ ᑭᐅᔾᔪᑎᓐᓂᒃ ᐅᖃᐅᓯᒃᑯᑦ ᐊᐱᖅᑯᑎᓂᒃ 455-1(6) ᐊᒻᒪᓗ 507-1(6) ᐅᕙᓂ 
ᓴᖅᑮᓂᖅ ᑎᑎᖅᑲᓂᒃ ᑲᑎᒪᔾᔪᑎᒃᓴᓂ. ᑭᐅᔾᔪᑎᐅᓚᐅᖅᑐᖅ ᒥᓂᔅᑕ ᐲᑕ ᕿᓚᕝᕙᐅᑉ ᑐᓂᔭᐅᕋᑖᖅᑐᖅ ᑲᑎᒪᔨᓄᑦ 
ᑎᑎᖅᑲᑎᒍᑦ. ᖁᔭᓐᓇᒦᕐ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᒡᔪᑎᒃᓴᖅ 4, ᐅᑎᕐᓗᓂ ᐅᖃᐅᓯᒃᑯᑦ ᐊᐱᖅᓱᓂᕐᒧᑦ. ᐅᑎᕐᓗᓂ ᐅᖃᐅᓯᒃᑯᑦ 
ᐊᐱᖅᓱᓂᕐᒧᑦ. ᑲᑎᒪᒡᔪᑎᒃᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐊᑏ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᒥᓂᔅᑕ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᓪᓗᖓ ᐊᑦᔨᓕᐅᕆᔨᒥᒃ ᑐᓂᐊᓃᑦᑐᖅ ᕼᐊᓐᑐ, ᓴᓚᒨᓂ 
ᐳᑐᒍᖅ, ᑭᓐᖓᒥᐅᑕᖅ, ᖃᒪᓂᖅᑐᐊᒥᐊᑕᐅᓕᖅᑐᖅ ᐊᒻᒪᓗ ᐊᑦᓚ ᐳᓪᓚᑦ, ᑭᓐᖓᒻᒥᐅᑕᐅᒥᔪᖅ ᐊᒻᒪᓗ 
ᓄᓇᖃᓕᖅᑐᖅ ᑕᒫᓂ ᐊᒻᒪᓗ ᐃᓕᓴᐃᔨᒥᓂᕋ ᕉᓴᓕᓐ ᕼᐅᑉ, ᐃᓕᑕᕆᔪᒪᔭᒃᑲ ᑖᒃᑯᐊ ᐃᓄᐃᑦ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᑲᑎᒪᒡᔪᑎᒃᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᐱᒍᓱᓪᓚᕆᑉᐳᖓ ᐅᖃᖅᑲᐅᒐᒪ ᐅᖃᐅᓯᕆᐊᖓᑕᕐᓂ ᐃᓕᑕᖅᓯᓪᓗᖓ ᐊᒥᓱᓂᒃ 
ᒪᓕᒐᓕᐅᖅᑎᐅᕕᒋᔭᓐᓂ, ᐅᖃᐅᓯᕆᔭᐃᓐᓇᕆᒐᓱᐊᕈᒪᓐᖏᓇᒃᑭᑦ ᐅᓪᓗᒥ ᐅᓐᓄᐊᓄᑦ ᑕᕝᕙᓃᑐᐃᓐᓇᕆᐊᖃᕋᑦᑕ 
ᑭᓯᐊᓂ ᐃᓕᑕᕆᔭᐃᓐᓇᕆᔪᒪᕙᒃᑲ ᓂᕈᐊᖅᑎᒋᔭᒃᑲ ᑕᕝᕗᓐᖓᕈᓐᓇᕐᒪᑕ ᐅᓪᓗᒥ ᑕᑯᔭᖅᑐᖅᑐᑎᒃ ᒪᓕᒐᓕᐅᕐᕕᒻᒥᑦ 
ᑲᑎᒪᑎᓪᓗᑕ ᑭᓯᐊᓂ ᐃᓚᖏᓐᓂᑦ ᑕᐃᓯᓂᐊᕋᒪ. 
 
ᓄᐊᒪᓐ ᐊᑐᖓᓛᖅ ᑐᒃᓯᐊᖅᑲᐅᔪᖅ, ᓄᓕᐊᖓ ᐅᐃᓂ, ᒪᐃᔭ ᔫ ᓇᐃᒍ, ᓘᑲᓯ ᑕᑯᒥ, ᔮᓐ ᐊᒻᒪ ᕼᐃᐊᓚᓐ ᓄᑭᒃ, 
ᑖᒃᑯᐊᓕᒫᑦ ᐅᕙᓃᑦ. ᑕᐃᕕᑦ ᓯᒪᐃᓚᒃ, ᓄᓕᐊᖓ ᔩᓐ ᓯᒪᐃᓕᒃ ᑭᓯᐊᓂ ᑕᐅᕗᖓᓕᒫᕈᒪᓐᖏᓐᓇᒪ. 
ᐃᓕᑕᖅᓯᔪᒪᑐᓐᓇᖅᐳᖓ ᐊᒥᓲᓂᖅᓴᓂᒃ ᐅᕙᖓ ᓂᕈᐊᖅᑎᒋᔭᖏᓐᓂᑦ, ᑭᓯᐊᓂ ᐱᓗᐊᖅᑐᒥᑦ ᐅᖃᖅᑏ, 
ᐃᓱᒪᒋᕙᑉᐸᒃᑲ ᐊᐅᓪᓚᖅᓯᒪᓕᕋᐃᒐᒪ. ᐃᓕᑕᕆᔪᒪᕙᕋ ᓄᓕᐊᕋ ᐃᒪᓕ, ᑎᐅᕆᓐᔅ ᐃᕐᓂᕋ, ᑲᐃᐅᓪ ᐊᒻᒪ ᐸᓂᒐ, 
ᑎᓕᖅᑲᐅᒐᒃᑯ ᐊᐃᔅᓯᖁᓪᓗᒍ. ᐃᓕᑕᕆᔪᒪᕙᒃᑲ, ᐊᒻᒪ ᕚᓂ ᕉᔅᓗ. ᑐᓐᖓᓱᒋᔅᓯ ᖃᒪᓂᖅᑐᐊᕐᒧᑦ ᔪᐊᑕᓐ, ᑎᐅᕋ, 
ᓘᒃ ᐊᒻᒪ ᐃᓘᓐᓇᓯ. ᖁᔭᓐᓇᒦᒃ, 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᑎ ᑲᑎᒪᕕᒻᒧᑦ, ᐄᒪᓖ, ᓄᑕᖅᑲᑎᓪᓗ. ᑲᑎᒪᒡᔪᑎᒃᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᓯᒪᔪᓂᒃ 
ᒪᓕᒐᓕᐅᖅᕕᒻᒧᑦ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᕗᖓᕗᖓ ᐅᕙᖓ ᓄᓇᖁᑎᖏᓐᓃᓐᖔᖅᑐᓂᒃ. 
ᖃᐅᔨᔭᐅᑦᑎᐊᖅᑐᖅ ᔪᐊᑕᓐ ᑐᑐ ᐊᒻᒪ ᐊᓈᓇᖓ ᐊᑖᑕᖓᓗ ᐊᒻᒪ ᐃᓕᑕᕆᔪᒪᓪᓗᒍ ᑯᐊᕆᓐ ᓇᔭᖓ. 
ᐃᓕᑕᕆᔭᐅᒋᐊᖃᖅᐳᖅᑕᐅᖅ. ᑯᐊᕆᓐ ᐱᓕᑲᑉᓯ, ᑐᑐᓗᖃᐃ ᓯᕗᓪᓕᖅᐹᒥᑦ ᐃᐅᕆᓐ ᐊᒻᒪ ᒪᕐᕉᒃ ᕿᑐᕐᖓᖏᒃ, ᓘᒃ, 
ᖁᔭᓐᓇᒦᒃ ᑕᕝᕙᓃᒍᓐᓇᕋᔅᓯ. 
 
ᐊᒻᒪ ᐅᖃᖅᑏ, ᖁᔭᓐᓇᒦᕈᒪᕙᒃᑲ ᐃᓄᓕᒫᑦ ᐃᖃᓪᓕᐊᖃᑕᐅᓯᒪᓚᐅᖅᑐᑦ ᐃᑉᐸᔅᓴᖅ. ᖁᕕᐊᓇᖅᑐᒻᒪᕆᐅᓚᐅᖅᐳᖅ. 
ᖁᔭᓐᓇᒦᒃ. 
 
ᐃᓚᖏᑦ ᑲᑎᒪᔩᑦ: ᐋᕼᐊᐃᓪᓛᒃ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᑕᖅᓯᔪᒪᕗᖓ ᐃᓚᒃᑲᓂᑦ ᐅᖃᐅᓯᕆᖅᑲᐅᔭᕐᓂᑦ ᒪᓕᒐᓕᐅᖅᑏᑦ 
ᐅᖃᐅᓯᔅᓴᖏᓐᓃᑎᓪᓗᑕ. 
 
ᐃᒃᓯᕚᖅᑐᖅ ᐊᕙᓂ ᔮᒃ, ᐊᐅᓪᓚᐅᔾᔨᔨᑦᑎᐊᕙᐅᓚᐅᖅᑐᖅ ᖃᐅᔨᒪᑦᑎᐊᖅᑐᓂ, ᐃᖃᓪᓕᐊᕈᔾᔨᓚᐅᕐᒪᑦ ᐅᕙᑦᑎᓐᓂᑦ 
ᐃᑉᐸᔅᓴᖅ ᐊᒻᒪ ᕗᕌᓐᒃ ᐊᐅᓪᓚᐅᔾᔨᓚᐅᖅᑐᖅᑕᐅᖅ ᐃᑉᐸᔅᓴᖅ ᐃᓕᑕᕆᔪᒪᕙᒃᑲ ᐊᒻᒪ ᖁᔭᓐᓇᒦᖅᑐᒋᑦ 
ᐊᐅᓪᓚᐅᔾᔨᓚᐅᕐᒪᑕ ᐅᕙᑦᑎᓐᓂᑦ ᐃᑉᐸᔅᓴᖅ ᐃᖃᓗᓚᐅᖅᐳᖓᓗ ᐊᖏᓂᖅᓴᒻᒪᕆᒻᒥᑦ ᒋᓕᓐ ᐃᖃᓗᑦᑕᖓᓂᑦ 
ᐃᑉᐸᔅᓴᖅ. 

ᐅᕙᑦᑎᓐᓄᑦ ᐅᖃᐅᓯᖃᐃᓐᓇᖃᑦᑕᕐᒪᑦ ᐃᖃᓗᖃᕐᓂᕋᐃᓪᓗᓂ ᑕᒫᓂ ᐊᒻᒪ ᕕᐊᒃ, ᕗᕌᓐᒃ ᓄᓕᐊᖓ ᐃᒃᓯᕚᖅᑐᖅ 
ᑕᐅᕙᓂ ᐊᒻᒪ ᐋᓂ ᕿᑐᕐᖓᖏᓪᓗ ᑕᕝᕙᓃᑦᑐᑦ. ᐃᓕᑕᕆᔪᒪᕙᒃᑲ ᐊᒻᒪ ᐊᕙᓃᑦᑐᑦ, ᐅᖃᐅᓯᐅᒌᖅᑲᐅᒻᒥᔪᑦ ᕚᓂ, 
ᕉᔅ ᐊᒻᒪ ᐊᒃᑲᒐ ᓘ ᐊᒻᒪ ᔪᐊᑕᓐ, ᑯᐊᕆᓐ, ᐃᐅᕋᓐ ᐊᒻᒪ ᕿᑐᕐᖓᖏᑦ, ᑐᓐᖓᓱᑦᑎᑕᐃᓐᓇᕆᔪᒪᕙᒃᑲ 
ᒪᓕᒐᓕᐅᕐᕕᒻᒧᑦ, ᐊᒻᒪ ᖁᔭᓐᓇᒦᖅᑕᐃᓐᓇᕆᔪᒪᕙᔅᓯ ᖃᐃᔪᓐᓇᖅᑲᐅᒐᔅᓯ ᑕᒫᓂ ᖃᒪᓂᖅᑐᐊᕐᒥᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᖅ 5, ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᒪᒥᐊᓇᖅ ᐅᖃᖅᑏ, ᑐᓴᕋᑖᓐᖏᓇᒃᑭᑦ ᐊᑎᕋ ᑕᐃᒐᕕᐅᒃ. 
 
ᐃᓕᑕᖅᓯᔪᒪᕗᖓᑦᑕᐅᖅ ᐊᒥᓱᒻᒪᕆᓐᓂᒃ ᑕᕝᕙᓂ ᑭᓯᐊᓂ ᑕᐃᔭᐅᔾᔮᖅᑰᓐᖏᒻᒪᑎᒃ ᑖᒃᑯᐊ ᒪᕐᕉᒃ ᐊᑎᖏᒃ. 
ᕼᐃᐊᓚᓐ, ᐅᕙᓃᖅᑰᕈᓐᓃᖅᑐᖅ, ᑕᐃᑲᐃᓐᓇ. ᐃᓕᓴᐃᔨᐅᖃᑦᑕᓚᐅᖅᓯᒪᒻᒪᑦ ᐅᕙᖓ ᓄᓇᖓᓐᓂᑦ ᐊᒻᒪ ᐸᓂᖓ 
ᒪᕆᓚ ᐊᒻᒪ ᑭᐊᓐᑦ ᐃᕐᓂᖓ ᐊᒻᒪ ᐃᓕᑕᕆᕙᒃᑲ ᓴᓪᓕᕐᒥᐅᑦ ᖁᔭᓐᓇᒦᕈᒪᕙᒃᑲᓗ ᐃᖅᑲᓇᐃᔭᕐᒪᑎᒃ ᖃᒪᓂᖅᑐᐊᕐᒥ 
ᐊᒻᒪ ᐃᓕᑕᕆᔪᒪᓪᓗᒍ ᕚᓂ ᐱᖃᓐᓇᕆᔭᒻᒪᕆᒐ. ᐅᖃᐅᑎᓚᐅᖅᓯᒪᒻᒥᒻᒫᖓ ᐊᓐᓂᑭᑦᑐᐊᕐᔫᒃᑲ ᐲᓗᐊᕐᒪᑎᒃ 
ᐱᓐᖑᐊᑦᑎᐊᕈᓐᓃᕐᓂᕋᐃᓪᓗᓂ. "ᐊᓐᓂᑭᑦᑐᐊᕐᔫᒃᑭᐅᖅᑰᓐᖏᓚᒃ ᐊᓐᓄᕌᑎᒃ ᕼᐋᑭᖅᑐᖅᓯᐅᑏᑦ ᐊᑐᕈᓇᓐᖏᓐᓇᕕᒋᑦ 
ᕼᐋᑭᖅᑎᐅᔮᓐᖏᓐᓇᕕᑦ, ᕼᐋᑭᖅᑎᑦᑎᐊᕙᐃᑦ ᐆᒻᒪᑎᒥᓐᓃᓐᖔᖅᑐᑎᒃ ᐱᕗᑦ." ᖁᔭᓐᓇᒦᒃ, ᕚᓂ 
ᐅᖃᐅᑎᑦᑎᐊᓚᐅᕋᕕᓐᖓ. 
 
ᐃᓕᑕᕆᔪᒪᕙᕋᑦᑕᐅᖅ ᔪᐊᑕᓐ. ᐃᖃᓗᓐᓃᓐᖔᖅᑎᓪᓗᑕ ᐃᕐᓂᕋ ᑕᓪᓕᒪᓂᒃ ᐅᑭᐅᖃᓕᖅᑐᖅ ᖃᐅᔨᒪᒻᒪᑦ ᔪᐊᑕᓐᒥᑦ 
ᐊᒻᒪ ᐊᑎᓕᐅᖅᑕᐅᑎᓚᐅᕐᒪᒍ ᐅᕙᓐᓄᓪᓗ ᐅᑎᕐᒪᑦ ᐊᐱᕆᒐᒃᑯ ᖃᓄᐃᓕᐅᖅᑲᐅᒻᒪᖔᖅ, ᐊᑯᓂᑲᓪᓚᒃ 
ᐅᖃᖃᑎᒌᓚᐅᕐᒪᑎᒃ ᐸᐃᑉᐹᒥᑦ ᑐᓂᓯᓪᓗᓂᐅᒃ ᐊᑎᓕᐅᖅᑐᓂᐅᓪᓗ ᐊᒻᒪ ᐊᒥᐊᕆᕕᖏᓐᓄᑦ ᐅᖃᖅᑐᓂ 
ᖃᓄᐃᓕᖅᑲᐅᔪᑭᐊᖅ, ᐳᐃᒍᕋᒪ, ᑭᓯᐊᓂ ᓴᔪᑦᑐᖓ ᖃᐅᔨᖅᑲᐅᕗᖓ." 
 
(ᑐᓵᔨᑎᒍᑦ) ᑕᒪᓐᓇ ᐅᖃᐅᓯᕆᔪᒪᖅᑲᐅᒐᒃᑯ ᐱᓪᓗᒍ ᑕᓪᓕᒪᓂᒃ ᐅᑭᐅᓕᒃ ᐃᕐᓂᕋ ᐅᖃᓚᐅᕐᒪᑦ ᑕᐃᒫᒃ ᑲᓇᐃᑎᐊᓐ 
ᓄᐊᑦ ᖃᖓᑕᓲᒃᑰᖅᑐᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᔅᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᓄᖅᑲᑲᐃᓐᓇᓚᐅᓐᖏᓂᑦᑎᓐᓂᑦ 
ᐃᓕᑕᕆᔪᒪᒋᕙᕋ ᔪᐊᑕᓐ ᐊᒻᒪ ᐱᓗᐊᖅᑐᒥᑦ ᐊᓈᓇᖓ ᐊᑖᑕᖓᓗ ᐃᑲᔪᓚᐅᕐᒪᑎᒃ ᐅᓪᓗᒥᒧᑦ ᑎᑭᑦᑐᒍ. 
ᐸᑦᑕᖅᑑᑕᐅᑦᑎᐊᕆᐊᖃᖅᐳᑦ ᐱᓇᓱᐊᑦᑎᐊᓚᐅᕐᒪᑕ. 
 
>>ᐸᑦᑕᑐᖅᑐᑦ 
 
ᑲᔪᓯᓚᐅᓐᖏᓂᑦᑎᓐᓂᑦ ᓄᖅᑲᖓᑲᐃᓐᓇᕐᓂᐊᕋᑦᑕ ᐊᒻᒪ ᖃᐃᖅᑯᕙᒃᑲ ᒪᓕᒐᓕᐅᖅᑏᑦ ᐊᒻᒪ ᑭᒃᑯᑐᐃᓐᓇᐃᑦ 
ᑕᐅᓇᓂ ᒪᑑᑉ ᑕᓕᖅᐱᐊᓂᑦ ᑕᒧᓗᒋᐊᖅᑐᖁᓪᓗᒋᑦ. 
 
>>ᐃᖅᓱᖅᑎ 

>>ᒪᓕᒐᓕᐅᕐᕕᒃ ᒪᑐᑲᐃᓐᓇᓚᐅᖅᑐᖅ 3:11 ᐅᓐᓄᓴᒃᑯᑦ ᑲᔪᓯᓪᓗᑎᒃ 4:02-ᒥ 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᖏᖅᑕᐅᔪᒪᕗᖓ ᑲᔪᓯᔪᒪᓪᓗᖓ 
ᑲᑎᒪᔾᔪᑎᔅᓴᖅ 2-ᒧᑦ, ᒥᓂᔅᑕᐃᑦ ᐅᖃᐅᓯᔅᓴᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᑲᑎᒪᔨ ᐊᖏᖅᑕᐅᔪᒪᕗᖅ ᑲᔪᓯᔪᒪᓪᓗᓂ ᐅᖃᐅᓯᔅᓴᖏᓐᓂᑦ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᓚᖅ. 
ᑲᔪᓯᔪᓐᓇᖅᐳᑎᑦ. ᒥᓂᔅᑕ ᕿᓚᕝᕙᖅ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 2ᒧᑦ: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 163-1(6): ᐋᓐᑐᕉ ᑰᐸ ᖃᒪᓂᖅᑐᐊᕐᒥᐅᖅ ᑭᖑᓪᓕᐅᕗᖅ ᓄᓇᕗᒻᒥ ᑲᓇᑕᐅᑉ 
ᐅᓪᓗᖓᓂ ᑎᑎᖅᑐᒐᓕᐅᑎᑎᓪᓗᒋᑦ 
 
ᒥᓂᔅᑕ ᐲᑕ ᕿᓚᕝᕙᖅ: ᐱᕕᔅᓴᖃᖅᑎᑕᐅᑲᐃᓐᓇᕈᒪᕗᖓ ᖃᒪᓂᖅᑐᐊᕐᒦᓐᓂᑦᑎᓐᓂᑦ ᖁᔭᒋᒍᒪᓪᓗᒍ 
ᖃᒪᓂᖅᑐᐊᕐᒥᐅᑦ ᒪᒃᑯᑦᑐᐃᑦ. ᑲᓇᑕᒥ ᐃᑦᑕᕐᓂᓴᓕᕆᔨᒃᑯᑦ ᑲᓇᑕᐅᑉ ᐅᓪᓗᖓᓂᑦ ᑎᑎᖅᑐᒐᓕᐅᑎᑎᑦᑎᕙᒻᒪᑕ 
ᐊᕙᓗᒥᐅᑕᖅᓴᓂᒃ ᐊᕐᕌᒍᑕᒫᑦ ᐃᓚᐅᖁᔨᕙᑦᑐᑎᓪᓗ ᒪᒃᑯᑦᑐᓂᒃᑐ ᑲᓇᑕᓕᒫᕐᒥᑦ ᓴᖅᑮᖁᓪᓗᒋᑦ ᖃᓄᖅ 
ᐃᓱᒪᒋᔭᖃᕐᒪᖔᑕ ᑲᓇᑕᐅᑉ ᒥᒃᓵᓄᑦ ᑎᑎᖅᑐᒐᕐᓂᒃᑯᑦ.  
 
ᒫᓐᓇ ᐃᓕᑕᕆᔪᒪᕙᕋ ᐊᒻᒪ ᖁᕕᐊᒍᑎᒋᓗᒍ ᑕᕝᕙᓂ ᐊᕐᕌᒍᒥ ᓄᓇᕗᒻᒥ ᑭᖑᓪᓕᕆᔭᐅᓚᐅᖅᑐᖅ ᐋᓐᑐᕌ ᑰᐸ 
ᐅᑭᐅᓕᒃ 12-ᓂᒃ, ᕋᐃᑦᓱ ᐊᕐᓇᖕᒪᑎᒃ ᐃᓕᓐᓂᐊᕐᕕᒻᒥᑦ ᑕᒫᓂ ᖃᒪᓂᖅᑐᐊᕐᒥ. ᐊᓐᑐᕉ ᐃᓚᐅᖃᑕᐅᓚᐅᖅᐳᖅ 
100-ᖑᑎᓪᓗᒋᑦ ᐃᓕᓐᓂᐊᖅᑏᑦ ᓄᓇᕗᓕᒫᒥ ᑎᑎᖅᑐᒐᓕᐅᑎᓚᐅᖅᑐᑦ ᐊᕙᓗᒥᐅᑕᔅᓴᕐᒥᑦ ᑕᕝᕙᓂ ᐊᕐᕌᒍᒥ. 
 
ᐃᓚᐅᖁᕙᔅᓯ ᖁᕕᐊᒍᑎᖃᖅᑎᓪᓗᖓ ᐋᓐᑐᕉ ᑰᐸᒥ ᖃᒪᓂᖅᑐᐊᕐᒥᐅᕐᒥᑦ ᓵᓚᔅᓴᖃᑕᐅᓚᐅᕐᒪᑦ ᑲᓇᑕᐅᑉ 
ᐅᓪᓗᖓᓂ ᑎᑎᖅᑐᒐᓕᐅᑎᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᕕᐊᒋᔭᐅᕗᑎᑦ ᐋᓐᑐᕉ ᒪᓕᒐᓕᐅᖅᑎᓕᒫᓄᑦ. ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 531-1(6): ᐅᖅᓱᐊᓗᒻᒧᑦ ᐊᖑᒻᒪᑦᑎᓇᓱᐊᕐᓂᕐᒧᑦ ᐊᑭᑦᑐᕆᐊᕆᕈᑦ 
 
ᑐᑐ: ᐅᖃᖅᑏ, ᐊᐱᖅᑯᑎᔅᓴᕋ ᐅᓪᓗᒥ ᒥᓂᔅᑕᖓᓐᓄᑦ ᐃᑯᒻᒪᖅᑯᑎᓕᕆᔨᒃᑯᑦ. ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ 
ᑕᑯᓐᓇᖅᑕᒻᒪᕆᐅᖃᑦᑕᖅᓯᒪᒻᒪᑦ ᐊᑯᓂᑲᓪᓚᐅᓕᖅᑐᖅ ᐱᔾᔪᑎᒋᓪᓗᒍ ᐅᖅᓱᐊᓘᑉ ᐊᑭᑦᑐᕆᐊᕐᓂᖓ 
ᑐᒃᓯᕋᐅᑎᒋᓯᒪᔭᖓ ᐅᕙᒍᑦ ᑕᖅᑭᑕᒫᑦ ᐊᑭᓕᖅᓱᖅᑕᖏᓐᓄᑦ ᐅᖅᓱᐊᓗᒻᒧᑦ. 
 
ᐅᖃᖅᑏ, ᓯᕗᓪᓕᖅᐹᖅ ᐊᐱᖅᑯᑎᒐᓕ ᒥᓂᔅᑕᒧᑦ ᐅᖅᓱᐊᓗᒻᒧᑦ ᐊᖑᒻᒪᑦᑎᓇᓱᐊᕐᓂᕐᒧᑦ ᐊᑭᑦᑐᕆᐊᕆᕈᑦ 
ᑐᒃᓯᕋᖅᑕᖓ, ᑕᒪᓐᓇ ᐱᔾᔪᑎᖃᕐᒪᖔᖅ ᐋᖅᑮᒋᐊᕈᑎᔅᓴᒧᑦ ᐊᑭᑦᑐᕆᐊᕐᓂᖓᓄᑦ ᐅᖅᓱᐊᓘᑉ  

ᐃᑯᒻᒪᖅᑯᑎᓕᕆᔨᒃᑯᓐᓄᑦ ᐃᑯᒻᒪᖅᑯᑎᖃᖅᑎᑦᑎᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓐᓄᓴᒃᑯᑦ. ᖁᔭᓐᓇᒦᒻᒪᕆᒃ ᑕᒧᓗᑦᑎᑎᖅᑲᐅᒐᔅᓯ ᐅᓪᓗᒥ, 
ᒪᒪᖅᑐᒻᒪᕆᐅᖅᑲᐅᓄᑦ. ᒪᓕᒐᓕᐅᖅᑎ ᓱᓕᕗᖅ ᐅᖃᖅᑏ, ᐅᖅᓱᐊᓘᑉ ᐊᑭᖓᓄᑦ ᐋᖅᑮᒋᐊᕐᓂᕐᒧᑦ ᐊᑭᑦᑐᕆᐊᕈᑦ 
ᐋᖅᑮᒋᐊᕈᑕᐅᓇᓱᐊᖅᐳᖅ ᐊᑦᑐᖅᑕᐅᓂᖓᓄᑦ ᐅᖅᓱᐊᓘᑉ ᐊᑭᖏᑦ ᐊᔾᔨᒌᓐᖏᑦᑑᑎᐅᒻᒪᑕ ᐊᑭᓕᖅᓱᐃᔪᑦ 
ᓄᓇᕗᒻᒥᐅᑦ ᐊᔾᔨᒌᓐᓂᖃᑦᑎᐊᖁᓪᓗᒋᑦ. ᑕᒪᔾᔭ ᐱᔾᔪᑎᒋᕗᖅ ᐅᖅᓱᐊᓘᑉ ᐊᑭᖓᓄᑦ ᐋᖅᑮᒋᐊᕐᓂᕐᒧᑦ 
ᐊᑭᑦᑐᕆᐊᕈᑎᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᔪᖓ ᒥᓂᔅᑕ ᐱᕕᔅᓴᖃᖅᑎᑦᑎᓗᐊᖅᐸᓐᖏᒻᒪᑦ ᐅᖃᓪᓚᕆᑉᐸᓐᓇᓂ 
ᐃᓚᓕᐅᔾᔨᔪᒥᓂᐅᓐᖏᓐᓂᕋᖅᑐᓂ ᐅᕝᕙᓘᓐᓃᑦ ᐃᓚᓕᐅᔾᔨᔪᒥᓂᐅᓂᕋᖅᑐᓂ. ᐊᑭᑦᑐᕆᐊᕈᑦ ᒥᓂᔅᑕᐅᑉ 
ᑐᒃᓯᕋᖅᑕᖓ ᐊᑐᖅᑕᐅᓂᐊᖅᐹ ᐊᑭᑦᑐᐃᒋᐊᕐᓃᓐᓇᕐᒧᑦ ᐅᖅᓱᐊᓗᒻᒦᑦ? ᑕᒪᔾᔭ ᐊᐱᖅᑯᑎᒐ ᑭᐅᔭᐅᔪᒪᓪᓗᖓᓗ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥ ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎ ᓇᓗᓇᐃᖅᓯᒻᒪᑦ 
ᐃᓚᖏᓐᓂᑦ ᐊᒻᒪ ᐱᕕᔅᓴᖃᖅᑎᑦᑎᓂᖓᓄᑦ ᒪᓕᒐᓕᐅᕐᕕᒻᒥᑦ ᐅᖃᐅᓯᖃᖃᑦᑕᕋᑦᑕ ᐅᖅᓱᐊᓘᑉ ᐊᑭᖓᓄᑦ 
ᐋᖅᑮᒋᐊᕐᓂᕐᒧᑦ ᐊᑭᑦᑐᕆᐊᕈᑎᐅᑉ ᒥᒃᓵᓄᑦ. ᒪᓕᒐᓕᐅᖅᑎ ᖃᐅᔨᒪᒻᒪᑦ, ᐊᒥᓲᓂᖅᓴᐃᑦ ᒪᓕᒐᓕᐅᖅᑏᑦ 
ᖃᐅᔨᒪᒻᒪᑕᓗ ᑕᒪᑐᒧᖓ ᐊᑭᑦᑐᕆᐊᕐᓂᖅᑕᖃᓚᐅᕐᒪᑦ 2000-ᖑᑎᓪᓗᒍ. ᐅᖅᓱᐊᓘᑉ ᐊᑭᖓᓄᑦ ᐋᖅᑮᒋᐊᕐᓂᕐᒧᑦ 
ᐊᑭᑦᑐᕆᐊᕈᑦ ᐊᖏᕈᑕᐅᓚᐅᖅᐳᖅ ᐆᒻᒪᖅᑯᑎᓕᕆᔨᒃᑯᖁᑦ ᑲᑎᒪᔨᖏᓐᓄᑦ ᓄᓇᑦᓯᐊᕐᒥ 1995-ᒥᑦ 1998-ᒧᑦ, 
ᑐᒃᓯᕋᐅᑎᓕᐅᒃᑲᓂᖅᑎᓪᓗᒋᑦ ᑕᐃᔅᓱᒪᓂ. 
 
ᑕᐃᒃᓱᒪᓂ, ᐅᖃᖅᑏ, ᖃᐅᔨᒪᒐᔅᓯ ᐋᖅᑮᓚᐅᕐᒪᑕ ᐊᑭᐅᔪᒥᑦ, ᐋᖅᑭᒋᐊᕈᒻᒧᑦ ᐊᑭᑦᑐᕆᐊᕐᓂᕐᒥᑦ, ᐅᖅᓱᐊᓗᒻᒧᑦ. 
ᐅᖃᕈᓐᓇᖅᐳᖓ, ᐅᖃᖅᑏ, ᐅᖅᓱᐊᓘᑉ ᐊᑭᖓᓄᑦ ᐋᖅᑮᒋᐊᕐᓂᕐᒧᑦ ᐊᑭᑦᑐᕆᐊᕈᑦ ᑐᒃᓯᕋᖅᑕᐅᓚᐅᓐᖏᒻᒪᑦ 
ᒥᓂᔅᑕᒧᑦ, ᒥᓂᔅᑕ ᑐᒃᓯᕋᓚᐅᓐᖏᓚᖅ ᐊᑭᑦᑐᕆᐊᖁᔨᓪᓗᓂ. ᓄ ᐊᑭᑦᑐᕆᐊᖁᔭᐅᓚᐅᖅᐳᖅ ᐃᑯᒻᒪᖅᑯᑎᓕᕆᔩᑦ 
ᑯᐊᐳᕋᐃᓴᒃᑯᓐᓄᑦ. 
 
ᐱᓕᕆᐊᖑᕙᓪᓕᐊᕗᖅ ᑐᒃᓯᕋᐅᑦ ᐊᑭᑦᑐᐃᒋᐊᕐᓂᕐᒧᑦ, ᐅᕙᓐᓃᖅᑕᐅᓪᓗᓂ ᒥᓂᔅᑕᐅᓪᓗᖓ ᑕᒪᑐᒥᖓ 
ᐱᓕᕆᐊᖃᖅᑐᖓ, ᐊᐱᕆᓪᓗᒋᓪᓗ ᐆᒻᒪᖅᑯᑎᓕᕆᓂᕐᒧᑦ ᐊᑭᓄᑦ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᖁᓪᓗᒋᑦ. 
ᖃᐅᔨᒋᑦᑎᐊᕆᐊᖃᕋᔭᖅᐳᑦ ᖃᑦᑎᕌᕐᒪᖔᖅ. ᐊᐱᕆᓪᓗᑎᓪᓗ ᐅᖅᓱᐊᓘᑉ ᐊᑭᖓᓄᑦ ᐋᖅᑮᒋᐊᕐᓂᕐᒧᑦ ᐊᑭᑦᑐᕆᐊᕈᑦ 
$2-ᒥᓕᐊᖑᖁᓪᓗᒍ. ᒪᓕᒐᓕᐅᖅᑎ ᓱᓕᕗᖅ ᐅᖅᓱᐊᓘᑉ ᐊᑭᖓᓄᑦ ᐋᖅᑮᒋᐊᕐᓂᕐᒧᑦ ᐊᑭᑦᑐᕆᐊᕈᑦ. 
 
ᐅᖃᓕᒫᕐᓂᐊᕋᒃᑯ ᖃᐅᔨᒪᑦᑎᐊᕐᓂᐊᕋᑦᑕ, " ᐅᖅᓱᐊᓗᒻᒧᑦ ᐊᑭᑦᑐᕆᐊᕈᑦ ᓄᖅᑲᐅᒥᔾᔪᑕᐅᓂᐊᖅᐳᖅ 
ᐊᔾᔨᒌᓐᖏᑦᑑᑎᐅᓗᐊᕐᓂᖏᓐᓄᑦ ᐅᖅᓱᐅᓘᑉ ᐊᑭᖏᑦ, ᐊᑭᓕᖅᓱᐃᔪᓪᓗ ᐊᔾᔨᒌᓐᓂᖅᓴᐅᔪᓂᒃ ᐊᑭᓕᖅᓱᐃᖁᓪᓗᒋᑦ. 
ᓄᖅᑲᕈᑕᐅᒐᔭᖅᐳᖅ ᐊᑭᑐᔪᒻᒪᕆᐳᔪᓄᑦ ᐊᒻᒪ ᓴᖅᑭᑕᐅᖏᓐᓇᖅᑐᓄᑦ ᑐᒃᓯᕋᐅᑎᓕᐊᒃᑲᓂᕐᓄᑦ, ᒪᓕᑦᑐᒋᑦ 
ᐱᔨᑦᓯᕐᓃᑦ, ᓲᕐᓗ ᑕᒪᑐᓇᑎᑐᑦ ᐅᖅᓱᐊᓗᒻᒧᑦ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᑦᑎᓂᖃᓐᖏᒻᒪᑕ. 
 
ᐅᖅᓱᐊᓘᑉ ᐊᑭᖓᓄᑦ ᐋᖅᑮᒋᐊᕐᓂᕐᒧᑦ ᐊᑭᑦᑐᕆᐊᕈᑦ ᑕᒪᑐᒥᖓ ᐱᔾᔪᑎᖃᓗᐊᖅᐳᖅ. ᓱᓕᒃᑲᓐᓂᖅ, ᐅᖃᖅᑏ, 
ᓇᓗᓇᐃᖅᓯᒃᑲᓐᓂᕈᒪᓪᓗᖓ ᒥᓂᔅᑕᐅᑉ ᑐᒃᓯᕌᕆᓯᒪᓐᖏᓛ. ᐃᑯᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᓐ, 
ᒪᓕᒐᓕᐅᕐᕕᒃᑰᖅᑐᖅ, ᐊᐱᕆᓯᒪᕗᑦ ᒥᓂᔅᑕᒥᑦ ᐋᖅᑮᔪᒪᓪᓗᑎᒃ ᐊᑭᐅᔪᒥᑦ. ᑐᓂᕙᑉᐸᒃᑲᓕ ᐆᒻᒪᖅᑯᑏᑦ ᐊᑭᖏᓐᓂᑦ  

ᕿᒥᕐᕈᔩᑦ ᑲᑎᒪᔨᖏᓐᓄᑦ, ᐊᑖᓃᖃᑕᐅᓪᓗᓂ ᒥᓂᔅᑕᐅᑉ ᐊᖏᕈᑎᒋᒋᐊᓕᖏᓐᓂᑦ. ᑕᒪᔾᔭ ᑐᑭᓯᒋᐊᕈᑎᔅᓴᐃᑦ 
ᐃᓕᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᑕᐃᒫᔅᓴᐃᓐᓇᐅᕗᖅ ᑭᐅᔾᔪᑎᒋᖅᑲᐅᔭᖓ ᐃᓱᒪᓕᖅᐳᖓᓕ ᒥᓂᔅᑕ ᐅᖃᕆᐊᖓ ᑖᓐᓇ 
ᐊᑭᑦᑐᕆᐊᕈᑕᐅᔪᖅ ᐋᖅᑮᒋᐊᕈᑕᐅᓂᐊᕐᒪᖔᖅ ᐊᑭᑦᑐᕆᐊᕐᓂᖏᓐᓄᑦ ᐅᖅᓱᐊᓘᑉ, ᑕᒪᔾᔭᑑᓪᓗᓂᓗ. 
ᓇᓗᓇᓐᖏᑦᑐᖅ ᑕᒪᓐᓇ ᐅᖃᐅᓯᕆᓯᒪᒻᒪᒍᑦ ᑕᖅᑲᒃᑯᓄᖓ. ᓇᓗᓇᐃᖅᓯᕕᐅᔪᒪᑐᐃᓐᓇᖅᑲᐅᕗᖓ ᑭᓱᒧᑦ 
ᐊᑐᖅᑕᐅᓂᐊᕐᒪᖔᖅ. ᒪᓕᑦᑐᒍ ᑭᐅᔾᔪᑎᖓ, ᐃᒻᒪᖃ ᐄ ᐅᕝᕙᓘᓐᓃᑦ ᐋᒡᒐ ᑕᒪᑐᒧᖓᑐᐊᖅ ᐊᑐᕐᓂᐊᕐᒪᖔᖅ. 
ᑕᐃᒫᖅᑲᐃᖏᓐᓇ ᐅᖃᖅᑲᐅᕙ. 
 
ᐅᖃᖅᑏ, ᖃᐅᔨᒪᔪᖓ ᒪᓕᑦᑐᒋᑦ ᒪᓕᒐᕆᔭᕗᑦ ᒫᓐᓇᐅᔪᖅ, ᓇᓗᓇᓐᖏᑦᑐᖅ ᒥᓂᔅᑕ ᖃᐅᔨᒪᑦᑎᐊᕐᒪᒋᑦ ᒫᓐᓇᐅᔪᖅ 
ᑐᓴᖅᑎᑦᑎᖃᑦᑕᕆᐊᖃᒻᒪᑦ ᒪᓕᒐᓕᐅᖅᑎᐅᔪᓂᒃ ᐊᒻᒪᓗ ᒪᐃᔭᓂ ᐊᖏᓪᓕᒋᐊᖅᑕᐅᑎᓪᓗᒍ ᐊᑭᖓ ᐅᕝᕙᓘᓐᓃᑦ 
ᐊᑭᓕᖅᑕᐅᒋᐊᓖᑦ ᑕᑯᓇᒃᑕᐅᔪᑦ. 
 
ᖃᐅᔨᒪᔪᖓ ᑐᒃᓯᕋᐅᑎᐅᓚᐅᖅᑐᒥ, ᑎᓯᐱᕆᐅᑎᓪᓗᒍ ᔮᓐᓄᐊᓕᒥᓘᓐᓃᑦ, ᑎᑎᖅᑲᐅᓯᐊᓚᐅᖅᓯᒪᒐᑦᑕ ᒥᓂᔅᑕᒥᒃ 
ᑕᑯᓇᑦᑎᓪᓗᒋᑦ 10 ᒥᓕᐊᓂᑦ ᐱᔪᒪᔭᐅᔪᒥᒃ ᐊᒻᒪᓗ ᑐᒃᓯᕋᐅᑎᖓ ᐋᖅᑭᓱᖅᑕᐅᓚᐅᖅᑐᖅ ᐊᑭᖓᓂᒃ 
ᐊᑭᓖᒍᓐᓇᖁᔭᐅᓪᓗᑎᒃ 10 ᒥᓕᐊᓐᓂᑦ 
 
ᑕᐃᒪᖓᓂᒃ, ᐅᖃᖅᑏ, ᐊᓯᔾᔨᓯᒪᔪᐃᑦ ᑐᒃᓯᕌᕆᓯᒪᔭᒥᓂᒃ. ᑐᒃᓯᕋᓚᐅᖅᓯᒪᒻᒪᑕ ᐊᓯᒃᑲᓐᓂᐊᓂᒃ 5 ᒥᓕᐊᓐᓂᑦ 
ᑲᑎᑦᑐᒋᑦ 15 ᒥᓕᐊᓐ ᑖᓚᔅᓂᑦ. 
 
ᒥᓂᔅᑕ ᖃᐅᔨᒃᑲᐃᓯᒪᓕᖅᑲ ᒪᐃᔭᐅᔪᓂᒃ ᐊᒻᒪᓗ ᑲᑎᒪᔨᐅᔪᓂᒃ ᕿᒥᕐᕈᒻᒪᑕ ᐊᓯᐊᓂᒃ ᐊᖏᓪᓕᒋᐊᕈᑎᒥᒃ 10 
ᒥᓕᐊᖑᖏᑦᑐᒥᒃ ᑭᓯᐊᓂ 15 ᒥᓕᐊᓐᓂᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᑐᐊᖅ ᐲᑯ: ᖁᔭᓐᓇᒦᒃ, ᐅᖃᑎ. ᐅᖃᖅᑏ ᐱᑕᖃᒻᒪᑦ ᒪᓕᒐᓕᐅᖅᕕᑎᒍᑦ ᐊᑐᖅᑕᐅᓂᕐᒥᒃ 
ᓇᓗᓇᐃᖅᓯᒪᑦᑎᐊᖅᑐᖅ, ᐊᒻᒪᓗ, ᖃᐅᔨᒪᑎᑦᑎᓪᓗᓂ ᐊᒥᐊᒃᑯᖏᓐᓂᓪᓗ ᐃᓄᖏᓐᓄᑦ ᓄᓇᕗᒻᒥ, 
ᐃᑲᔪᖅᑕᐅᕙᑦᑐᓄᑦ ᐊᒻᒪᓗ ᓂᐅᕕᖃᑦᑕᖅᑐᓄᑦ ᒪᓕᒐᓕᐅᖅᑎᐅᕕᒋᔭᑦᑎᓐᓂ, ᖃᐅᔨᒪᑦᑎᐊᕈᒪᓪᓗᖓ ᐅᖅᓱᐊᓗᒻᒧᑦ 
ᐃᑲᔫᑎᐅᔪᒧᑦ ᐊᓐᖑᑎᒋᐊᕈᑕᐅᑲᐃᓐᓇᖅᑐᖅ ᐅᕝᕙᓘᓐᓃᑦ ᐊᓐᖑᑎᒋᐊᕈᑕᐅᔪᖅ ᐊᑐᓕᖅᑎᑕᐅᔪᖅ 
ᑐᒃᓯᕋᐅᑎᐅᔪᕐᓘᓐᓃᑦ ᐱᔭᐅᔪᖅ ᐊᑑᑎᖃᑦᑎᐊᖅᑐᒥᒃ ᐊᒻᒪᓗ ᖃᐅᔨᒃᑲᐃᓂᕐᒥᒃ ᐊᒻᒪᓗ ᑲᑎᒪᔨᐅᔪᖅ ᓱᓕᓪᓗᓂ. 
 
ᔮᓐᓄᐊᓕᐅᕙᓪᓚᐃᔪᒥ ᖃᐅᔨᒃᑲᐃᓚᐅᖅᓯᒪᔪᖓ ᒪᐃᔭᓕᒫᓂᒃ ᐊᒻᒪᓗ ᒪᓕᒐᓕᐅᖅᑎᐅᔪᓂᒃ, 
ᐊᐅᓚᑎᑦᑎᓚᐅᖅᓯᒪᔪᖓ ᑎᑎᖅᑲᓂᒃ ᓇᓗᓇᐃᖅᓯᓪᓗᓂ ᐆᒪᖅᑯᑎᓕᕆᔨᒃᑯᑦ ᒥᓂᔅᑕᒨᓚᐅᖅᑐᖅ ᐊᐱᖅᑯᑎᖃᑦᑐᓂ 
ᑖᒃᓱᒥᖓ ᐊᑭᒋᔭᖓᓂᒃ ᐊᒻᒪᓗ ᑕᐃᒃᓱᒪᓂ, ᒪᓕᑦᑐᒍ ᒪᓕᒐᐃᑦ, ᖃᐅᔨᒃᑲᐃᓚᐅᖅᑐᖓ ᐆᒪᖅᑯᑎᓄᑦ ᐊᑭᖏᓐᓄᑦ 
ᕿᒥᕐᕈᔩᑦ ᑲᑎᒪᔨᖏᑦ ᐊᒻᒪᓗ ᐅᖃᖅᑏ, ᐅᑎᕐᒪᑕ ᐊᒻᒪᓗ ᐊᐱᕆᓪᓗᑎᒃ ᐊᓯᒃᑲᓐᓂᖓᓂᒃ 5-ᓴᒥᒃ, 
ᐊᐱᕆᒃᑲᓐᓂᕆᐊᖃᓚᐅᕈᓐᓃᖅᑐᒍᑦ, ᖃᐃᔨᑲᐃᓂᖃᕇᓐᓂᕐᒪᑕ ᓯᕗᓪᓕᕐᒧᑦ ᐊᓐᖑᑎᒋᐊᕈᑕᐅᑲᐃᓐᓇᖅᑐᒧᑦ. 
 
ᐊᑐᓂᒃ ᐊᓐᖑᑎᒋᐊᕈᑕᐅᑲᐃᓐᓇᑦᑐᓄᑦ ᑕᐃᒪᐃᓕᐅᕆᐊᖃᖏᑦᑐᓯ ᒪᓕᓪᓗᒍ ᒪᓕᒐᓕᐅᖅᑕᐅᓯᒪᓂᖓ 
ᓇᓗᓇᐃᖅᓯᒪᒻᒪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᑲᐅᓯᒃᑯᑦ ᐊᐱᖅᑯᑎᓄᑦ ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒌᐊᕈᑎᑦ. ᑐᑐ. 

ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᐊᖅᓵᑉᐳᖓ ᐊᒻᒪᓗ ᒥᓂᔅᑕ ᐅᖃᐅᓯᖃᒻᒪᑦ ᖃᐅᔨᓴᕐᓂᕐᒥᒃ ᐊᒻᒪᓗ 
ᐊᒥᐊᒃᑯᖏᓐᓂᒃ. ᓇᒧᓐᖓᓐᓂᕈᕕᑦ ᓇᒧᑐᐃᓐᓇᖅ ᐊᒻᒪᓗ ᐊᐱᕆᓗᑎᒃ, ᑕᓐᓇ ᐱᔪᓐᓇᐅᑎᐅᔪᖅ ᐅᕝᕙᓘᓐᓃᑦ 
ᐃᓄᐃᑦ ᖃᐅᔨᒪᑎᓪᓗᒋᑦ ᐅᕝᕙᐅᓇ ᐱᔪᒪᔭᕗᑦ, 10 ᒥᓕᐊᓐ ᑖᓚᔅ ᐃᓄᐃᓪᓗ ᖃᐅᔨᒪᑎᑦᑕᐅᑎᒋᓗᒋᑦ ᐱᒋᐊᖃᕋᑦᑕ 
10 ᒥᓕᐊᓐᓂᑦ ᐅᑎᕐᓗᑕᓗ ᐅᖃᓕᕐᓗᑕ, ᐱᔪᒪᖏᑦᑐᒍᑦ 10 ᒥᓕᐊᓐᓂᑦ, 15 ᒥᓕᐊᓂᑦ ᐱᔪᒪᖔᖅᑐᒍᑦ. 
 
ᐊᑦᔨᒋᖏᒻᒪᒍᑦ ᑖᓐᓇ, ᐅᓇ 5 ᒥᓕᐊᓂᑦ ᓱᓕ ᐊᒻᒪᓗ ᓇᓗᖏᓚᖓᓗ ᐃᓚᖏᑦ ᐃᓄᐃᑦ ᐊᐱᖅᓱᕋᔭᖅᑐᑦ 
ᖃᐅᔨᒪᖏᒃᑯᕕᑦ ᓯᕗᓪᓕᕐᒥ ᓱᒻᒪᑦ ᐱᒃᑲᓐᓂᕆᐊᖃᓚᐅᕐᒪᖔᑉᐱᑦ 5 ᒥᓕᐊᓐᓂᑦ, ᓱᒻᒪ ᑕᐃᒪᐃᓐᓂᑉᒪᖔᓗ. 
 
ᑭᓇᑐᐃᓐᓇᖅ ᐅᖃᕈᓐᓇᕐᒪᑦ, ᓂᐅᕕᖅᑎᒍᒪᒍᒃᑭᑦ ᓄᓇᓯᐅᒥᑦ 10-ᑕᐅᓴᓄᑦ, ᐊᑏ, ᖃᐅᔨᒪᑎᓐᓂᐊᖅᑲᒋᑦ 
ᓂᐅᕕᐊᕆᔭᖅᑐᓐᓂᐊᕋᒃᑯ ᐊᒻᒪᓗᖃᐃᒍᕕᑦ, ᒪᒥᐊᓇᖅ, 15-ᑕᐅᓴᖑᔪᖅ ᒫᓐᓇ. 
 
ᐱᓗᐊᖅᑐᖅ, ᐅᕙᓐᓄᓘᓐᓃᑦ ᑐᓴᓐᓇᖅᑐᖅ ᑕᐃᒪᓐᓇᑦᑎᐊᖅ ᒥᓂᔅᑕ ᓇᓗᓇᐃᖅᓯᓂᖓ ᖃᓄᐃᓕᐅᖅᓯᒪᔭᒥᓂᒃ 
ᐊᒥᓲᓂᖓᓄᑦ ᑮᓇᐅᔭᐅᑉ ᕿᓂᖅᑕᖓ ᐊᓐᖑᑎᒋᐊᕈᑕᐅᑲᐃᓐᓇᖅᑐᖅ ᐊᑭᑦᑐᕆᐊᕐᓂᕐᒧᑦ ᐊᒻᒪᓗ 
ᐊᐱᕆᓪᓚᕆᒃᑲᔭᖅᑕᕋ ᕿᒥᕐᕈᒍᓐᓇᕐᒪᖔᖅ ᐊᒻᒪᓗ ᖃᐅᔨᓂᐊᕐᓗᓂ ᓇᓗᓇᐃᖅᑎᖅᓯᒪᔪᑎᒍᑦ ᖃᓄᓪᓚᑦᑖᖅ 
ᑐᑭᓯᔭᐅᓂᖃᒻᒪᖔᖅ ᖃᓄᐃᒻᒪᑦ ᖃᐅᔨᒃᑲᐃᒋᐊᖃᑦᑐᒋᓚᐅᖏᒻᒪᖔᑕ ᒪᓕᒐᓕᐅᖅᑎᐅᔪᓂᒃ ᐊᒻᒪᓗ ᐃᓄᓐᓂᒃ 
ᐱᑕᖃᒃᑲᓂᕐᓂᖓᓂᒃ 5 ᒥᓕᐊᓐᓂᑦ. 
 
ᐊᒻᒪᓗ ᑕᐃᒪᐃᒋᐊᖃᑦᑐᑎᒃ, 15 ᒥᓕᐊᓐᖑᒻᒪᑦ ᐊᑦᔨᒋᖏᑎᐊᒻᒪᕆᒻᒪᒍ 10 ᒥᓕᐊᓐ ᑕᐃᒪᓐᓇᑎᒋ ᐊᒥᒐᑉᐸᑕ, 
ᐊᒥᓱᐊᓘᕗᑦ ᐊᐱᖅᑯᑎᒃᓴᐃᑦ ᑕᒪᑐᒧᖓ. 
 
ᑕᐃᒪ, ᒥᓂᔅᑕ ᐊᖏᕈᓐᓇᖅᑲ ᑐᓴᖅᑎᑦᑎᓗᑎᒃ ᑲᑎᒪᕕᒻᒥᒃ ᐊᒻᒪᓗ ᒪᓕᒐᓕᐅᖅᑎᐅᔪᓂᒃ ᖃᓄᐃᒻᒪᑦ 
ᑐᓴᖅᑎᑦᑎᓚᐅᖏᒻᒪᖔᑕ ᒪᐃᔭᓂᒃ ᐊᒻᒪᓗ ᑲᑎᒪᔨᐅᔪᓂᒃ ᐃᓚᒍᑕᒃᑲᓂᐊᓂᒃ ᐱᔭᐅᓇᓱᐊᒃᑐᒥᒃ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓯᕗᓪᓕᖅᐹᒥ, ᑕᒪᓐᓇ ᐱᐅᕗᖅ ᐊᐱᖅᓱᕐᓂᐅᔪᖅ 
ᓇᓗᓇᐃᖅᓯᑎᑦᑎᒻᒪᑦ ᐅᕙᑦᑎᓐᓂᒃ ᑕᒪᑐᒧᖓ ᐊᓐᖑᑎᒋᐊᕈᑕᐅᑲᐃᓐᓇᖅᑐᖅ ᐊᑭᑦᑐᕆᐊᕐᓂᕐᒧᑦ. 
 
ᐊᑯᓂᒋᔭᐅᖏᒃᑯᒪ ᕿᓚᒥᑯᓗᒃ, ᐅᖃᖅᑏ, ᐃᓘᓇᑎᒃ ᒪᓕᒐᓕᐅᖅᑎᐅᔪᑦ ᑕᕝᕙᓂ ᑲᑎᒪᕕᒻᒥ ᑲᑎᒪᔨᐅᓚᐅᕐᒪᑦ 
2000-2001-ᒥ ᑕᐃᒃᓱᒪᓂ ᓄᓇᑦᑎᐊᒥ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᑐᒃᓯᕋᓚᐅᖅᓯᒪᒻᒪᑕ 
ᐊᖑᒻᒪᑎᒍᑎᓕᐅᕈᒻᒥᒃ 3.4ᓴᒥᒃ ᐱᒋᐊᖅᑐᓂ 9.9ᓴᒧᑦ ᑎᑭᑦᑐᒍ, ᐱᔪᒪᓪᓗᑎᑦ ᐊᑭᑦᑐᕆᐊᕈᑎᒥᒃ 6.5ᓴᒥᒃ. 
 
ᑎᑎᖅᑲᐅᓯᐊᓚᐅᖅᓯᒪᓐᖏᓚᖓ ᒪᐃᔭᒥᒃ ᐃᓗᐊᓐᖏᓕᐅᕈᑎᖃᕐᓇᕋᐃᔪᒥᒃ ᐃᓱᒫᓘᑕᐅᔪᒥᓪᓘᓐᓃᑦ ᐃᓕᖅᑯᓯᖅ 
ᐊᑐᖅᑕᐅᑦᑎᐊᓚᐅᕐᓂᖓᓄᑦ ᐃᒪᐃᓕᖓᔪᖅ ᑮᓇᐅᔭᓂᑦ ᑐᒃᓯᕋᖅᑎᓪᓗᒋᑦ ᑮᓇᐅᔭᐃᑦ ᑐᒃᓯᕋᐅᑕᐅᒋᐊᓐᖓᖅᑐᑦ, 5-
ᓴᐅᒍᓂ 10-ᓴᐅᒍᓂ ᐅᕝᕙᓘᓐᓃᑦ 12-ᓴᐅᒍᓂ ᓯᕗᓪᓕᖅᐹᖓᓂᓕ ᐃᒪᐃᑦᑐᓚᐅᖅᑐᑦ 3.4ᓴ. 

ᑕᒪᒃᑯᐊ ᖃᐅᔨᒃᑲᐃᔾᔪᑕᐅᔪᑦ ᐊᐅᓪᓚᖅᑎᑕᐅᕙᒃᑐᑦ ᒪᐃᔭᐅᔪᓄᑦ, ᒪᓕᒐᓕᐅᖅᑎᓄᑦ ᐊᓯᖏᓐᓄᓪᓗ. ᑕᐃᒪᐃᓚᐅᕐᒪᑕ 
ᒪᓕᒐᓕᐅᖅᑎᐅᔪᑦ ᖃᐅᔨᒪᒻᒪᑕ ᑕᕝᕗᖓ ᐃᓚᒋᔭᐅᖃᑕᐅᒻᒪᑕ ᒪᓕᒐᓕᐅᖅᑎᓄ ᐃᓕᖅᑯᓯᐅᔪᒥᒃ.  
 
ᐊᐃᒃᐸᖓᓂ, ᐅᖃᖅᑎ, ᑕᐃᒪᐃᒃᓴᐃᓐᓇᓚᐅᖅᑐᓂ. ᖃᐅᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕆᓴᒃᑯᑦ ᖃᐃᓪᓗᑎᒃ, 
ᐊᐱᕆᓚᐅᕐᒪᑕ ᐊᖑᒻᒪᑎᔾᔪᑕᐅᓂᐊᖅᑐᒥᒃ ᐅᖅᓱᐊᓗᒻᒧᑦ ᐊᑭᑦᑐᕆᐊᕐᓂᕐᒧᑦ, 5ᓴ ᓴᖅᑭᑕᐅᓚᐅᖅᑐᖅ 
ᐊᒥᓱᕈᕆᐊᖅᑕᐅᓪᓗᓂ ᑭᖑᓪᓕᕐᒥᒃ. ᑭᓯᐊᓂᓕ ᑕᒪᓐᓇ ᒪᓕᒃᑕᐅᖃᑦᑕᕐᓯᒪᓕᖅᑐᖅ. 
 
ᖃᐅᔨᒃᑲᐃᓚᐅᖅᑐᑦ ᒪᓕᒐᓕᐅᖅᑎᐅᔪᓂᒃ ᑐᒃᓯᕋᐅᑕᐅᓚᐅᖅᑐᓂᒃ. ᒪᐃᔭᐅᔪᑦ ᑎᑎᕋᕐᕕᐅᓪᓗᑎᒃ. ᒪᓕᒐᓕᐅᖅᑎᐅᔪᑦ 
ᑐᓴᖅᑎᑕᐅᓪᓗᑎᒃ. ᖃᐅᒻᒪᖅᑯᑎᓕᕆᓂᕐᒧᑦ ᑯᐊᐳᕆᓴᒃᑯᑦ ᖃᐃᒃᑲᓐᓂᓕᓚᐅᕐᒥᔪᑦ ᐊᑭᑦᑐᕆᐊᒃᑲᓐᓂᖁᔨᓪᓗᑎᒃ, 
ᐆᒻᒪᖅᑯᑎᓕᕆᓂᕐᒧᑦ ᐊᑭᖏᓐᓄᑦ ᕿᒥᕐᕈᓂᕐᒧᑦ ᑲᑎᒪᔨᐅᔪᑦ ᐊᑐᖅᑕᐅᕙᒋᓚᐅᕐᒪᑦ ᐱᓕᕆᑎᓪᓗᒋᑦ ᒪᓕᒐᖅ 
ᒪᓕᓪᓗᒍ. ᑕᐃᒪᓕ, ᖃᐅᔨᒃᑲᐃᓂᐅᔪᖅ ᐱᔭᕇᑦᑕᐅᓯᒪᓕᖅᑐᖅ. ᑕᐃᒃᑯᐊ ᐅᑎᕈᓐᓇᕋᔭᓚᐅᖅᑐᑦ ᐅᖃᕐᓗᑎᑐᒃ: “ᐄ” 
“ᐋᒃᑲ”, ᐅᕝᕙᓘᓐᓃᑦ “ᐃᒻᒪᖃ”, ᑕᐃᒪᐃᓕᐅᓚᐅᖅᑐᑦ. 
 
ᐅᖃᖅᑎ, ᖃᐅᑉᐸᑦ ᐅᕙᓂ ᒪᓕᒐᓕᐅᕐᕕᒻᒥ, ᓴᖅᑮᓂᐊᖅᑐᖓ ᐊᕐᕋᒍᑕᒫᑦ ᐅᓂᒃᑳᖑᔪᒥᒃ 2001 2002ᒧᓪᓗ ᐊᒻᒪ 
ᑮᓇᐅᔭᐃᑦ ᖃᓄᐃᓕᖓᓂᖏᑕ ᖃᐅᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᖏᓐᓄᑦ ᐊᒻᒪ ᐅᖃᖅᑎ, ᑕᐃᒃᓱᒪᓂᐅᓕᖅᐸᑦ 
ᑐᓴᖅᑎᑦᑎᓂᐊᕐᒥᔪᖓ ᒥᓂᔅᑕᐅᔪᑦ ᐃᓱᒪᓕᐊᖓᓐᓂᒃ, ᒐᕙᒪᒃᑯᑦ ᐃᓱᒪᓕᐊᕆᓚᐅᖅᑕᖓᓂᒃ 
ᐊᖑᒻᒪᑎᔾᔪᑕᐅᑲᐃᓐᓇᕐᓂᐊᖅᑐᒥᒃ ᐅᖅᓱᐊᓗᐃᑦ ᐊᑭᖏᓐᓄᑦ ᖁᕕᐊᓱᒃᑲᔭᖅᑐᖓ ᐅᖃᖅᑎ, ᑭᐅᔪᓐᓇᕆᐊᒃᓴᖅ 
ᑕᐃᒃᓱᒪᓂᐅᓕᖅᐸᑦ ᐃᓱᒪᓪᓗᖓᓗ ᒪᓕᒐᓕᐅᖅᑎᐅᔪᑦ ᑕᖅᑲᒃᑯᐊᑐᐃᓐᓇᐃᓪᓗ ᑐᓴᖅᑎᑕᐅᑦᑎᐊᓚᖅᑐᑦ ᖃᐅᑉᐸᑦ 
ᑕᒪᒃᓱᒥᖓ ᐅᖃᐅᓯᖃᓕᕈᒪ ᑕᕝᕙᓂ ᒪᓕᒐᓕᐅᕐᕕᒻᒥ ᑕᕝᕙᓂ ᖃᒪᓂᑦᑐᐊᕐᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐲᑯ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖅᑭᑦᑐᖅ. 
 
ᐊᐱᖅᑯᑦ 532-1(6): ᐃᓕᖅᑯᓯᒃ ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ ᐋᓐᓂᐊᔪᓂᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᑕᐅᓐᖏᑦᑐᖅ, ᐃᓚᖓᖃᐃ ᓄᑖᖑᔪᖅ. ᑕᒪᓐᓇ 
ᐅᖃᐅᓯᕆᒃᑲᓐᓂᕐᓂᐊᖅᑕᕋ ᐅᖃᐅᓯᕆᖃᑦᑕᕐᓯᒪᔭᕋ ᑕᒪᓐᓇ ᐊᒃᓱᕈᐊᕆᓯᒪᓪᓗᒍ ᐱᔾᔪᑎᖃᖅᑐᖅ ᐋᓐᓂᐊᓯᐅᖅᑎᓂᒃ. 
 
ᐊᑲᐅᓐᖏᓕᐅᕈᑕᐅᔪᓂᒃ ᓴᖅᑮᖏᓐᓇᕈᔪᒃᑲᒪ, ᑕᒪᒃᑯᐊ ᐋᓐᓂᐊᓯᐅᖅᑎᐅᔪᑦ ᑲᑕᑦᑎᓐᓇᓱᐊᓐᖏᑕᒃᑲ ᐊᒻᒪᓗ 
ᐱᐅᓐᖏᓐᓂᕋᕐᓗᒋᑦ ᐅᖃᐅᓯᕆᓐᖏᑕᒃᑲ, ᑭᓯᐊᓂᓕᖃᐃ ᑮᓇᐅᔭᑎᒍᑦ ᐊᒥᒐᕐᓯᓂᖏᓐᓄᑦ ᑕᒪᒃᑯᐊ 
ᐋᓐᓂᐊᕐᕕᓕᐊᖅᐸᒃᑐᑦ ᑲᒪᒋᔭᐅᑦᑕᐅᑎᒋᕙᓐᖏᓐᓂᖏᓐᓄᑦ ᐃᓪᓗᓕᒻᒥ? ᑕᒪᓐᓇ ᐊᑲᐅᓐᖏᓕᐅᕈᑕᐅᔪᖅ ᓇᑭᑦ 
ᐱᕙᓪᓕᐊᕙᑦ? 
 
ᒥᓂᔅᑕᐅᔪᖅ ᐊᐱᕆᔪᒪᔭᕋᓗᐊᕋ ᖃᓄᐃᑦᑐᓂ ᐋᓐᓂᐊᓯᐅᖅᑎᐅᔪᑦ ᒪᓕᒋᐊᖃᖅᐸᒻᒪᑕᖓᑕ ᖃᐅᔨᓴᕐᓂᐊᕐᓗᑎᒃ 
ᐋᓐᓂᐊᔪᓂᒃ ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ? ᑕᐃᒃᑯᐊ ᑐᒃᓯᕋᖃᑦᑕᕆᐊᖃᖅᐸᑦ ᐊᐅᓪᓚᖅᑎᑦᑎᓂᐊᕐᓗᑎᒃ ᐋᓐᓂᐊᔪᓂᒃ 
ᐊᑭᓕᖅᑕᐅᑲᓐᓂᖅᐸᒃᐸᓗᓐᓂᑦ ᐊᐅᓪᓚᖅᑎᑦᑎᔭᕆᐊᖃᕋᐃᒻᒪᑕ? 
 
ᖃᓄᐃᑦᑐᓂᒃ ᒪᓕᒃᑕᕆᐊᖃᖅᐸᒃᐸᑦ ᐊᐅᓪᓚᖅᑎᑦᑎᓂᕐᒧᑦ ᐋᓐᓂᐊᔪᒥᒃ ᖃᐅᔨᔭᓴᖅᑕᐅᑲᐅᑎᒋᓯᒪᔪᒥᒃ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ. ᐅᖃᖅᑎ. ᐅᖃᖅᑎ. ᑕᒪᓐᓇ ᐃᓕᖅᑯᓯᕆᔭᐅᔪᖅ ᐊᖅᑭᒃᓯᒪᔪᖅ ᒪᓕᓪᓗᒍ 
ᒪᓕᒃᑕᐅᔭᕆᐊᖃᖅᑐᑦ, ᐊᑐᖅᑕᐅᒐᔪᒃᑐᖅ ᐃᓄᒃ, ᐋᓐᓂᐊᕐᕕᓕᐊᕈᓂ, ᐋᓐᓂᐊᓯᐅᑎᒥᒃ ᑕᑯᔭᖅᑐᕐᓗᓂ  

ᖃᐅᔨᓴᖅᑕᐅᓕᕐᓗᑎᒃ ᒪᓕᓪᓗᒍ ᖃᓄᐃᓐᓂᖓ, ᑕᐃᓐᓇ ᐋᓐᓂᐊᓯᐅᖅᑎᐅᔪᖅ ᐊᐅᓪᓚᖅᑎᑕᐅᔭᕆᐊᖃᖅᐸᑦ 
ᐃᖃᓗᓐᓄᑦ ᐋᓐᓂᐊᕕᒻᒧᑦ ᖃᓪᓗᓈᓄᓪᓗᓐᓂᑦ ᖃᐅᔨᓴᖅᑕᐅᑲᓐᓂᕐᓂᕐᒧᑦ. 
 
ᖃᐅᔨᓴᒃᓴᐃᓐᓇᕆᐊᖃᓐᖏᑦᑐᑦ ᑮᓇᐅᔭᑎᒍᓪᓗ ᖃᐅᔨᓴᕆᐊᖃᓐᖏᑦᑐᑦ. ᑕᒪᓐᓇ ᐃᓕᖅᑯᓯᕆᔭᐅᑎᑕᐅᕙᒃᑐᖅ 
ᒪᓕᒃᑕᐅᔭᕆᐊᖃᖅᐸᒃᑐᓂᒃ ᐋᖅᑭᒃᓯᒪᔪᓂᒃ ᑕᑯᓂᐊᕐᓗᑎᒃ ᐋᓐᓂᐊᔪᒥᒃ. ᑕᐃᒪᓕ, ᑕᐃᓐᓇ ᐋᓐᓂᐊᓯᐅᖅᑎᐅᔪᖅ 
ᐃᓱᒪᓕᐅᑲᐅᑎᒋᔪᓐᓇᖅᑐᖅ ᐊᓐᓂᐊᔪᒥ ᖃᐅᔨᓴᓚᐅᕐᓗᓂ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐃᒪᐃᑦᑐᒥᒃ ᐊᐱᕆᓇᓱᐊᖅᑐᖓ, ᐄ, ᖃᐅᔨᒪᔪᖓ ᑭᒡᒍᑎᖓᓂᒃ 
ᑭᓯᐊᓂᓕ ᐃᒫᒃ ᐊᐱᕆᓇᓱᐊᖅᑐᖓ ᑕᒪᒃᑯᐊ ᐋᓐᓂᐊᓯᐅᑎᐅᔪᑦ ᑮᓇᐅᔭᑎᒍᑦ ᐱᑎᑕᐅᒃᑲᓂᖅᐸᒻᒪᖓᑕ 
ᐊᑭᑦᑐᕆᐊᖅᑕᐅᓱᖑᒻᒪᖓᑕᓘᓐᓃᑦ ᐋᖅᑭᒃᓯᒪᔾᔪᑎᖏᓐᓄᒃ ᐱᓕᕆᐊᖏᓐᓄᑦ ᖃᑦᑎᓂᒃ ᐋᓐᓂᐊᔪᓂ ᑕᑯᒍᑎᒃ 
ᐊᐅᓪᓚᖅᑎᑦᑎᐸᑕᓘᓐᓃᑦ ᑲᒪᒋᓯᒪᔭᖏᓐᓂᒃ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐋᓐᓂᐊᓯᐅᖅᑎᐅᔪᑦ ᒪᓕᖃᑦᑕᖅᑐᑦ ᓄᓇᕗᒻᒥ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᖏᓐᓄᑦ ᒪᓕᒃᑕᐅᕙᒃᑐᓂᒃ ᐊᒻᒪᓗ ᑕᐃᓐᓇ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ ᒪᓕᒐᖅ 
ᐊᑎᓕᐅᖅᑕᐅᓯᒪᔪᖅ ᐱᖃᓯᐅᔾᔨᓪᓗᓂ ᐊᒥᓲᓂᖅᓴᓂᒃ ᐃᖅᑲᓇᐃᔭᖅᑎᖏᓐᓂᒃ ᒐᕙᒪᒃᑯᑦ ᓄᓇᕗᒻᒥ. 
 
ᐱᑕᖃᖏᑦᑐᖅ ᑮᓇᐅᔭᖅᑖᕈᑎᓂᒃ ᑐᓂᔭᐅᔪᓂᒃ, ᐱᒋᐊᕈᑎᓕᐅᖅᓯᒪᖏᑦᑐᑎᓪᓗ ᐋᓐᓂᐊᓯᐅᖅᑎᓄᑦ ᐱᓗᐊᖅᑐᒥᒃ 
ᐊᐅᓚᑎᑦᑎᒍᑎᒃ ᐋᓐᓂᐊᔪᓂᒃ ᖃᓪᓗᓈᓄᑦ ᐅᕝᕙᓘᓐᓂᑦ ᑕᑯᔭᒃᓴᐅᑎᑦᑎᒍᑎᒃ. ᐱᑕᖃᖏᑦᑐᖅ ᑮᓇᐅᔭᓂᒃ 
ᐱᔭᐅᒃᑲᓂᖅᑐᒃᓴᓂᒃ ᐱᒋᐊᕈᑎᑕᖃᕋᓂᓗ ᐊᖏᖃᑎᒌᒍᑎᐅᓯᒪᔪᒥ ᐱᓕᕆᑎᑦᑎᓂᕐᒧᑦ. 
 
ᐅᖃᖅᑏ, ᐊᑐᓕᖅᑎᓯᒪᔭᑐᐊᕗᑦ ᖃᐅᔨᒪᔪᑦ ᑲᑎᒪᔨᐅᔪᖅ, ᐅᑭᐅᖅᑕᖅᑐᒦᑯᑖᓐᓂᖅᓴᐅᖁᓪᓗᒋᑦ ᑲᔪᖏᖅᓴᐅᑏᑦ 
ᑮᓇᐅᔭᑦ, ᑭᓯᐊᓂᓗ ᑖᓐᓇ ᐃᖅᑲᓇᐃᔭᖅᑎᑖᓂᕐᒧᐃᓐᓇᖅ ᐊᒻᒪᓗ ᑎᒍᒥᐊᖅᑕᐅᓂᖏᓐᓄᑦ ᐋᓐᓂᐊᓯᐅᖅᑏᑦ. 
 
ᑕᐃᒪᓕ, ᐱᑕᖃᖏᑦᑐᖅ ᑮᓇᐅᔭᓂᒃ ᑐᓂᔭᐅᒃᑲᓂᓲᖑᔪᓂᒃ ᐊᐅᓚᖅᑎᑕᐅᕙᑦᑐᓄᑦ ᐋᓐᓂᐊᔪᓂᒃ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᑐᑭᓯᔪᖓ ᐅᖃᐅᓯᖓᓂᒃ, ᑭᓯᐊᓂᓕ, ᐅᓪᓗᑐᐃᓐᓇᐅᑎᓪᓗᒍ 
ᐊᐅᓚᓚᐅᖅᓯᒪᒐᑦᑕ ᐃᖃᓗᓐᓂᒃ ᐊᒻᒪᓗ ᒪᓕᒃᑎᐅᓪᓗᖓ ᓱᕈᓯᑯᓗᒻᒥᒃ ᐃᖃᓗᓐᓄᑦ. ᓱᕈᓯᑯᓗᒃ ᑖᓐᓇ ᐊᒻᒪᓗ 
ᓇᓗᓇᐃᖅᓯᓗᐊᔾᔮᖏᑦᑐᖓ. 
 
ᐊᒫᖅᑕᐅᓪᓗᓂ ᐊᒻᒪᓗ ᑕᑯᑐᐃᓐᓇᖅᑐᒍ ᐋᓐᓂᐊᕙᓗᑦᑐᒻᒪᕆᐅᓚᐅᕐᒪᑦ ᐃᒻᒪᖃ ᑖᓐᓇ ᓱᕈᓯᖅ 
ᐊᐅᓚᖅᑎᑕᐅᓴᐃᒍᔭᓚᐅᖅᑐᖅ ᐱᓗᐊᓕᓚᐅᖏᓐᓂᖓᓂ ᓱᕋᑦᑎᕆᔪᒪᖏᑦᑐᖓᐅᒐᓗᐊᖅ ᐃᑲᔫᑕᐅᕙᑦᑐᓂᒃ 
ᐋᓐᓂᐊᓯᐅᖅᑎᓄᑦ. ᑭᓯᐊᓂ, ᓱᒻᒪ ᑕᒪᒃᑯᐊ ᐋᓐᓂᐊᔪᑦ ᑲᒪᒋᔭᐅᒋᐊᖃᑦᑕᐅᑎᒌᔫᔮᖅᑐᖅ ᐅᑕᖅᑭᔾᔪᑕᐅᔫᔮᖅᐸᑉᐸᑦ 
ᑭᖑᓂᐊᒍᑦ ᑭᓯᐊᓂ ᑲᒪᒋᔭᐅᓕᑕᐃᓐᓇᖅᑐᑎᒃ?  
 
ᐅᖃᖅᑏ, ᑕᒪᓐᓇ ᓂᑯᕕᔾᔪᑎᒋᖃᑦᑕᓂᐊᖅᐸᕋ ᑭᓯᐊᓂ ᐋᖅᑭᒃᑕᐅᑉᐸᑦ. ᐊᐱᕆᓇᓱᖅᑲᐅᔭᕋ, ᐅᖃᖅᑏ, ᑕᐃᒃᑯᐊ 
ᐋᓐᓂᐊᓯᐅᖅᑏᑦ ᐊᐅᓚᑎᑦᑎᕙᑦᑐᑦ ᐋᓐᓂᐊᔪᓂᒃ ᐊᒥᓲᖏᑦᑐᓂᒃ, ᓲᕐᓗ, ᖃᒪᓂᖅᑐᐊᒥ ᐋᓐᓂᐊᔪᑦ  

 



ᓇᒃᑲᔾᔭᐅ,  2, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3576

ᐊᐅᓚᑦᑎᑕᐅᒍᓐᓇᐸᒻᒪᑕ ᐋᓐᓂᐊᓂᖏᓐᓄᑦ ᐱᑦᔪᑎᖃᑦᑎᐊᖅᑐᑎᒃ ᑭᓯᐊᓂ ᐋᓐᓂᐊᒍᑎᖃᖏᓂᖅᓴᐅᒐᔭᖅᑐᑦ 
ᑲᒪᒋᔭᐅᓴᕋᐃᓂᖅᓴᐅᕙᑉᐸᑕ ᓯᕗᓂᐅᒍᑦ. 
 
ᐃᒡᓗᓕᒃᒥ ᐊᒻᒪᓗ ᓴᓂᕋᔭᒥ ᐅᑕᖅᑭᕙᒻᒪᑕ ᐊᐅᓚᕆᐊᖃᓪᓚᕆᓕᕋᐃᒻᒪᑦ ᑭᓯᐊᓂ ᐊᐅᓚᑎᑦᑎᓪᓗᑎᒃ. ᑭᓱᓂᒃᑯᐊ 
ᐱᑦᔪᑎᐅᔪᑦ ᐃᒻᒪᖃ ᑐᓂᓯᖃᑦᑕᖅᑐᓯ ᑮᓇᐅᔭᒃᑲᓂᕐᓂᒃ ᐋᓐᓂᐊᓯᐅᖅᑎᓄᑦ ᐊᐅᓚᑎᑦᑎᖃᑦᑕᖏᑦᑐᓄᑦ ᐊᒥᓱᓂᒃ 
ᐋᓐᓂᐊᔪᓂᒃ, ᑕᐃᒪᓐᓇᐃᑐᖅᑕᖃᑉᐹ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᑦᑎᐊᕈᒪᑐᐃᓐᓇᖅᑐᖓ ᑐᑭᓯᑦᑎᐊᕐᓗᖓ 
ᐊᐱᖅᑐᑎᒋᔭᖓᓂᒃ ᐊᒻᒪᓗ ᑭᐅᑦᑎᐊᓂᐊᖅᑕᕋ. 
 
ᑲᑎᒪᔨᐅᑉ ᐊᐱᖅᑯᑎᒋᔭᖓ, ᓱᓕᒍᒪ, ᑐᑭᓯᑦᑎᐊᕈᒃᑯ, ᐋᓐᓂᐊᓯᐅᖅᑏᑦ ᐅᕝᕙᓘᓐᓃᑦ ᐊᐅᓚᑎᑦᑎᕙᑦᑐᑦ 
ᐋᓐᓂᐊᔪᓂᒃ ᐊᒻᒪᓗ ᐋᓐᓂᐊᓯᐅᖅᑏᑦ ᐊᐅᓚᑎᑦᑎᕙᒻᒪᖔᑕ ᐊᒥᓲᓂᖅᓴᓂᒃ ᐋᓐᓂᐊᔪᓂᒃ 
ᖃᑦᑏᓇᐅᓂᖅᓴᓂᓪᓘᓐᓃᑦ ᐱᑕᖃᑉᐹ ᑮᓇᐅᔭᓂᒃ ᑐᓂᔭᐅᓲᓂᒃ ᐅᕝᕙᓘᓐᓂᑦ ᑕᐃᒪᐃᑦᑐᓅᖓᔪᑦ? 
 
ᐱᑕᖃᖏᑦᑐᖅ ᑮᓇᐅᔭᓂᒃ ᐊᑭᓕᐅᑎᐅᕙᑦᑐᓂᒃ ᐋᓐᓂᐊᓯᐅᖅᑎᓄᑦ, ᐋᓐᓂᐊᕕᒻᒥᐅᑕᓄᑦ ᐃᖅᑲᓇᐃᔭᖅᑎᖏᓐᓄᑦ, 
ᐊᒻᒪᓗ ᐊᓯᖏᓐᓄᑦ ᑕᒪᑐᒧᖓ ᑕᑯᔭᒃᓴᓕᐊᖑᕙᑦᑐᑦ ᐋᓐᓂᐊᔪᑦ. ᑕᐃᒪᑐᐊᖅ ᑮᓇᐅᔭᖅ ᐋᓐᓂᐊᓯᐅᖅᑎᓄᑦ, 
ᐅᑯᑎᒎᓐᓇ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑦ, ᐊᑐᖅᑐᖅ, ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑖᓂᕐᒧᑦ ᐊᒻᒪᓗ 
ᐅᑭᐅᖅᑕᖅᑐᒥᑯᑖᓂᖅᓴᐅᖁᓪᓗᒋᑦ ᑲᔪᖏᖅᓴᐅᑎᑦ ᑮᓇᐅᔭᑦ. 
 
ᐋᓐᓂᐊᓯᐅᖅᑏᑦ ᐊᑭᓕᖅᑕᐅᕙᖏᑦᑐᑦ ᐊᒥᓲᓂᖏᓐᓄᑦ ᐋᓐᓂᐊᔪᑦ ᑕᑯᕙᑦᑕᖏᓐᓄᑦ ᐅᕝᕙᓘᓐᓃᑦ ᐊᒥᓲᓂᖏᑦ 
ᐋᓐᓂᐊᔪᑦ ᐊᐅᓚᖅᑎᑕᐅᕙᑦᑐᑦ. ᑭᓯᐊᓂᓕ, ᐅᖃᖅᑎ, ᐅᖃᕈᓐᓇᖅᑐᖓ ᐃᓱᒫᓘᑎᑕᖃᑉᐸᑦ ᐋᓐᓂᐊᓯᐅᖅᑎᓄᑦ, 
ᐃᓱᒫᓘᑎᑕᖃᓚᐅᕐᒪᑦ ᐃᒡᓗᓕᒥ ᐊᒻᒪᓗ ᐊᐅᓚᑦᑎᔨ ᕿᑭᑦᑖᓗᒻᒥᐅᓄᑦ ᑕᐃᑯᖓᑎᑦᑐᒍ ᐋᓐᓂᐊᕕᖓᓄᑦ ᐃᒡᓗᓕᒥ 
ᐃᖅᑲᓇᐃᔭᖅᑎᖃᑦᑎᐊᓚᐅᖏᒻᒪᑦ, ᑕᐃᒪᓐᓇᐃᓚᐅᖅᑐᒍᑦ, ᑲᑎᒪᔨᐅᔪᖅ ᐅᖃᐅᓯᕆᕋᑖᖅᑕᖓ ᑲᑎᒪᕕᒻᒥ, 
ᖁᔭᓐᓇᒦᒃ ᐱᓕᕆᑦᑎᐊᓂᖓᓄᑦ. 
 
ᖃᓄᐃᓕᖓᓂᐅᔪᖅ ᓴᓂᕋᔭᒥ, ᖃᐅᔨᒪᖏᑦᑐᖓ ᐊᑲᐅᖏᓕᐅᕈᑎᑕᖃᒻᒪᖔᖅ ᑕᑯᔭᐅᔭᕆᐊᓕᓐᓄᑦ. ᑕᒪᓇᖃᐃ 
ᖃᐅᔨᒋᐊᕈᓐᓇᖅᑕᕗᑦ ᑎᑎᕋᖅᑕᐅᓯᒪᓂᐊᕐᒪᑦ. ᐅᖃᖅᑏ, ᐱᑕᖃᖏᑦᑐᖅ ᑮᓇᐅᔭᓂᒃ ᐊᐅᓚᑎᑦᑎᖃᑦᑕᓂᑦᑎᓐᓄᑦ 
ᐋᓐᓂᐊᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐅᖃᖅᑏ, ᐱᔾᔪᑎᒋᓪᓗᒍ ᐊᐱᕆᖅᑲᐅᕙᕋ ᐊᑲᐅᓐᖏᓕᐅᕈᑎᑕᖃᕐᒪᑦ 
ᐋᖅᑭᑦᑕᐅᓯᒪᓐᖏᑦᑐᒥᑦ, ᐊᓪᓛᑦ ᑕᑯᒋᐊᖅᑕᐅᓐᖏᑦᑎᐊᒻᒪᕆᑦᑐᓂ. 
 
ᒥᓂᔅᑕ ᐅᖃᖅᑲᐅᒻᒪᑦ ᐅᐊᑦᑎᐊᕈ ᐱᔨᑦᓯᕐᓂᐅᔪᒡᒎᖅ ᐋᖅᑭᒋᐊᖅᓯᒪᒻᒪᑕ ᐃᓪᓗᓕᒻᒥ ᐱᔾᔪᑎᒋᓪᓗᒋᑦ 
ᐃᖅᑲᓇᐃᔭᖅᑏᑦ, ᑭᓯᐊᓂᓕ ᑕᒪᓐᓇ ᓱᓕᓐᖏᒻᒪᑦ. ᐱᖃᓐᓇᕆᔭᕋ ᐆᒻᒪᑎᕐᓗᓚᐅᕐᒪᑦ ᐊᐱᕆᓪᓗᓂᓗ ᓘᑦᑖᕐᒥᑦ 
ᖃᓄᐃᒻᒪᖔᖅ ᐋᓐᓂᐊᓯᐅᖅᑎᐅᑉ ᑲᒪᒋᓂᕆᔭᖓ. ᐆᒻᒪᑎᕐᓗᑉᐸᑕ, ᓘᑦᑖᒧᑦ ᐅᖄᓚᓲᖑᕚᑦ? 
 
ᐅᖃᖅᐲᑦ ᐅᑕᖅᑭᒋᐊᖃᕐᓂᕋᖅᑐᒋᑦ ᓘᑦᑖᕐᒥᑦ? ᐅᖄᓚᒍᓐᓇᖏᑉᐸᑕᓗ ᐅᖓᓯᑦᑐᒧᑦ. ᐊᒥᓱᐊᖅᑎᖅ 
ᐱᓕᕆᐊᖃᖅᑎᓪᓗᒋᑦ ᑐᐊᕕᕐᓇᖅᑑᓕᖅᑐᑎᒃ ᐱᔾᔪᑎᖃᖅᑐᑎᒃ ᐊᑯᓂᒻᒪᕆᒃ ᐅᑕᖅᓯᒪᓂᖏᓐᓄᑦ. ᐃᒻᒪᖃ  

ᐱᔾᔪᑎᒋᓪᓗᒍ ᖃᐅᔨᓴᖅᑕᐅᑦᑎᐊᓚᐅᓐᖏᓐᓂᖏᓐᓄᑦ ᐅᕝᕙᓘᓐᓃᑦ ᖃᐅᓴᖅᑕᐅᓇᓵᓗᐊᕐᓂᖏᓐᓄᑦ, ᑕᐃᒪᐃᒻᒪᑦ 
ᐊᐱᕆᕗᖓ ᑕᒪᓐᓇ ᖃᐅᔨᒋᐊᖅᑕᐅᒃᑲᓐᓂᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᕈᒪᕙᕋ ᑲᑎᒪᔨ ᓇᓗᓇᐃᖅᓯᒃᑲᓂᕐᒪᑦ 
ᐊᐱᖅᑯᑎᒋᖅᑲᐅᔭᖓᓂᑦ. ᐅᖃᖅᑏ, ᐋᓐᓂᐊᓯᐅᖅᑎᕗᑦ ᐊᒥᓱᓂᒃ ᐃᑲᕐᕋᓂᒃ ᐃᖅᑲᓇᐃᔭᖅᐸᑉᐳᑦ. 
ᐃᖅᑲᓇᐃᔮᖃᖅᑐᑎᒃ ᑕᖃᓇᖅᑐᒻᒪᕆᒻᒥᑦ ᐱᒡᒐᓇᖅᑐᒻᒪᕆᒻᒥᓪᓗ ᐱᓕᕆᓇᓱᐊᑦᑎᐊᖅᐸᑦᑐᑎᒃ ᐱᔪᓐᓇᕐᓂᖅᐹᒥᒍᑦ. 
 
ᐅᖃᖅᑏ, ᐋᓐᓂᐊᓯᐅᖅᑏᑦ ᖃᖓᑐᐃᓐᓇᖅ ᐋᓐᓂᐊᕕᓕᐊᖅᑐᓄᑦ ᐅᖃᕈᓐᓇᖅᐳᑦ, ᐃᐊᑦ ᐋᓐᓂᐊᕕᓕᐊᖅᐸᑦ 
ᐋᓐᓂᐊᓪᓗᓂ, ᐋᓐᓂᐊᓯᐅᖅᑎ ᐅᖃᕈᓐᓇᖅᐳᖅ ᐱᐅᒋᓐᖏᑕᕋ ᑕᑯᔭᕋ. ᐊᐅᓪᓚᑎᓐᓂᐊᖅᐸᒋᑦ. 
ᐅᖄᓚᐅᑎᖃᕆᐊᖃᓐᖏᓚᑦ ᑕᒪᑐᒧᖓ ᐊᖏᕈᑕᐅᖁᓪᓗᒋᑦ. 
 
ᐃᒪᐃᒍᓐᓇᖅᐳᓪᓕ ᐅᖄᓚᓗᑎᒃ ᓘᑦᑖᒧᑦ ᓯᕗᕐᖓᒍᑦ, ᐃᐊᑦ ᐊᐅᓪᓚᑎᓐᓂᐊᕋᒃᑯ ᑕᑯᔭᐅᔭᖅᑐᕐᓗᓂ ᓘᑦᑖᕐᒧᑦ ᐊᒻᒪ 
ᐅᕝᕙ ᑎᑭᕝᕕᔅᓴᖓ. ᑕᒪᓐᓇ ᓇᓗᓇᐃᖅᑎᐊᖅᑳᕈᒪᓪᓗᒍ. 
 
ᓱᓕᒃᑲᓐᓂᖅ, ᑕᐃᒪᐃᑦᑐᖃᕐᓂᖅᐸᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓᓂᑦ ᑎᑎᖅᑲᒃᑰᕆᐊᖃᕐᓂᖓᓄᑦ 
ᖃᓄᐃᑦᑐᖃᕐᓂᖅᐸᑦ ᖃᐅᔨᒋᐊᕋᔅᓴᐅᒐᔭᕐᒪᑦ. ᖃᖓᑐᐃᓐᓇᖅ ᐅᖃᖅᑏ, ᐋᓐᓂᐊᕕᑦ ᑕᒫᓂ ᖃᒪᓂᖅᑐᐊᕐᒥ 
ᐆᑦᑑᑎᒋᒍᓐᓇᐸᕋ ᐋᓐᓂᐊᕕᒻᒨᖅᑐᖃᖅᐸᑦᑐᓂ ᑕᒫᓂ 100-ᓂᒃ 300-ᓄᑦ ᐱᓇᓱᐊᕈᓯᖅᑕᒫᑦ. 
ᐱᔾᔪᑎᖃᕐᓂᖅᓴᐅᔪᓐᓇᕆᓪᓗᓂ ᓄᑕᕋᕐᓂᒃ. 
 
ᑕᒪᓐᓇ ᐊᒡᒍᓐᖑᐊᕐᓗᒍ 26-ᓄᑦ ᓄᓇᓕᓐᓄᑦ ᐊᒻᒪ ᐊᒡᒍᓐᖑᐊᕐᓗᒍ ᐋᓐᓂᐊᕕᒻᒧᑦ ᐃᖃᓗᓐᓂ 100-ᖑᓗᐊᖅᑐᓂᑦ 
ᑕᑯᕙᑦᑐᑎᒃ ᐋᓐᓂᐊᕕᓕᐊᖅᑐᓂᒃ ᖃᐅᑕᒫᑦ, ᐃᓛᓐᓂᒃᑯᑦ, ᑕᐅᓴᒐᓴᐅᕗᑦ ᐋᓐᓂᐊᕕᓕᐊᖏᓐᓇᖃᑦᑕᖅᑐᑦ. 
 
ᐊᒻᒪ ᐄ, ᐅᖃᖅᑏ, ᑕᒪᐃᑦᑐᖃᕋᐃᒻᒪᑦ ᐃᓱᒫᓘᑎᑕᖃᖅᐳᖅ. ᐊᒻᒪ ᐅᑉᐱᕆᕙᕋ ᒪᓕᒐᓕᐅᖅᑎᐅᑉ 
ᐅᖃᐅᓯᕆᕋᑖᖅᑕᖓ, ᐊᐱᕆᔪᒪᕙᕋ ᒪᓕᒐᓕᐅᖅᑎ ᓇᓗᓇᐃᖅᓯᖁᓪᓗᒍ ᑎᑎᖅᑲᑎᒍᑦ ᖃᓄᐃᓕᐅᓚᐅᕐᒪᖔᑕ 
ᐅᕝᕙᓘᓐᓃᑦ ᖃᓄᐃᑦᑐᖃᕐᓂᕐᒪᖔᖅ ᑕᒪᓐᓇᓗ ᖃᐅᔨᒋᐊᕈᓐᓇᖅᐸᕋ ᑕᐃᒪᐃᒃᑲᓐᓂᖁᓇᒋᑦ. 
 
ᑭᓯᐊᓂ ᑕᕝᕙᓂᔅᓴᐃᓐᓇᖅ, ᐅᖃᖅᑏ ᐅᖃᕈᒪᕗᖓ ᐊᖏᖃᑎᒋᓐᖏᓪᓗᒋᐅᓐᖏᑦᑐᖅ ᐋᓐᓂᐊᓯᐅᖅᑏᑦ ᐊᒻᒪ ᓘᑦᑖᑦ 
ᐋᓐᓂᐊᕕᒻᒥᓗ ᐃᖅᑲᓇᐃᔭᖅᑏᑦ ᐋᓐᓂᐊᕕᑦᑎᓐᓂᑦ ᐊᒻᒪ ᓘᑦᑖᓕᐊᕐᕕᓐᓂᑦ, ᐊᒃᓱᕈᖅᑐᒻᒪᕆᐅᕙᒻᒪᑕ 
ᐃᖅᑲᓇᐃᔭᖅᑐᑎᒃ ᐅᕙᑦᑎᓐᓂᒃ ᑲᒪᑦᑎᐊᕋᓱᐊᖅᑐᑎᒃ ᐊᖏᕈᑕᐅᖅᑳᕆᐊᖃᓐᖏᓚᑦ ᓘᑦᑖᒧᑦ 
ᐊᐅᓪᓚᑎᑦᑎᓂᐊᕐᓗᑎᒃ ᐋᓐᓂᐊᔪᒥᑦ. ᓇᒻᒥᓂᖅ ᐊᐅᓪᓚᑎᑦᑎᔪᓐᓇᖅᐳᑦ, ᖃᓄᐃᓐᓂᖓ ᒪᓕᑦᑐᒍ ᐋᓐᓂᐊᔫᑉ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐳᑭᕐᓇᒃ.  
 
ᐊᐱᖅᑯᑦ 533-1(6): ᓄᑖᖅ ᖃᖓᑕᓲᒃᑯᕕᒃ 
 
ᐳᑭᕐᓇᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᖁᕕᐊᑉᐳᖓ ᖃᒪᓂᖅᑐᐊᕐᒦᒋᐊᖓ ᑭᓯᐊᓂ ᑭᖑᕙᖅᑲᐅᒐᒪ 
ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓄᑦ ᖃᐅᑉᐸᖔᖅ ᐅᖃᐅᓯᕆᓛᖅᐸᒃᑲ. ᐃᓚᒐ ᑕᑯᒥᓇᖅᑐᒻᒪᕆᐅᕗᖅ. 

ᐅᖃᖅᑏ, ᐃᓱᒫᓘᑎᖃᕋᒪ ᐅᕙᓐᓄᑦ ᐅᖃᐅᓯᐅᓚᐅᖅᑐᒥᑦ ᓂᕈᐊᖅᑎᒋᔭᖓᓐᓂᑦ ᒥᓂᔅᑕᐅᑉ ᐃᖏᕐᕋᔪᓕᕆᓂᕐᒧᑦ. 
ᐱᒋᐊᓕᕋᑖᕐᒪᑦ ᐸᕐᓇᐅᑎᖓᓄᑦ, ᒥᓂᔅᑕᐅᓚᐅᖅᑐᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑭᓯᐊᓂ ᐅᖃᖅᑏ, ᐊᐱᖅᑯᑎᒐᓕ 
ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐅᔭᖓᓂ 2003 ᓴᓇᓂᐅᓴᒻᒪᑕ ᖃᖓᑕᓲᒃᑯᕕᒻᒥᑦ ᐅᖅᓱᖅᑑᕐᒥ ᐊᒻᒪ 
ᒥᑦᑎᒪᑕᓕᒻᒥᑦ. 
 
ᐅᖃᖅᑏ, ᒪᐃ 22, 2003-ᒥ ᕼᐊᒻᓚᒃᑯᑦ ᐳᓚᕆᐊᖅᑕᐅᓯᒪᓚᐅᕐᒪᑕ ᐅᓂᒃᑲᕆᐊᖅᑐᖅᑐᓂᒃ ᖃᓄᐃᑦᑑᓂᒃᓴᖓᓂᒃ 
ᖃᖓᑕᓲᒃᑯᕕᐅᔪᑉ ᐅᖃᓚᐅᖅᑐᑎᓪᓗ ᑕᒪᓐᓇ ᐱᓕᕆᐊᖑᔪᖅ ᐊᖏᓪᓕᒋᐊᖅᑕᐅᒐᔭᕐᒪᑦ ᐅᑭᐅᓂ ᐊᒡᒋᖅᐸᓪᓕᐊᔪᓂ 
ᒐᕙᒪᒃᑯᑦ ᐊᖏᓪᓕᒋᐊᖅᑎᑦᑎᓂᐊᖅᑐᑦ ᒪᓕᓪᓗᒋᑦ ᑮᓇᐅᔭᓂᒃ ᐊᒥᒐᕐᓯᓂᕆᔭᖏᑦ. 
 
ᑕᐃᒪᓕ, ᐊᐱᕆᔪᒪᔪᖓ ᒥᓂᔅᑕᐅᔪᒥᒃ ᑕᐃᒃᑯᐊ ᐸᕐᓇᒍᑕᐅᓯᒪᔪᑦ ᐊᖏᓪᓕᒋᐊᕈᑕᐅᓂᐊᖅᑐᑦ ᑲᒪᒋᔭᐅᓂᐊᕐᒪᖓᑕ 
ᑕᐃᒃᓱᒧᖓ ᓄᑖᖑᔪᒧᑦ ᖃᖓᑕᓲᒃᑯᕕᒃᓴᐅᔪᒧᑦ ᓴᓇᔭᐅᓂᐊᖅᑐᒧᒃ ᐊᐅᔭᐅᓂᐊᖅᑐ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑲᒪᔪᖅ ᐃᖏᕐᕋᔪᓕᕆᔨᒃᑯᓐᓄᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᒪᓕᒐᓕᐅᖅᑎᐅᔪᑦ ᐃᓯᖅᐸᓪᓕᐊᓕᑕᐃᓐᓇᖅᑐᑦ 
ᑐᓐᖓᓱᑦᑎᑦᑐᒪᓪᓗᒋᑦ. ᒪᓕᒃᑐᒍ ᐊᐱᖅᑯᑎᒋᔭᖓ, ᖃᖓᑕᓱᒃᑯᕕᒃᓴᐅᔪᖅ ᐊᔾᔨᒌᓐᖏᑦᑐᓂᒃ ᐊᑎᖃᖅᑎᑕᐅᒻᒪᑕ 
ᒪᓕᒃᑐᒋᑦ ᓄᓇᓕᐅᔪᑦ ᐅᖃᐅᓯᖏᑦ, ᐅᕙᖓᓕ ᐅᖃᐅᓯᖓᑎᑐᑦ, ᐅᑕᖅᑭᕕᐅᔪᖅ, ᑭᓯᐊᓂᓕ ᑕᐃᒃᑯᐊ ᑮᓇᐅᔭᐃᑦ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᐱᔭᐅᓚᐅᖅᑐᑦ ᓴᓇᓂᕐᒧᑦ ᒪᕐᕈᓐᓂᒃ ᖃᖓᑕᓲᓗᒃᑯᕕᐅᔪᓐᓂᒃ ᓴᓇᔭᐅᒋᐊᕐᓂᐊᖅᑐᑎᒃ 
ᑕᒫᓂ ᐊᕐᕌᒍᒥ. 
 
ᑭᓯᐊᓂᓕ ᐊᐱᖅᑯᑎᒋᔭᖓ ᐱᔾᔪᑎᖃᖅᑐᑦ ᐊᖏᓪᓕᒋᐊᖅᑕᐅᓂᖏᓐᓄᑦ ᑕᐃᒃᑯᐊ ᒪᕐᕈᔪᒃ ᐃᓪᓗᔪᑦ. ᑕᒪᓐᓇ 
ᖃᐅᔨᒋᐊᒃᑲᓐᓂᕆᐊᖃᖅᑕᕋ ᐃᖅᑲᓇᐃᔭᖅᑎᓐᓂᒃ ᐊᒻᒪᓗ ᑭᐅᑦᑎᐊᕈᓐᓇᕐᓯᓛᖅᑐᒍ ᓇᓗᓇᐃᔭᕐᓯᒥᒪᔪᓂᒃ 
ᐅᐊᑦᑎᐊᕈᓕᖅᐸᑦ, ᑭᓯᐊᓂᓕ ᑕᐃᒃᑯᐊ ᓴᓇᔭᐅᓂᖏᑦ ᐊᐅᔭᐅᔪᖅ ᑲᔪᓯᓂᐊᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᐃᓚᒋᐊᕈᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᑦᑎᐊᕈᒪ, ᑕᐃᓐᓇ ᐊᖏᓪᓕᒋᐊᖅᑕᐅᓂᖓ ᐃᓪᓘᑉ, ᑕᒪᓐᖏᒃᑯᒪ 
ᒥᓂᔅᑕᐅᔪᖅ ᐅᖃᕐᒪᑦ, ᑕᒪᓐᓇ ᐊᖏᓪᓕᒋᐊᖅᑕᐅᓂᖓ ᓱᓕ ᐅᖃᐅᓯᕆᔭᐅᓚᐅᕐᓯᒪᓐᖏᑦᑐᖅ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᕆᔭᐅᖃᑦᑕᕐᓯᒪᔪᒃᓴᐅᔪᒐᓗᐊᖅ, ᑭᓯᐊᓂᓕ 
ᑕᑯᓯᒪᓐᖏᑦᑐᖓ ᕿᒥᕐᕈᓯᒪᔭᕐᓂᒃ ᐱᔾᔪᑎᖃᖅᑐᓂᒃ ᐃᓱᒪᓕᐅᕈᑕᐅᓂᖏᓐᓂᒃ ᐅᖃᖃᑎᒋᒍᑕᐅᑎᓪᓗᒍᓗᓐᓂᒃ 
ᐃᓚᓯᒋᐊᕐᓂᕐᒧᑦ ᐃᓪᓗᒧᑦ ᒪᕐᕈᓐᓂᒃ ᖃᖓᑕᓲᒃᑯᕕᐅᔪᓂᒃ. ᐅᕙᓂ ᐸᐃᒃᐹᒥ ᐅᖃᐅᕐᓯᒪᑐᐃᓐᓇᕐᒪᑦ ᖃᖓᒃᑯᑦ 
ᐱᒋᐊᕋᔭᕐᓂᖏᓐᓂᒃ ᐱᓕᕆᐊᖑᔪᑦ. 
 
ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐱᓯᒪᑐᐃᓐᓇᖅᑕᒃᑲ ᖃᖓᒃᑯᑦ ᓴᓇᔭᐅᒋᐊᕐᕕᒋᒐᔭᖅᑕᖓᓐᓂᒃ ᐊᐅᔭᐅᓂᐊᖅᑐᖅ 
ᑕᒪᔾᔭᑐᐊᖅ, ᐊᓯᖏᓐᓂᒃ ᑐᑭᓯᒋᐊᕈᑎᒃᓴᐅᔪᓂᒃ ᐃᓚᒋᐊᕈᑎᒃᓴᐅᔪᓂᒃ ᓴᓇᒋᐊᕐᓂᕐᒧᑦ ᐱᑕᖃᓐᖏᑦᑐᖅ. ᑕᐃᒪᓕ 
ᐃᖅᑲᓇᐃᔭᖅᑎᓐᓂᒃ ᑐᑭᓯᒋᐊᒃᑲᓐᓂᓛᖅᐳᖓ ᑭᐅᑦᑎᐊᕈᓐᓇᕐᓂᓴᕆᓛᕋᒃᑯ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᒥᓂᔅᑕᐅᓪᓗᑎᑦ, ᑕᑯᓯᒪᓐᖏᓐᓇᕕᒋᑦ ᑕᒪᒃᑯᐊ ᑎᑎᕋᐅᔭᕐᓯᒪᓂᖏᑦ? ᐃᖅᑲᓇᐃᔭᖅᑎᐅᔪᑦ 
ᓄᓇᑦᑎᓐᓄᓚᐅᖅᑐᑦ ᐅᓂᒃᑲᕆᐊᖅᑐᖅᑐᑎᒃ ᑕᐃᓐᓇ ᖃᖓᑕᓲᒃᑯᕕᐅᒐᔭᖅᑐᖅ ᖃᓄᐃᑦᑑᒐᔭᕐᒪᖔᖅ  

ᑐᓴᖅᑎᑕᐅᓚᐅᖅᑐᑕᓗ ᑕᒪᓐᓇ ᐃᓚᓯᒋᐊᕐᓂᐅᔪᖅ ᐱᑕᖃᕆᐊᖃᒻᒪᕆᓐᓂᐊᕐᒪᑦ ᓯᕗᓂᒃᑎᓐᓂ, ᑭᓯᐊᓂᓕ ᑲᑎᑦᑐᒋᑦ 
ᐊᑭᖏᑦ ᐅᖓᑖᓂᒃᑲᔭᖅᑐᑦ 200,000 ᐊᒻᒪᓗ ᐊᔪᕐᓇᕐᓂᐊᕐᒪᑦ ᑮᓇᐅᔭᓂᒃ ᐊᒥᒐᕐᓯᓂᑦᑎᓐᓄᑦ. 
 
ᑕᐃᒪᓕ, ᐊᔪᕐᓇᖏᓚᖅ ᓇᓂᓯᒃᑲᓐᓂᕐᓗᑕ $200,000 ᑕᐃᓐᓇ ᐊᑕᐅᑦᑎᑯᑦᑎᐊᒻᒪᕆᒃ ᐱᔭᕇᖅᑕᐅᔪᓐᓇᓚᕐᒪᑦ? 
ᐊᔪᓇᖏᓚᖅ $200,000 ᐊᒥᓱᐊᓗᓗᓐᖏᒻᒪᑕ ᑮᓇᐅᔭᐃᑦ ᑕᐃᒪᐃᑦᑐᒥ ᐃᓪᓗᒥ ᐅᖃᐅᓯᖃᖅᑎᓪᓗᑕ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᓚᐅᕐᓂᖏᓐᓇᒪ ᖃᓂᓐᖑᓗᖅᑯᑎᒐ 
ᐃᑯᒪᓐᓂᕐᒪᑦ, ᐅᖃᐅᓯᕆᓐᓂᖏᕈᓘᔭᖅᑕᕋ. ᐅᖃᖅᑎ, ᒫᓐᓇᐅᔪᖅ ᑕᒪᒃᑯᓂᖓ ᑐᑭᓯᒋᐊᕈᑎᒃᓴᐅᔪᓂᒃ 
ᐱᓯᒪᓐᖏᑦᑐᖓ, ᑕᐃᒪᓕ ᑭᐅᔪᓐᓇᖏᑕᕋ ᐃᓚᔭᐅᓂᖓᓄᑦ ᖃᖓᑕᓲᒃᑯᕕᒃᓴᐅᔪᑉ ᑮᓇᐅᔭᐃᓪᓗ ᐊᒥᒐᕐᓂᖏᓐᓂᒃ. 
ᒪᒥᐊᕕᒋᒐᓗᐊᖅᐸᕋ ᒪᓕᒐᓕᐅᖅᑎᐅᖃᑎᒐ ᑕᒪᓐᓇᓗ ᖃᐅᔨᒋᐊᓚᐅᕐᓗᒍ ᑭᐅᓛᖅᐸᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖃᐅᔨᒋᐊᓚᐅᕐᓗᓂᐅᒃ ᑭᐅᓛᕐᒪᒍ, ᐃᓚᒋᐊᕈᑎᖃᔾᔭᖏᑦᑐᑦ ᐊᐱᖅᑯᑎᖏ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓖᓐ. 
 
ᐊᐱᖅᑯᑦ 534-1(6): ᓄᓇᓕᓐᓂ ᐅᖃᓕᒫᒐᖃᕐᕖᑦ ᑲᑦᓯᐅᓂᖏᑦ ᓄᓇᕗᒥ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑳᓐᑐᕌᒃᑕᕈᑎᒃᓴᐅᔪᒥᒃ ᓴᖅᑭᔭᑐᖃᕋᑕᓚᐅᕐᒪᑦ ᐊᓪᓚᕝᕕᓪᓗᐊᑕᖓᓄᑦ 
ᓄᑖᒧᑦ ᐅᖃᓕᒫᒐᖃᕐᕕᒃᓴᐅᔪᒧᑦ ᑕᕝᕙᓃᒍᒪᕐᓂᐊᖅᑐᖅ ᖃᒪᓂᑦᑐᐊᕐᒥ. ᑕᐃᓐᓇ ᒪᑐᕋᑖᓚᐅᖅᑐᓂ ᑕᐃᒃᑯᐊᓗ 
ᓴᓇᒋᐊᑐᐃᓐᓇᕆᐊᖃᕈᒫᖅᑐᑎᒃ ᐅᒥᐊᕐᔪᐊᑕᖃᕐᓯᒪᓕᖅᐸᑦ. 
 
ᐅᖃᖅᑎ, ᐃᖅᑲᓇᐃᔭᖅᑎᐅᔪᓂᒃ ᐱᑕᖃᖅᐸᒋᓕᕐᒪᑦ ᐅᑭᐅᓂᒃ ᒪᕐᕈᓐᓂᒃ. ᐱᖓᓱᕙᓪᓚᐃᔪᓂᒃᑯᐊ 
ᐃᖅᑲᓇᐃᔭᖅᑎᐅᔪᑦ ᐅᑕᖅᑭᔪᑦ ᐃᓪᓗᒃᓴᐅᔪᒥᒃ ᐱᔨᑦᓯᕐᓂᐊᖅᑐᓂᒃ ᓄᓇᕗᓕᒫᒥᒃ. 
 
ᑕᒪᓐᓇ ᖃᐅᔨᒪᓇᕐᓯᔪᖅ, ᓄᓇᕗᒻᒥ ᑕᒪᓐᓇ ᐅᖃᓕᒫᕈᓐᓇᕐᓂᖅ ᑎᑎᕋᕈᓐᓇᕐᓂᖅ ᐱᒻᒪᕆᐅᑎᓪᓗᒍ ᐊᒥᓱᐊᓗᐃᑦ 
ᐃᓄᐃᑦ ᐊᑕᐅᓯᓐᓇᕐᒥ ᐅᖃᐅᓯᖃᕐᒪᑕ ᐊᒻᒪᓗ ᐅᖃᓕᒪᕈᓐᓇᖅᓯᓇᓱᐊᖅᑐᑎᒃ, ᐊᐱᖅᑯᑎᒐᓕ ᐅᓪᓗᒥ ᒥᓂᔅᑕᖓᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇᐅᔪᖅ, ᖃᓄᖅ ᐊᒥᓲᑎᒋᔪᓂᒃ ᓄᓇᓕᐅᔪᑦ ᐅᖃᓕᒫᒐᖃᕝᕕᖃᑉᐸᑦ ᓄᓇᕗᒻᒥ ᐅᓪᓗᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᑦᑐᖅ ᐃᓕᓐᓂᐊᖅᑐᓕᕆᓂᕐᒥᒃ, ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. 11-ᐸᖑᔪᑦ ᐅᖃᓕᒫᒐᖃᕝᕖᑦ ᐅᓪᓗᒥ ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᒥᓂᔅᑕ ᑭᐅᑲᐅᑦᑐᕐᒪᖓ. ᑐᓴᐅᒪᒍᒥᓇᖅᑐᖅ. 

ᓄᓇᓕᖁᑎᖃᕋᑦᑕ 26-ᖑᔪᓂᒃ ᓄᓇᕗᒻᒥ, 11-ᐸᖑᔪᑦ ᓄᓇᓕᓐᓂ ᐅᖃᓕᒫᒐᖃᕝᕕᖃᑦᑐᑎᒃ, ᐸᕐᓇᒍᑎᑕᖃᑉᐹ 
ᐱᓕᕆᕕᖓᑎᒍᑦ ᒫᓐᓇᐅᔪᖅ ᓴᓇᔪᖃᓛᕐᓗᓂ ᓄᓇᓕᓐᓂ ᐅᖃᓕᒫᒐᖃᕝᕕᐅᔪᓂᒃ ᐃᓘᓇᖏᓐᓂᒃ ᓄᓇᓕᐅᔪᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. ᑖᒻᓴᓐ. 
 
ᒥᓂᔅᑕ ᒪᓂᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᐸᕐᓇᒍᑎᖃᖏᑦᑐᒍᑦ ᒫᓐᓇᐅᔪᖅ ᓴᓇᓛᕆᐊᒃᓴᖅ 
ᐅᖃᓕᒫᒐᖃᕝᕕᐅᔪᓂᒃ ᓯᕗᓂᑦᑎᓐᓂ, ᐃᓱᒪᖃᕋᑦᑕ ᓴᓇᓛᕆᐊᒃᓴᖅ ᖁᓪᓗᖅᑑᒥ. 
 
ᒫᓐᓇᐅᔪᖅ ᐊᑭᑐᔪᓄᑦ ᐸᕐᓇᐅᑎᕗᑦ ᓱᓕ ᐃᓚᓯᓃᕐᓇᕐᒧᑦ ᐃᓕᓐᓂᐊᕐᕕᓂᒃ ᐊᒻᒪᓗ ᓄᑖᓂᒃ ᐃᓕᓐᓂᐊᕐᕕᓕᐅᕐᓗᑕ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᖁᔭᒋᕙᕋ ᑭᐅᔭᐅᒐᒪ ᒥᓂᔅᑕᒧᑦ. ᐱᓇᓱᒃᑲᐅᒻᒪᑦ ᐊᒻᒪᓗ ᐱᐅᓂᖅᐹᒃᑯᑦ ᐱᓇᓱᑉᐸᒻᒪᑦ 
ᐊᒥᓲᓇᑎᓪᓗ ᑮᓇᐅᔭᐃᑦ ᐊᑭᑐᔪᓄᑦ ᑐᓂᐅᖅᑲᑦᑕᐅᒍᓐᓇᖅᑐᑦ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ 
ᓄᓇᕗᒻᒥ. 
 
ᐅᖃᓕᒫᒐᖃᕝᕕᑖᕈᑎᒃ ᐊᖓᔪᖅᑳᖃᕝᕕᒻᒥ, ᐃᓕᓐᓂᐊᖅᓯᒪᔪᓂᒃ ᐃᖅᑲᓇᐃᔭᖅᑎᖃᕋᔭᖅᑐᑦ ᐱᓕᕆᓂᐊᖅᑐᓂᒃ 
ᓄᓇᓕᓐᓂ ᐱᑕᖃᑦᑐᓄᑦ ᐅᖃᓕᒫᒐᖃᕝᕕᓂᒃ. 
 
ᐱᓕᕆᕕᐊ ᐸᕐᓇᒍᑎᖃᑉᐸ ᐃᑲᔪᕐᓂᐊᕐᓗᑎᒃ ᓄᓇᓕᓐᓂ ᐱᖃᖏᑦᑐᓂ ᐅᖃᓕᒫᒐᖃᕝᕕᓂᒃ, ᐃᓕᓐᓂᐊᕐᕕᓐᓂ 
ᐊᑐᕈᓐᓇᖅᑐᓂᒃ ᐱᕕᖃᒻᒪᖔᑕ ᐅᖃᓕᒫᒐᖃᕝᕕᒃᓴᒥᒃ ᑕᐅᕙᓂᑲᓪᓚᒃ, ᖃᓄᐃᑦᑐᑐᐃᓐᓇᕐᒥᒃ ᐱᓕᕆᐊᖑᔪᓂᒃ 
ᐱᑕᖃᓕᕐᓗᓂ ᓇᓂᓯᒍᑎᒃ ᑮᓇᐅᔭᓂᒃ ᐊᑭᑐᔪᓄᑦ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ, ᑲᔪᓯᓂᐊᕐᓗᓂ 
ᐱᓕᕆᐊᖑᕙᑦᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓂᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᐅᖃᓕᒫᒐᖃᕝᕕᖃᑦᑐᒍᑦ ᐃᓕᓐᓂᐊᕐᕕᓐᓂ ᒫᓐᓇᐅᔪᖅ ᐊᒻᒪᓗ 
ᖃᐅᔨᒪᕗᖓ ᐱᑕᖃᕆᐊᖃᒻᒪᑦ ᐃᖅᑲᓇᐃᔭᖅᑎᓂᒃ ᑖᒃᑯᓄᖓ ᐊᒻᒪᓗ ᐋᖅᑭᒃᑎᕆᔪᓐᓇᖅᑐᒥᒃ ᐅᖃᓕᒫᒐᕐᓂᒃ 
ᐃᑲᔪᖃᑦᑕᕐᓗᓂᓗ ᐃᓕᓐᓂᐊᕐᕕᓐᓂᒃ ᑕᐅᓇᑎᒍᑦ ᐊᑐᖅᑕᐅᓂᖅᓴᐅᖁᓪᓗᒍ ᐃᓄᓐᓄᑦ ᓄᓇᓕᓐᓂ. 
 
ᐸᕐᓇᒍᑎᖃᓛᖅᑯᒍᑦ ᖃᐅᔨᒪᔾᔪᑎᒋᒐᔭᖅᑕᑎᓐᓂᒃ ᖃᓄᖅ ᐃᓄᐃᑦ ᐃᓚᐅᓕᕈᓐᓇᕐᒪᖔᑕ ᐃᓕᓐᓂᐊᕐᕕᑦᑎᓐᓂ 
ᐅᖃᓕᒫᒐᖃᕝᕕᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᓄᑕᕋᒃ. 
 
ᐊᐱᖅᑯᑦ 535-1(6): ᑐᓴᒐᒃᓴᖅ ᓇᓪᓕᐅᒃᑯᒫᓄᑦ ᐊᑐᐊᒐᕐᒥᒃ ᐊᖑᓇᓱᒃᑎᓄᑦ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᖓᓄᑦ ᐃᑯᐱᑦᑐᓕᕆᔨᒃᑯᑦ. 

ᐄ, ᒪᑐᒧᖓ ᓇᓪᓕᐅᒃᑯᒫᓄᑦ ᐊᑐᐊᒐᒥᒃ ᐊᖑᓇᓱᒃᑎᓄᑦ, ᐅᕝᕙᓘᓐᓃᑦ ᓄᐊᑦᑎᔨᓄᑦ, ᖃᐅᔨᒪᔪᖓ 
ᐅᖃᕈᑎᒋᓯᒪᒐᑦᑎᒍ ᑕᒪᓐᓇ ᒪᕐᕉᓐᓂᒃ ᐊᕐᕌᒎᓐᓄᑦ. ᐅᖃᕈᑎᒋᓚᐅᕐᒥᔭᕗᑦ ᒪᓕᒐᓕᐅᖅᑏᑦ ᑲᑎᒪᒋᐊᓕᕋᑖᖅᑎᓪᓗᒋᑦ. 
 
ᓇᓪᓕᐅᒃᑯᒫᖃᕐᓂᕐᒧᑦ ᓄᐊᑦᑎᔨᓄᑦ, ᐱᖃᓯᐅᑎᓗᒋᑦ ᐱᖁᑎᖏᑦ, ᐅᒥᐊᑦ, ᖁᑭᐅᑎᖏ, ᒥᑭᔫᒐᓗᐊᕐᕈᑎᒃ 
ᐅᕝᕙᓘᓐᓃᑦ ᐊᖏᔪᑦ ᐅᒥᐊᑦ, ᐅᒥᐊᖅᐸᐃᓘᓐᓃᑦ. ᒥᓂᔅᑕ ᑐᓴᖅᑎᑦᑎᒋᐊᕈᓐᓇᖅᑲ ᖃᓄᐃᓕᐅᕐᓂᐅᓯᒪᔪᓂᒃ 
ᐅᓪᓗᒥᒧᑦ, ᐊᑐᕋᓗᐊᕐᒪᖔᑦᑕ ᐋᖅᑭᒋᐊᖅᓯᒪᔪᒥᒃ ᑎᑎᕋᖅᕕᒻᒥᒃ, ᐊᑐᕐᒪᖔᑕᓘᓐᓃᑦ ᐱᑐᖃᒻᒥᒃ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᒪᓕᒐᓕᐅᖅᑎᐅᑉ ᐊᐱᖅᑯᑎᖓ ᑐᑭᓯᓇᑦᑎᐊᖅᑐᖅ. 
 
ᐱᒻᒪᕆᐅᒻᒪᑦ ᐱᖃᓪᓗᓂ ᓇᓪᓕᐅᒃᑯᒫᓄᑦ ᐊᑐᐊᒐᕐᒥᒃ ᐱᖁᑎᑦᑎᓐᓄᑦ ᐊᒻᒪᓗ ᖃᐅᔨᒪᔪᖓ ᐱᓕᕆᐊᖃᔅᓯᒪᒐᑦᑕ 
ᑕᒪᑐᒥᖓ ᐊᒻᒪᓗ ᐅᓪᓗᒥᒧᑦ, ᓱᓕ ᐊᑦᑐᐃᓂᖃᖏᑦᑐᖅ ᐆᒪᔪᓕᕆᓂᕐᒧᑦ ᒪᓕᒐᕐᒥᒃ, ᑕᐃᒪᐃᒻᒪᑦ, ᑕᒪᓐᓇ 
ᐱᑦᔪᑎᒋᓪᓗᒍ ᐱᓕᕆᐊᖃᕆᖃᑦᑐᒍᑦ ᐆᒪᔪᓕᕆᔨᒃᑯᑦ ᒪᓕᒐᖓᓂᒃ ᐊᑦᑐᐃᓂᖃᒻᒪᑦ ᓄᐊᑦᑎᔨᐅᕙᑦᑐᑦ 
ᓇᓪᓕᐅᒃᑯᒫᖏᓐᓂᑦ. 
 
ᐸᕐᓇᒍᑎᓂᒃ ᑕᑯᓇᒃᑐᒍᑦ ᖃᓄᖅ ᐃᓕᓐᓂᐊᖅᑎᑕᐅᒍᓐᓇᕐᒪᖔᑕ ᐊᖑᓇᓱᒃᑏᑦ ᓇᒥᓂᖃᑦᑐᑦ ᐊᖑᓇᓱᒍᑎᒥᓂᒃ 
ᓱᓇᒃᑯᑖᖏᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᒥᓂᔅᑕ ᐃᑯᐱᕝᕕᓕᕆᔨᒃᑯᓐᓄᑦ ᐅᖃᕋᑖᕐᒪᑦ ᐆᒪᔪᓕᕆᓂᕐᒧᑦ ᒪᓕᒐᖅ, ᒪᓕᒐᖅ 35-
ᖑᖅᑰᖅᑐᕐᖏᓐᓇ, ᐊᑦᑐᐃᓂᖃᕐᓂᐊᕐᒪᑦ ᓇᓪᓕᐅᒃᑯᒫᓂᒃ ᐊᖑᓇᓱᑦᑎᓄᑦ, ᐊᑦᑐᐃᓂᐊᕐᓂᐊᕐᓂᖓᓄᑦ ᐊᖑᓇᓱᑦᑏᑦ 
ᓇᓪᓕᐅᒃᑯᒫᖏᓐᓂᑦ, ᐆᒪᔪᓕᕆᓂᕐᒧᑦ ᒪᓕᒐᖅ ᐊᑦᑐᐃᓂᖃᕐᓂᐊᖅᐹ ᑕᒪᑐᒥᖓ ᐅᕝᕙᓘᓐᓃᑦ 
ᐅᑕᖅᑭᒋᐊᖃᕐᓂᐊᖅᐱᑕ ᐱᓕᒻᒪᓴᖅᑕᐅᓇᓱᐊᕐᓂᖓᓂ? ᖁᔭᓐᓇᒦᒃ. 
 
ᐅᖃᖅᑎ: ᐃᖅᑲᐃᑎᑦᑎᒋᐊᕈᒪᑐᐃᓐᓇᖅᑐᖓ ᒪᓕᒐᓕᐅᖅᑎᓄᑦ, ᒪᓕᒐᓕᐅᖅᑏᑦ, ᑖᓐᓇ ᒪᓕᒐᔅᓴᖅ ᐱᓕᕆᐊᖑᒻᒪᑦ 
ᑲᑎᒪᔨᕋᓛᖑᐃᓐᓇᓂᐊᖅᑐᓄᑦ. ᒥᓂᔅᑕ ᑭᐅᔪᒪᑉᐸᑦ ᐊᐱᖅᑯᒻᒧᑦ ᑲᔪᓯᔪᓐᓇᖅᐳᖅ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᓚᓕᐅᑎᓯᒪᕙᕗᑦ ᕿᒥᕐᕈᓂᑦᑎᓐᓂᑦ 
ᐆᒪᔪᓕᕆᓂᕐᒧᑦ ᒪᓕᒐᔅᓴᖅ ᐊᑦᑐᐃᓂᖃᕐᓂᐊᖅᑐᓂᓗ ᓇᓪᓕᐅᒃᑯᒫᓕᕆᓂᕐᒥᑦ ᑭᓯᐊᓂ ᑲᔪᓯᓂᐊᖅᐳᒍᑦ 
ᐱᓕᕆᐊᑦᑎᓐᓂᑦ ᐆᒪᔪᓕᕆᓂᕐᒧᑦ ᒪᓕᖓᕐᒧᑦ ᐊᒻᒪ ᑕᑯᔪᒪᕙᕋ ᒪᓕᖓᔅᓴᖅ ᐱᓕᕆᐊᖑᖁᓪᓗᒍ 
ᐊᑦᑐᐃᓂᖃᕐᓂᐊᕐᒪᑦ ᓄᓇᕗᒻᒥᐅᓕᒫᓂᑦ ᐊᒻᒪ ᐊᖑᓇᓱᓐᓂᕐᓂᑦ.  
 
ᐄ, ᐱᓕᕆᖃᑎᖃᕈᓐᓇᖅᐳᖓ ᒪᓕᒐᓕᐅᖅᑎᒥᑦ ᖃᐅᔨᒋᐊᕐᓗᑕ ᑕᒪᒃᑯᓂᖓ ᑲᔪᓯᓗᑕᓗ 
ᓄᑖᓐᖑᖅᑎᒐᓱᐊᖅᑕᑎᓐᓂᑦ ᐆᒪᔪᓕᕆᓂᕐᒧᑦ ᒪᓕᒐᕐᒥᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᓄᑕᕋᒃ. 

ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐃᑯᐱᕝᕕᓕᕆᔨᒃᑯᑦ ᓴᓂᕐᕙᐃᒃᑲᔪᑉᐳᑦ ᑮᓇᐅᔭᓂᒃ 
ᐊᑐᖅᑕᐅᓂᐊᖅᑐᓂᒃ ᐱᕐᕈᓗᐊᕿᔪᓄᑦ ᓲᕐᓗ ᓱᕋᑦᑐᓄᑦ ᐃᖏᕐᕋᔾᔪᑏᑦ ᐃᒥᕐᒧᑦ, ᐱᖅᓱᒧᑦ ᐊᒻᒪ ᑕᒪᒃᑯᓄᖓ 
ᖃᓄᐃᓐᓂᐅᕙᑦᑐᓄᑦ ᓯᓚ ᒪᓕᑦᑐᒍ. 
 
ᑕᒪᓐᓇ ᐊᑦᑐᐃᓂᖃᖅᐹ ᓇᓪᓕᐅᒃᑯᒫᓂᒃ ᐅᕝᕙᓘᓐᓃᑦ ᐊᓯᖏᓐᓂᑦ ᓇᓪᓕᐅᒃᑯᒫᓂᒃ ᐅᖃᐅᓯᖃᖅᐱᑕ 
ᐊᖑᓇᓱᑦᑎᓄᑦ? ᖃᐅᔨᔪᒪᑐᐃᓐᓇᖅᐳᖓ ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᖅ ᖃᓄᖅ ᐅᖃᐅᓯᖃᕐᒪᖔᖅ, 
ᐅᖃᐅᓯᖃᕐᒪᖔᕐᓘᓐᓃᑦ ᐆᒪᔪᓕᕆᓂᕐᒧᑦ ᒪᓕᒐᔅᓴᕐᒥᑦ, ᕿᒥᕐᕈᔭᐅᒋᐊᓕᒻᒥᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ. 
 
ᑕᐃᒪᐃᒻᒪᑦ ᑭᐅᔭᐅᔪᓐᓇᕐᒪᖔᕐᒪ ᐊᐱᕆᕗᖓ ᒥᓂᔅᑕᒧᑦ ᓇᓗᓇᐃᖅᓯᒋᐊᒃᑲᓐᓂᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐄ ᐊᖏᕈᑎᖏᓚᐅᖅᐸᕗᑦ ᓇᓚᐅᑦᑖᖅᑕᐅᓯᒪᔪᑦ 
ᑭᖑᓪᓕᖅᐹᒥ ᒪᓕᒐᓕᐅᖅᑏᑦ ᑲᑎᒪᓂᖃᖅᑎᓪᓗᑕ ᑮᓇᐅᔭᐃᓪᓗ ᐊᑐᐃᓐᓇᐅᓕᖅᑐᑎᒃ ᖃᐅᔨᒪᕗᓯᓗ ᐊᒥᓲᓐᖏᒻᒪᑕ 
ᑮᓇᐅᔭᑦ, ᑭᓯᐊᓂ ᑕᕝᕙᐅᕗᑦ. ᐱᓕᕆᐊᖃᖅᑐᑕ ᐊᖑᓇᓱᑦᑏᑦ ᓇᓪᓕᐅᒃᑯᒫᖏᓐᓂᑦ. ᖁᔭᓐᓇᒦᒃ. 
  
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥᑦ ᐃᓚᒋᐊᕈᑏᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᕋᑖᕐᒪᑦ ᐊᖏᔪᒻᒪᕆᐅᕙᒻᒪᑕ ᓇᓪᓕᐅᒃᑯᒫᓄᑦ ᒪᓕᒐᐃᑦ. 
ᖃᐅᔨᔪᒪᑐᐃᓐᓇᖅᐳᖓ ᐊᑭᑭᓐᓂᖅᓴᒥᑦ ᒪᓕᒐᖃᖁᓪᓗᑕ ᐊᖑᓇᓱᑦᑎᓄᑦ ᖃᓄᑎᒋ ᑕᒪᓐᓇ ᐅᖃᐅᓯᐅᓂᐊᖅᐸ? 
2003-ᒥᑦ ᐅᕝᕙᓘᓐᓃᑦ 2004-ᒥᐅᓛᖅᐸ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒍᑦ) ᐄ, ᐱᔪᓐᓇᓐᓂᓕᒫᑦᑎᓐᓂ ᑭᓯᐊᓂᓕ ᖃᓄᑎᒋ 
ᑲᒪᐃᔭᐅᓂᐊᕐᒪᖔᖅ ᖃᐅᔨᒪᓐᖏᑦᑐᒍᑦ ᑭᓯᐊᓂᓕ ᓇᓪᓕᐅᒃᑯᒫᑦᑎᐊᖃᓂᕐᒥᑦ ᐱᖁᔭᖃᕐᓂᐊᕋᑦᑕ ᐊᓯᕙᖅᑎᓄᑦ 
ᐱᓕᕆᑦᑎᐊᕆᐊᖃᖅᑐᒍᑦ ᑕᒪᒃᑯᓇᓐᖓᑦ ᓇᓪᓕᐅᒃᑯᒫᖃᕐᓂᕐᒧᑦ ᑕᒪᒃᑯᐊᓗ ᐊᑭᑐᔪᐊᓘᓪᓗᑎᒃ ᑭᓯᐊᓂᓕ ᐃᓄᓐᓄᑦ 
ᐊᓯᕙᖅᑏ ᖠᐱᕆᐊᓂᐊᕈᑎᒃ ᐊᒻᒪᓗ ᓇᓪᓕᐅᒃᑯᒫᖃᕐᓗᑎᒃ ᐊᑭᑭᓐᓂᖅᓴᐅᓂᒃ, ᑕᐃᒪᐃᒍᒪᔪᒍᑦ. ᑲᒪᒋᓂᐊᖅᑕᕗᑦ 
ᓇᓪᓕᐅᒃᑯᒫᓕᕆᓂᖅ ᑕᕙᑦᑕᐅᑎᒋ. ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ: ᐊᐱᖅᑯᓯᐅᔪᑦ, ᐊᐱᖅᑯᓯᖅ. ᐅᐃᓕᐊᒻᔅ. 
 
ᐊᐱᖅᑯᑦ 536-1(6): ᐃᓄᓕᕆᔨᒃᓴᓂᑦ ᐃᖅᑲᓇᐃᔮᖅᑖᕐᓂᖅ ᓄᓇᓕᓐᓂ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔭᕋ ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ. 
 
ᐊᐱᖅᑯᓯᕆᔭᕋ, ᒫᓐᓇ ᖃᓄᐃᑦᑐᓂᒃ ᐃᓄᒋᐊᓐᓂᖏᓐᓄᑦ ᓄᓇᓕᓐᓂᒃ ᐱᔭᕆᐊᖃᖅᑭᓯ ᒪᕐᕉᓐᓂᒃ 
ᐃᓄᓕᕆᔨᖃᕆᐊᖃᕈᑎᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᒪᔪᖅ ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ. ᒥᓂᔅᑕ ᐲᑯ. 

ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ. ᐅᖃᖅᑏ. ᐅᖃᑏ, ᐃᖅᑲᓇᐃᔭᖅᑎᑏ ᐋᓐᓂᐊᖅᑐᓕᕆᓂᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ ᒪᓕᓐᖏᑦᑐᑦ ᐃᓄᒋᐊᓐᓂᖏᓐᓂ. ᒪᓕᑐᐃᓐᓇᖅᑐᑦ ᓈᓴᐅᑎᒋᓚᐅᖅᓯᒪᔭᖏᓐᓂ ᐊᒻᒪᓗ 
ᒪᓕᑦᑐᑎᒃ ᐱᔭᔅᓴᖃᕐᓂᖏᓐᓄᑦ. 
 
ᑕᐃᒪᓕ, ᐆᑦᑑᑎᒋᓗ, ᐅᖃᖅᑏ, ᐃᓚᖏᑦ ᓄᓇᓕᓂᒃ ᐊᔪᐊᓗᓐᓂᒃ ᐱᔭᔅᓴᖃᖃᑦᑕᖅᑐ, ᐊᔾᔨᖐᓐᑦᑐᓂᓪᓗ 
ᐃᖅᑲᓇᐃᔭᖅᑎᖃᖅᑐᑎᒃ, ᐊᒥᓲᓂᖅᓴᓂᒃ ᐃᓄᓕᕆᔨᖃᐅᖅᑐᑎᒃ, ᐅᕝᕙᓘᓐᓃᑦ ᐱᔭᔅᓴᖃᕐᓂᖅᓴᐅᒍᑎᒃ 
ᐃᒥᐊᓗᓕᓂᕐᒧᑦ ᐋᓐᖏᔮᕐᓴᖅᑐᓕᕆᓂᕐᒧᓪᓗ. 
 
ᑕᐃᒪᓕ, ᒪᓕᑦᑐᑦ ᓄᓇᓕᓐᓂᒃ ᐊᔾᔨᒌᓐᖏᑦᑐᓂᒃ. ᐊᑐᐊᒐᕐᓂᑦ ᐲᑕᖃᓐᖏᑦᑐᖅ ᒪᓕᑐᐃᓐᓇᖅᑐᑦ ᐃᖅᑲᓇᐃᔭᖅᑏᑦ 
ᐱᖠᕆᐊᕆᔭᕆᐊᓕᖏᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖅᑯᓯᐅᔪᖅ. ᑭᐅᒋᐊᕈᑎᐅᔪᖅ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᒋᐊᕈᑎᑕᐃᓐᓇᖅ ᐊᐱᖅᑯᓯᐅᖅᑲᐅᔪᒧᑦ ᑎᑭᕋᑖᑕᐃᓐᓇᒪᐅᕋᒪ 
ᐃᑉᐱᐊᕐᔪᒥ ᐊᒻᒪᓗ ᐅᖃᖃᑎᖃᖅᑐᖓ ᑕᒪᔅᓱᒥᖓ ᐅᕝᕙᓘᓐᓃᑦ ᐅᓐᓂᓗᖅᑐᖓ ᐃᓄᓕᕆᔨᑕᖃᕐᖓᑦ 
ᐊᑕᐅᓯᑐᐃᓐᓇᕐᒥᑦ ᓱᕈᓯᕐᓂᑦ ᐱᓯᒪᑦᑎᖃᑦᑕᖅᑐᓄᑦ ᑲᒪᓪᓗᓂ. ᑕᒪᒃᑯᐊ ᓱᕈᓰᑦ ᐊᒥᓱᑦ ᐱᓯᒪᔭᐅᖃᑦᑕᕐᖓᑕ 
ᓄᓇᓕᓐᓂᒃ. 
 
ᐊᐱᕆᔪᒪᓪᓗᒍ ᒥᓂᔅᑕ ᑕᒪᔪᖅ ᐃᑉᐱᐊᕐᔪᒻᒥ ᖃᖓᒃᑯᑦ ᐃᓄᓕᕆᔨᑦᑖᓛᕐᖔᑦᑕ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᒪᓐᓇ ᓯᕗᓪᓕᖅᐹᒥ ᑐᔅᓯᕋᖅᑐᒥᒃ ᑐᓴᕆᐅᖅᑐᖓ 
ᐃᑉᐱᐊᕐᔪᒻᒥᑦ ᒪᕐ̀ᕉᓐᓂᒃ ᐃᓄᓕᕆᔨᑦᑖᔪᓂᒃ. ᐅᖃᖅᑏ, ᑕᒪᓐᓇ ᖃᐅᔨᓴᖅᑳᕆᐊᖃᕐᓂᐊᖅᑕᕗᑦ ᐃᖅᑲᓇᐃᔭᖅᑎᒃᑲᓗ 
ᐊᒻᒪᓗ ᑮᓇᐅᔭᖅᑐᕈᑎᔅᓴᓂᒃ ᐊᑐᐃᓐᓇᖅᑕᖃᕐᒪᖔᖅ ᖃᐅᔨᓴᕐᓗᑎᒍ. ᑕᒪᓐᓇ ᕿᒥᕈᔭᐅᑦᑎᐊᕐᓂᐊᖅᑐᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ, ᐊᐱᖅᑯᓯᐅᔪᖅ, ᐃᓚᒋᐊᕈᑎᐅᔪᖅ, ᐅᐃᓕᐊᔅᒧᑦ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᕈᓗᒃ ᕼᐊᒻᒪᓚᒃᑯᓐᓂ ᑲᑎᒪᖃᑎᖃᓚᐅᖅᓯᒪᔪᖓ ᐃᑉᐱᐊᕐᔪᒻᒥ 
ᐱᓕᕆᔨᖏᓐᓂᓪᓗ. ᐅᖃᓚᐅᖅᑐᑦ ᐅᖓᑖᓂ 700-ᓂᒃ ᐃᓄᖃᖅᑐᑦ ᐃᑉᐱᐊᕐᔪᒻᒥ ᐊᒻᒪᓗ ᐅᖃᖅᑐᑎᒃ ᑕᐃᒃᑯᐊ 
ᒪᕐᕉᓐᓂᒃ ᐃᓄᓕᕆᔨᖃᕆᐊᖃᕐᖓᑕ ᓄᓇᓕᐊᓐᓄᑦ ᑕᐃᒪᐃᓐᓂᖓᓐᓄᑦ ᑐᐊᕕᕐᓇᖅᑐᖅ ᑕᒪᓐᓇ 
ᑐᓴᖅᑕᐅᑎᒋᔭᕆᐊᖃᖅᑐᒍᑦ ᑕᒪᒃᑯᓂᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᒪᒋᔭᐅᕋᑖᓚᐅᖅᑐᖅ ᑕᒪᓐᓇ. ᑕᒪᓐᓇ 
ᐅᖃᐅᓯᐅᒌᓚᐅᖅᓯᒪᒧᖅ ᐊᓯᖏᓐᓂ ᐃᓄᓪᓕᕆᓂᕐᒥᑦ ᐅᖃᐅᓯᖃᖅᑎᓪᓗᑕ ᐃᑉᐱᐊᔪᒻᒥᒃ ᐊᒻᒪᓗ ᑕᒪᓐᓇ 
ᖃᐅᔨᒪᔭᐅᑦᑎᐊᕐᓂᐊᖅᑐᑦ ᐅᖃᐅᓯᕆᓛᕆᕙᕋ ᖃᐅᔨᒪᓕᕈᑦᑕ. 

ᑕᐃᒪ ᓱᓕ, ᒪᓕᒻᒥᔪᖅ ᑮᓇᐅᔭᖅᑐᕈᑎᔅᓴᓂᒃ ᐊᒻᒪᓗ ᐃᖅᑲᓇᐃᔭᖅᑎᓂᒃ ᐊᓯᖏᓐᓂᓪᓗ. ᑕᐃᒪᓕ, ᑕᒪᓐᓇ 
ᐅᖃᐅᓯᐅᔪᖅ ᐅᖃᖅᑏ, ᕿᒥᕐᕈᔭᕆᐊᕐᓂᐊᖅᑲᕗᑦ. ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᓯᖅ. ᕼᐊᕕᐅᔭᖅ. 
 
ᐊᐱᖅᑯᑦ 537-1(6): ᐃᓕᓴᐃᔩᑦ ᖃᑦᓯᐅᓂᖏᑦ ᐱᐅᓯᑎᒋᐊᖅᑕᐅᓂᖏᑦ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐳᐃᒍᖃᑦᑕᑐᐃᓐᓇᕋᒃᑯᑦ ᖃᓂᓐᖑᓗᖅᑯᑎᒐ. ᐅᑎᕐᕕᒋᑲᐃᓐᓇᕐᓗᒍ 
ᒪᓕᒐᓕᐅᖅᑏᑦ ᐅᖃᐅᓯᕆᖅᑲᐅᔭᕐᓄᑦ. ᐅᐊᑦᑎᐊᕈ ᐅᖃᖅᑲᐅᒐᒪ ᐱᔾᔪᑎᖃᖅᑐᒥᒃ ᐃᓕᓐᓂᐊᖅᑐᓕᕆᓂᕐᒧᑦ. 
 
ᖃᐅᔾᔨᐊᓚᕋᑖᕋᒪ ᑕᒪᒃᑯᓄᖓ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᓄᑦ ᓄᓇᓕᓐᓂ. ᑕᒪᓐᓇ ᐱᔾᔪᑎᖃᖅᑐᖅ 
ᖁᑦᑎᓂᕐᓴᐅᔪᓄᑦ ᐃᓕᓐᓂᐊᖅᑎᑦᑎᔨᐅᔪᓄᑦ, ᐊᒻᒪᓗ ᒥᓂᔅᑕᐅᔪᖅ ᓇᓗᓇᐃᕐᓯᓯᒪᒻᒪᑦ ᑕᒪᒃᑯᐊ ᐃᖅᑲᓇᐃᔭᖑᔪᑦ 
ᐃᓕᓴᐃᔨᓄᑦ ᖃᑦᑎᓐᓇᕈᕆᐊᖅᑕᐅᓂᐊᕐᓂᖏᓐᓂᒃ (ᑐᓵᔨᑎᒍᑦ ᐃᓱᓕᑦᑐᖅ): ᒫᓐᓇᐅᔪᖅ 
ᐅᖃᐅᑦᔭᐅᒍᒪᑐᐃᓐᓇᖅᑐᖓ ᒥᓂᔅᑕᒧᑦ ᐃᓕᓐᓂᐊᕐᓇᐅᔪᖅ ᐱᒋᐊᒃᑲᓂᕐᒥᒃᐸᑦ ᐊᕐᕌᒍᓛᖅᑐᖅ ᑕᐃᒃᑯᐊ 
ᐃᓕᓴᐃᔨᐅᔪᑦ ᑕᐃᒪᓐᓇᓗᐊᖑᒃᑲᓐᓂᓛᕐᒪᖔᑕ.. 
 
ᒥᓂᔅᑕᐅᔪᖅ ᓱᓕᓗᓂ ᐅᖃᕈᓐᓇᖅᐸ ᑕᐃᒃᑯᐊ ᐃᓕᓴᐅᔨᔪᑦ ᓯᕗᕋᓂᐊᓐᖏᒃᑲᓗᐊᖅᐸᑦ ᐃᖅᑲᓇᐃᔮᖃᓚᕐᓂᕐᒥᓂᒃ 
ᖁᕐᓗᖅᑐᒥ ᐃᓕᓐᓂᐊᕐᓇᐅᓂᐊᖅᑐᒥᒃ. ᑕᐃᒃᑯᐊ ᖁᕐᓗᖅᑐᒥ ᐃᖅᑲᓇᐃᔭᖑᔪᑦ ᐃᓕᓴᐃᔨᓄᑦ 
ᑕᐃᒪᒃᓴᐃᓐᓇᐅᓚᖅᐸᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐊᖏᕆᕐᓯᒪᕙᓪᓚᐃᔭᕋ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᒪᒃᑯᐊ ᐃᓕᓴᐃᔨᐅᔪᑦ ᑕᕝᕙᓃᑦᑐᑦ ᖁᕐᓗᖅᑐᒥᑦᑐ 
ᑕᐃᒪᐃᓐᓇᓗᐊᒃᑲᓐᓂᐅᓚᕐᒪᑕ ᐅᑭᐊᒃᓵᒃᑯᑦ ᐅᑎᓛᖅᑐᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᒪᒥᐊᓇᖅ. ᐳᐃᒍᖃᑦᑕᑐᐃᓐᓇᕋᒃᑯᑦ ᖃᓂᓐᖑᓗᖅᑯᑎᒐ. ᒥᓂᔅᑕᐅᔪᖅ ᖁᔭᓐᓇᒦᖅᑐᒍ. 
ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᐅᖃᐅᔾᔭᐅᓪᓚᕆᒍᒪᔪᑦ ᑐᓴᖃᑦᑕᕐᓯᒪᒐᒥᒃ ᖃᐅᔨᒪᓪᓚᕆᓐᓇᑎᒃ 
ᖃᑦᓯᐅᔪᑦ ᐃᓕᓴᐃᔨᓄᑦ ᐃᖅᑲᓇᐃᔭᖑᔪᑦ ᐊᑐᐃᓐᓇᐅᓚᕐᒪᖔᑕ. ᑕᒪᒃᑯᐊ ᐃᖅᑲᓇᐃᔭᖑᔪᑦ ᐱᑕᖃᕆᐊᖃᖅᑐᑎᒃ 
ᓄᓇᓕᐅᔪᓂ ᐊᒥᒐᕐᓯᔪᒪᓐᖏᓐᓇᑦᑕ ᐃᓕᓴᐃᔨᓂᒃ. 
 
ᖃᐅᔨᒪᓪᓚᕆᒍᒪᒻᒪᑕ ᖃᑦᓯᓪᓚᕆᓐᓂ ᐃᓕᓴᐃᔨᖃᕐᓂᐊᕐᒪᖔᑕ ᐃᓕᓐᓂᐊᖅᑎᑦᑎᓂᐊᖅᑐᑦ ᐃᓕᓴᕕᐅᔪᓂᒃ. ᓱᕐᓗ, 
ᐃᓕᓴᐃᔨᖃᕐᓂᐊᖅᐸᑕ 20-ᓂ ᓄᓇᓕᓐᓂ ᐃᖅᑲᓇᐃᔮᖃᑦᑎᐊᖅᑐᑦ. 19-ᖑᔪᑦ ᐃᓕᓴᐃᔨᔪᑦ ᑭᓯᐊᓂᓕ 20-ᖑᔪᓂ 
ᐃᓂᒃᓴᐅᔪᓂ ᐱᑕᖃᖅᑐᓂᒥᒃ. ᑕᒪᓐᓇ ᐆᒃᑐᑎᑐᐃᓐᓇᐅᔪᖅ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᒪᓕᓪᓗᒍ ᕿᖓᐅᒻᒥ ᐊᖏᕈᑎᐅᓚᐅᕐᓯᒪᔪᖅ, ᑕᒪᒃᑯᐊ 
ᐱᐅᓯᕙᓪᓕᖅᑎᒋᐊᖃᕋᓗᐊᕋᑦᑎᒍᑦ ᐃᓕᓴᑎᑕᐅᕙᒃᑐᑦ ᐊᑕᐅᓯᕐᒧᑦ ᐃᓕᓴᐅᔨᒧᑦ ᖃᑦᓯᐊᓂᖏᓐᓂ ᓄᓇᕗᓕᒫᒥ.  

ᒥᓂᔅᑕᐅᖃᑎᑲᓗ ᑕᒪᒃᓱᒥᖓ ᐅᖃᖃᑎᒋᒍᑎᖃᖃᑦᑕᕐᓯᒪᓴᔪᒍ ᐊᒻᒪᓗ ᓇᓗᓇᐃᕐᓯᓯᒪᓪᓗᑕ ᑕᒪᓐᓇ 
ᓯᕗᓪᓕᐅᑦᔭᐅᖃᑕᐅᔭᕆᐊᖃᕐᒪᑦ ᕿᖓᐅᒻᒥᒃ ᐊᖏᖃᑎᒌᒍᑕᐅᓯᒪᔪᓂᒃ. 
 
ᒪᓕᒐᓕᐅᖅᑎᐅᑉ ᐃᓱᒫᓗᒍᑎᒋᔭᖓᓄᑦ. ᐃᖅᑲᓇᐃᔭᖅᑎᒃᑲ ᑎᓕᓯᒪᕙᒌᖅᑕᒃᑲ ᐃᓕᓴᐃᔨᓂᒃ 
ᓄᖅᑲᖅᑎᑦᑎᔪᖃᔾᔭᖏᒻᒪᑦ ᑕᒪᒃᑯᓇᓂ ᐃᓕᓐᓂᐊᕐᕕᐅᔪᐅᓂᒃ. ᖁᔭᓐᓇᒦᒃ. ᐅᖃᖅᑎ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏ. ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᒥᓂᔅᑕᒧᑦ, ᐃᕝᕕᑦ ᐅᖃᐅᓯᖏᓐᓄᑦ. ᐊᒃᓱᐊᓗᒃ ᑕᒪᓐᓇ 
ᑐᓴᕈᒥᓇᖅᑐᖅ. ᓱᓕᑦᑎᐊᖅᑐᖅ. ᐅᖃᓚᐅᕐᒥᔪᖓ ᑕᒪᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᒻᒪᓗ ᐊᒥᓱᓂᖏᑦ 
ᐃᖅᑲᓇᐃᔭᖑᔪᑦ ᐊᓯᑦᔨᕈᓐᓇᕐᒪᑕ ᑮᓇᐅᔭᖅᑖᖑᕙᒃᑐᑦ ᐋᖅᑭᒃᓯᒪᓂᖏᓐᓄᑦ. 
 
(ᑐᓵᔨᑎᒍᑦ ᐃᓱᓕᑦᑐᖅ): ᖃᓄᐃᓕᖓᓕᖅᐸᑦ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖅᑖᕆᕙᒃᑕᖏᓐᓄᑦ ᐋᖅᑭᒃᓯᒪᓂᖏᑦ 
ᕿᒥᕐᕈᔭᐅᔪᒫᓐᓂᐊᓕᖅᑐᖅ. ᑐᓴᖅᑎᑦᑎᒋᐊᕈᓐᓇᖅᑮᑦ ᑕᒪᑐᒧᖓ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᕼᐊᕕᐅᔮ, ᐊᐱᖅᑯᑎᐅᕙᓪᓚᐃᒻᒪᑦ. ᐅᖃᕆᐊᖅᑎᐊᑲᓐᓂᕈᒪᒍᕕᑦ ᐅᕝᕙᓘᓐᓃᑦ ᐊᐱᕆᒃᑲᓐᓂᕈᒪᒍᕕᑦ, 
ᑲᔪᓯᑎᒍᓐᓇᖅᑕᕗᑦ, ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᐃᓕᓯᒍᓐᓇᐃᓕᐅᖅᑲᒐᒪ ᐅᖃᕈᑎᒥᒃ ᒪᐅᖓ. ᖃᐅᔨᒪᒐᑦᑕ, ᐃᓕᓴᐃᔨᓄᑦ ᐃᓂᐅᔪᑦ 
ᑎᑎᕋᖅᑕᐅᓯᒪᒻᒪᑕ ᑮᓇᐅᔭᖅᑑᑎᒃᓴᓂ ᐊᒻᒪᓗ ᖃᐅᔨᒪᒐᑦᑕ ᓇᓗᓇᐃᖅᑕᐅᑐᐊᖅᐸᑕ ᐃᓕᓴᐃᔨᓄᑦ ᐃᓂᐅᔪᑦ ᑕᐃᒪ 
ᑮᓇᐅᔭᖅᑖᕆᔭᐅᕙᒃᑐᑦ ᐋᖅᑭᒃᓯᒪᓂᖏᑦ ᖁᓚᓐᓇᕈᓐᓃᖅᑲᑕ. 
 
ᖃᓄᕐᓕ ᕿᒥᕐᕈᓛᕐᒪᑕ ᑮᓇᐅᔭᓂᒃ ᐃᓕᓴᐃᔨᓄᑦ ᐃᓂᐅᔪᓂᒃ ᖁᑦᑎᓂᖅᓴᒥᒃ ᐃᓕᓐᓂᐊᕐᕕᒻᒥ ᐅᕝᕙᓘᓐᓂᑦ 
ᑕᒪᑐᒥᖓ ᑲᒪᒋᔭᖃᓕᖅᑭᓯ ᑮᓇᐅᔭᖅᑑᑎᐅᓂᐊᖅᑐᓂᒃ ᖁᑦᑎᓂᖅᓴᒥ ᐃᓕᓐᓂᐊᕐᕕᓐᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᖅᑲᐃᑎᔾᔪᑎᑐᐃᓐᓇᖅ ᒪᓕᒐᓕᐅᖅᑎᓄᑦ, ᑎᓴᒪᓂᒃ ᓱᓕ ᐊᐱᕆᔪᒪᔪᖃᖅᓯᒪᒻᒪᑦ ᒪᓕᒐᓕᐅᖅᑎᓂᒃ 
ᐊᒻᒪᓗ 9-ᒥᓂᔅᖃᑐᐃᓐᓇᓕᕋᑦᑕ. ᑕᐃᒪ ᐊᐱᕆᔪᒪᕗᖓ ᒪᓕᒐᓕᐅᖅᑎᓂᒃ ᐊᒻᒪᓗ ᒥᓂᔅᑕᐅᔪᓂᒃ 
ᑐᐊᕕᔾᔫᒥᒋᐊᖁᓪᓗᒋᑦ. ᒥᓂᔅᑕ. 
 
ᒥᓂᔅᑕ ᒪᓃᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᓱᓕᕙᓪᓚᐃᒐᒪ ᐱᒋᐊᕋᑖᓚᐅᕋᑦᑕ ᕿᒥᕐᕈᓂᑦᑎᓐᓂᒃ 
ᑮᓇᐅᔭᖅᑖᕆᔭᐅᕙᑦᑐᑦ ᐋᖅᑭᒃᓯᒪᓂᖏᓐᓂᒃ ᐃᓕᓐᓂᐊᕐᕕᓐᓄᑦ. ᑕᐃᒪ, ᐅᓂᒃᑳᓂᑦ ᐱᑐᐊᕈᑦᑲ ᑕᒪᑐᒧᖓ, 
ᐅᓂᒃᑳᓛᖅᐳᖓ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 538-1(6): ᑐᓴᒐᒃᓴᖅ ᐅᖅᑰᓴᐅᑎᓯᐅᑎᐅᑉ ᖃᐅᔨᓴᖅᑕᐅᓂᖓᓂᒃ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᒥᓂᔅᑕᒧᑦ ᑲᒪᒋᔭᖃᑦᑐᒧᑦ ᐅᖅᓱᐊᓗᓕᕆᓂᕐᒥᒃ. 
ᓇᐅᔮᑦ ᐊᑲᐅᖏᓕᐅᕈᑎᖃᓚᐅᕐᒪᑕ ᒑᓴᓖᕐᓗᒧᑦ ᐊᒻᒪᓗ ᐃᓱᒪᑐᐃᓐᓇᖅᑐᖓ ᖃᐅᔨᓴᖅᑕᐅᔾᔪᑎᒥᓂᖏᑦ 
ᖃᓄᐃᓕᖓᓂᕐᒪᖔᑕ ᖃᓄᐃᑦᑐᓂᒃ ᐊᑐᐊᒐᖃᒻᒪᖔᑕ ᐋᖅᑭᒋᐊᖅᑕᐅᓂᖓᓄᑦ, ᑕᒪᑐᒧᖓᓕ ᐅᖅᓱᐊᓗᒻᒧᑦ, 
ᖃᐅᔨᓴᖅᑕᐅᓂᖃᑦᑎᓪᓗᒍ ᖃᐅᔨᔭᒥᓃᑦ ᐊᒻᒪᓗ ᖃᐅᔨᓴᖅᑕᐅᓂᖓ ᓇᒦᓕᖅᑲ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᒥᓂᔅᑕ ᑲᒪᒋᔭᖃᑦᑐᖅ ᐅᖅᓱᐊᓗᓕᕆᓂᕐᒧᑦ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑎ. ᓇᐅᔮᓂ ᒑᓯᓪᓘᑎᒧᑦ, ᒪᓕᒐᓕᐅᖅᑎᐅᔪᖅ 
ᐊᐱᕆᓚᐅᖅᓯᒪᒻᒥᒻᒪᑦ ᑭᖑᓪᓕᕐᒥ ᒪᓕᒐᓕᐅᖅᑏᑦ ᑲᑎᒪᓂᖃᑦᑎᓪᓗᒋᑦ ᐊᒻᒪᓗ ᐃᓄᐃᑦ ᖃᐅᔨᓴᕐᓂᖃᑦᑐᑦ ᒑᓯᒥᒃ 
ᐅᖅᓱᐊᓗᒥᓪᓘᓐᓃᑦ ᐅᖃᓚᐅᖅᑐᑦ ᑕᐃᒪᐃᑦᑐᒥᓂᐅᒋᐊᖓᓂᒃ ᐃᒃᑮᓇᓗᐊᕐᓂᕐᒧᑦ ᓯᓚ. 
 
ᖃᓄᐃᓕᒋᐊᒃᓯᔮᖏᑦᑐᒍᑦ ᑕᒪᑐᒧᖓ ᓇᐅᔮᑦ ᐅᖃᐅᓯᕆᓯᒪᔭᖓᓄᑦ ᑭᓯᓂᓕ ᐅᖃᕈᓐᓇᑐᐃᓐᓇᖅᑐᖓ ᐊᒻᒪᓗ 
ᐊᐱᖅᑯᑎᐅᔪᒧᑦ ᑭᐅᓗᖓ ᑐᓴᓚᐅᖏᓇᑦᑕ ᓱᓕ ᐅᖅᑯᓯᕙᓪᓕᐊᓂᖓᓄᑦ ᓱᓕ ᐱᑕᖃᒻᒪᖔᖅ ᐊᑲᐅᖏᓕᐅᕈᑎᓂᒃ 
ᐅᖅᑯᓴᐅᑎᓄᑦ ᐅᖅᓱᐊᓗᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑐᑭᓯᔪᖓ ᒥᓂᔅᑕᐅᑉ ᑭᐅᔾᔪᑎᐊᓂᒃ ᐊᒻᒪᓗ ᒥᓂᔅᑕ ᐅᖃᒻᒪᑦ 
ᐱᑦᔪᑎᖃᓚᐅᕐᒪᑦ ᐃᒃᑮᓇᕐᓂᖓᓄᑦ ᓯᓚ. ᖃᐅᔨᒪᔪᒐᓚᐅᒐᑦᑲ, ᐊᑲᐅᖏᓕᐅᕈᑎᖃᖏᑦᑐᒍᑦ ᓯᓚᐅᑉ 
ᐃᒃᑮᓇᕐᓂᖓᓄᑦ. ᐃᒃᑮᓇᕐᓂᑐᐃᓇᕐᒧᑦ ᐱᓐᖏᑦᑐᖅ ᐃᒻᒪᖃ ᐊᓯᐊᓄᑦ ᖃᓄᐃᒍᑎᓕᒃ, ᐃᓱᒪᑐᐃᓐᓇᖅᑐᖓ 
ᒥᓂᔅᑕᐅᑉ ᐱᓕᕆᕕᐊ ᖃᐅᔨᓴᕐᓂᖃᒃᑲᓂᕐᓂᐊᕐᒪᖔᖅ ᐊᓯᖏᓐᓄᑦ ᐱᑦᔪᑎᒋᔭᐅᒍᓐᓇᖅᑐᓂᒃ ᑕᒪᑐᒧᖓ 
ᖃᓄᐃᒍᑎᐅᔪᒧᑦ ᐅᖅᓱᐊᓗᒻᒧ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᑦᑐᒃ  
 
ᒥᓂᔅᑕ ᐲᑕ ᑲᑦᑐᒃ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᐃᒪᐃᓐᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᖅᑲᐅᓄᖅ ᖃᐅᔨᓴᕐᓂᐊᕐᓂᕋᖅᑐᓂ. 
ᓄᓇᓕᒻᒥᐅᑕᐅᓪᓗᖓ ᓇᓗᓇᐃᖅᓯᕕᐅᒐᔭᖅᐳᖓ ᓄᓇᓕᒻᒥᐅᓄᑦ ᐊᒻᒪ ᓄᓇᓕᒻᒥᐅᑦ ᓇᓗᓇᐃᖅᓯᕕᐅᒐᔭᖅᐹᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᑐᑭᓯᕙᕋ ᖃᓄᖅ ᐊᐱᖅᑯᑎᖃᕐᒪᖔᖅ ᒪᓕᒐᓕᐅᖅᑎ 
ᖃᐅᔨᓴᖅᑐᖃᕐᓂᐊᕐᒪᖔᖅ ᐊᓯᖏᓐᓂᑦ ᐊᑐᕋᔅᓴᐅᔪᓂᑦ ᐊᑲᐅᓐᖏᓕᐅᕈᑎᓄᑦ ᐊᓯᐊᒍᑦ ᓯᓚᐅᑉ ᓂᓪᓚᓱᓐᓂᖓᑕ 
ᐊᒻᒪ ᐅᖅᑰᓴᐅᑏᑦ ᓇᓗᓇᐃᖅᓱᖅᑎᐊᒃᑲᓐᓂᕐᓗᓂᒋᑦ ᑕᐃᒫᔅᓴᐃᓐᓇᖅ ᐊᑲᐅᓐᖏᓕᐅᕈᒻᒥᑦ ᓴᖅᑭᖅᑐᖃᖁᓇᒍ 
ᓄᓇᕗᒻᒥ. 
 
ᐄ, ᓇᓗᓇᐃᖅᓯᔪᓐᓇᕐᓂᐊᖅᐳᖓ ᒪᓕᒐᓕᐅᖅᑎᑦᒧ ᖃᐅᔨᓴᖅᑕᒥᓃᑦ ᖃᐅᔨᔭᐅᑐᐊᖅᐸᑕ. ᑕᐃᒪᐃᒍᓐᓇᖅᐳᒍᑦ. 
ᖁᔭᓐᓇᒦᒃ, ᐅᖃᖅᑏ. 
  
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓇᕈᐊᖅ. 

ᐊᐱᖅᑯᑦ 539-1(6): ᑐᓴᒐᒃᓴᖅ ᒫᓂᑑᐸᒥᒃ ᑭᕙᓪᓕᕐᒧᑦ ᐊᖅᑯᑎᒃᓴᒥᒃ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᕙᓪᓕᕐᒥ ᐱᓕᕆᐊᖃᖅᑎᓪᓗᑕ ᓄᓇᕗᒻᒧᑦ 
ᐊᖅᑯᑎᑯᑖᓕᐅᖁᔨᓚᐅᕋᑦᑕ ᖃᓪᓗᓈᓂᑦ ᑭᕙᓪᓕᕐᒥᐅᑦ ᓄᓇᓕᓐᖏᓄᑦ. ᑕᒪᓐᓇ ᐅᖃᐅᓯᐅᖃᑦᑕᐃᓐᓇᖅᓯᒪᒻᒪᑦ 
ᑭᕙᓪᓕᕐᒥ. 
 
ᐊᐱᕆᔪᒪᕙᕋ ᒥᓂᔅᑕ ᐃᖏᕐᕋᔪᓕᕆᔨᒃᑯᖁᓐᓄᑦ, ᐱᓪᓗᒍ ᐅᖃᐅᓯᕆᖃᑦᑕᖅᓯᒪᒐᑦᑎᒃᑯ ᐊᖅᑯᑎᑯᑖᓕᐅᕐᓂᖅ, 
ᒫᓂᑑᕙᒥ ᑭᕙᓪᓕᕐᒧᑦ, ᐃᓱᒪᕗᖓᓕ ᒫᓂᑑᕙᒥ ᒐᕙᒪᒃᑯᑦ ᑕᐃᒫᔅᓴᐃᓐᓇᐅᓕᕋᔭᕆᐊᖓ ᒐᕙᒪ 
ᓯᕗᓂᔅᓴᖅᑎᐊᖅᑎᓐᓂᑦ ᐊᒻᒪ ᐱᔪᒥᓇᖅᑐᒻᒪᕆᐅᓪᓗᓂ ᑕᐃᒪᐃᑦᑐᒥᑦ ᐊᖅᑯᑎᑯᑖᓕᐅᕆᐊᖓ. 
 
ᖃᐅᔨᔪᒪᑐᐃᓐᓇᖅᐳᖓ ᒥᓂᔅᑕᖃᕐᕕᒃ ᐱᓕᕆᐊᖃᖃᑦᑕᑦᑎᐊᕋᓗᐊᕐᒪᖔᖅ ᒫᓂᑑᕙᒥ ᒐᕙᒪᒃᑯᓐᓂᑦ ᓴᓇᑎᑦᑎᓂᕐᒧᑦ 
ᐊᖅᑯᑎᑯᑖᒥᑦ ᐃᓚᖓᓐᓄᑦ ᑭᕙᓪᓕᕐᒥᑦ ᓄᓇᓕᒻᒧᑦ ᐊᒻᒪ ᐅᖃᖃᑎᖃᖅᓯᒪᕚᑦ ᒐᕙᒪᑐᖃᒃᑯᓐᓂᑦ ᐱᔾᔪᑎᒋᓪᓗᒍ 
ᑮᓇᐅᔭᖅᑖᕈᓯᐊᕐᓂᕐᒥᑦ ᐊᖅᑯᑎᑯᑖᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖏᕐᕋᔪᓕᕆᔨᒃᑯᓐᓄᑦ, ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓂᒋᑦᑎᐊᕋᒃᑯ ᐊᓇᕈᐊᖅ 
ᑕᑯᔅᓴᐅᑎᓗᐊᖅᑕᐃᓕᒋᐊᖃᕋᒃᑭᑦ ᐸᐃᑉᐹᒃᑲ ᑲᓐᖑᓇᖅᑑᒻᒪᑕ ᐅᖃᓕᒫᖁᓐᖏᓇᒃᑯ ᑭᐅᔾᔪᑎᖏᓐᓂᑦ ᐅᕙᖓ 
ᑎᑎᖅᑲᓂᒃ. 
 
ᐅᖃᖅᑏ, ᐊᖅᑯᑎᑯᑖᒃ ᒫᓂᑑᕙᒥᑦ ᑭᕙᓪᓕᕐᒥᑦ ᓄᓇᓕᓐᓄᑦ ᖁᔭᓈᖅᑕᐅᑐᐃᓐᓇᖅᓯᒪᓐᖏᓚᖅ, ᑲᔪᓯᕙᓪᓕᐊᕗᖅ 
ᓱᓕ ᐊᒻᒪ ᐅᖃᖃᑎᒋᕙᑉᐸᕗᑦ ᒫᓂᑑᕙᒥ ᒐᕙᒪᒃᑯᑦ ᐱᔾᔪᑎᒋᓪᓗᒍ ᐊᖅᑯᑎᑯᑖᓕᐅᕐᓂᖅ. 
 
ᐊᐱᕆᓯᒪᕙᕗᑦ ᐃᓚᖏᑦ ᐊᖏᔪᖅᑲᐅᑏᑦ ᒐᕙᒪᒃᑯᓐᓂᑦ ᑭᐅᔭᐅᓯᒪᓪᓗᑕᓗ. ᑲᑎᖃᑎᒋᔪᒪᔭᐃᓐᓇᕆᕙᕗᑦ 
ᐱᓕᕆᖃᑕᐅᔪᑦ ᓱᓕᓗ ᑭᐅᔭᐅᓚᐅᓐᖏᓚᒍᑦ ᑲᑎᒪᓐᓇᐃᑦ ᑲᔪᓯᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ.  
  
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᐃᓐᓇᐅᒐᑦᑕ ᐊᖅᑯᑎᑯᑖᑦᑕᖃᕆᐊᖃᓚᐅᕐᒪᑦ ᑭᕙᓪᓕᕐᒥᑦ 
ᒫᓂᑑᕙᒧᑦ, ᐊᑦᑐᐃᓂᖃᕋᔭᖅᑐᓂ ᓄᓇᓕᓕᒫᓂᑦ ᓄᓇᕗᒻᒥ. 
 
ᑐᔪᐃᔾᔪᑏᑦ ᐊᑭᑭᓐᓂᖅᓴᐅᒐᔭᕐᒪᑕ. ᑐᔪᖅᑕᐃᑦ ᑕᒪᐅᖓ ᐊᑭᑭᓐᓂᖅᓴᐅᒐᔭᕐᒪᑕ ᐃᓚᐅᖃᑕᐅᓕᕋᔭᖅᑐᑕᓗ ᑲᓇᑕᒧᑦ. 
ᓯᕗᓕᐅᖅᑎ ᐅᖃᕋᑖᓚᐅᕐᒪᑦ, ᐅᖃᐅᓯᖃᖅᑰᖅᑐᓂ ᕿᖓᐅᒻᒥᑦ ᐅᒥᐊᒃᑯᕕᓕᕆᓂᕐᒥᑦ, ᐅᖃᓕᒫᓚᐅᕋᒪ 
ᑐᓴᓚᐅᖅᑕᕐᒪ ᐱᕙᓪᓕᐊᔪᒃᑯᑦ ᒥᒃᓵᓄᑦ, ᐸᐃᑉᐹᒃᑯᑦ ᓇᓗᓇᐃᕈᓐᓇᓐᖏᑕᕋᓗᐊᕋ ᐊᑑᑎᖃᑦᑎᐊᕐᓂᖓ ᑭᓯᐊᓂ 
ᐅᖃᐅᓯᖃᑐᐃᓐᓇᖅᐳᖓ ᑭᕙᓪᓕᕐᒥᑦ ᐊᖅᑯᑎᑯᑖᑉ ᒥᒃᓵᓄᑦ. 
 
ᐅᕙᒍᑦ ᐊᑦᑐᐊᖃᑕᐅᓕᕋᔭᕋᑦᑕ ᑲᓇᑕᒥ ᐊᕕᑦᑐᖅᓯᒪᔪᓄᑦ. ᖃᐅᔨᔪᒪᕗᖓ ᐊᖅᑯᑎᑯᑖᒃ ᓴᓇᔭᐅᔪᔅᓴᐅᒻᒪᖔᖅ 
ᑭᕙᓪᓕᕐᒥᑦ ᓄᓇᓕᓐᓂᑦ ᒫᓂᑑᕙᒥᑦ, ᐅᕝᕙᓘᓐᓃᑦ ᕿᖓᐅᒻᒥᑦ ᐅᒥᐊᒃᑯᕕᒃ, ᓇᓕᐊ ᐱᒻᒪᕆᐅᓂᖅᓴᐅᒻᒪᖔᖅ 
ᓄᓇᕗᓕᒫᕐᒧᑦ. ᐊᐃᑉᐸᖓ ᐱᔾᔪᑎᖃᕐᓂᖅᓴᐅᓪᓗᓂ ᐲᖅᓯᓂᕐᒥᑦ ᐱᕙᓪᓕᐊᑎᑕᐅᓂᐊᖅᑐᓂᑦ ᓯᕗᓂᑦᑎᓐᓂᑦ 
ᑮᓇᐅᔭᓕᐅᕈᑎᔅᓴᓂᒃ ᐅᔭᕋᓐᓂᐊᕐᓂᕐᓂᑦ ᐊᐃᑉᐸᖓ ᐊᑦᑐᐊᓂᖅᑕᖃᖁᓪᓗᒍ ᑲᓇᑕᒧᑦ. 

ᓇᓕᐊᒃ ᐱᒻᒪᕆᐅᓂᕐᓴᐅᕙ ᓄᓇᕗᓕᒫᒧᑦ. ᓇᓕᐊᒃ ᓯᕗᓪᓕᐅᔾᔭᐅᓂᐊᖅᐸ? ᕿᖓᐅᒻᒥ ᑭᕙᓪᓕᕐᒥ, ᒪᓂᑐᑉᐸᒥ 
ᐊᖅᑯᑎᑯᑖᖑᔪᖅ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ. ᒫᓐᓇᐅᔪᖅ, ᐱᓕᕆᐊᖑᔪᑦ ᑲᔪᓯᓐᓇᖅᑐᑦ 
ᐊᑐᕆᐊᓄᑦ ᐊᒻᒪᓗ ᑐᓚᑦᑕᕐᕕᐅᔪᓄᑦ. ᐊᕙᑎᒧᑦ ᖃᐅᔨᓴᕐᓂᐅᔪᖅ ᐱᔭᕇᖅᑕᐅᕋᑖᓚᐅᖅᑐᖅ ᑲᔪᓯᓂᐊᖅᑐᓪᓗ 
ᐱᓕᕆᐊᖑᔪᓂᒃ ᕿᓂᕐᓗᑎᓪᓗ ᑮᓇᐅᔭᖃᖅᑎᑦᑎᔾᔪᑕᐅᓂᐊᖅᑐᓂᒃ ᐱᔭᕇᖅᑕᐅᓂᐊᕐᓂᖏᓐᓄᑦ ᐱᓕᕆᐊᖑᔪᓄᑦ. 
ᑲᑐᔾᔨᖃᑎᖃᒃᑲᓐᓂᕆᐊᖃᕋᑦᑕ . 
 
ᐆᒃᑐᑎᒋᓗᒍ, ᑐᕚᖃᕆᐊᕈᓐᓇᖅᑐᒍ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑕᐃᒃᑯᐊ ᓴᓇᔭᐅᓂᐊᖅᑎᓪᓗᒋᒃ ᒪᕐᕈᔪᒃ 
ᐱᓕᕆᐊᖑᔪᑦ, ᐊᕙᑎᕗᑦ ᖃᐅᔨᓴᖅᑕᐅᑲᓐᓂᕆᐊᖃᕐᒪᑦ ᑕᐃᒃᑯᐊ ᐅᑕᖅᑭᑐᐃᓐᓇᓕᖅᑕᕗᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓂᕆᐅᓐᖏᑦᑐᖓ ᐊᑐᕆᐊᖃᕐᓂᐊᕆᐊᒃᓴᖅ ᐱᓇᓱᐊᕈᓯᒃ ᒪᕐᕈᒃ 
ᐊᓂᒍᖅᐸᑎᑐᒃ ᑕᒪᓐᓇ ᐱᒻᒪᕆᐅᓂᖓ ᐊᕙᑎᐅᔪᑉ ᖃᐅᔨᓴᖅᑕᐅᓂᖓᓄᑦ ᑕᒪᒃᑯᐊ ᐱᓕᕆᐊᖑᔪᑦ 
ᑲᔪᓯᓐᓇᕐᓂᐊᕐᒪᑦ ᐊᒃᓱᐊᓗᒃ ᑕᒪᓐᓇ ᐱᔪᒥᓇᖅᑐᓂᒃ ᐊᒻᒪᓗ ᖃᐅᔨᒪᔭᕐᓂᑦ, ᒪᓂᑐᑉᐸᒥ ᒐᕙᒪᒃᑯᖏᑦ 
ᓂᕈᐊᖅᑕᐅᑲᓐᓂᓛᕐᒪᑕ ᑕᒪᒃᓱᒥᖓᓗ ᐱᓕᕆᐊᒥᒃ ᑲᔪᓯᖁᔨᑦᑎᐊᖅᑐᑎᒃ. 
 
ᑕᐃᒪᓕ, ᒪᓂᑐᑉᐸᐅᑕᐅᔪᑦ ᐱᓇᓱᐊᖅᑕᖓ, ᐊᓯᖏᓐᓂᑦᑕᐅᖅ ᐃᒃᐱᓐᓇᕐᓂᖃᖅᑐᓴᐅᒻᒥᔪᖅ ᓄᓇᕗᒻᒥ ᐃᓄᖏᓐᓄᑦ 
ᐊᑐᕆᐊᓕᐅᕐᓂᕐᒧᑦ ᒪᓂᑐᑉᐸᒥ. ᑕᒪᓐᓇ ᐃᓱᒪᒋᓪᓗᒍ, ᕿᖓᐅᒻᒥ ᐊᑐᕆᐊᖑᔪᖅ ᐊᒻᒪᓗ ᑐᓚᒃᑕᕐᕕᐅᔪ 
ᑮᓇᐅᔭᖃᖅᑎᑕᐅᓪᓗᓂ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᑕᒪᒃᑯᐊ ᑮᓇᐅᔭᐅᔪᑦ ᐱᓕᕆᐊᓄᖓᓪᓚᕆᑉᐸᑦ ᐅᕝᕙᓘᓐᓃᑦ 
ᑮᓇᐅᔭᐃᑦ ᐃᓯᖅᐸᓪᓕᐊᕙᑦᒃ ᑭᕙᓪᓕᕐᒥ ᐊᑐᕆᐊᒧᑦ ᐱᓕᕆᐊᖑᓂᖓᓄᑦ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᐊᖏᖃᑎᒌᒍᑕᐅᖁᔪᖅ ᑖᒃᑯᓇᓐᖓᑦ ᒪᓂᑐᑉᐸᒥ 
ᒐᕙᒪᒃᑯᖏᓐᓂᑦ ᐊᒻᒪᓗ ᓄᓇᕗᒻᒥᐅᑕᐅᔪᓄᑦ ᐊᑎᓕᐅᖅᑕᐅᓚᐅᕐᓯᒪᔪᖅ ᑏᓯᒻᐱᕆ 2001.ᔭ ᑕᕝᕙᓂ 
ᐊᖏᖃᑎᒌᒍᑕᐅᔪᒥ ᐱᕕᖃᖅᑐᖅ ᑕᒪᒃᑯᐊ ᖃᓄᐃᑦᑐᑐᐃᓐᓇᐃᑦ ᐱᓕᕆᐊᖑᔪᑦ ᐱᖃᓯᐅᑦᔨᓂᐊᕐᒪᑕ ᑭᕙᓪᓕᕐᒥ 
ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᑕᐃᒪᓕ ᐊᐱᕆᓯᒪᔭᕗᑦ ᒐᕙᒪᐅᓪᓐᓗᑕ ᐃᓚᐅᖃᑕᐅᖁᓪᓗᒋᑦ 
ᑮᓇᐅᔭᖃᖅᑎᑦᑎᓂᕐᒧᓪᓗ ᑕᒪᒃᓱᒧᖓ ᐱᓕᕆᐊᒧᑦ ᑐᓂᔭᐅᓯᒪᔪᓄᑦ. ᑕᒪᒃᑯᐊ ᖃᐅᔨᓴᕐᓂᐅᔪᑦ ᐊᕙᑎᒧᑦ 
ᐃᒃᐱᓐᓇᕐᓂᖓᓄᑦ ᐊᒻᒪᓗ ᑐᑭᓯᒋᐊᕈᑎᒃᓴᐅᔪᓄᑦ ᐊᓯᐊᓄᑦ ᖃᐅᔨᓴᕐᓂᕐᒧᑦ ᐊᑐᕆᐊᒧᑦ ᖃᐅᔨᓴᕐᓂᕐᒧᑦ 
ᑲᔪᓯᓐᓇᖅᑐᑦ. 
 
ᑕᒪᓐᓇ ᑮᓇᐅᔭᖃᖅᑎᑕᐅᓂᐅᔪᖅ ᐱᒐᔭᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᖃᐅᔨᓴᕐᓂᕐᒧᑦ ᑕᒪᓐᓇ ᐱᓕᕆᐊᖑᔪᖅ 
ᐊᑕᖏᖅᑐᒍ ᒪᓕᒃᑲᔭᖅᐳᖅ ᑕᒪᒃᑯᓇᓂ ᖃᐅᔨᓴᕐᓂᐅᕙᓪᓕᐊᔪᓂᒃ ᐱᔭᐅᔭᕆᐊᖃᖅᑐᓂ ᓱᓕ ᑕᐃᒪᓕ ᒫᓐᓇᐅᔪᖅ 
ᑭᐅᔪᓐᓇᖏᑕᕋ ᑭᓯᐊᓂᓕ ᒐᕙᒪᐅᓪᓗᑕ ᑕᒪᓐᓇ ᐃᑲᔪᖅᑐᖅᑕᕗᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑎᐅᔪᑦ ᖃᐅᔨᒪᒋᐊᕐᓕ ᐊᐱᕐᓱᕐᓇᐅᔪᖅ ᐊᓂᒍᕐᒪᑦ. ᒪᒃᓖᓐ. 

ᒪᒃᓖᓐ: ᖁᔭᓐᓇᒦᒃ ᐅᖃᖅᑎ. ᐱᒋᐊᖅᑎᑦᑎᔪᒪᕗᖓ ᑕᒪᓐᓇ ᐊᐱᕐᓱᕐᓇᐅᔪᖅ ᑲᔪᓯᒋᐊᒃᑲᓐᓂᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎᐅᔪᖅ ᖃᒪᓂᑦᑐᐊᕐᒧᑦ ᐊᖏᖅᑕᐅᔪᒪᔪᖅ ᑕᒪᓐᓇ ᑲᔪᓯᒋᐊᒃᑲᓐᓂᖁᓪᓗᓂᐅᒃ 
ᐊᐱᖅᓱᕐᓇᐅᔪᖅ. ᐊᒃᑳᖅᑐᖃᖅᐸ? ᐊᒃᑳᖅᑐᖃᓐᖏᒻᒪᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᕐᕚᕐᓗᒃ. 
 
ᐊᐱᖅᑯᑦ 540-1(6): ᓂᕿᒥᒃ ᓄᖅᑲᖓᑎᑦᑎᓃᑎᑦᑎᓂᖅ ᑲᓇᑕᐅᑉ ᐃᓚᖓᓂ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐸᐅᓪᓗᖓ ᐃᓴᖅᑳᖅᑲᐅᔪᖓ ᐊᒻᒪ ᑭᖑᓪᓕᖅᐸᐅᓪᓗᖓ 
ᐊᐱᕆᓕᖅᑐᖓ. 
 
ᐱᔾᔪᑎᖃᖅᑐᖅ ᓴᓪᓕᓂ ᑐᒃᑐᒐᓱᐊᖅᐸᒃᑐᓄᑦ, ᐊᒃᓱᐊᓗᒃ ᑕᒪᓐᓇ ᑲᔪᓯᑦᑎᐊᓚᐅᕐᒪᑦ ᐊᒻᒪᓗ ᖁᕕᐊᒋᓪᓗᒋᑦ 
ᑕᐃᒃᑯᐊ ᐃᑯᐱᒡᕕᓕᕆᔨᒃᑯᑦ (ᑐᓵᔨᑎᒍᑦ ᐃᓱᓕᑦᑐᖅ) ᐅᖃᖅᑎ, ᐊᐱᖅᑯᑎᒋᔭᕋ ᒥᓂᔅᑕᒧᑦ ᐃᑯᐱᒡᕕᓕᕆᔨᒃᑯᓐᓄᑦ. 
ᐅᖃᖅᑎ, ᖃᐅᔨᒪᔪᒍ ᑕᒪᓐᓇ ᐃᒻᒧᒃᓯᐅᒐᕐᓄᑦ ᐊᓐᓂᐊᖑᔪᖅ ᐊᒃᓱᐊᓗᒃ ᐃᒃᐱᓐᓇᕐᓂᖃᓕᕐᒪᑦ ᑕᒪᒃᑯᓄᖓ 
ᐱᓕᕆᔪᒧᑦ ᐃᒻᒧᓯᐅᒐᐃᑦ ᓂᕿᖏᓐᓄᑦ. 
 
ᖃᐅᔨᒪᓪᓗᑕ ᓄᓇᕗᒻᒥᐅᑕᐅᖅ ᑕᒪᒃᓱᒧᖓ ᐊᒃᑐᖅᑕᐅᖃᑕᐅᓯᒪᒻᒪᑕ ᐱᔾᔪᑎᒋᓪᓗᒍ ᓱᓕᓐᖏᒻᒪᕆᑦᑐ 
ᐊᐅᓪᓚᖅᑎᑕᐅᔭᕆᐊᖃᓐᖏᓐᓂᖏ ᑐᒃᑐ ᓂᕿᖏ ᒥᐊᓕᒐᕐᓄᑦ. 
 
ᐊᐱᕆᔪᖓᓕ ᒥᓂᔅᑕ ᑖᒃᑯᐊ ᒐᕙᒪᒃᑯᑦ ᐲᖅᓯᔪᓐᓇᕋᔭᒪᕐᖔᑕ ᑕᒪᔅᓯᖓ ᑕᕝᕙᑦᑕᐅᑎᒋᐸᓗᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖃᐅᔨᒪᔭᐅᖁᓪᓗᒋᑦ, ᐊᕐᕚᓪᓗᒃ, ᑑᑐ, ᓯᕗᓪᓕᖅᐹᖑᓪᓗᓐᓂ ᐊᐱᕆᔪᒪᖅᑳᖅᑕᐅᔪᖅ. ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᓴᕋᑦᑕ ᐱᓇᓱᐊᕈᓯᕆᓚᐅᖅᑕᑎᓐᓂ ᑕᒪᔅᓱᒥᖓ 
ᓄᖅᑲᖓᔾᔪᑎᑦᑎᔪᒥᒃ, ᑎᑎᕋᓚᐅᖅᓯᒪᔪᒍᑦ ᒥᐊᓕᒐᐃᑦ ᓂᕿᓕᕆᔨᒃᑯᖏᓐᓄᑦ ᐊᒻᒪᓗ ᓄᓇᕗᑦ ᒐᔭᒪᒃᑯᖏᓐᓄᑦ 
ᐃᑲᔪᖅᑐᖅᑕᐅᔪᒪᓪᓗᑕ ᑕᒪᔅᓱᒥᖓ ᐊᐅᓪᓚᑎᑦᑎᒋᐊᖃᓐᖏᓂᕐᒥᑦ ᓄᓇᕗᒻᒥ. 
 
ᖃᐅᑎᓚᐅᖅᓯᒪᕗᑦ ᑕᒪᒃᑯᐊ ᓄᓇᕗᒻᒥ ᐱᕈᖅᓯᐊᕆᔭᐅᓲᖑᓐᖏᒻᒪᑕ ᐊᒻᒪᓗ ᐸᐸᑕᐅᒐᑎᒃ. ᑕᒪᓐᓇ 
ᖃᐅᔨᒪᐃᓐᓇᕆᐊᕐᓂᐊᖅᑕᕗᑦ ᖃᓄᖅᑑᕋᓱᐊᕐᓗᑕᓗ ᖃᐅᔨᒪᑎᑦᑎᓗᑎᒃ ᐃᓄᓐᓂᒃ ᑕᒪᓐᓇ ᐲᕈᒪᒐᑦᑎᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᓯᐅᔪᖅ. ᐃᓚᒋᐊᕈᑎᐅᔪᖅ. ᐊᕐᕚᕐᓗᖅ. 
 
ᐊᕐᕚᕐᓗᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᓄᖅᑲᖓᔾᔪᑎᐅᔪᖅ, ᓂᖀᑦ 
ᐊᐅᓪᓚᖅᑎᑕᐅᒋᐊᖃᓐᖏᓐᓂᖏᓐᓂ ᓄᓇᕗᒻᒥ, ᖃᓄᖅ ᑕᒪᓐᓇ ᖃᑦᑏᓐᓇᕈᖅᑎᑦᑎᓯᒪᕙ ᓄᓇᕗᒻᒥ ᓂᕿᓕᕆᔨᓂᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᐅᑐᐃᓐᓇᕈᒪᓪᓗᒍ ᐊᐱᖅᑯᓯᐅᖅᑲᐅᔪᖅ, ᓯᕗᓕᖅᑎᕗᑦ 
ᑲᑎᒪᖃᑎᖃᓚᐅᖅᓯᒪᔪᖅ ᒥᐊᓕᒐᐃᑦ ᑭᒡᒐᑐᖅᑎᒻᒪᒋᖓᓐᓂ ᑕᒪᔅᓯᒥᖓ ᐱᔾᔪᑎᖃᖅᑐᓂ. 

ᐊᒥᓱᑲᓪᓚᓐᓂᒃ ᐃᖅᑲᓇᐃᔮᕐᓂᑦ ᑕᓴᖅᑭᖅᓯᒪᔪᖃᖅᑐᖅ ᑐᑦᑐᒐᓱᐊᖃᑦᑕᖅᑐᓂᒃ. ᐊᒥᓱᑲᓪᓚᓐᓂᒃ 
ᐊᑦᑐᐃᓂᖃᕐᓂᐊᖅᑐᖅ ᑕᒪᔅᒥᖓ ᓄᖅᑲᖓᔾᔪᑕᐅᓂᐊᖅᑐᓂᒃ. ᑕᒫᓂᖃᐃ 49-ᓂᒃ 50-ᓄᑦ ᐃᖅᑲᓇᐃᔭᖅᑎᓄᑦ 
ᐊᑦᑐᐃᓂᖃᕐᓂᐊᖅᑐᖅᔭ 
 
ᑭᓯᐊᓂᓕ ᑕᒪᒃᑯᐊ ᑲᒪᒋᑦᑎᐊᕋᓱᐊᕐᓂᐊᖅᑕᕗᑦ ᐊᑯᓂᒧ ᐊᑦᑐᐃᓂᖃᕈᓇᒋᑦ ᐅᖃᐅᑎᓚᐅᖅᓯᒪᔭᕗᑦ ᑕᐃᒪᐃᑦᑐᓂᒃ 
ᐅᑭᐅᖅᑕᖅᑐᒥᑦ ᐱᑕᖃᓐᖏᒻᒪᑦ ᐃᒻᒧᔅᓯᐅᒐᕐᓂᑦ ᐋᓐᓂᐊᓕᓐᓂᒃ ᐸᐸᑕᐅᓐᖏᒻᒪᑕ ᐆᒪᔪᐃᑦ. 
 
ᑕᒪᓐᓇ ᑐᓴᖅᑎᑦᑎᒍᑎᒋᓇᓱᐊᕐᓂᐊᖅᑲᕋ ᐃᓄᓐᓄᒃ ᐊᒻᒪᓗ ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ, ᑕᒫᓂ 49-ᓂᒃ 50-ᔪᑦ 
ᐃᓄᓐᓄᑦ ᐃᖅᑲᓇᐃᔮᖃᕈᓐᓃᑐᐃᓐᓇᕆᐊᖃᖅᑐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᓯᐅᔪᖅ. ᐃᓚᒋᐊᕈᑎᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑦᑐᒐᓱᑦᑎᑑᓐᖏᑦᑐᑦ ᓯᓚᑖᓃᑦᑐᑦ ᓴᓪᓖᑦ, ᑕᐃᑲᓂᑦᑕᐅ 
ᑲᖏᖅᖠᓂᕐᒥ ᓂᕿᓕᕆᕕᑦᑕᖃᕐᒥᔪᖅ ᐊᒻᒪᓗ ᐃᖃᓗᑦᑑᑎᐊᕐ, ᑕᒪᒃᑯᐊ ᐆᖅᑐᕋᖅᑐᑎᒃ ᐱᐅᒻᒪᖔᖅ ᐅᒥᒻᒪᓂᒃ 
ᐱᓇᓱᐊᕐᒥᑦᒧ ᐃᖅᑲᓇᐃᔮᕐᓂᑦᑕᐅ ᓴᖅᑮᓯᒪᒻᒥᔪᑦᔭ 
 
ᑕᒪᓐᓇ ᐊᐅᓪᓚᑎᑦᑎᓐᓇᖏᓐᓂ, ᒥᐊᓕᒐᕐᓄᑦ, ᐃᖅᑲᓇᐃᔮᑦ ᔭᒐᒃᑯᑎᒃ ᐊᒻᒪᓗ ᐊᓯᖏᓐᓂ 
ᒪᑭᒪᔾᔪᑎᖃᕈᓱᐊᕈᓐᓃᕐᓂᕈᑎᒃ ᓄᓇᓕᓐᓂᒃ, ᓄᓇᕗᑦ ᒐᕙᒪᒃᑯᑦ ᖃᓄᖅ ᑕᒪᔅᓱᒥᖓ ᑮᓇᐅᔭᖃᖅᑎᑦᑎᒐᓱᐊᕐᓂᕐᒥᑦ 
ᐸᕐᓇᐅᑎᖃᖅᓯᒪᕙᑦ ᑕᐃᒃᑯᓄᖓ ᐃᖅᑲᓇᐃᔭᕈᓐᓃᕐᓂᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐸᕐᓇᓯᒪᒋᐊᖃᕐᓂᐊᖅᑐᒍ ᓇᓗᓇᓐᖏᑦᑐᖅ. 
 
ᐸᕐᓇᒋᐊᖃᕐᓂᐊᖅᑐᒍᑦ ᑕᒪᔅᓱᒥᖓ ᐱᓗᐊᖅᑐᒥᒃ ᑕᐃᒃᑯᓇᓐᖓᑦ ᐃᖅᑲᓇᐃᔭᕈᓐᓃᕐᓂᐊᖅᑐᓂᒃ, ᐊᓯᖏᓐᓂ 
ᑲᑎᒪᔨᓂᒃ ᐱᓕᕆᖃᑎᖃᕐᓂᐊᖅᑐᖓ ᑕᒪᔅᓱᒥᐊ ᖃᓄᖅ ᑮᓇᐅᔭᖃᖅᑎᑦᑎᒍᓐᓇᕐᓂᐊᕐᒪᖔᑦᑕ ᐅᕝᕙᓘᓐᓃᑦ 
ᐱᓕᕆᐊᔅᓴᓂᒃ ᐊᒻᒪᓗ ᑐᕚᖃᕐᓂᐊᖅᑐᒍᑦ ᐱᕙᓪᓕᐊᑎᑦᑎᔨᒃᑯᓐᓂ ᑕᒪᓐᓇᓗ ᐊᑦᑐᓂᖃᓐᖑᓱᒻᒪ ᓄᓇᖠᓐᓂᒃ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᓯᖅ. ᐃᓚᒋᐊᕈᑎᒃ. ᑭᖑᓪᓕᖅᐹᒥᑦ ᐃᓚᒋᐊᕈᑎᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᑉ ᑭᖑᓐᖏᒻᒪᖓ ᐊᐱᖅᑯᑎᒋᖅᑲᐅᔭᓐᓄᑦ. ᐊᐱᖅᑯᑎᒐᓕ, ᐅᖃᖅᑏ 
ᐅᓇᐅᖅᑲᐅᕗᖅ: ᖃᓄᐃᓐᓂᐊᖅᐸᑦ ᒐᕙᒪᒃᑯᑦ ᐃᑲᔪᕈᒪᓪᓗᑎᒃ ᓄᓇᕗᒻᒥᐅᓂᒃ ᐊᓯᐅᔨᕙᑦᑐᓂᒃ ᑮᓇᐅᔭᓂᒃ ᑕᒪᓐᓇ 
ᐱᔾᔪᑎᒋᓪᓗᒍ? 
 
ᐊᐱᕆᖅᑲᐅᓐᖏᓐᓇᒪ ᒐᕙᒪᒃᑯᑦ ᐊᓯᖏᓐᓂᑦ ᐊᑐᕋᔅᓴᖃᕐᒪᖔᑕ ᐸᕐᓇᐅᑎᓕᐅᕐᓂᕐᒧᑦ ᐃᑲᔪᖅᑕᐅᖁᓪᓗᒋᑦ ᑕᐃᒃᑯᐊ 
ᐃᖅᑲᓇᐃᔮᒥᓂᒃ ᐊᓯᐅᔨᓯᒪᔪᑦ, ᑭᒃᑯᑦ ᐃᖅᑲᓇᐃᔮᒥᓐᓂᒃ ᐊᓯᐅᔨᒐᔭᕐᒪᖔᑕ. 

ᑭᓱᓂᒃ ᒫᓐᓇᐅᔪᖅ ᐸᕐᓇᐅᑎᖃᖅᐱᓯ, ᐃᒻᒪᔅᓯᐅᒐᐃᑦ ᐋᓐᓂᐊᓕᕈᑕᐅᕙᑦᑐᑦ ᓂᕿᖏᑦ ᖁᐱᕐᕈᖃᖅᑐᑎᒃ, ᑐᑦᑐᐃᑦ 
ᐊᒻᒪ ᐅᒥᖕᒪᐃᑦ ᓄᖅᑲᖅᑎᑕᐅᓯᒪᒻᒪᑕ ᐊᒥᐊᓕᑲᐃᑦ ᓄᓇᖓᓐᓂᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐱᓕᕆᐊᕆᓂᐊᖅᐸᕋ ᑕᒪᓐᓇ ᐋᖅᑭᒐᓱᐊᕐᓂᖓᓂ ᐊᒻᒪ 
ᑕᑯᒋᐊᕆᐊᖃᕋᑦᑕ ᐊᓯᖏᓐᓂᑦ ᐊᑐᕋᔅᓴᐅᔪᓂᑦ, ᑭᓯᐊᓂ ᖃᐅᔨᒪᓪᓚᑦᑖᓐᖏᓚᒍᑦ ᖃᓄᐃᓕᖓᓂᐊᕐᒪᖔᑕ, 
ᖃᐅᔨᒪᑦᑎᐊᕋᓱᐊᕐᓂᐊᖅᐳᒍᑦ ᖃᓄᐃᓕᐅᕐᒪᖔᑕ ᐱᔾᔪᑎᒋᓪᓗᒍ ᐃᒻᒪᔅᓯᐅᒐᐃᑦ ᐋᓐᓂᐊᑖᕐᓇᖅᑐᑦ ᑲᓇᑕᒥ 
ᖃᐅᔨᒪᑦᑎᐊᕐᓂᖅᓴᐅᓕᕋᔭᖅᑐᑕᓗ ᑕᒪᑐᒥᖓ, ᖃᓄᐃᓕᐅᕆᐊᓪᓚᕆᓕᕋᔭᖅᐳᒍᓪᓗ ᖃᓄᖅ ᐃᑲᔪᕈᓐᓇᕐᒪᖔᖅᑎᒍ 
ᑕᐃᒃᑯ ᐃᖅᑲᓇᐃᔮᒥᓐᓂᒃ ᐊᓯᐅᔨᓚᐅᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 541-1(6): ᓯᐊᒻᒪᖅᑎᕆᓂᐅᑉ ᐃᓱᓕᑉᐸᓪᓕᐊᓂᖓ 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᓇᓄᓕᒻᒧᑦᓱ ᐅᖃᖅᑲᐅᒻᒪᑦ 
ᑭᖑᓪᓕᖅᐸᐅᓂᕋᖅᑐᓂ, ᑭᓯᐊᓂ ᐅᕙᖓᖃᐃ ᑭᖑᓪᓕᖅᐸᐅᖔᕐᓂᐊᖅᐳᖓ. ᐊᐱᕆᔪᒪᕙᕋ ᓯᕗᓕᐅᖅᑎᕗᑦ 
ᐃᔾᔪᑎᒋᓪᓗᒍ ᒐᕙᒪᒃᑯᑦ ᐃᖅᑲᓇᐃᔮᖏᑦ ᓯᐊᕐᒪᑎᖅᑕᐅᔪᑦ, ᒥᓂᔅᑕ ᓯᐊᕐᒪᖅᑎᕆᓂᕐᒧᑦ, ᓯᐊᕐᒪᖅᑎᕆᓂᖅ 
ᐱᓕᕆᐊᖑᒌᖅᓯᒪᓕᖅᐹ? ᖁᔭᓐᓇᒦᒃ, ᐅᖃᖅᑏ.  
  
ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ ᐱᓕᕆᐊᕆᕙᕗᑦ ᒐᕙᒪᒃᑯᑦ 
ᐃᖅᑲᓇᐃᔮᖏᓐᓂᑦ ᓯᐊᕐᒪᖅᑎᕆᓂᖅ, ᑭᓯᐊᓂ ᓂᕆᐅᑉᐳᒍᑦ ᐱᔭᕇᓛᓕᕆᐊᖓ. ᓗ ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᑐᑭᓯᕗᖓ. ᑕᒪᒃᑯᐊ ᓄᓇᓖᑦ ᒥᑭᓐᓂᖅᓴᐃᑦ, 
ᐃᑲᔫᓯᐊᓐᖏᑦᑎᐊᕋᑦᑕ ᓯᐊᕐᒪᖅᑎᕆᓂᕐᒥᑦ ᐊᒻᒪ ᐅᖃᖅᓯᒪᓪᓗᑎᒃ ᑕᒪᒃᑯᓂᖓ ᐱᓕᕆᐊᖃᕐᓂᐊᕐᓂᕋᖅᑐᑎᒃ 
ᐊᓯᖏᓐᓂᑦ ᐃᑲᔫᑎᓂᒃ. ᑭᓯᐊᓂ ᓂᕈᐊᕐᓇᐅᓛᓕᖅᑎᓪᓗᒍ ᐊᑕᐅᓰᓐᓇᐅᓕᕐᒪᑦ ᐊᕐᕌᒍ ᐸᕐᓇᐅᑎᑦᑎᓐᓂᑦ.  
 
ᑭᓱᑦ ᒪᑭᒪᒐᓱᐊᕈᑎᔅᓴᐃᑦ ᐅᖃᐅᓯᐅᕙᑉᐸᑦ ᓄᓇᓕᕋᓛᖑᓂᖅᓴᓅᕐᓂᐊᖅᑐᑦ ᐃᑲᔪᖅᑕᐅᓐᖏᑦᑐᓄᑦ 
ᓯᐊᕐᒪᖅᑎᕆᓂᓕᕆᓂᕐᒧᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᖅᑲᑎᑦᑎᔾᔮᓐᖏᓚᒍᑦ ᓇᓕᐊᓐᓂᑐᐃᓐᓇᖅ 
ᐱᓕᕆᐊᓂᒃ. ᐃᑯᐱᕝᕕᓕᕆᔨᒃᑯᑦ ᖃᐅᔨᒋᐊᕋᓱᐊᖅᐳᑦ ᐊᔾᔨᒌᓐᖏᑦᑐᓂᒃ ᒪᑭᒪᒐᓱᐊᕈᑎᔅᓴᓂᒃ ᐸᕐᓇᐅᑎᖏᒍᑦ ᐊᒻᒪ 
ᑲᑎᒪᔾᔪᑎᖃᖃᑦᑕᖅᑐᑎᒃ ᑕᒪᑐᒥᖓ ᐊᒻᒪ ᑲᔪᓰᓐᒻᓇᕐᓂᐊᖅᑐᓂ ᐱᐅᔫᑉᐸᑕ ᓇᓂᓯᓂᐊᖅᐳᒍᑦ 
ᒪᑭᒪᒐᓱᐊᕈᑎᔅᓴᒃᑲᓐᓂᕐᓂᑦ ᐸᕐᓇᐅᑎᕗᑦ ᐃᓱᓕᒃᑲᓗᐊᖅᐸᑕ ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᑐᑭᓯᕙᕋ ᑭᐅᔾᔪᑎᖓ. ᑭᓯᐊᓂ ᐃᑯᐱᕝᕕᓕᕆᔨᒃᑯᑦ 
ᐱᔾᔪᑎᖃᖅᑐᑦ, ᐃᓚᖏᑦ ᓄᓇᓖᑦ ᒪᑭᒪᒐᓱᐊᕈᑎᔅᓴᖃᓗᐊᓐᖏᒻᒪᑕ ᖃᐅᔨᒪᓐᓇᑎᓪᓗ ᖃᓄᖅ ᑕᒪᒃᑯᓂᖓ 
ᓴᖅᑮᔪᓐᓇᕐᒪ ᖔᑕ. 
 
ᑕᐃᒪᐃᒻᒪᑦ ᖃᐅᔨᔪᒪᑐᐃᓐᓇᖅᐳᖓ ᓄᓇᓕᕋᓛᖑᓂᖅᓴᐃᑦ, ᖃᓄᐃᑦᑐᓂᒃ ᒪᑭᒪᒐᓱᐊᓂᕐᒧᑦ ᐸᕐᓇᐅᑎᖃᖅᐸᑦ 
ᐅᖃᐅᓯᕆᖃᑦᑕᖅᑕᓯᓐᓄᑦ ᑕᒪᒃᑯᓄᖓ ᓄᓇᓕᓐᓄᑦ? ᖁᔭᓐᓇᒦᒃ, ᐅᖃᖅᑏ.  
  
ᐅᖃᖅᑎ: ᓯᕗᓕᖅᑎ ᐅᖃᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐊᔾᔨᒌᓐᖏᑦᑐ ᓄᓇᓖᓐᓂᒃ ᐊᔾᔨᒌᖄᑦᑕᖏᒻᒪᑕ 
ᐃᑲᔪᕋᓱᐊᕐᓂᐊᖅᑕᕗᑦ. ᓲᕐᓗ. ᑐᑦᑐᒐᓱᑦᑎᓂᒃ ᐱᑲᖃᕐᖓᑦ ᓴᓪᓕᓂᒃ ᐃᑲᔪᖅᑐᖅᑕᑎᓐᓂ. ᓯᓚᑖᓂᓗ ᓴᓂᕋᔭᕐᒥᑦ, 
ᐅᔭᕋᕐᓂᐊᕕᐅᔪᓐᓇᖅᑐᒥᒃ. 
 
ᐊᔾᔨᖐᓐᖏᒻᒪᑕ ᑲᒪᒋᔭᕆᐊᖃᐊᖅᑕᕗᑦ ᑕᒪᒃᑯᐊᓗ ᐃᖃᓗᒐᓱᓐᓂ ᓯᓚᑖᓂ ᕿᑭᖅᑕᕐᔪᐊᖅ, ᓄᓇᓖᑦ 
ᐊᔾᔨᒌᓐᖏᑦᑐᓂᒃ ᐱᓕᕆᒻᒪᑕ, ᐱᓗᐊᖅᑐᒥᓪᓗ ᑭᖑᑉᐸᒐᓱᑦᑐᓂᒃ ᑕᒪᓐᓇ ᐊᓯᓐᓂ ᑭᓪᓕᖓᓃᒻᒪᑦ ᑕᕝᕙᓗ 
ᐃᔅᓯᕚᑐᐃᓐᓇᖅᑐᑕ. ᒪᑭᒪᒐᓱᐊᕐᓂᕐᒧᑦ ᐱᑕᖃᕆᐊᖃᖅᑐᖅ ᑕᒪᒃᑯᓄᖓ ᑲᒪᒋᓗᑎᒍ ᓄᓇᓕᓐᓄᒃ. 
 
ᐊᔅᓱᕈᐃᓐᓇᕐᓂᐊᖅᑐᒍᑦ ᖃᓄᖅ ᐱᕙᓪᓕᐊᑎᑦᑎᒍᓐᓇᕐᒪᖔᑦᑕ. ᑕᒪᓐᓇ ᑲᔪᓰᓐᓇᕐᓂᐊᖅᑐᖅ ᐊᒻᒪᓗ ᖃᓄᖅ 
ᐃᑲᔪᕆᐊᖃᕐᓂᐊᕐᒪᖔᑦᑎᒍ ᖃᐅᓕᓴᕐᓂᐊᖅᑐᒍᑦ ᑕᒪᒃᑯᐊ ᓄᓇᓖᒃᐃᒻᒥᓂᓪᓗ ᖃᓄᖅ ᐱᔪᓐᓇᕋᔭᕐᒪᖔᑕ ᐊᓯᖏᓐᓂ 
ᑭᓪᓕᖃᖅᑐᓂᒃ ᑲᓇᑕᒥ. ᑕᒪᓐᓇ ᖃᓄᐃᓘᕐᓂᐊᕋᑖᓚᐅᕐᒥᔪᖅ, ᐊᔅᓱᕉᑎᒋᓂᐊᖅᑕᕗᑦ ᐱᕙᓪᓕᐊᔪᓕᕆᓂᒧᕐᑦ 
ᐊᖏᕈᑎᐅᔪᖅ ᐊᒻᒪᓗ ᖃᐅᔨᒃᑲᐃᓛᖅᑯᖓ ᖃᓄᐃᑦᑐᖃᕐᓂᐊᕐᒪᖔᖅ ᐱᕙᓪᓕᐊᔪᓕᕆᓂᕐᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖅᑯᓯᐅᔪᖅ, ᐃᓚᒋᐊᕈᑎᐅᔪᖅ. ᑭᖑᓪᓕᖅᐹᒥ ᐃᓚᒋᐊᕈᑎᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᒪᓐᓇ ᑭᐅᔾᔪᓯᖓ ᑐᓇᕈᒥᓇᑦᑎᐊᖅᑐᖅ, ᑭᓯᐊᓂᓕ 
ᐊᐱᖅᑯᑎᔅᓴᖃᖅᑐᖓ. ᓄᓇᓕᕋᓛᖑᓂᖅᓴᐅᔪᓂᒃ ᐱᑕᖃᖅᑐᒋᓐᖏᓇᒃᑯᓕ ᒪᑭᒪᔾᔪᑎᔅᓴᓂᒃ. ᐃᓚᖏᑦ 
ᓄᓇᓕᕋᓛᖑᓂᖅᓴᐅᔪᑦ ᖃᐅᔨᒪᓐᖏᒻᒪᑕᕆᑦᑐᖅ ᐱᕙᓪᓕᐊᔪᓕᕆᓂᕐᔅᓴᒥᒃ ᐱᕙᓪᓕᐊᑎᑦᑎᒍᓐᓇᕐᒪᖔᑕ. 
 
ᐊᓯᐊᓂ ᐊᐱᖅᑯᑎᔅᓴᖃᒃᑲᓂᓐᖏᑦᑐᖓ. ᓄᓇᓕᓐᓂᒃ ᐅᖃᖅᓯᒪᓐᖏᑦᑐᓂᒃ ᖃᓄᐃᑦᑐᓂᒃ ᒪᑭᒪᔾᔪᑎᔅᓴᖃᕐᒪᖔᑕ, 
ᖃᓄᖅ ᑕᒪᒃᑯᐊ ᓄᓇᓖᑦ ᐃᑲᔪᕋᓱᐊᕐᓂᐊᖅᑭᓯᐅ, ᐃᒻᒥᓂᒃ ᒪᑭᒪᔾᔪᑎᖃᕈᓐᓇᖁᓪᓗᒋᑦ? ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐃᑯᐱᔨᑦᑐᓕᕆᔨᒃᑯᑦ ᐃᖅᑲᓇᐃᔭᕐᕕᕗᓪᓗ 
ᐊᑯᓂᕈᓗᒃ ᐱᓕᕆᖃᑎᒌᖃᑦᑕᖅᓯᒪᓕᖅᑐᑦ ᖃᐅᔨᓇᓱᐊᖅᑐᑎᒃ ᖃᓄᐃᑦᑐᓂᒃ ᓄᓇᓕᓐᓂᒃ 
ᒪᑭᒪᔾᔪᑎᔅᓴᖅᑕᖃᕐᒪᖔᖅ. ᐄ, ᐃᑲᔪᕆᐊᖃᖅᑕᕗᑦ. ᑐᓂᐅᖅᑲᐃᑐᐃᓐᓇᕆᐊᖃᓐᖏᓇᑦᑕ ᓄᓇᓕᓐᓄᑦ. 

ᐄ, ᖁᕕᐊᑦᑎᐊᖅᑐᖓ ᑕᒪᒃᑯᓇᓐᖓᑦ ᑕᑯᔪᓐᓇᕋᒪ ᐱᑕᖃᕇᖅᑐᓂᒃ ᒫᓐᓇᓕ ᐊᒪᓗ ᐄ ᐊᓯᖏᓐᓂ 
ᒪᑭᒪᔾᔪᑎᔅᓴᐅᒃᑲᓐᓂᕈᓐᓇᖅᑐᓂᒃ ᕿᒥᕈᖃᑦᑕᕐᓂᐊᖅᑯᖓ. ᓇᓗᓇᓐᖏᑦᑐᖅ ᓇᓂᓯᒍᓐᓇᕐᓂᐊᖅᑐᑦ ᒪᑭᒪᔾᔪᑎᔅᓴᓂᒃ,  
ᑭᓯᐊᓂᓕ, ᐃᑯᐱᑦᑐᓕᕆᔨᒃᑯᑦ ᐱᕙᕇᖅᐸᓪᓕᐊᓂᐊᓕᖅᑐᑦ ᐱᕙᓪᓕᐊᔪᓕᕆᓂᕐᔅᓴᒧᑦ ᐸᕐᓇᐅᑎᖏᓐᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐊᐱᖅᑯᓯᐅᔪᖅ, ᐊᐱᖅᑯᓯᐅᔪᖅ. ᑐᑑ. 
 
ᐊᐱᖅᑯᑦ 542-1(6): ᓴᖅᑭᑎᑦᑎᓂᖅ ᒐᕙᒪᒃᑯᑦ ᑮᓇᐅᔭᖁᑎᖏᑕ ᓈᓴᐅᑎᖏᓐᓂᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐃᓛᓐᓂᒃᑯᑦ ᑐᓴᒡᒐᕕᔅᓴᐅᖃᑦᑕᖏᓐᒪᑦ. ᑐᐊᕕᖁᔭᐅᕋᑖᕋᒪ ᒥᓂᔅᑕᐅᖃᑎᓐᓄᑦ 
ᖃᒪᓂᖅᑐᐊᕐᒥ. ᐅᖃᖅᑐᓂ ᐊᐱᖅᑯᑎᔅᓴᖃᕋᒥᑦᑕᐅ. 
 
ᐊᐱᖅᑯᓯᕋᓕ, ᐅᖃᖅᑎ, ᒥᓂᔅᑕᖓᓐᓄᑦ ᑲᒪᔪᒥᒃ ᑮᓇᐅᔭᓕᕆᓂᕐᒥᑦ. ᐅᖃᖅᑎ, ᖃᐅᔨᒪᔪᐃᓐᓇᐅᒐᑦᑕᑦ ᒐᕙᒪᒃᑯᑦ 
ᓯᖁᒥᑦᑎᓯᒪᒥᒻᒥᒻᒪᑕ ᑮᓇᐅᔭᓕᕆᓂᕐᒧᑦ ᐱᖁᔭᖏᓐᓂ ᑕᒪᒃᑯᓂᖓ ᐅᖃᐅᓯᐅᔪᓂᒃ ᒐᕙᒪᒃᑯᓐᓂ ᑭᒃᑯᑐᐃᓐᓇᐃᕐᓄᑦ 
ᑮᓇᐅᔭᒃᑯᕕᖏᓐᓂ. 
 
ᐊᐱᕆᔪᒪᔭᕋ ᒥᓂᔅᑕ ᓴᖅᑮᔪᓐᓇᕐᓂᐊᕐᒪᖔᑕ ᑭᓇᐅᔭᓕᕆᓂᕐᒥ ᖃᒪᓂᑦᑐᐊᕐᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐃᖕ. 
 
ᒥᓂᔅᑕ ᑲᐃᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎᑦ, ᑮᓇᐅᔭᓕᕆᖤᕐᒧᑦ ᑭᒃᑯᑐᐃᓐᓇᕐᓄᑦ 
ᐊᐅᓪᓚᖅᑎᑕᐅᕙᓪᓕᐊᔫᒐᓗᐊᑦ, ᐅᓐᓄᖃᐃ ᖃᐅᑉᐸᓪᓘᓐᓃᑦ ᑎᑭᒃᑲᔭᖅᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᐱᖅᑯᓯᖅ, ᐊᐱᖅᑯᓯᖅ, ᒪᒃᓖᓐ. 
 
ᐊᐱᖅᑯᑦ 543-1(6): ᑐᒃᓯᕋᐅᑎᓕᐅᖁᔨᓂᕐᒥᒃ ᓵᓚᒃᓴᖅᑎᑦᑎᓂᖅ ᐋᓐᓂᐊᔪᓂᑦ ᖃᖓᑕᑎᑦᑎᓂᕐᒧᑦ 
 
ᒪᒃᓖᓐ: ᖁᔭᓐᓇᒦᒃᒪ ᐅᖃᖅᑎ. ᐅᖃᖅᑎ, ᐊᐱᕆᔪᒪᔪᖓ ᐅᓪᓗᓂ ᒥᓂᔅᑕᖓᓐᓄᑦ ᐋᓐᓂᐊᖅᑐᓕᕆᖦᒃᑯᓐᓄ 
ᐃᓄᓕᕆᔨᒃᑯᓄᓪᓗ, ᐊᐱᖅᑭᓯᒋᔭᕋ ᒥᓂᔅᑕᒧᑦ ᑐᔅᓯᕋᐅᑎᒥᒃ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᖃᑦᑕᖅᑐᓂᒃ 
ᑭᕙᓪᓪᕐᒥᑦ. ᑖᓐᓇ ᒥᓂᔅᑕ ᐅᖃᐅᓯᒍᓐᓇᖄᖓ ᐅᓪᓗᒥ ᑖᓐᓇ ᑳᓐᑐᓛᖑᔪᖅ ᑭᒃᑯᓐᓄᑦ ᑐᓂᐅᔭᓯᒪᒻᒪᖔᖅ? 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᓯᕗᓪᓕᖅᐹᒥᒃ ᖁᕕᐊᒋᔭᕋ ᒪᓕᒐᓕᐅᖅᑎᐅᔪᖅ 
ᑐᓂᐅᖅᑲᐃᒻᒪᑦ ᐊᒥᓱᓂᒃ ᐳᒃᓴᐅᔪᓂᒃ ᖁᕕᐊᓱᒃᑐᐃᓐᓇᐅᕙᓪᓚᐃᔪᖅ ᐅᖃᓕᒫᕆᐊᒃᓴᖅ ᑲᒪᒋᔭᐅᓯᒪᔪᓂᒃ 
ᑯᐊᐳᕆᓴᐅᔪᒥᒃ ᑲᒻᐸᓂᐅᔪᒥᓪᓗᓐᓂᑦ. 
 
ᒪᓕᒐᓕᐅᖅᑎᐅᔪᖅ ᓱᓕᔪᖅ. ᐅᖃᖅᑎ. ᑳᓐᑐᕌᒃᑕᕈᒪᔾᔪᑕᐅᔪᒥᒃ ᓴᖅᑭᔪᖃᓚᐅᖅᑐᑦ, ᐱᖃᓯᐅᑦᔨᓯᒪᓚᐅᖅᑐᑎᒃ 
ᖃᖓᑕᓱᒃᑯᑦ ᐊᐅᓪᓚᖃᑦᑕᕐᓂᕐᒧᑦ ᐊᓐᓂᐊᕐᕕᓕᐊᖅᑐᓄᑦ ᐊᒻᒪᓗ ᑐᐊᕕᕐᓇᖅᑐᒃᑯᑦ ᐊᐅᓪᓚᐅᔾᔨᓂᐅᕙᒃᑐᖅ 
ᑭᕙᓪᓕᕐᒥ., ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᒪᓕᒐᓕᐅᖅᑎᐅᔪᖅ ᓇᓗᓇᐃᕐᓯᒋᐊᒃᑲᓐᓂᕈᓐᓇᕐᒪᖔᖅ 
ᖃᓄᐃᑦᑐᓚᒃᑖᒥᒃ ᑳᓐᑐᕌᒥᒃ ᐊᐱᖅᑯᑎᖃᕐᒪᖔ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᒃᓖᓐ. 
 

 



ᓇᒃᑲᔾᔭᐅ,  2, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3594

ᒪᒃᓖᓐ: ᖁᔭᓐᓇᒦᒃ ᐅᖃᖅᑎ. ᖃᐅᔨᒋᐊᕆᐊᖃᓛᖅᑐᖓ ᑲᑎᒪᔾᔪᑎᒥᓂᑦᑎᓐᓂᒃ ᖃᐅᑉᐸᑦ, 
ᓇᓗᓇᐃᕐᓯᓪᓚᕆᑉᐸᓚᐃᖅᑲᐅᔪᖓ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ ᑳᓐᑐᕌᖑᔪᒥᒃ. ᖁᔭᓐᓇᒦᒃ. 
ᐅᖃᖅᑎ. ᑕᒪᓐᓇ ᐊᐱᖅᑯᑎᒃᓴᖓᓐᓂᕐᓄᑦ ᐃᓚᒋᐊᕈᑎᓄᑦ ᐃᓚᒋᓕᐅᔾᔭᐅᔪᒃᓴᐅᖏᒃᑲᓗᐊᖅᐳᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑐ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ. ᐅᖃᖅᑎ. ᐅᖃᖅᑎ, ᓇᓗᓇᐃᕐᓯᒋᐊᑲᓐᓂᕈᒪᑐᐃᓐᓇᖅᑐᖓ ᐅᕙᓃᑎᓪᓗᑕ 
ᖃᒪᓂᑦᑐᐊᕐᒥ, ᑕᐃᓐᓇ ᒪᓕᒐᓕᐅᖅᑎᐅᔪᖅ ᑕᒻᒪᕐᓯᒪᔪᒥᒃ ᑭᐅᓂᐊᓐᖏᓇᒃᑯᑦ. ᒪᓕᒐᓕᐅᖅᑎᐅᔪᖅ ᐅᖃᐅᓯᖃᖅᐸᑦ 
ᑐᐊᕕᕐᓇᖅᑐᒃᑯᑦ ᐊᐅᓪᓚᕈᔾᔨᖃᑦᑕᕐᓂᕐᒧᑦ ᐱᔾᔪᑎᒋᓪᓗᒍ ᑐᐊᕕᕐᓇᕐᓂᖓ, ᐊᐅᓪᓚᖅᑎᑦᑎᔭᕆᐊᖃᖅᑐᑦ ᖃᖓᑕᓲᒥ 
ᓇᓗᓇᐃᕐᓯᒪᔪᒥᒃ ᐋᓐᓂᐊᔪᒧᑦ ᐊᑐᖅᑕᐅᓂᐊᖅᐸᑦ ᑐᐊᕕᕐᓇᖅᑐᒃᑯᑦ, ᑕᐃᒪᐃᑦᑐᒥᒃ ᑳᓐᑐᕌᖑᔪᒥᒃ ᐅᖃᐅᓯᖃᖅᐸᑦ 
ᒪᓕᒐᓕᐅᖅᑎᐅᔪᖅ, ᐅᖃᖅᑎ, ᒪᓕᒐᓕᐅᖅᑎᐅᔪᖅ ᑕᒻᒪᓐᖏᑦᑐᖅ. 
 
ᖃᐅᔨᓴᖅᑕᐅᓂᖏᑦ ᐊᒻᒪᓗ ᑭᓱᓕᒫᑦᑎᐊᑦ ᐱᔭᕇᕐᓯᒪᓕᖅᑯᑦ. ᐋᔩᖃᑎᒋᒃᓯᒪᔪᑦ ᑳᓐᑐᕌᖑᔪᖅ ᑐᓂᔭᐅᓂᖓᓄᑦ 
ᑲᒻᐸᓂᐅᔪᒧᑦ, ᑭᓯᐊᓂᓕ ᑐᑭᓯᐅᒪᔭᕋ ᐅᓪᓗᒥ, ᐅᖃᖅᑎ. ᐅᓪᓗᒥᐅᔪᒥᒃ, ᒫᓐᓇᐅᔪᖅ ᐅᖃᖅᑎᓪᓗᓄᑦ, ᑲᓇᓐᓇᕐᒥ 5-
ᒨᖅᐸᓪᓚᐃᔪᖅ ᒫᓐᓇᐅᔪᖅ. 
 
ᐋᔩᖃᑎᒋᒻᒪᑕ ᒪᕐᕈᔪᓐᓂ ᖃᖓᑕᓱᖁᑎᖃᖅᑐᓂᒃ ᐊᑭᓪᓚᕆᖏᓐᓄᑦ ᐊᓯᖏᓐᓄᓪᓗ. ᑕᐃᒪᓕ ᐅᖃᕈᓐᓇᖏᑦᑐᖓ 
ᑳᓐᑐᕌᖑᔪᖅ ᑐᓂᔭᐅᓯᒪᓕᕐᒪᖓᖅ, ᑭᓯᐊᓂᓕ ᖃᐅᔨᒪᒐᓗᐊᖅᑐᖓ ᐋᔨᖃᑎᒋᒃᐸᓪᓕᐊᔪᑦ ᑕᒪᓐᓇ ᑕᐃᒪᒃ 
ᑐᑭᓯᐅᒪᔭᕋ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᐄᑐᐊᖅ ᖃᐅᓯᐊᓗᒻᒥ ᒪᐅᓯᒪᑎᓪᓗᖓ ᐊᒧᓚᐅᕐᒪᖓ. ᐊᔪᕐᓯᓚᐅᕋᒪ 
ᑕᒪᒃᓱᒧᖓᓗ ᐊᐱᖅᑯᑎᒧᑦ ᐊᔪᕐᓯᓯᒪᔪᔭᓕᕆᓪᓗᖓ. ᑕᒪᒃᓱᒪᓂ, ᓇᓗᓇᐃᑦᑎᐊᕈᒪᔭᕋ ᐊᐱᖅᑯᓯᖃᓪᓗᐊᑕᕋᒪ 
ᑐᐊᕕᖅᑐᒃᑯᑦ ᐊᐅᓪᓚᐅᔭᐅᕙᒃᑐᓄᑦ, ᖃᖓᑕᓱᑐᐃᓐᓇᒃᑯᑦ ᐊᐅᓪᓚᖅᐸᓐᖏᑦᑐᓂᒃ, ᑕᒪᓐᓇ ᑐᑭᓯᑦᑎᐊᑕᒃᓴᕆᕙ. 
 
ᐅᖃᖅᑎ, ᐱᒻᒪᕆᐅᒻᒪᑦ ᑳᓐᑐᕌᒃᑕᖅᑎᑦᑎᓂᐅᔪᖅ ᐋᓐᓂᐊᔪᓄᑦ ᐊᐅᓪᓚᖅᑎᑦᑎᓂᕐᒧᑦ ᖃᖓᑕᓱᑐᐃᓐᓇᑯᓪᓗᓐᓂᑦ. 
ᖃᐅᔨᒪᔭᐃᓐᓇᕆᒐᑦᑎᒍᑦ ᒪᕐᕈᒻᒪᑎᒃ ᑐᐊᕕᕐᓇᖅᑐᓕᕆᔨᐅ;ᔪᑦ ᐊᓐᓂᐊᖅᑐᓄᑦ ᖃᖓᑕᓲᖑᔪᑦ ᑭᕙᓪᓕᕐᒥ 
ᐅᖃᐅᓯᖃᖅᐸᒃᑐᑕᓗ ᐊᔾᔨᒌᓐᖏᑦᑐᓂᒃ ᐅᖃᐅᓯᖃᖅᑎᓪᓗᑕ ᖃᖓᑕᓱᖑᔪᓂᒃ ᑲᑐᑦᔨᔪᓂᓪᓗ. 
 
ᒥᓂᔅᑕᐅᔪᖅ ᑐᓂᓯᓚᐅᓐᖏᑉᐸᑦ ᑳᓐᑐᕋᖑᔪᓂᒃ, ᑕᐃᓐᓇ ᐃᓱᒪᒋᐊᕈᓐᓇᖅᐸ ᑕᒪᓐᓇ ᑲᑐᑦᔭᐅᔪᓐᓇᕐᒪᖔᖅ 
ᑖᒃᓱᓇᓐᖓᑦ ᒪᕐᕈᔪᓐᓂᒃ ᖃᖓᑕᓱᓕᕆᔨᐅᔪᓂᒃ?. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᐅᖃᖅᑎ, ᐊᐱᕐᓱᕐᓇᐅᑎᓪᓗᒍ, ᓇᓗᓇᐃᖅᑐᐃᓪᓗᐊᕈᓐᓇᖅᐸᓐᖏᓐᓇᑦᑕ ᐃᓕᖅᑯᓯᐅᕙᒃᑐᓂᒃ 
ᑕᐃᒪᐃᑦᑐᓄᑦ ᑳᓐᑐᕋᖑᔪᓂᒃ, ᐃᖅᑲᓇᐃᔭᖅᑎᑦᑎᓚᐅᖅ ᐱᓕᕆᔨᐅᔪᓂ KPMG-ᑯᓐᓂᑦ ᐊᕐᕌᓂᐅᓚᐅᖅᑐᑦ 
ᕿᒥᕐᕈᓗᑎᒃ ᑮᓇᐅᔭᖅᑐᕐᓂᕆᔭᖏᓐᓂᒃ ᐋᓐᓂᐊᔪᓂ ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ ᑐᐊᕕᕐᓇᖅᑐᑯᓪᓗ. 

ᑕᒪᓐᓇ ᑲᒪᒋᓯᒪᓕᖅᑕᕗᑦ ᓄᓇᕗᓕᒫᒥ. ᐃᓚᖓ ᑐᒃᓯᕋᐅᑕᐅᔪᖅ ᓴᖅᑭᓇᓱᐊᖅᑐᑕ ᐊᑭᖏᓐᓂᒃ ᐱᐅᓂᖅᐸᐅᔪᓂᒃ 
ᑕᒪᒃᑯᓇᓐᖓ ᐱᔪᓐᓇᖅᑕᑎᓐᓂᒃ ᖃᖓᑕᓱᖁᑎᖃᐅᖅᑐᓂᒃ ᐊᔾᔨᒌᖏᑦᑐᓂᒃ ᐄ ᐅᖃᖅᑎ, ᐃᓱᒪᓗᒍᑕᐅᔪᑦ 
ᓴᖅᑭᑕᐅᖃᑦᑕᕐᓯᒪᔪᑦ ᐃᓚᖏᓐᓂᒃ ᖃᖓᑕᓲᖁᑎᖃᖅᑐᓂᒃ ᑕᒫᓂ ᑕᐃᒃᑯᐊ ᑐᓂᔭᐅᔾᔭᖏᓐᓂᖏᓐᓄᑦ ᑳᓐᑐᕌᖑᔪᒥᒃ. 
 
ᑕᒪᓐᓇ ᐱᔾᔪᑎᒋᓪᓗᒍ, ᐋᔨᖃᑎᒋᒃᐸᓪᓕᐊᔪᑦ ᐅᕙᖓᑦᑕᐅᖅ ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ, 
ᕿᒥᕈᔪᒪᔪᓐᓇᖅᑐᖓ ᐱᕕᒃᓴᐅᔪᓂᒃ, ᐊᑕᐅᑦᓯᑯᓪᓗ, ᑕᒪᒃᑯᐊ ᓄᓇᕗᒻᒥ ᒐᕙᒪᒃᑯᖏᑦ ᐱᐅᓂᖅᐸᐅᔪᒥᒃ 
ᐱᔪᓐᓇᕐᓗᑎᒃ ᐊᑕᐅᑦᓯᒃᑯᓪᓗ, ᑕᒪᒃᑯᐊ ᐊᓐᓂᐊᕕᓕᐊᖅᐸᒃᑐᑦ ᓯᕗᓪᓕᐅᔭᐅᑎᑕᐅᓗᑎᒃ, ᓱᓕᓗᔪᕐᓗ ᑕᒪᒃᑯᐊ 
ᐋᓐᓂᐊᕐᕕᓕᐊᖅᑐᑦ ᐊᒃᑕᕐᓇᖅᑐᒥᒋᐊᖃᓐᖏᒻᒪᑕ ᑳᓐᑐᕌᖑᔪᑦ ᐊᑎᓕᐅᖅᑕᐅᓂᖏᓐᓄᑦ ᑕᒪᒃᑯᐊ ᑭᕙᓪᓕᕐᒥᐅᑕᐅᔪᑦ 
ᐱᔨᑦᑎᖅᑕᐅᑦᑎᐊᕆᐊᖃᕐᒪᑕ ᑳᓐᑐᕌᖑᔪᑉ ᐃᓗᐊᓂᑦᑐᓂᒃ. 
 
ᑕᐃᒪᓕ, ᐊᒥᓱᓂᒃ ᐱᓕᕆᐊᒃᓴᖃᖅᐳᒍ, ᐊᔾᔨᒌᓐᖏᑦᑐᓂ ᕿᒥᕐᕈᓇᓪᓗᒋᑦ ᑳᓐᑐᕌᖑᔪᑦ ᑕᐃᒪᓕᐅᕐᓂᐊᖅᐳᒍ 
ᐅᖃᖃᑎᒋᑦᑎᓪᓗᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ ᐅᖃᖅᑎ. ᖃᐅᔨᒪᔪᖓ ᑕᒪᒃᑯᐊ ᓇᓗᓇᐃᖅᑐᓪᓚᕆᒐᒃᓴᐅᖏᑦᑐᑦ ᑳᓐᑐᕌᒃᑕᕋᓱᐊᕈᑎᐅᔪᑦ 
ᑕᐃᒪᐃᑦᑐᕈᔪᐃᓂᓚ ᐅᓪᓗᕐᒥ ᐊᑕᐅᓯᕐᒥ ᐅᖃᖅᑲᐅᒻᒪᑦ ᑕᒪᒃᑯᐊ ᐋᓐᓂᐊᕐᕕᓕᐊᖅᐸᒃᑐᑦ ᓯᕗᓪᓕᐅᔭᐅᔭᕆᐊᖃᕐᒪᑕ. 
 
ᐃᓕᒪᓱᒍᑎᒋᔭᕋᓕ, ᒪᓕᒃᑐᒋᑦ ᐃᓚᖏᑦ ᑎᑎᖅᑲᐅᔪᑦ ᐱᓯᒪᔭᒃᑲ, ᑕᐃᓐᓇ ᑳᓐᑐᕌᒃᑕᐅᓯᒪᔪᖅ, ᒫᓐᓇᐅᔪᖅ ᑳᓐᑐᕌᓕᒃ 
ᐱᔨᑦᓯᖃᑦᑕᖅᐳᖅ, ᑭᕙᓪᓕᖅ ᐃᐅᒃᑰᖅᑰᖅᑐᑦ, ᐱᔨᑦᓯᕈᓐᓇᖃᑦᑕᓚᐅᓐᖏᒻᒪᑕ ᐊᒥᓱᐊᖅᑎᖅ, 8-ᖑᔪᑦ 
ᐊᐅᓪᓚᖅᑎᑕᐅᔪᑦ ᐊᓯᐊᒍᑦ ᖃᖓᑕᓲᒃᑰᕆᐊᖃᓚᐅᖅᐳᑦ. 
 
ᓇᓗᓇᓐᖏᑦᑐᖅ ᒥᓂᔅᑕ ᑕᒪᑐᒧᖓ ᖃᐅᔨᒪᒻᒪᑦ. ᐊᒻᒪ ᑐᒃᓯᕋᐅᑎᖓᓂᑦ ᓇᓗᓇᐃᖅᓯᒪᑦᑎᐊᖅᐳᖅ 
ᐊᑕᐅᓯᓕᒃᑰᓐᖏᑦᑐᖅ ᖃᖓᑕᓲᕐᒥᑦ ᐊᑐᕆᐊᖃᕐᒪᑕ, ᐊᒥᓱᐊᖅᑎᕐᓗ ᐊᑕᐅᓯᓕᒻᒥᑦ ᐊᑐᖃᑦᑕᖅᓯᒪᓪᓗᑎᒃ 
ᖃᖓᑕᓲᕐᒥᑦ. 
 
ᑭᒃᑯᑦ ᖃᐅᔨᓴᖅᐸᑦ ᑕᒪᒃᑯᓂᖓ ᑳᓐᑐᕌᖃᖅᑐᓂᒃ ᖃᓄᐃᓕᐅᕐᒪᖔᑕ ᐱᔨᑦᓯᖅᑎᐊᕋᓗᐊᕐᒪᖔᑕ ᐅᖃᖅᓯᒪᔭᖏᓐᓂᑦ 
ᒪᓕᓪᓗᑎᒃ ᑐᒃᓯᕋᐅᑎᒥᓐᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᑦᑎᐊᖅᑐᒻᒪᕆᐅᑲᐃᓐᓇᕐᒪᑦ ᑖᒻᒧᖔᖅᓯᒪᑦᑎᐊᖅᑐᒥᑦ. 
 
ᐅᖃᐅᑎᒋᐊᕈᒪᒐᔭᖅᐸᒋᓪᓕ ᐅᖃᖅᑏ ᒪᓕᒐᓕᐅᖅᑎ ᖃᐅᔨᓴᖃᑦᑕᖅᓯᒪᒻᒪᑦ ᐃᓚᖏᓐᓂᑦ ᐊᐱᖅᑯᑕᐅᕙᑦᑐᓂᒃ 
ᑎᓴᒪᐃᑦ ᐊᕐᕌᒍᐃᑦ ᓈᓚᐅᖅᑎᓐᓇᒋ ᔭᓗᓇᐃᒥ. 
 
ᐅᖃᖅᑏ, ᒥᓂᔅᑕᐅᓪᓗᖓ ᐱᒡᒐᓇᖅᑑᕗᖅ ᑕᒪᓐᓇ ᑭᐅᔭᕆᐊᖓ, ᑭᓯᐊᓂ ᐅᖃᐅᔾᔨᒐᔭᖅᐳᖓ ᐃᓗᐊᓂᑦ 
ᑐᒃᓯᕋᐅᑏᑦ, ᑕᐃᒪᐃᓕᖓᕚ ᑐᒃᓯᕋᐅᑦ, ᐃᓱᒫᓘᑎᖃᖅᑐᑎᒃ ᖃᓄᐃᓐᓂᐅᔪᓂᒃ ᒪᓕᓐᓂᖏᑦᑐᓂᒃ ᖃᖓᑕᓲᓂᒃ 
ᑐᒃᓯᕋᐅᑎᖏᓐᓂᑦ. 
 
ᐃᓚᖏᑦ ᖃᐅᔨᓴᖅᑕᐅᓚᐅᖅᐳᑦ. ᖃᐅᔨᓴᕐᓂᖅ ᑐᑭᖃᖅᐳᖅ ᖃᐅᔨᓴᕐᓂᒥᕐᓂᒥᑦ ᐅᕝᕙᓘᓐᓃᑦ ᓈᓴᐃᓂᕐᒥᑦ 
ᐱᖁᑎᖏᓐᓂᑦ ᐊᑐᖅᑕᐅᕙᑦᑐᓂᒃ. ᑕᒪᑐᒧᖓᓕ ᖃᐅᔨᓴᖅᑎᐅᕗᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ. 

ᒥᔅᑕ ᕕᐊᔅᑦ ᑕᒫᓃᑦᑐᓂ ᖃᒪᓂᖅᑐᐊᕐᒥ ᒫᓐᓇ, ᐱᖃᓐᓇᕆᔭᐅᔪᖅ ᐊᒻ ᖃᒪᓂᖅᑐᐊᕐᒥᐅᖑᔪᖅ ᒥᔅᑕ ᕕᐊᔅᑦ. ᐊᒻᒪ 
ᒥᔅᑕ ᕕᐊᔅᑦᓗ ᐅᕙᒍᒃ ᑲᑎᖃᑎᒌᖅᑲᐅᕗᒍᒃ ᐅᓪᓛᖅ ᐱᔾᔪᑎᖃᖅᑐᓄᒃ ᐃᓚᖏᓐᓂᑦ ᐃᓱᒫᓘᑕᐅᔪᓂᒃ 
ᐊᒥᓱᑲᓪᓚᓐᓂᒃ ᐅᖃᐅᓯᐅᕙᑦᑐᓂᒃ ᑐᒃᓯᕋᐅᒻᒥᑦ ᖃᐅᔨᓴᖅᑕᐅᔪᓂᒃ ᒫᓐᓇᐅᔪᖅ. 
 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᖃᐅᔨᓴᖅᑎᐅᕗᑦ ᓯᕗᓪᓕᐅᓪᓗᑎᒃ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᒥᑦ ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐊᖏᖃᑎᒋᑦᑎᐊᖅᐸᒃᑲ. ᐊᑭᑭᓐᓂᖅᐹᒃᑰᕆᐊᖃᕐᒪᑦ ᐱᓪᓗᒍ ᐊᑦᑐᐃᓂᖃᕐᒪᑦ, ᑖᓐᓇ 
ᑳᓐᑐᕌ ᐊᑦᑐᐃᓂᖃᕐᒪᑦ ᑭᕙᓪᓕᓕᒫᒥᑦ, ᓄᓇᓕᖓᓐᓄᑑᓐᖏᑦᑐᖅ ᐅᕙᖓ. ᐊᑦᑐᐃᒻᒪᑦ ᐊᕐᕕᐊᓂᑦ, ᓴᓪᓕᓂᑦ, 
ᓇᐅᔮᓂᑦ, ᐃᓪᓗᓕᒑᕐᔪᒻᒥᑦ, ᑎᑭᕋᕐᔪᐊᕐᒥᑦ, ᑲᖏᖅᖠᓂᕐᒥᑦ ᐊᒻᒪ ᖃᒪᓂᖅᑐᐊᕐᒥᑦ.  
 
ᑕᐃᒫᒃ ᐅᖃᖅᑎᓪᓗᖓ ᑳᓐᑐᕌᑖᖅᑎᑦᑎᓂᖅ ᑕᒫᓂ ᑭᕙᓪᓕᕐᒥ ᐊᓯᐊᓂᒃ ᖃᖓᑕᓲᕐᒥᑦ ᐊᑐᖃᑦᑕᕐᓂᖅ ᑐᑭᖃᖅᐳᖅ 
ᐊᓯᖏᑦ ᐊᑦᑕᑎᖃᕐᒪᑕ ᓇᒻᒥᓂᖁᑎᐅᔪᓂᒃ ᐊᐅᓚᑦᑎᓂᕐᒧᑦ. 
 
ᑳᓐᑐᕌ ᐊᓯᐊᓄᑦ ᑐᓂᔭᐅᑎᓪᓗᒍ, ᐄ, ᐊᑭᑭᓐᓂᖅᓴᐅᑎᑦᑎᔪᓐᓇᖅᐳᑦ, ᑭᓯᐊᓂ ᐊᑕᐅᓰᓐᓇᐅᒻᒪᑦ ᑭᕙᓪᓕᕐᒥᑦ 
ᖃᖓᑕᓲᖅ ᐊᑐᖅᑕᐅᕙᑦᑐᖅ, ᐊᑭᑦᑐᕆᐊᖅᐸᒻᒪᑕ ᐅᕙᑦᑎᓐᓄᓕᒫᖅ ᐅᖃᐅᓯᕆᖃᑦᑕᖅᑕᓄᑦ ᑲᑐᔾᔨᓂᕐᒥᑦ 
ᓇᒻᒥᓂᖁᑎᐅᔪᒥᑦ ᕿᑭᖅᑖᓗᒻᒥ. 
 
ᒥᓂᔅᑕ ᐊᖏᕈᑎᖃᖁᓐᓇᖅᐹ ᑕᕝᕙᓂ ᒪᓕᒐᓕᐅᕐᕕᒻᒥ, ᐃᓱᒪᓕᐅᖅᑎᓪᓗᒍ, ᑕᒪᑐᒥᖓ ᐃᓱᒪᔅᓴᖅᓯᐅᖅᐸᑦ 
ᑳᓐᑐᕌᑖᖅᑎᑦᑎᓂᕐᒥᑦ ᓇᒻᒥᓂᖁᑎᓕᒫᓄᑦ ᐊᑕᐅᓯᕐᒧᑦ ᑳᓐᑐᕌᒧᑦ ᐊᑦᑕᕐᓇᓕᕈᑕᐅᔪᓐᓇᕐᒪᑦ ᐱᔨᑦᓯᕐᓂᕐᓄᑦ 
ᐊᓯᖏᓐᓄᑦ ᑳᓐᑐᕌᓄᑦ ᑭᕙᓪᓕᕐᒥᑦ ᒪᑐᔭᐅᓕᕐᓗᓂᓗ ᐊᐅᓚᓂᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᓐᓄᑦ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓚᐅᑦᑖᕈᓐᓇᓐᖏᓚᖓ ᖃᓄᐃᓕᐅᕐᓂᐅᓚᐅᖅᑐᓄᑦ 
ᑳᓐᑐᕌᑖᖅᑎᑦᑎᓂᕐᒧᑦ. 
 
ᐅᖃᕈᓐᓇᖅᐳᖓᓕ ᑐᒃᓯᕋᐅᑎᓕᐅᖅᑎᓪᓗᒋᑦ, ᑐᒃᓯᕋᖅᑐᓂᒃ ᖃᓄᐃᑦᑑᒻᒪᖔᖅ ᖃᖓᑕᓲᖅ ᐊᑐᖅᑕᐅᓂᐊᖅᑐᖅ, 
ᖃᑦᑎᐅᒐᔭᕐᒪᖔᑕ ᖃᖓᑕᓲᑦ ᐊᑐᖅᑕᐃᑦ, ᐋᓐᓂᐊᕕᓕᐊᖅᑐᓂᒃ ᐊᐅᓪᓚᐅᔾᔨᖃᑦᑕᖅᑐᑦ ᐊᑐᖅᑕᐅᓂᐊᖅᑐᑦ. 
 
ᑭᖑᕐᖓᒍᑦ ᑳᓐᑐᕌᑖᖅᑐᑦ ᐊᑭᖃᖁᔨᑉᐸᑕ ᑐᒃᓯᕋᓚᐅᖅᑕᖓᓂᑦ. ᐱᕕᔅᓴᖃᖅᑎᑕᐅᓕᕋᔭᖅᑐᑎᒃ ᑕᑯᒋᐊᕐᓗᑎᒃ 
ᓇᐅᒃᑯᑦ ᐊᑭᑭᓐᓂᖅᐸᐅᒐᔭᕐᒪᖔᖅ, ᐊᑭᑐᓐᖏᓛᒥᑦ. ᐅᖃᕈᓐᓇᓐᖏᓚᖓ ᑳᓐᑐᕌᖃᖅᑎᓐᓂᕈᔅᓯᐅᒃ ᒋᓕᓐ ᒪᒃᓚᓐ 
ᐃᐅ ᐊᒻᒪ ᐃᐊᑦ ᐲᑯ ᐃᐊ ᐊᐅᓪᓚᐅᔾᔨᖃᑦᑕᓕᕋᔭᕐᒪᖔᖅ ᐋᓐᓂᐊᕕᓕᐊᕈᔾᔭᓂᒃ. 
 
ᐱᔾᔪᑎᒋᓪᓗᒍ ᐅᖃᐅᓯᖃᓐᖏᓐᓇᑦᑕ ᑎᑭᖃᑦᑕᖅᑐᑦ ᓈᒻᒪᔅᓯᒐᐃᒻᒪᑦ, ᐅᖃᐅᓯᖃᑐᐃᓐᓇᕋᑦᑕᓕ ᐋᓐᓂᐊᕕᓕᐊᖅᑐᓂᒃ 
ᐊᐅᓪᓚᐅᔾᔭᐅᖃᑦᑕᖅᑐᓂᒃ. ᑕᑯᓐᓇᕆᐊᖃᕐᒥᒐᔅᓯᐅᒃ ᖃᓄᑎᒋ ᐊᐅᓪᓚᐅᔾᔭᐅᕙᒻᒪᖔᑕ ᐋᓐᓂᐊᕕᓕᐊᖅᑐᑦ ᑕᒫᓂ 
ᑭᕙᓪᓕᕐᒥᑦ. 

ᖃᐅᔨᒪᒻᒪᑦ ᒪᓕᒐᓕᐅᖅᑎ ᐊᕝᕙᖏᓐᓂᑦ ᖃᑦᑏᓐᓇᐅᓂᖅᓴᐅᒻᒪᑕ ᖃᖓᑦᑕᐅᑎᓂᒃ. ᑭᓯᐊᓂ ᑮᓇᐅᔭᐃᑦ 
ᐊᔾᔨᒌᑎᑕᐅᓂᖏᑦ. ᑕᐃᒪᐃᒻᒪᑦ ᐅᖃᖅᑏ ᐅᖃᕈᓐᓇᖅᐳᖓᓕ, ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓᓄᑦ, 
ᖃᐅᔨᒪᒐᑦᑎᒃᑯ ᑕᒪᓐᓇ ᕿᒥᕐᕈᓂᐊᖅᑐᑎᒍᓗ ᐅᖃᐅᓯᕆᓕᕈᑦᑎᒃᑯ ᑲᔪᓰᓐᓇᕐᓂᐊᖅᑐᒥᑦ ᐊᔾᔨᒌᓐᖏᑦᑐᓄᑦ 
ᖃᖓᑕᓲᓄᑦ ᑐᒃᓯᕋᐅᒻᒦᖃᑕᐅᔪᓄᑦ ᐋᓐᓂᐊᕕᓕᐊᖅᑐᓄᑦ ᑐᐊᕕᕐᓇᖅᑐᒃᑯᑦ ᐊᐅᓪᓚᐅᔾᔨᓂᕐᒧᑦ ᑭᕙᓪᓕᕐᒥ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓇᕈᐊᖅ. 
 
ᐊᐱᖅᑯᑦ 544-1(6): ᖃᖓᑕᓲᖅᑎᓂᑦ ᐊᑐᐊᒐᖅ ᐋᓐᓂᐊᔪᓄᑦ ᖃᖓᑕᑎᑦᑎᖃᑦᑕᓂᕐᒧᑦ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᖃᕋᑖᕐᒪᑦ ᐋᓐᓂᐊᕕᓕᐊᖅᑐᑎᒃ 
ᑐᐊᕕᕐᓇᑐᒃᑯᑦ ᐊᐅᓪᓚᐅᔾᔨᖃᑦᑕᕐᓂᕐᒧᑦ ᑭᓯᐊᓂ ᐊᐱᕆᔪᒪᕗᖓ ᐊᐅᓪᓚᐅᔾᔨᖃᑦᑕᕐᓂᐅᑉ ᐋᓐᓂᐊᕕᓕᐊᖅᑐᑎᒃ 
ᑎᑮᓐᓇᖃᑦᑕᑐᒃᑯᑦ ᖃᖓᑕᓲᒃᑯᑦ. 
 
ᐊᑲᐅᓐᖏᓕᐅᕈᑎᑕᖃᓚᐅᕐᒪᑦ. ᖃᖓᑕᓲᖁᑎᕗᑦ ᑳᒻ ᐃᐊ ᐱᔨᑦᓯᓚᐅᓐᖏᒻᒪᑦ ᐃᓚᖏᓐᓂᑦ ᓄᓇᓕᓐᓂᑦ. 
ᑕᐃᒪᐃᒻᒪᑦ ᐊᐅᓪᓚᐅᔾᔨᖃᑦᑕᕈᓐᓃᖅᐳᑦ ᐋᓐᓂᐊᕕᓕᐊᖅᑐᓂᒃ ᑎᑮᓐᓇᖃᑦᑕᑐᒃᑯᑦ. ᐊᐱᖅᑯᑎᒐ ᐅᖃᕐᓂᐊᕋᒃᑯ 
ᖃᓪᓗᓈᑎᑐᑦ. 
 
(ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᓯᕋ ᒥᓂᔅᑕᒧᑦ ᐋᓐᓂᐊᖅᑐᓕᕆᔨᒃᑯᓐᓄ ᒪᕐᕈᐊᖅᑎᖃᐃ ᑲᑎᒪᓂᕆᓚᐅᖅᓯᒪᔭᑦᑎᓐᓂ 
ᐋᖅᑮᓚᐅᖅᒪᒻᒪᑕ ᐱᖁᔭᕐᓂᑦ ᑕᒪᔅᓱᒧᖓ ᖃᖓᑕᓲᓕᕆᓂᕐᒥᑦ, ᐊᐅᓪᓚᖃᑦᑕᖅᑐᓂᒃ, ᐱᐅᓂᖅᐹᖅᑎᒍᑦ 
ᐱᔨᑦᑎᕋᕈᒪᓪᓗᑕ ᐊᐅᓪᓚᖅᑎᑕᐅᖃᑦᑕᖅᑐᓂᒃ ᖃᓄᐃᓕᖓᕙᑦ? ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄ, ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓯᕗᓪᓕᖅᐹᒥ, ᖁᔭᓐᓇᒦᖅᑳᕈᔭᒪᕋ ᑲᑎᒪᔨ ᐊᐱᕆᔪᖅ ᐊᒻᒪᓗ 
ᑕᒪᒃᑯᐊ ᐊᒥᐊᓱᖅᑎᑦᑐᒋᑦ ᐅᖃᐅᓯᕆᖃᑦᑕᖅᓯᒪᔭᕗᑦ ᑲᑎᒪᔩᓪᓗ ᐅᖃᕈᓐᓇᑦᑎᐊᖅᑐᑎᒃ ᐋᓐᓂᐊᕕᓕᐊᖃᑦᑐᖅᑐᐃᑦ 
ᒥᔅᓵᓄᑦ ᖃᖓᑦᑕᐅᑎᖏᓪᓗ ᑲᒪᒋᔭᐅᓪᑎᒃ. 
 
ᑕᒪᔅᓱᒥᖓ ᐅᖃᖅᑎ, ᑲᑎᒪᔨ ᓱᓕᔪᖅ. ᑕᒪᒃᑯᓂᖓ ᑐᔅᓯᕋᐅᓂᑎᓂᒃ ᐊᒻᒪᓗ ᑐᒃᓯᕋᐅᑎᓕᐅᖁᔨᔾᔪᑎᑦᑎᓐᓂᑦ 
ᐋᓐᓂᐊᕕᓕᐊᖃᑦᑕᖅᑐᑦ ᖃᖓᑕᒋᐊᖃᕐᓂᖏᓐᓂ ᓈᒻᒪᖁᓪᓗᒋᓪᓗ. ᖃᖓᑕᒋᐊᖃᕐᓂᕈᑎᒃ ᐃᑲᕐᕋᐅᑉ ᐅᖓᑖᓂ, 
ᐃᓚᒐᑦᑕᐅ ᑐᔅᓯᕋᐅᑎᐅᒻᒥᔪᖅ ᑕᒪᒃᑯᐊ ᖃᖓᑕᓲᕐᓂᑦ ᐊᑐᖅᑕᐅᒍᓐᓇᕋᔭᖅᑐᑦ ᐋᓐᓂᐊᕕᓕᐊᖅᑐᓄᑦ 
ᐊᓇᕐᕕᖃᕆᐊᖃᖅᑐᑦ. ᐋᓐᓂᐊᕕᓕᐊᖅᑐᑦ ᓇᖏᖅᓯᔪᓐᓇᖃᑦᑕᕐᓗᑎᓪᓗ. 
 
ᑕᐃᒪᐃᓚᐅᖅᓯᒪᓐᖏᒻᒪᑦ ᐅᐊᑦᑎᐊᕈ. ᑕᒪᓐᓇ ᐅᖃᐅᓯᐅᓚᐅᖅᓯᒪᒻᒥᔪᖅ ᑲᑎᒪᕕᖏᓐᓂ ᑲᑎᒪᔩ ᐊᒻᒪᓗ 
ᑳᓐᑐᓛᓅᖅᑲᖅᓯᒪᓕᖅᑕᕗᑦ ᑕᒪᒃᑯᐊ. ᑲᑎᒪᔨ ᓱᓕᔪᖅ. ᐋᓐᓂᐊᕕᓕᐊᖅᑐᖅ, ᐊᐅᓪᓚᖅᑎᑕᐅᒐᐃᒻᒪᑕ 
ᑐᐊᕕᕐᓇᖅᑐᒃᑯᑦ, ᑕᒪᒃᑯᐊ ᐊᑐᐊᖅᑕᐅᒋᐊᖃᖅᑐᑦ ᖃᖓᑕᓲᓕᕆᔨᒃᑯᓐᓄᑦ ᐊᑐᖅᑕᖏᓐᓂᓪ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᓯᖅ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᐃᓐᓇᐅᒐᑦᑕ ᐃᑲᕐᕋᐅᓗᖅᑐᒦᒍᓐᓇᓐᖏᑦᑐᑦ ᑲᖏᖅᖠᓂᕐᒧᑦ 
ᓇᐅᔮᓄᑦ ᐅᕝᕙᓘᓐᓃᑦ ᓴᓪᓕᓄᑦ. ᐃᑲᕐᕋᐅᓐᖏᑦᑐᖅ ᑭᓯᐊᓂᓕ ᐊᐱᕆᔪᒪᔪᖓ ᖃᐅᔨᒪᒐᒪ 
ᐊᑲᐅᓐᖏᓕᐅᕈᑎᖃᐅᖅᑎᓪᓗᒍ ᓂᐅᖓᓐᓂ. 

ᐊᓯᔾᔨᖅᓯᒪᓕᖅᑭᓯᐅ ᑕᒪᒃᑯᐊ ᐊᑐᖅᑕᐅᖃᑦᑕᖅᑐᑦ ᐊᐅᓪᓚᕈᔾᔨᔪᑦ ᐋᓐᓂᐊᕕᓕᐊᖅᑐᓂᒃ ᐊᑕᐅᓯᓕᒻᒥᑦ 
ᐊᑐᕈᓐᓇᕐᒪᖔᑕ? 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒪᓕᒻᒥᔪᑦ ᑭᓱᒥᑦ ᐱᔾᔪᑎᖃᕐᒪᖔᑕ ᐊᐅᓪᓚᕆᐊᖃᕐᓂᖓᓐᓄᑦ. 
ᐃᓚᖏᓐᓂᓪᓕ, ᐅᖃᖅᑎ, ᖃᖓᑕᓲᑦ ᒪᕐᕈᓕᓐᓂᒃ ᐊᑐᖃᑦᑕᖅᑐᑦ ᖃᖓᑕᓲᕐᓂᑦ ᐊᐅᓪᓚᑎᑦᑎᒋᐊᖃᕋᐃᒻᒪᑕ. 
ᐅᖃᖅᑎ, ᑕᒪᒃᑭᐊ ᖃᖓᑕᓲᒃᑰᖅᑎᒐᓱᐊᖃᑦᑕᖅᑕᕗᑦ ᖃᐅᑕᒫᖅᑎᓯᑎᒃᑯᑦ, ᑳᓐᑐᓛᖃᖅᑐᑦ ᓄᓇᕗᑦ ᒐᕙᒪᒃᑯᑦ 
ᐱᐅᓂᖅᐹᖑᓪᓗᑎᒃ ᐊᓇᕐᕕᖃᖅᑐᑎᓪᓗ ᐊᓯᖏᓐᓂᓪᓗ. 
 
ᑭᓯᐊᓂᓕ, ᐅᖃᕋᓱᐊᓐᖏᑦᑐᖓ ᐃᓛᓐᓂᒃᑯᑦ ᑕᒪᒃᑯᐊ ᐊᔾᔨᒌᖃᑦᑕᖏᒻᒪᑕ ᖃᖓᑕᓲᑦ ᐊᑐᖅᑕᐅᖃᑦᑕᖅᑐᑦ 
ᒪᕐᕈᓕᐅᖏᖃᑦᑕᓲᑦ ᐃᓛᓐᓂᒃᑯᑦ, ᐊᓯᖏᓐᓂᑦᑕᐅ ᐱᑕᖃᕆᓪᓗᑎᒃ. 
 
ᑕᒪᓐᓇ ᐆᑦᑑᑎᑦᑎᐊᕙᐅᒻᒥᔪᖅ ᑕᐃᓐᓇ, ᑭᒻᒥᕈᒻᒥ ᐊᐅᓪᓚᖃᑦᑕᖅᑐᑦ ᑭᒻᒧᕈᒻᒪᑦ ᑭᓯᐊᓂ ᒥᒍᓐᓇᖅᑐᖅ ᒪᕐᕈᓕᒃ. 
ᑕᐃᒪᓕ, ᑕᐃᒪᐃᓪᓗᖓᓐᖏᑦᑐᖅ, ᓄᓇᓕ ᑕᑯᓪᓗᒍ ᐊᒻᒪᓗ ᑕᐃᒪᐃᑦᑐᓂᒃ ᐊᑐᖃᑦᑕᖅᑐᑦ ᐊᑐᕆᐊᓕᖏᓐᓂ. 
 
ᐃᓚᖏᓐᓂᓪᓕ ᐅᔨᒪᔭᕐᓂᑦ ᖃᖓᑕᓲᑦ ᐱᐅᓂᖅᐹᖑᔪᑦ ᐊᑐᕐᓗᑎᒃ ᒪᕐᕈᓖᑦ ᐊᓯᖏᓪᓗ. ᒥᑭᓂᖅᓴᓄᑦ, ᓲᕐᓗ, ᑭᒻᒥᕈᑦ 
ᐱᓚᒋᔭᐅᓪᓗᓂ ᐊᒻᒪᓗ ᐊᓯᖏᓐᓂᑦ ᓄᓇᓖᑦ ᐊᑲᐅᓐᖏᓕᐅᕈᑎᖃᖅᓯᒪᔪᑦ ᖃᖓᑕᓲᕐᓂᑦ ᐊᑐᕆᐊᓕᖏᓐᓂ 
ᓇᐃᓪᓕᐊᕐᓂᖓᓐᓄᑦ ᒥᕝᕕᖓ ᐊᓯᖏᓐᓂᓪᓗ, ᐊᔾᔨᒋᓐᖏᑕᖓᓐᓂ ᐊᑐᕆᐊᖃᑦᑕᓕᖅᑯᑦ ᖃᖓᑕᓲᕐᒥᑦ. 
 
ᑭᓯᐊᓂᓕ ᑕᒪᒃᑯᐊ ᒪᓕᑦᑐᐃᓐᓇᐅᒻᒥᔪᑦ ᑭᓯᐊᓂᓕ ᑐᐊᕕᕐᓇᖅᑐᒻᒪᕆᐅᓐᓂᕈᓂ ᐊᐅᓪᓚᖅᑎᓵᕆᐊᖃᕐᓂᖏᓐᓄᑦ 
ᐊᔾᐅᔨᖏᒻᒥᔪᖅ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑎ. ᐊᐱᕆᓗᐊᕈᒪᔪᖓᓕ ᐊᐅᓪᓚᖃᑦᑕᖅᑐᑦ ᖃᖓᑦᑕᐅᑎᖏᑦ ᖃᓪᓗᓈᓄᑦ ᑭᓯᐊᓂᓕ 
ᐋᓐᓂᐊᕕᓕᐊᕆᐊᖃᖅᑐᓂᒃ ᐱᑕᖃᕐᒥᒐᑦᑕ, ᐋᓐᓂᐊᕕᒻᒦᓐᖓᖅᑐᓂᒃ ᐅᐊᓂᐹᒻᒥ ᓴᓪᓕᓅᖅᑐᓂᒃ. 
 
ᐊᑲᐅᓐᖏᓕᐅᕈᑎᖃᓚᐅᕐᒥᔪᒍᑦ ᐊᕐᕌᓂ ᖃᖓᑦᑕᐅᑏᒐᓱᐊᕋᐃᒐᑦᑕ ᐅᐃᓂᐹᒻᒧᑦ ᖃᖓᑕᓲᕐᒥᑦ ᐊᑐᕈᒪᔭᖏᓐᓂ 
ᐊᑐᖃᑦᑕᖅᓯᒪᔪᑦ ᐊᒻᒪᓗ ᐊᓯᖏᓐᓂᑦ ᐊᒻᒪᓗ ᖃᖓᑕᓲᑦ ᐊᐅᓚᐅᑎᖏᓐᓂ, ᐊᓇᕐᕕᖃᓐᖏᑦᑐᓂᒃ, 
ᐊᐅᓪᓚᖃᑦᑕᖅᑐᓂ ᐅᐃᓂᐹᒻᒧᑦ ᑰᔾᔪᐊᕌᐱᒻᒧᓪᓗ ᐅᕝᕙᓘᓐᓃᑦ ᑲᖏᖅᖠᓂᕐᒧᑦ. 
 
ᖃᐅᔨᓴᖅᑕᐅᖃᑦᑕᕆᐊᖃᖅᑐᑦ ᐊᒻᒪᓕ ᐊᓯᔾᔨᖅᑕᐅᓗᑎᒃ ᑕᒪᒃᑯᐊ ᐋᓐᓂᐊᕕᓕᐊᖅᑐᓄᒃ ᐅᑎᖅᐸᓪᓕᐊᔪᓄᑦ 
ᐅᐃᓂᐹᒻᒧᑦ ᐊᑯᓂᐊᓘᒻᒪᑦ ᑕᒪᓐᓇ ᐊᓇᕐᕕᖃᕋᓗᐊᖅᑲᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 

ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ. ᐅᖃᖅᑎ. ᐅᖃᖅᑎ, ᑐᑭᓯᐅᒪᔭᒃᑯᑦ ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ ᐊᒻᒪᓗ 
ᐊᒥᓱᑲᓪᓚᐅᔪᑦ ᐅᖃᖃᑦᑕᕐᓯᒪᒻᒪᑕ ᑕᖅᑭᓂ ᐊᒥᓱᑲᓪᓚᐅᔪᓂ ᑕᒪᒃᓱᒥᖓ. ᐋᖅᑭᒃᑕᐅᓯᒪᓕᖅᑐᑯᑦ, ᐊᓯᑦᔨᕐᓯᒪᓕᖅᑐᖅ. 
ᑕᒪᓐᓇ ᐋᓐᓂᐊᔪᒧᑦ ᖃᖓᑕᓂᐅᔪᖅ ᑖᒃᑯᓇᓐᖓᑦ ᓄᓇᐅᔪᓂᒃ ᐃᕝᕕᑦ ᐅᖃᐅᓯᕆᔭᖏᓐᓂᒃ, ᓂᒋᐊᓂ 
ᑲᖏᖅᖠᓂᐅᑉ ᐊᒻᒪᓗ ᑕᒪᒃᑯᐊ ᖃᖓᑕᓱᖑᔪᑦ ᐊᑐᐃᓐᓇᐅᔪᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊ’ᕈᑦ. ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇᒦᒃ, ᐅᖃᖅᑎ. ᑭᒡᒍᓯᖓ ᑐᓴᑦᑎᐊᐸᓪᓚᐃᓐᖏᑕᕋ. ᑭᓯᐊᓂᓕ ᒥᓂᔅᑕᐅᔪᖅ ᐅᖃᐅᓯᖃᖅᑐᔭᕐᒪᑦ 
ᐊᐅᓪᓚᕐᓂᕐᒧᑦ ᐅᑭᐅᖅᑕᖅᑐᒥ ᖃᓪᓗᓈᑦ ᓄᓇᖓᓐᓄᑦ. ᐅᖃᐅᓯᖃᖅᑐᖓᓕ ᐃᖏᕐᕋᖃᑦᑕᕐᓂᕐᒧᑦ ᖃᓪᓗᓈᑦ 
ᓄᓇᖓᓐᓂᑦ ᐅᑭᐅᖅᑕᖅᑐᒥ. ᐋᓐᓂᐊᕐᕕᓕᐊᓄᕐᓯᒪᔪᑦ ᐅᑎᖅᐸᓪᓕᐊᔪᑦ ᐅᐊᓂᐸᐃᒻᒥᑦ, ᑕᐃᒃᑯᐊ 
ᐊᖅᑯᓴᕆᐊᖃᖅᐸᒃᑐᑦ ᑕᒻᓴᓐᑯᑦ ᑯᔾᔪᐊᕋᓗᒃᑯᓗᓐᓂᑦ. ᐃᑲᕐᕋᐅᑉ ᐅᖓᑖᓂᑉᐸᓚᐃᒻᒪᑦ, ᐊᓪᓚᑦ ᑕᐃᒃᑯᓄᖓ 
ᓱᑲᑦᑐᕈᓗᓐᓄᑦ ᖃᖓᑕᓲᕋᓛᖑᔪᓄᑦ. ᑕᐃᒪᐃᑦᑐᑯᕋᔪᒻᒪᑕ ᐊᐅᓪᓚᓕᕋᐃᒻᒪᑕ ᐅᐊᓂᐸᐃᒡᒥᒃ. ᐊᐱᕆᓇᓱᐊᖅᑐᖓ 
ᑕᒪᓐᓇ ᐊᓯᑦᔨᕐᓯᒪᓕᕐᒪᖔᖅ, ᖃᓪᓗᓈᓂᑦ ᐅᑭᐅᖅᑕᖅᑐᒧᑦ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎᐅᔪᖅ ᑐᑭᓯᓇᕐᓯᑎᑦᑎᒋᐊᕐᒪᑦ. 
ᒪᓕᒐᓕᐅᖅᑎᐅᔪᖅ ᑕᒻᒪᓐᖏᑦᑐᖅ. ᑐᑭᓯᐅᒪᔭᒃᑯᑦ. ᐅᖃᖅᑎ, ᑕᒪᓐᓇ ᐊᓯᑦᔨᕐᓯᒪᓕᖅᑐᖅ ᒪᓕᖓᖅᑐᒋᑦ 
ᐊᓐᓂᐊᕐᕕᓕᐊᖅᐸᒃᑐᑦ ᐱᔪᒪᔭᖏᑦ. ᑕᒪᓐᓇ ᐆᒃᑐᑎᒋᓪᓗᒍ, ᐊᓇᕐᕕᖃᖅᑐᓂᒃ ᐊᒻᒪᓗ ᐊᓯᖏᓐᓂᒃ. ᖁᔭᓐᓇᒦᒃ. 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᓗᖅᑎᐅᔪᑦ ᖃᐅᔨᒪᒋᐊᖁᓪᓗᒋᑦ ᑕᒪᓐᓇ ᐊᐱᕐᓱᕐᓇᐅᔪᖅ 
ᐊᑯᓂᐅᑲᓐᓂᕐᓂᖓ ᐃᓱᓕᑦᑐᖅ. ᑲᑎᒪᔾᔪᑎᒃᓴᒧᑦ 7-ᒧᕐᓗᑕ. ᑎᑎᖅᑲᑎᒍᑦ ᐊᐱᖅᑯᑎ, ᑲᑎᒪᔾᔪᑎᒃᓴᖅ 7, 
ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8, ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᒻᒧᑦ 7-1(6): ᐊᐱᖅᑯᑦ ᒪᓕᒐᑎᒍᑦ ᐃᓱᒪᒋᔭᐅᔪᒥᒃ ᐅᐃᕖᒃᑯᑦ 
ᐃᓕᓐᓂᐊᖅᑐᓕᕆᔨᖏᓐᓂᑦ 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᒻᒧᑦ 8-1(6): ᐃᖅᑲᓇᐃᔮᑦ ᖃᑦᓯᐅᓂᖏᑦ ᐃᓕᓐᓂᐊᕕᒻᒥ 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᒻᒧᑦ 9-1(6): ᑭᒍᓯᕆᔨᒃᑯᑦ 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᒻᒧᑦ 10-1(6): ᒥᓂᔅᑕᐅᔪᑦ ᐊᐅᓪᓚᖃᑦᑕᕐᓂᖏᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᓴᖅᑭᔪᒪᔪᖓ ᑎᓴᒪᐅᔪᓂᒃ ᑭᐅᔾᔪᑕᐅᔪᓂᒃ ᐅᑯᓄᖓ ᑎᑎᖅᑲᑎᒍᑦ 
ᐊᐱᖅᑯᑎᐅᔪᓄᑦ: ᑎᑎᖅᑲᑎᒍᑦ ᐊᐱᖅᑯᑏᑦ 7-1(6); ᑎᑎᖅᑲᑎᒍᑦ ᐊᐱᖅᑯᑏᑦ 8-1(6): ᐊᐱᕆᔪᖅ ᑐᑐ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᑎᑎᖅᑲᑎᒍᑦ ᐊᐱᖅᑯᑏᑦ 9-1(6): ᐊᐱᕆᔪᖅ ᒪᒃᓖᓐ ᒥᓂᔅᑕᒧᑦ 
ᐊᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ; ᐊᒻᒪᓗ ᑎᑎᖅᑲᑎᒍᑦ ᐊᐱᖅᑯᑏᑦ 10-1(6): ᐊᐱᕆᔪᖅ ᒪᒃᓖᓐ 
ᒥᓂᔅᑕᒧᑦ ᐊᐅᓚᑦᓯᔨᒃᑯᓐᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᑲᑎᒪᔾᔪᑎᒃᓴᖅ 8, ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ, ᑭᐅᔾᔪᑏᑦ 
ᑎᑎᖅᑲᑎᒍᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 9, ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ, ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ.  

ᑲᑎᒪᔾᔪᑎᒃᓴᖅ 10, ᑐᒃᓯᕋᐅᑎᑦ ᐊᑎᓕᐅᕐᓯᒪᔪᑦ. ᑲᑎᒪᔾᔪᑎᒃᓴᖅ 11, ᐅᓂᒃᑲᖏᑦ ᑲᑎᒪᔨᕋᓛᖑᐃᓐᓇᖅᑐᑦ 
ᑲᑎᒪᔨᕋᓛᖑᑲᐃᓐᓇᖅᑐᑦ. ᐅᓂᒃᑲᖏᑦ ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᑦ. ᑲᑎᒪᔾᔪᑎᒃᓴᖅ 12, 
ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᐃᑦ. ᐃᒃᑲᕐᕆᐊᓗᒃ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛ ᒪᓕᒐᒃᓴᓕᕆᔩᑦ ᐅᓂᒃᑳᖓᑦ 015-1(6): ᒪᓕᒐᒃᓴᖅ 34 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᓯᓚᖅᔪᐊᕐᒥ 
ᓂᐅᕕᐊᒃᓴᖃᕐᓂᕐᒧᑦ ᒪᓕᒐᕐᒥᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐅᖃᖅᑎ. ᐅᓂᒃᑳᕈᒪᔪᖓ ᐊᔭᐅᖅᑎᒃᑯᑦ ᑲᑎᒪᔨᕋᓛᖏᓐᓂᑦ, ᐱᖁᔭᒃᓴᖅ 
ᐃᓱᒪᒋᔭᐅᒋᐊᕈᓐᓇᕐᓯᔪᖅ ᑲᑎᒪᑐᐃᓐᓇᖅᑎᓪᓗ;ᒋᑦ. ᐅᖃᖅᑎ. ᐊᖏᖅᑕᐅᔪᒪᕗᖓ ᐊᑐᓐᖏᑲᐃᓐᓇᕐᓗᒍ ᒪᓕᒐᖅ 
68(5) ᐊᒻᒪᓗ ᐱᖁᔭᒃᓴᖅ 34 ᑲᒪᒋᔭᐅᓂᐊᕐᓗᓂ ᑲᑎᒪᑐᐃᓐᓇᖅᑎᓪᓗᑕ ᐅᓪᓗᒥ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᑐᒃᓯᕋᖅᑐᖅ ᐊᑐᓐᖏᑲᐃᓐᓇᕈᒪᓪᓗᓂᐅᒃ ᒪᓕᒐᖅ 68(5), ᑲᑎᒪᔨᕋᓛᖑᔪᑦ ᐅᓂᒃᑳᖓ 
ᐱᖁ.ᔭᒃᓴᒥ 34, ᑲᒪᒋᔭᐅᑲᐃᓐᓇᕈᓐᓇᕐᓗᓂ ᑲᑎᒪᑐᐃᓐᓇᖅᑎᓪᓗᒋᑦ, ᐊᒃᑲᖅᑐᖃᖅᐸ? ᐊᒃᑳᖅᑐᖃᓐᖏᑦᑐᖅ. 
ᐱᖁᔭᒃᓴᖅ 34 ᑲᒪᒋᔭᐅᓂᐊᓕᖅᐳ ᑲᑎᒪᑐᐃᓐᓇᖅᑎᓪᓗᒋ. ᑲᑎᒪᔾᔪᑎᒃᓴᖅ 12, ᐅᓂᒃᑳᖑᔪᑦ 
ᑲᑎᒪᑐᐃᓐᓇᖅᑎᓪᓗᒋᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 13 ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 
ᐊᑭᓱᒃ 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 109-1(6): ᑎᐅᓚᐃᒥ ᓴᓗᒻᒪᖅᓴᐃᓂᕐᒧᑦ ᐅᓪᓗᖅᓯᐅᑦ 
 
ᒥᓂᔅᑕ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ ᐅᖃᖅᑎ. ᓴᖅᑭᔪᒪᔪᖓ ᐅᑯᓂᖓ ᑎᑎᖅᑲᐅᔪᓂᒃ ᐅᓇᑕᖅᑐᓴᖃᕐᕕᒥᓂᐅᔪᑦ 
ᓴᓗᒻᒪᓴᖅᑕᐅᓂᖏᓐᓄᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᑖᒻᓴᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 110-1(6): ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒃ 455-1(6)ᒧᑦ ᐊᒻᒪ 507-1(6)ᒧᑦ 
 
ᒥᓂᔅᑕ ᒪᓃᑐᖅ ᑖᒻᓴᓐ(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓴᖅᑭᑎᑦᑎᒍᒪᒐᓚ ᑭᐅᔾᔪᑎᓐᓂᒃ ᐅᖃᐅᓯᒃᑯᑦ 
ᐊᐱᖅᑯᑎᐅᔪᓂᒃ 455-1(6) ᐊᐱᕆᖅᑲᐅᔪᖅ ᕼᐊᓐᑐ ᑐᑐ ᒫᑦᓯ 20-ᖑᑎᓪᓗᒍ ᐊᒻᒪᓗ 507-1(6) ᐊᐱᕆᔪᖅ ᕼᐊᓐᑐ 
ᑐᑐ ᒫᑦᓯ 25, 2003. 
 
ᐅᖃᖅᑏ, ᑖᒃᑯᐊ ᐊᐱᖅᑯᑎᐅᓚᐅᖅᑐᑦ ᒥᓂᔅᑕᐅᓚᐅᖅᑐᒧᑦ ᐊᒻᒪᓗ ᑭᐅᔾᔪᑎᑦ ᐊᐅᓚᖅᑎᑕᐅᓪᓗᑎᒃ 
ᒪᓕᒐᓕᐅᖅᑎᒧᑦ. ᓴᖅᑭᖅᓯᒍᒪᔪᖓ ᑭᐅᔾᔪᑎᓂᒃ ᑐᓴᐅᒪᔾᔪᑎᐅᓂᐊᕐᒪᑕ ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᒡᔪᑎᒃᓴᖅ 13. ᓴᖅᑭᑎᑕᐅᓂᖏᑦ ᐸᐃᑉᐹᑦ ᑎᑎᕋᖅᓯᒪᔪᑦ. ᓴᖅᑭᑎᑕᐅᓂᖏᑦ 
ᐸᐃᐹᑦ ᑎᑎᕋᖅᓯᒪᔪᑦ. 

 



ᓇᒃᑲᔾᔭᐅ,  2, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3601

 
ᓴᖅᑭᑕᐅᔪᖅ ᑎᑎᖅᑲᒃ 111-1(6): ᐊᕐᕌᒍᑕᒫᖅᓯᐅᑎ ᐅᓂᒃᑳᖓ ᐊᑲᐅᖏᓕᐅᖅᑕᐃᓕᒪᑎᑦᑎᓂᕐᒧᑦ ᑲᒥᓴᓇ 
ᓄᓇᕗᒻᒥ ᑮᓇᐅᔭᖅᑑᑎᖓᑕ ᐊᕐᕌᒍᐊᓄᑦ ᐃᐳᕈ 1 2002-ᒥᑦ ᒫᑦᓯ 31, 2003-ᒧᑦ 
 
ᓴᖅᑭᑕᐅᔪᖅ ᑎᑎᖅᑲᒃ 112-1(6): ᐅᓂᒃᑳᑦ ᒪᓕᒐᖅᑎᒍᑦ ᐊᑐᖅᑕᐅᖁᔭᐅᔪᑦ ᓴᖅᑭᑎᑕᐅᓂᖏᑦ ᐅᓂᒃᑳᑦ 
ᐊᒻᒪᓗ ᐊᓯᖏᑦ ᐸᐃᑉᐹᑦ ᒪᓕᒐᓕᐅᖅᕕᒻᒥ ᓄᓇᕗᒻᒥ ᐱᒋᐊᕐᓗᓂ ᔫᓂ 2003 
 
ᐅᖃᖅᑎᖅᑎᐅᓪᓗᖓ ᓴᖅᑭᒃᓯᒍᒪᔪᖓ ᐅᑯᓂᖓ ᐸᐃᑉᐹᓂᒃ: ᐊᑕᐅᓯᑦ, ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 
ᐊᑲᐅᖏᓕᐅᖅᑕᐅᓕᒪᑎᑦᑎᓂᕐᒧᑦ ᑲᒥᓴᓇ ᓄᓇᕗᒻᒥ ᑮᓇᐅᔭᖅᑑᑎᖓᑕ ᐊᕐᕌᒍᐊᓄᑦ 01 ᐃᐳᕈ 2002, ᒫᑦᓯ 31, 
2003, ᑲᑎᒪᒡᔪᑎᒃᓴᖅ 2, ᐅᓂᒃᑳᖅ ᒪᓕᒐᖅᑎᒍᑦ ᐊᑐᖅᑕᐅᖁᔭᐅᔪᑦ ᓴᖅᑭᑐᑕᐅᓂᖏᑦ ᐅᓂᒃᑳᑦ ᐊᒻᒪᓗ ᐊᓯᖏᑦ 
ᐸᐃᑉᐹᑦ ᒪᓕᒐᓕᐅᖅᕕᒻᒥ ᓄᓇᕗᒻᒥ ᐱᒋᐊᕐᓗᓂ ᔫᓂ 2003. 
 
ᑲᑎᔾᔪᑎᒃᓴᖅ 13. ᓴᖅᑭᑎᑕᐅᓂᖏᑦ ᐸᐃᑉᐹᑦ ᑎᑎᕋᖅᓯᒪᔪᑦ. ᑎᑎᕋᖅᑎ. 
 
ᓴᖅᑭᑕᐅᔪᖅ ᑎᑎᖅᑲᒃ 113-1(6): ᑭᐅᔾᔪᑎᑦ ᐊᑎᓕᐅᖅᓯᒪᔪᑦ ᑐᒃᓯᕋᐅᑎ 007-1(6)ᒧᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᓴᖅᑭᑎᑦᑎᒍᒪᔪᖓ ᑭᐅᔾᔪᑎᒥᒃ ᐊᑎᓕᐅᖅᓯᒪᔪᒃᑯᑦ ᑐᒃᓯᕋᐅᒥᒃ 00ᒻ-1(6), 
ᐱᔭᐅᓯᒪᔪᖅ ᐊᓪᓚᒡᕕᐊᑕ ᑎᑎᕋᖅᑎᐅᑉ ᑖᒃᓱᒪ ᒥᓂᒡᑕᐅᑉ ᓄᓇᓕᓐᓂ ᒐᕙᒪᓕᕆᓂᒃᒧᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓪᓗ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᑲᑎᒪᒡᔪᑎᒃᓴᖅ 13. ᓴᖅᑭᑎᑕᐅᓂᖓ ᐸᐃᑉᐹᑦ ᑎᑎᕋᖅᓯᒪᔪᑦ. ᑲᑎᒪᒡᔪᑎᒃᓴᖅ 
13. ᓴᖅᑭᑎᑕᐅᓂᖓ ᐸᐃᑉᐹᖅ ᑎᑎᕋᖅᓯᒪᔪᑦ. ᑲᑎᒪᒡᔪᑎᒃᓴᖅ 14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ. 
ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ. ᑲᑎᒪᒡᔪᑎᒃᓴᖅ 15. ᖃᐃᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᓂᒃ. ᒥᓂᔅᑕ ᐃᖕ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ 
 
ᒪᓕᒐᒃᓴᖅ 36 - ᒪᓕᒐᖅ ᐋᖅᑭᒋᐊᖅᓯᓂᕐᒧᑦ ᐃᖅᑲᓇᐃᔭᖅᑐᓄᑦ ᐋᓐᓂᖅᑐᓄᑦ ᓇᓪᓕᐅᒃᑯᒫᓕᕆᔩᑦ ᒪᓕᒐᑦ - 
ᖃᐅᔨᒃᑲᐃᓂᖅ 
 
ᒪᓕᒐᒃᓴᖅ 37 - ᒪᓕᒐᖅ ᐋᖅᑭᒋᐊᖅᓯᓂᕐᒧᑦ ᐃᒥᐊᓗᓕᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᓂᖅ 
 
ᒪᓕᒐᒃᓴᖅ 38 - ᐃᓚᒋᐊᕈᑏᑦ ᑮᓇᐅᔭᑦ (ᐊᑭᑐᔪᓄᑦ) ᓇᒻᒪ 1, 2003-04 - ᖃᐅᔨᒃᑲᐃᓂᖅ 
 
ᒪᓕᒐᒃᓴᖅ 39 - ᒪᓕᒐᖅ ᐋᖅᑭᒋᐊᖅᓯᓂᕐᒧᑦ ᐃᓚᒋᐊᕈᑏᑦ ᓄᖅᑲᕈᑎᓄᑦ ᑮᓇᐅᔭᖅᑖᓄᑦ ᒪᓕᒐᖅ - 
ᖃᐅᔨᒃᑲᐃᓂᖅ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒃᑲᐃᒍᒪᓪᓗᖓ ᐱᖓᑦᑎᕐᒥ ᔫᓂ 4, ᐱᒋᐊᖅᑎᓐᓂᐊᕋᒃᑯ 
ᒪᓕᒐᒃᓴᖅ 36, ᒪᓕᒐᖅ ᐋᖅᑭᒋᐊᖅᓯᓂᕐᒧᑦ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓄᑦ ᓇᓪᓕᐅᒃᑯᒫᓕᕆᔩᑦ ᒪᓕᒐᖅ, 
ᒪᓕᒐᒃᓴᖅ 37, ᒪᓕᒐᖅ ᐋᖅᑭᒋᐊᖅᓯᓂᕐᒧᑦ ᐃᒥᐊᓗᓕᕆᓂᕐᒧᑦ ᒪᓕᒐᖅ, ᒪᓕᒐᒃᓴᖅ 38, ᐃᓚᒋᐊᕈᑏᑦ ᑮᓇᐅᔭᑦ 
ᒪᓕᒐᖅ ᓇᒻᒪ 1, 2003-2004, ᐊᒻᒪᓗ ᒪᓕᒐᒃᓴᖅ 39, ᒪᓕᒐᖅ ᐋᖅᑭᒋᐊᖅᓯᓂᕐᒧᑦ ᐃᓚᒋᐊᕈᑏᑦ ᓄᖅᑲᕈᑎᓄᑦ 
ᑮᓇᐅᔭᖅᑖᓄᑦ ᒪᓕᒐᖅ ᐅᖃᓕᒫᖅᑕᐅᓗᑎᒃ ᓯᕗᓪᓕᖅᐹᖅᓯᐅᑎᒃᑯᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓈᓴᐅᑖ 15, ᖃᐅᔨᒃᑲᐃᓂᖅ ᐱᕈᔨᕗᖔᕈᑎᓂᒃ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᓈᓴᐅᑖ 16. ᐱᒋᐊᖅᑎᑕᑦ. ᓈᓴᐅᑖ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ  

ᒪᓕᒐᒃᓴᖅ. ᓈᓴᐅᑖ 18. ᐊᐃᑉᐹᓂ ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ. ᐊᐃᑉᐹᓂ ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ. 
 
ᒪᓕᒐᓕᐅᖅᑎᐅᔪ ᐃᓘᓇᖏᑦ ᓈᒻᒪᓴᖅᑐᐃᓐᓇᐅᕗᑦ ᒪᓕᑦᑕᕆᐊᓕᒃ 27(2), ᑲᔪᓯᓗᑕ ᓈᓴᐅᑖ 22-ᒧᑦ, 
ᑲᑎᒪᔾᔪᑎᒃᓴᐃᑦ ᐅᓗᒥᒧᑦ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐅᖃᖅᑎ: ᓈᓴᐅᑖ 22. ᑲᑎᒪᔾᔪᑎᐅᔪᑦ ᐅᓪᓗᒥ, ᑐᖏᓕᖓ ᑎᑎᕋᖅᑎᐅᑉ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑐᖏᓕᐊ ᑎᑎᕋᖅᑎᐅᑉ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. 
 
ᑲᑎᒪᔾᔪᑎᒃᓴᐃᑦ ᑕᓪᓕᕐᒥᕐᒧᑦ, ᔫᓂ 3ᒥ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒥᓂᔅᑕᐃᑦ ᐅᖃᐅᓯᖓᑦ 126-1(6) 

20. ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᐊᐃᕝᕕᓐᖑᕋᓱᓐᓂᖓᓂ ᔫᓂ 3ᒥ, 
1:30ᒧᐊᖅᐸᑦ ᐅᓐᓄᓴᒥ.  
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 5:50ᒧᐊᖅᑎᓪᓗᒍ ᐅᓐᓄᓴᒥ

